
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 41 
 

ᐊᐃᑉᐱᖅ, ᒫᑦᓯ 10, 2015 
 

 

ᖁᑉᐱᕐᓂᓖᑦ 2264ᒥᒃ 2345ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 10, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᐃᒃᑯᐃᕈᓐᓇᖅᐱᐅᒃ, ᒥᔅᑕ ᑕᑉᑐᓇ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᒃᓴᒃᑯᑦ ᓄᓇᕘᒻᒥᐅᑕᐃᑦ ᐊᒻᒪᓗ 

ᒪᓕᒐᓕᐅᖅᑏᑦ ᒥᓂᔅᑕᐃᓪᓗ. ᓯᕗᓕᖅᑏ, 

ᐃᖅᑲᓇᐃᔭᖅᑎᕗᓪᓗ ᐊᒻᒪᑦᑕᐅᖅ ᑐᓵᔨᕗᑦ. 

ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᖕᒧᑦ.  

 

ᓇᐃᓴᐅᑎᖃᖅᑐᖅ 2, ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᒃᑰᓕᖅᑐᖅ) ᒐᕙᒪᒧᑦ ᐊᖓᔪᖅᑳᖑᔪᖅ, ᒥᔅᑕ 

ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 117 - 4(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐊᒻᒪᓗ ᐅᓪᓗᒃᑯᑦ. ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

ᐅᖃᖅᑏ, ᐅᓪᓛᖅ, ᐅᓪᓗᒥᐅᔪᕐᖏᓛᒃ 

ᖃᐅᔨᒪᖁᑐᐃᓐᓇᖅᐸᒃᑲ ᑖᒃᑯᐊ  

ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᒥᓂᔅᑐ ᑖᒻ ᓴᒻᒧᖅᑐᖅ 

ᑕᒪᓃᓐᔮᓐᖏᑦᑐᖅ ᐱᔾᔪᑎᒋᓪᓗᒍ ᐋᓐᓂᐊᕐᒪᑦ 

ᐅᓪᓗᒥᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᒃᑰᓕᖅᑐᖅ) ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᒪᒥᐊᓇᖅ ᓇᓂᔪᓐᓇᐃᓪᓕᒐᒃᑯ...ᒪᒥᐊᓇᖅ, 

ᐅᖃᖅᑎᑦᑎᔩ ᑕᐃᒪ. ᐅᖃᖅᑎᑦᑎᔩ, 

ᒪᒥᐊᓇᐅᒐᓗᐊᖅ ᐃᒻᒪᖄ. ᒪᒥᐊᓇᖅ 

ᐅᐊᑦᑎᐊᕈᒃᑲᓐᓂᖅ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᒃᑰᓕᖅᑐᖅ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓪᓗ, 

ᒥᔅ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 118 - 4(2): 

ᐅᑭᐅᖅᑕᖅᑐᓕᒫᒥ ᐊᕕᑦᑐᖅᓯᒪᔪᓂ 

ᑐᓴᐅᒪᔭᐅᑎᑦᑎᓂᕐᒧᑦ ᐃᓕᓴᕆᔭᐅᔾᔪᑎᓂᒃ 

(ᐃᐊᓪ) 

ᐊᖓᔪᖅᑳ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᖁᕕᐊᑦᑐᖓ ᓇᓗᓇᐃᖅᓯᒍᓐᓇᕋᒪ ᓄᓇᕗᑦ 

ᐊᑕᐅᑦᑎᒃᑯᑦ ᑲᑐᔾᔨᖃᑎᒌᒃᓱᑎᒃ ᓄᓇᑦᓯᐊᖅ ᐊᒻᒪᓗ 

ᔫᑳᓐ ᓵᓚᖃᖅᓯᒪᒻᒪᑕ ᓂᕈᐊᖅᑕᐅᓂᒃᑯᑦ. ᑖᓐᓇ 

ᓵᓚᖃᐅᓯᐊᕆᓯᒪᔭᖓ ᑕᑯᑦᓴᐅᑎᑦᓯᓂᒃᑯᑦ ᐊᕐᕌᒍ 

ᑕᕝᕙᓂ ᐊᑎᖃᖅᑐᖅ Campaign of the Year 

award ᑖᒃᑯᓇᓐᖓᑦ Travel Industry 

Association-ᖑᓂᕋᖅᑕᐅᔪᓂᒃ ᑲᓇᑕᒥ. 

 

(ᑐᓵᔨᒃᑰᓕᖅᑐᖅ)  ᐅᖃᖅᑏ, ᑖᓐᓇ 

ᑐᓂᖅᑯᑕᐅᖃᑦᑕᖅᑐᖅ ᑎᒥᐅᔪᓄᑦ 

ᐊᖅᑭᒃᓯᖃᑦᑕᖅᑐᓂᒃ ᐊᑐᓕᖅᑎᑦᑎᖃᑦᑕᖅᑐᓂᓪᓗ 

ᐊᕐᕌᒍᒥ ᐳᓚᕋᑦᑐᓕᕆᓂᕐᒧ ᓂᐅᕐᕈᑎᖃᕋᓱᖕᓂᕐᒧᑦ 

ᐱᑦᑎᐊᕐᓂᖅᐹᖑᔪᓄᑦ. ᐊᕐᕌᒍᒋᔭᑦᑎᓐᓂ 

ᐅᖓᑖᓃᑦᑐᑦ 200 ᓂᕈᐊᒐᒃᓴᓐᖑᖅᑎᑕᐅᓚᐅᕐᒪᑕ. 

ᐃᒃᓯᕙᐅᑕᕆᔭᐅᓪᓗᖓ ᓄᓇᕘᓕᒫᒥ ᐅᑭᐅᖅᑕᖅᑐᒥ 

ᓂᐅᕐᕈᑎᖃᕐᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᐳᓚᕋᑦᑐᓕᕆᔨᒃᑯᑦ ᐱᓕᕆᑦᑎᐊᕐᓂᖃᓚᐅᕐᒪᑕ 

ᓯᕗᒧᐊᒃᑎᑦᑎᓪᓗᑎᒃ.  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᒧᐊᑦᑎᐊᓚᐅᖅᑐᖅ ᓂᐅᕐᕈᑎᖃᕐᓂᕐᒧᑦ 

ᓴᖅᑭᔮᖅᑎᑦᑎᓚᐅᖅᑐᖅ ᑖᒃᑯᐊ Amazing Race 

Canada ᓴᖅᑭᔮᖅᑎᑦᑎᑎᓪᓗᒋᑦ. 

 

ᐅᖃᖅᑏ, ᑖᓐᓇ ᓯᕗᒧᐊᑦᑎᐊᓚᐅᖅᑐᖅ. 

ᓯᕗᒧᐊᒃᓯᒪᓂᖓᓄᑦ ᑕᑕᒥᓐᓇᓚᐅᓐᖏᑦᑐᖅ ᓄᓇᕗᑦ 

ᐃᓚᓴᕆᔭᐅᓯᒪᑦᑎᐊᕐᒪᑦ ᑭᖑᓪᓕᖅᐹᖑᓪᓗᑎᒃ 

ᓵᓚᒃᓴᖃᑕᐅᓯᒪᔪᑦ ᐊᕐᕌᒍᑦ ᑎᓴᒪᑦ ᐃᓗᐊᓂ. 

 

ᐅᖃᖅᑏ, ᒐᕙᒪᒃᑯᑦ ᓄᓇᕗᒻᒥᐅᓪᓗ 

ᓴᓐᖏᒃᑎᑦᑎᒐᓱᖃᑦᑕᕐᒪᑕ ᐳᓚᕋᑦᑐᓕᕆᓂᕐᒥᑦ 

ᑮᓇᐅᔭᓕᐅᕋᓱᐊᕐᓂᕐᒧᓪᓗ ᓄᓇᕗᑦ ᑖᒃᑯᐊ 

ᓯᕗᓪᓕᐅᖃᑕᐅᖕᒪᑕ ᐳᓚᕋᑦᑐᓕᕆᓂᕐᒥᑦ.  

 

ᐊᐱᕆᔪᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓱᒍᑎᓪᓗᑎᒍᑦ ᑖᓐᓇ ᓯᕗᒧᐊᑦᑎᐊᖅᓯᒪᔪᖅ 

ᐃᓕᓴᖅᓯᓗᑕ ᓇᓛᒎᖅᑐᒃᑯᑦ ᑕᖅᑲᒃᑯᓂᖓ 

ᑐᓴᐅᒪᑎᑦᑎᖕᒪᑕ ᐳᓚᕋᑦᑐᓕᕆᓂᖅ ᓄᓇᕗᒻᒥ 

ᐱᓪᓗᒍ ᑐᓐᖓᓱᒃᑎᑦᑎᓪᓗᑎᒃ ᓄᓇᕗᒻᒧ 

ᑲᔾᔮᕐᓇᖅᑐᒧᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᓕᓐᓂᐊᖅᑐᓕᕆᓂᕐᒧ ᒥᓂᔅᑕᐅᔪᖅ, ᒥᔅᑕ ᖁᐊᓴ.  

 

ᐊᖓᔪᖅᑳᑉ ᐅᖃᐅᓯᖓ 119 - 4(2): ᐅᓂᒃᑳᖅ 

ᐅᑭᐅᖅᑕᖅᑐᒥ ᐃᓐᓇᕐᓂᒃ ᐃᓕᓴᐃᒍᑎᒧᑦ 

ᐃᓐᓇᕐᓄᑦ ᐃᓕᓐᓂᐊᕐᓂᖅ: 

ᐱᕚᓪᓕᖅᑎᑦᑎᒋᐊᕐᓂᖅ ᐃᓐᓇᕐᓂᒃ 

ᐃᓕᓐᓂᐊᕆᐊᓐᖓᐅᑎᓂᒃ ᓄᓇᕗᒻᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪ ᐆᒃᑐᒃᑲᓐᓂᐊᓚᒡᓚᖓ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕᕆᐅᓪᓗᖓ ᑲᒪᓪᓗᖓ 

ᓄᓇᕗᑦᒥ ᓯᓚᑦᑐᖅᓴᕐᕕᖕᒥ ᐊᓕᐊᓇᐃᒍᓱᒃᐳᖓ 

ᓴᖅᑭᑦᑎᔭᕆᐊᒃᓴᖅ ᒪᓕᒐᓕᐅᖅᑎᐅᖃᑎᓐᓄᑦ 2012-

14 ᐱᕙᓪᓕᐊᓂᖏᓐᓄᑦ ᐅᓂᒃᑳᖅᓯᒪᔪᑦ 

ᐅᑭᐅᖅᑕᖅᑐᒥ ᐃᓐᓇᐃᑦ 

ᐃᓕᓐᓂᐊᖅᑎᑕᐅᔾᔪᑎᖏᓐᓄᑦ ᐱᓕᕆᔾᔪᑎᐅᓂᐊᖅᑐ 

ᓴᖅᑭᓐᓂᐊᖅᑕᕋ ᐅᓪᓗᒥ.  

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᒃ ᐊᕐᕌᒍᓄᑦ ᑕᓪᓕᒪᓄᑦ 

ᑮᓇᐅᔭᓂᑦ ᐊᑐᖅᑎᑦᑎᓚᐅᕐᒪᑕ ᑲᓇᑕᒥ ᐅᑭᐅᖅᑕᖅᑐᒥ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᔨᒃᑯᑦ. 

ᓄᓇᕗᑦᒥ ᓯᓚᑦᑐᖅᓴᕐᕕᖕᒥ ᓯᕗᒧᐊᖅᑎᑦᑎᖕᒪᑦ 

ᐱᕚᓪᓕᖅᑎᑦᑎᓪᓗᑎᒃ ᐋᖅᑭᒋᐊᖅᑕᐅᒃᑲᓐᓂᖅᖢᑎᒡᓗ 

ᐃᓐᓇᕐᓄᑦ ᐃᓕᓐᓂᐊᖅᑎᑦᑎᔪᑎᐅᔪᑦ. 

ᐱᔨᑦᑎᑦᑎᑦᑎᐊᕐᓂᖅᓴᐅᖁᓪᓗᒋᑦ ᐃᓐᓇᕐᓂᒃ 

ᐃᓕᓐᓂᐊᖅᑐᓂᒃ ᓴᓇᓪᓗᑎᒃ 

ᐃᓕᓐᓂᐊᖅᑎᑦᑎᖃᑦᑕᖅᖢᑎᒡᓗ ᐃᓕᖅᑯᓯᕐᒥ 

ᐊᑐᖅᖢᑎᒃ ᓄᖒᑦᑎᕙᓪᓕᐊᖏᓪᓗᑎᑦ 

ᐊᑐᖅᑕᐅᔪᓐᓇᖅᑐᓂᑦ.  
 

ᐅᑭᐅᖅᑕᕐᒥ ᐃᓐᓇᐃᑦ ᐃᓕᓐᓂᐊᕈᑎᒃᓴᖓ ᑖᔅᓱᒧᖓ 

ᐱᓕᕆᔭᐅᔪᑦ ᓴᓇᓯᒪᔪᑦ ᐃᓐᓇᐃᑦ 

ᐃᓕᓐᓂᐊᕈᑎᒃᓴᖓᓄᑦ ᐱᓕᒻᒪᒃᓴᖅᑕᐅᖁᓪᓗᒋᑦ, 

ᐊᖑᒻᒪᑎᓕᕐᓂᐊᕐᒪᑕ ᑲᓇᑕᓕᒫᒥ ᒪᓕᒐᕆᔭᐅᔪᓂᑦ 

ᐃᓕᓐᓂᐊᖅᓯᒪᔭᕆᐊᖃᕐᓂᕐᒧᑦ ᓈᓴᐅᓯᕆᓂᕐᒧᑦ 

ᑎᑎᕋᕆᐅᖅᓴᕐᓂᕐᒧᓪᓗ ᓄᓇᕗᑦᒥᐅ 

ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐃᓯᖅᐸᓪᓕᐊᔪᓐᓇᖁᓪᓗᒋᑦ 

ᐃᓕᓐᓂᐊᖅᓯᒪᓗᑎᒃ.  
 

ᐅᖃᖅᑏ, ᑖᓐᓇ ᐊᑯᓐᓂᖓᓃᓕᖅᑎᓪᓗᒍ 

ᐱᓕᕆᔭᐅᑎᓪᓗᒍ ᑕᑯᔪᓐᓇᖅᓯᓚᐅᖅᑐᒍᑦ 

ᐊᒃᑐᖅᑕᐅᓯᒪᔪᓂᑦ ᐃᒡᓗᕈᓯᖏᓐᓂᑦ ᐃᓕᓐᓂᐊᕐᕕᖕᓂ. 

ᓄᓇᓕᖕᓂ ᓄᑖᓂᑦ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᓄᑦ 

ᐊᑐᐃᓐᓇᐅᑎᑦᑎᓕᖅᑐᖅ ᐅᓄᖅᓯᒋᐊᖅᑐᓪᓗ 

ᐃᓕᓐᓂᐊᕈᒪᔪᑦ ᐃᓐᓇᐃᑦ. ᐊᒃᓱᑲᓪᓚᒃ. ᐊᒻᒪ ᐃᓐᓇᐃᑦ 

ᐃᓕᓴᐃᔩᑦ ᐃᓕᓐᓂᐊᖅᑎᑦᑎᖃᑦᑕᓕᖅᑐᑦ, ᐊᑐᖅᖢᑎᒃ 

ᐃᓕᓐᓂᐊᖅᑎᑦᑎᔾᔪᑎᒃᓴᓂᑦ ᐃᓄᐃᑦ ᐅᖃᐅᓯᖏᓐᓂᑦ 

ᐃᓕᓴᐃᔾᔪᑎᒃᓴᓂᑦ ᐊᒻᒪ ᐱᓕᒻᒪᒃᓴᐃᓪᓗᑎᒃ.  
 

ᑖᓐᓇ ᐱᓕᕆᐊᕆᔭᐅᔪᖅ ᐱᕙᓪᓕᐊᑎᑦᑎᓂᐅᔪᖅ 

ᐱᐅᓯᒋᐊᖅᑕᐅᓚᐅᖅᑎᓪᓗᒍ ᐅᑭᐅᖓᓂᑦ 2012-ᒥᑦ 

ᐃᓕᓐᓂᐊᕆᐊᕈᒪᔪᑦ ᐅᓄᖅᓯᒋᐊᖅᓯᒪᔪᑦ 103-

ᖑᓚᐅᖅᑑᒐᓗᐊᑦ 238-ᖑᓕᖅᑐᑦ ᐊᕐᕌᒍᐊᓂ 2014. 

ᑭᒡᒐᖅᑐᐃᓪᓗᑎ ᒪᕐᕈᐊᖅᑎᓪᓗᐊᖅᖢᑎᑦ 

ᐅᓄᖅᓯᒋᐊᖅᓯᒪᓕᖅᑐᑦ, ᑕᐃᒪᐃᒻᒪᑦ ᓇᓗᓇᐃᖅᓯᕗᑦ 

ᐱᔨᑦᑎᕈᑎᐅᖃᑦᑕᖅᑐᑦ ᐃᓕᓐᓂᐊᕈᑏᑦ 48-ᖑᔪᑦ 

ᐊᕐᕌᒍᑕᒫᑦ ᐊᕙᑎᓂ ᓄᓇᓕᖕᓂ. 

ᐃᖅᑲᓇᐃᔭᖅᑎᑖᖅᖢᑎᑦ 27-ᓂᑦ ᐃᓕᓴᐃᔨᓂᒃ 

ᐃᓄᖕᓂᑦ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᓂᑦ, 

ᐊᒻᒪᓗᑦᑕᐅᖅ ᑳᓐᑐᕌᒃᑎᑦᑎᓗᑎᒃ 177-ᓂᑦ ᐃᓐᓇᕐᓂᒃ 

ᐃᖅᑲᓇᐃᔭᖃᑎᖃᕐᓂᐊᖅᑐᓂᑦ ᐃᓕᓐᓂᐊᖅᑎᓂᑦ.  
 

ᐅᖃᖅᑏ, ᐃᖅᑲᓇᐃᖅᑕᐅᔪᑦ ᑕᕝᕘᓇ ᐅᑭᐅᖅᑕᖅᑐᒥ 

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑕ ᑮᓇᐅᔭᖁᑎᖏᑦ 

ᑖᒃᑯᐊ ᓇᓛᒎᖅᑐᒃᑯᑦ ᐃᑲᔪᖅᓯᓯᒪᔪᑦ 

ᐃᖅᑲᓇᐃᔭᖅᑎᐊᕐᓂᖏᓐᓄᑦ ᓄᓇᕗᑦᒥ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑏᓪᓗ 

ᐊᒻᒪ ᑮᓇᐅᔭᖃᖅᑎᑦᑎᖃᑦᑕᖅᑐᑦ ᑲᓇᑕᒥ 

ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕕᖓ.  

 

ᓄᓇᕗᑦᒥ ᓯᓚᑦᑐᖅᓴᕐᕕᒃ ᓱᓕ 

ᐃᖅᑲᓇᐃᔭᖅᐸᓪᓕᐊᔪᖅ ᐱᐅᓯᒋᐊᖅᑎᑦᑎᓇᓱᒃᖢᑎᑦ 

ᐃᓐᓇᐃᑦ ᐃᓕᓐᓂᐊᕈᑎᖏᓐᓂ, ᑕᐃᒪᓐᓇ 

ᐅᓄᖅᓯᒋᐊᖁᓪᓗᒋᑦ ᐃᓕᓐᓂᐊᕈᒪᔪᑦ ᐃᓐᓇᐃᑦ. 

ᐱᔭᕇᖅᓯᖃᑦᑕᖅᑐᓪᓗ ᐃᓐᓇᐃᑦ ᐃᓕᓐᓂᐊᕐᓂᕐᒥᓂ 

ᑲᔪᓯᑎᑦᑎᑦᑎᐊᕐᓂᐊᕐᒪᑕ ᐃᓕᓐᓂᐊᒃᑲᓐᓂᕐᓗᑎᑦ 

ᖁᕝᕙᓯᖕᓂᖅᓴᓂᒃ ᐊᒻᒪᓗ ᐃᖅᑲᓇᐃᔮᒃᓴᓂᒃ 

ᐱᐅᓂᖅᓴᓂᒃ ᐊᑐᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᑉ ᐅᖃᐅᓯᖓ 120 - 4(2): 

ᓄᓇᒥᐅᑕᓕᕆᔩᑦ ᑲᑎᒪᓂᖓᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓄᓇᕗᑦᒥᐅᓪᓗ ᐅᓪᓗᒃᑯᑦ ᐸᓐᓂᖅᑑᒥᐅᓪᓗ. 

(ᑐᓵᔨᑎᒍᑦ) ᑕᐃᒃᑯᐊ ᑲᑎᒪᕐᔪᐊᖅᑎᑦᑎᓂᖅ 

ᐆᒪᔪᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᓂᖓ 

ᖁᕕᐊᓱᒍᑎᖃᕈᒪᒐᒪ ᑖᒃᑯᐊ ᐆᒪᔪᕐᓂᐊᖅᑏᑦ 30-

ᖑᔪᑦ ᑕᕝᕙᙵᑦ ᐊᕙᑎᓕᕆᔨᒃᑯᓃᓐᖔᖓᔪᐃᑦ, 

ᑕᕝᕙᓂ ᐃᓕᓐᓂᐊᖅᑳᓚᐅᕐᖓᑕ ᐱᓇᓱᐊᕈᓰᓐᓂᒃ 

ᒪᕐᕉᓐᓂᒃ. ᑕᕝᕙᓂ ᐃᖃᓗᓐᓂᑦ ᕖᕝᕗᐊᕆ 2 

ᐱᒋᐊᖅᑐᒍ ᕖᕝᕗᐊᕆ 12 ᐃᓱᖃᖅᑐᒍ.  

 

(ᑐᓵᔨᑎᒍᑦ) ᐊᕐᕌᒍᑕᒫᑦ ᑲᑎᒪᓂᐅᖃᑦᑕᖅᑐᖅ 

ᐱᕕᒃᓴᕆᔭᐅᖃᑦᑕᕐᒪᑦ ᐆᒪᔪᕐᓂᐊᖅᑎᐅᔪᑦ 

ᐃᓕᓐᓂᐊᖅᑎᑕᐅᓪᓗᑎᒃ, ᐱᓕᒻᒪᒃᓴᖅᑎᑕᐅᓪᓗᑎᒡᓗ 

ᓄᑖᓂᒃ. (ᑐᓵᔨᑎᒎᕈᓐᓃᖅᑐᑦ) ᑖᓐᓇ 

ᑲᑎᒪᓂᕆᓚᐅᖅᑕᖓ ᐃᓕᓐᓂᐊᕐᓂᒃᑯᑦ ᑕᕝᕙᓂ 

ᐱᔭᔅᓴᖃᓚᐅᖅᑐᐃᑦ ᓄᑖᓂᓪᓗ ᐊᒻᒪᓗ ᑕᒪᒃᑯᓂᐊ 

ᐱᒻᒪᕆᓕᕆᓂᕐᒥᒃ ᑲᔪᓯᑎᐊᖅᓯᒪᔪᓂᒃ. (ᑐᓵᔨᑎᒍᑦ) 

ᐃᓚᖏᑦ ᐃᓕᓐᓂᐊᕈᑎᐅᖃᑦᑕᓚᐅᖅᑐᑦ ᐅᑯᐊᖑᔪᑦ: 

 ᐊᕙᑎᓕᕆᓂᕐᒥᒃ 

 ᐱᒋᐊᓐᖓᐅᑎᒃ ᒪᓕᒐᓕᕆᓂᕐᒧᑦ 

 ᖃᐅᔨᓴᐃᖃᑦᑕᕐᓂᖅ ᑭᒥᕐᕈᓇᖃᑦᑕᕐᓂᕐᓗ; ᐊᒻᒪ 

 ᐃᒻᒥᓂᒃ ᓴᐳᒻᒥᓂᕐᒧᑦ. 

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗᒃᑕᐅᖅ 

ᓇᓗᓇᐃᖅᓯᒍᒪᔪᖓ ᑲᔪᓯᑎᐊᕐᓂᖅᑕᖃᓚᐅᕐᖓᑦ 

ᑲᑎᒪᓂᕆᔭᖓᓂ. ᓯᕗᓪᓕᖅᐹᑦᑎᐊᒥᒃ ᑖᒃᑯᐊ 

ᐃᓕᓐᓂᐊᖅᑎᑦᑎᓃᑦ, ᐃᓕᓐᓂᐊᕈᑕᐅᔪᓪᓗ ᑖᒃᑯᓇᓐᖓᑦ 

ᑕᕝᕙᖔᖅᓯᒪᔪᓂᒃ ᐊᕙᑎᓕᕆᔨᒃᑯᓐᓂᑦ, ᑕᓪᓕᒪᐅᔪᓂᒃ 

ᐆᒪᔪᕐᓂᐊᖅᑎᐅᔪᓂᒃ ᐊᐅᓚᑕᐅᓂᖃᓚᐅᕐᖓᑦ 

ᐊᒻᒪᑦᑕᐅᖅ ᖁᕕᐊᓱᑦᑎᐊᖅᑐᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑕᖅᑲᒃᑯᐊ ᑕᐃᒪᐃᑦᑐᒥᒃ 

ᑕᕝᕙᓂ ᐱᓕᕆᓂᐅᔪᓂᒃ ᐃᖅᑲᓇᐃᔭᖅᑎᒋᔭᑦᑎᓐᓄᑦ 

ᐊᐅᓚᑕᐅᓂᕐᒥᒃ ᐱᕙᓪᓕᐊᑎᑦᑎᒐᓱᐊᕐᓂᕐᒥᒃ 

ᐃᖅᑲᓇᐃᔭᖅᑎᓂᒃ. 

 

(ᑐᓵᔨᑎᒍᑦ) ᐊᓕᐊᓇᐃᒍᓱᒃᑐᖓ ᐅᐱᒍᓱᑦᑎᐊᖅᖢᖓ 

ᐱᓕᕆᕕᖕᒥ ᐆᒪᔪᕐᓂᐊᖅᑎᐅᔪᐃᑦ ᐊᒃᓱᕈᑦᑎᐊᖅᖢᑎᒃ 

ᐃᖅᑲᓇᐃᔭᖃᑦᑕᖅᓯᒪᓚᐅᕐᒪᑕ ᐱᓇᓱᐊᕈᓯᑦ 

ᐅᓄᓐᖏᑦᑐᑦ ᐊᓂᒍᖅᑎᓪᓗᒋᑦ. ᐊᖏᕐᕋᕐᓂᐊᖅᑐᒃᓴᐅᔪᑦ 

ᐊᓕᐊᓇᐃᒍᓱᒡᓗᑎᒃ ᐊᑐᕐᓂᐊᕐᓗᑎᒡᓗ ᐃᓕᕋᑖᖅᑕᒥᓂᒃ 

ᐃᖅᑲᓇᐃᔭᕐᕕᖕᒥᓂ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓄᓇᕗᑦᒧᑦ ᓯᕗᓕᖅᑎ, ᒥᔅᑕ ᑕᑉᑐᓇ. 

 

ᐊᖓᔪᖅᑳᑉ ᐅᖃᐅᓯᖓ 121 - 4(2): ᓄᓇᕗᒻᒥ 

ᓄᓇᑖᕈᑎᒧᑦ ᐊᖏᖃᑎᒌᒍᑦ ᐊᒻᒪ ᓄᓇᕗᑦ 

ᑐᓐᖓᕕᒃᑯᑦ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᑦᒥᐅᑦ, 

ᖁᕐᓗᖅᑐᒥᐅᓪᓗ.  

 

ᐅᖃᖅᑏ, ᐃᑉᐸᒃᓴᖅ ᓄᓇᕗᑦ ᑐᓐᖓᕕᒃᑯᑦ 

ᑐᓴᖅᑎᑦᑎᓚᐅᕐᒪᑕ 

ᐊᖏᖃᑎᖃᖅᐸᓪᓕᐊᓕᕐᓂᖏᓐᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐱᔾᔪᑎᒋᓪᓗᒍ ᐊᑐᓕᖅᑎᑕᐅᓂᖓ 

1993-ᒥ ᓄᓇᕗᑦᒥ ᓄᓇᑖᕈᑎᓄᑦ ᐊᖏᕈᑎ. 

ᐅᖃᖅᑏ, ᐃᓗᓕᕆᔭᖏᑦ ᐊᖏᖃᑎᒌᒍᑎᐅᔪᑦ 

ᓴᖅᑭᑕᐅᓂᐊᖅᑐᑦ. 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᐅᓂᖓᓂ, ᐅᖃᖅᑏ, ᒫᓐᓇᐅᔪᖅ 

ᐱᕕᒃᓴᖃᕐᓂᓐᓂᒃ ᐅᐱᒋᔪᒪᔭᒃᑲ ᓄᓇᕗᑦ 

ᑐᓐᖓᕕᒃᑯᑦ, ᑳᑎ ᑕᐅᑐᓐᖏ, ᐊᖓᔪᖅᑳᖏᑦ ᐊᒻᒪᓗ 

ᑲᓇᑕᐅᓪᓗ ᒐᕙᒪᒃᑯᖏᑦ ᐊᖏᖃᑎᒌᓚᐅᕐᒪᑕ. 

ᐃᖅᑲᓇᐃᔭᖅᓯᒪᒐᑦᑕ ᐱᐅᓯᒋᐊᖁᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ 1999-ᒥᑦ. ᑖᓐᓇ 

ᐊᖏᖃᑎᒌᒍᑎ ᒪᓕᒃᖢᒍ ᐃᖅᑲᓇᐃᔭᖃᑎᒋᔪᒪᔭᕗᑦ 

ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᒋᔭᖏᑦ 

ᐋᖅᑭᒃᓱᐃᓂᐊᕋᑦᑕ ᑮᓇᐅᔭᑭᑎᑕᐅᓗᐊᖃᑦᑕᖅᑐᑦ 

ᒐᕙᒪᒃᑯᓐᓄᑦ. 

 

ᐅᖃᖅᑏ, ᐃᖅᑲᓇᐃᔭᖃᑎᖃᕈᒪᔪᒍᑦ ᓄᓇᕗᑦ 

ᑐᓐᖓᕕᒃᑯᓐᓂᑦ. ᐃᓕᓯᑦᑎᐊᕐᓂᐊᕐᒪᑕ 

ᐃᖏᕐᕋᓂᐅᔪᒥᒃ 

ᐃᓕᓐᓂᐊᖅᑎᑦᑎᔾᔪᑎᐅᖃᑦᑕᕐᓂᐊᖅᑐᓂᒃ ᐃᓄᖕᓂᒃ. 

ᐃᓄᐃᓪᓗ ᐃᓕᓐᓂᐊᖅᑎᑕᐅᔭᕆᐊᖃᕐᒪᑕ 

ᐱᓕᒻᒪᒃᓴᖅᑕᐅᓗᑎᒃ. ᑕᐃᒪᓐᓇᑦᑕᐅᖅ 

ᑲᓇᑕᒥᐅᑎᑐᑦ ᐃᖅᑲᓇᐃᔭᕈᓐᓇᖅᓯᓂᐊᕐᖓᑕ ᐊᒻᒪ 

ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓗᑎᒃ ᓄᓇᕗᑦᒥ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ ᒥᔅᑕ ᓲᔪᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 256 - 4(2): 

ᓄᑖᖅ ᐋᓐᓂᐊᕕᒃ ᐃᒃᐱᐊᕐᔪᒻᒥ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᓪᓗᒃᑰᖅᐸᒃᑲ ᓄᓇᕗᑦᒥᐅᑦ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᐅᓪᓗᒃᑰᖅᐸᒃᑲ ᐊᒻᒪ 

ᓄᓇᑦᑎᓐᓂᒥᐅᑦ ᐱᓗᐊᖅᑐᒥᒃ ᑕᑉᐸᒃᑯᐊ 

ᓂᕈᐊᖅᑎᒋᓯᒪᔭᒃᑲ ᖁᑦᑎᒃᑐᒥᐅᑦ. 

 

ᓇᖏᖅᓯᔾᔪᑎᖃᖅᑐᖓ ᖁᕕᐊᓇᕐᔫᒥᓗᒐ 

ᐅᖃᐅᓯᖃᖔᑲᐃᓐᓇᕐᓂᐊᕋᒪ ᐃᓕᔅᓯᓐᓄᑦ.  

ᐅᐱᒍᓱᒃᑲᒪ ᑕᐃᒃᑯᓂᖓ ᑭᖑᓂᖔᑦᑎᓐᓂᒃ 

ᒪᓕᒐᓕᐅᖅᑎᐅᖃᑦᑕᓚᐅᖅᑐᓂᒃ ᑕᑉᐸᖕᓇ 

ᖁᑦᑎᒃᑐᖅ ᐱᔾᔪᔾᔭᐅᓇᓱᖃᑦᑕᓚᐅᕐᒪᑦ 

ᐊᒃᓱᕈᕈᑕᐅᑦᑎᐊᖅᖢᓂ ᐃᒪᓐᓇ. ᑕᒪᒃᑯᐊ 

ᑕᑯᔭᐅᔪᒪᔪᑦ ᐱᔾᔪᔾᔨᓇᓱᒃᖢᑎᒃ. 

 

ᑐᑭᓯᒐᒪ ᐊᔪᕐᓇᖅᑐᒦᖃᑦᑕᓚᐅᖅᑐᑦ ᑕᐃᒪᓐᓇ 

ᐱᓕᕆᑎᓪᓗᒋᑦ. ᑭᓯᐊᓂ ᐆᒥᖓ ᖁᕕᐊᓱᒃᑲᒪ, 

ᓴᖑᔾᔮᕈᓐᓃᖅᖢᓂᓗ ᑕᒪᓐᓇ ᐅᓪᓗᒥ. ᑕᐃᒃᑯᐊ  

ᕼᐋᒻᓚᐃᑦ ᐅᐱᒋᕙᒃᑲ ᓄᓇᑦᑎᓐᓂ ᒐᕙᒪᒋᒐᑦᑎᒍᑦ 

ᑕᒪᑐᒥᖓ ᐸᕐᓇᐅᑎᖃᐃᓐᓇᓚᐅᕐᒪᑕ. ᐅᐱᓐᓇᖅ. 

ᐅᐱᓐᓇᑦᑎᐊᒻᒪᕆᒃᑐᖅ ᑕᒪᓐᓇ. 

 

ᐅᖃᖅᑏ, ᐆᒥᖓ ᑐᓴᖅᑎᑕᐅᓂᕆᖅᑲᐅᔭᓐᓂᒃ 

ᐅᓪᓛᖑᔪᒥ ᐅᐱᒍᓱᒃᑲᒪ. ᑕᐃᓐᓇ ᐋᓐᓂᐊᕕᒃᓴᖅ 

ᑕᕝᕙᓂ ᐃᖏᕋᑖᖅᑎᓪᓗᖓ ᓴᖅᑭᖁᓪᓗᒍ ᑕᒪᐅᓇ 

ᖃᓂᑦᑐᒃᑯᑦ ᐅᖃᐅᓯᕆᑲᑕᓚᐅᖅᓯᒪᒐᒃᑯ.  

 

ᐅᖃᖅᑏ, ᑐᓴᖅᑎᑕᐅᖅᑲᐅᒐᑦᑕ ᑕᒫᓂ 

ᐊᐅᔭᐅᓂᐊᖅᑐᒥ ᓴᓇᔭᐅᓂᐊᓕᕐᒪᒡᒎᖅ ᑕᐃᓐᓇ 

ᐋᓐᓂᐊᕐᕕᒃᓴᖅ ᐊᒻᒪᓗ ᐃᒡᓗᒃᓴᓂᒃ ᑕᓪᓕᒪᓂᒃ 

ᐱᑕᖃᕐᓂᐊᕆᓪᓗᓂ. 

 

ᐅᖃᖅᑏ, ᑖᓐᓇ ᐅᐱᒋᓪᓚᑦᑖᕋᒃᑯ 

ᐅᐱᒍᓱᖃᑎᒋᔪᒪᕙᒃᑲ ᓯᑯᐊᕋᒪ ᖁᑦᑎᒃᑐᖅ 

ᐱᔾᔪᑎᒋᓪᓗᒍ ᐃᓯᖅᑎᑦᑎᒐᒪ ᐃᓄᐃᑦ ᐱᔪᒪᔭᖏᓐᓂ 

ᓄᓇᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 257 - 4(2): 

ᓴᓂᑭᓗᐊᕐᒥ ᐅᓪᓗᓕᕆᓂᕆᔭᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᒃᑯᑦ ᓄᓇᕗᑦᒥᐅᑦ ᐊᒻᒪᓗ ᓴᓂᑭᓗᐊᕐᒥᐅᑦ. 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᑲᔪᖅᓱᐃᓪᓗᖓ 

ᑕᒪᒃᑯᓇᓂ ᓴᓂᑭᓗᐊᕐᒥ ᖁᓂᒍᖅᑕᖃᑦᑕᖅᑎᐅᔪᑦ.  

 

ᐅᖃᖅᑏ, ᖃᐅᔨᒪᒐᔅᓯ ᖃᑦᑎᑲᓪᓚᖕᓄᑦ ᐊᕐᕌᒍᓄᑦ 

ᓴᓂᑭᓗᐊᖅ ᖁᓂᒍᖅᑕᒻᒪᕆᒃᑎᐅᖃᑦᑕᓚᐅᕐᖓᑦ 

ᑭᓯᐊᓂ ᑭᓱᐃᑦ ᐱᔾᔪᑎᓪᓗᒋᓪᓗᒋᑦ ᑕᒪᓐᓇ 

ᓄᖅᑲᐅᒥᓚᐅᕐᒪᑦ, ᑮᓇᐅᔭᐃᓪᓗ ᓄᖅᑲᖅᑐᑎᑦ 

ᒐᕙᒪᒃᑯᓐᓂᑦ ᑕᒪᓐᓇ ᓱᒃᑲᐃᓪᓕᒋᐊᖅᓯᒪᓕᓚᐅᕐᖓᑦ.  

 

ᐅᖃᖅᑏ, ᖁᕕᐊᓱᒻᒪᕆᑦᑐᖓ ᑐᓴᖅᑎᑦᑎᒋᐊᔅᓴᖅ 

ᒪᓕᒐᓕᐅᕐᕕᒻᒥ ᑖᒃᑯᐊ ᐸᕐᓇᒃᓯᒪᓕᕐᒪᑕ 

ᖁᓇᒍᖅᑕᒃᑲᓐᓂᕐᓂᐊᕐᓂᕐᒥᓂᒃ. ᑕᒫᓂ 

ᐱᓇᓱᐊᕈᓯᐅᓚᐅᖅᑐᒥ ᑖᒃᑯᐊ ᓄᓇᕗᑦ ᒐᕙᒪᖏᑦ 

ᐱᕙᓪᓕᐊᔪᓕᕆᔨᖏᑦ ᐃᖏᕐᕋᔪᓕᕆᔨᖏᓪᓗ ᑲᓇᑕᒥ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒥᐅᔪᑦ, ᐊᒻᒪᓗ 

Hᐋᒻᒪᓚᖓ ᓴᓂᑭᓗᐊᖅ ᐃᑲᔫᑎᖃᓚᐅᕐᒪᑕ 

$175,857 ᑕᒪᑐᒧᖓ ᐱᒋᐊᒃᑲᓐᓂᕈᑕᐅᓂᐊᖅᑐᖅ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᕈᒪᒐᒃᑯ ᑖᓐᓇ ᒥᓂᔅᑕ ᐃᐊᓪ ᐊᒻᒪᓗ 

ᐊᒡᓘᒃᑲᖅ ᐊᒻᒪᓗ ᒪᐃᔭᖓ ᓴᓂᑭᓗᐊᖅ ᕗᕌᓐᒃ 

ᐊᐅᓪᓚᖅ ᐃᑲᔪᖅᓱᐃᓯᒪᖕᒪᑕ. ᐅᖃᖅᑏ, ᑖᒃᑯᐊ 

ᐃᑲᔪᖅᑎᒌᒍᑕᐅᔪᑦ ᓄᓇᓕᖕᓄᑦ ᐊᕕᒃᑐᖅᓯᒪᔪᓄᑦ 

ᒐᕙᒪᑐᖃᒃᑯᓐᓄᑦ ᐆᑦᑑᑎᑦᑎᐊᓚᐅᕐᒪᑦ 

ᐃᑲᔪᖅᑎᒌᖃᑎᖃᕐᓂᕐᒧᑦ.  

 

ᐅᖃᖅᑏ, ᑕᒪᓐᓇ ᐸᕐᓇᐅᑕᐅᔪᖅ ᑮᓇᐅᔭᐃᕈᑕᐅᔪᖅ 

ᐃᑲᔪᖅᓱᐃᔪᑕᐅᓂᐊᕐᖓᑦ ᓴᓂᑭᓗᐊᖅ 

ᖁᓂᕈᓕᕆᖃᑦᑕᕐᓂᖓ ᐅᑎᖅᑎᑕᐅᓗᓂ. ᐅᖃᖅᑏ, 

ᑕᒪᓐᓇᑦᑕᐅᖅ ᐆᒃᑑᑎᑦᑎᐊᕙᐅᖕᒪᑦ 

ᑮᓇᐅᔭᓕᐅᕐᓂᕐᒥᑦ ᐱᕙᓪᓕᐊᑎᑦᑎᒍᓐᓇᕐᖓᑕ 

ᐊᑐᕐᓗᑎᑦ ᐋᖅᑭᐅᒪᒍᓐᓇᖅᑐᑦ ᓄᓇᒥᐅᑕᐃᓪᓗ  

ᐱᕈᒃᑲᓐᓂᕈᓐᓇᖅᑐᑦ ᐃᖅᑲᓇᐃᔭᕈᑕᐅᓂᐊᖅᑐᐃᑦ 

ᐃᓄᖏᓐᓄᑦ ᓂᕈᐊᖅᑕᐅᓯᒪᕕᖕᒪ.  

 

ᐊᒻᒪᓗ ᐅᖅᑰᔪᓂᒃ ᐊᓐᓄᕌᓕᐅᖅᑕᐅᑦᑎᐊᕐᓗᑎᑦ 

ᐃᓄᐃᑦ ᓯᓚᕐᔪᐊᒥᓗ. ᐅᖃᖅᑏ, ᐊᐱᕆᕙᒃᑲ 

ᒪᓕᒐᓕᐅᖅᑏᑦ ᐃᓚᓕᐅᑎᖁᓪᓗᒋᑦ ᑕᒪᑐᒥᖓ 

ᖁᕕᐊᓲᑕ ᐃᓕᓴᖅᓯᖁᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖁᕐᒥᐅᓄᑦ, ᒥᔅᑕ ᕿᔪᒃᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 258 - 4(2): 

ᖁᔭᓕᓂᖅ ᑲᖏᖅᑐᒑᐱᒻᒥ ᐱᖅᑯᓯᓕᕆᕕᒻᒥᒃ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᓂᑯᕕᑦᑐᖓ ᐅᐱᒍᓱᒍᒪᓪᓗᖓ ᐊᒻᒪ 

ᐱᒃᑯᒋᔪᒪᓪᓗᒋᑦ. ᑕᐃᒪ ᖃᐅᔨᒪᒐᑦᑕ 

ᑲᖏᖅᑐᒑᐱᒻᒥᐅᑦ ᐃᓕᓐᓂᐊᖅᑎᑦᑎᖃᑦᑕᕐᖓᑕ 

ᐃᓄᐃᑦ ᐱᖅᑯᓯᖏᓐᓂᒃ ᑕᐃᓐᓇ ᐊᑎᖃᖅᑐᓂ 

ᐱᖅᑯᓯᓕᕆᕕᒃ.  

 

ᑖᒃᑯᐊ ᐅᐱᒋᔪᒪᓪᓗᒋᑦ ᑲᖏᖅᑐᒑᐱᒻᒥᐅᑦ 

ᑐᙵᓱᒃᑎᑦᑎᖃᑦᑕᕐᓂᖏᓐᓂᑦ ᑕᒪᒃᑯᓂᖓ 

ᐃᓕᓐᓂᐊᕆᐊᖅᐸᑦᑐᓂᑦ ᓄᓇᕗᑦᒦᖔᖅᓯᒪᔪᓂᒃ.  

ᒫᓐᓇ ᐃᓕᓐᓂᐊᕆᐊᖅᓯᒪᔪᖃᖅᑐᖅ ᑕᕝᕗᖓ 

ᑲᖏᖅᑐᒑᐱᒻᒧᑦ ᑲᑎᑦᑐᒋᑦ ᑖᒃᑯᐊ 23-ᖑᒻᒪᑕ 

ᓄᓇᓕᓐᓃᖔᖅᓯᒪᔪᑦ ᐃᓚᖏᑦ 

ᑲᖏᖅᑐᒑᐱᒻᒦᖔᖅᓯᒪᓪᓗᑎᑦ.  

 

ᑕᕝᕗᖓᓗ ᐃᓕᓐᓂᐊᕐᓂᖃᕐᓂᐊᖅᑐᑎᑦ ᒪᐃ 22 

ᑎᑭᓪᓗᒍ. ᑕᐃᒃᑯᐊ ᐃᓚᖏᑦ ᐊᑯᓂ 

ᐊᐅᓪᓚᖅᓯᒪᖃᑦᑕᕐᖓᑕ ᓄᓇᓕᖏᓐᓂ, ᑖᒃᑯᐊ 

ᓄᓇᓖᑦ ᐊᓯᐊᓃᙶᖅᓯᒪᔪᑦ 15-ᖑᒻᒪᑕ ᐊᒻᒪᓗ 

ᑕᕝᕙᙵᑦ ᑲᖏᖅᑐᒑᐱᒻᒦᖔᖅᓯᒪᔪᑦ 8-ᖑᓪᓗᑎᑦ.  

ᐅᖃᖅᑏ, ᑲᑎᒪᔨᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ 

ᐊᒻᒪ ᖁᔭᓕᖃᑎᒋᒍᒪᓪᓗᒋᑦ ᑲᖏᖅᑐᒑᐱᒻᒥᐅᓂᒃ 

ᑕᐃᒃᑯᐊ ᑲᖏᖅᑐᒑᐱᒻᒧᑦ 

ᐃᓕᓐᓂᐊᕆᐊᖅᓯᒪᖃᑦᑕᖅᑐᑦ ᐊᑯᓂ 

ᐊᖏᕐᕋᖃᑦᑕᖏᒻᒥᒻᒪᑕᑦᑕᐅᖅ ᑲᖏᖅᑐᒑᐱᒻᒥᐅᓂᒃ 

ᑐᙵᓱᒃᑎᑕᐅᖃᑦᑕᕐᓂᕐᖏᓐᓄᑦ. ᑲᑎᒪᔨᐅᖃᑎᒃᑲ 

ᑖᔅᓱᒥᖓ ᐅᐱᒍᓱᖃᑎᒋᔪᒪᕙᒃᑲ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. (ᑐᓵᔨᑎᒍᑦ) 4. 

ᑭᐅᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. 5. 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᕐᕕᐊ ᐊᒡᒍᐊᓄᑦ 

ᐊᒻᒪᓗ ᑎᑭᕋᕐᔪᐊᒧᑦ, ᒥᔅᑕ ᖁᒃᓱᒃ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ 

ᐅᖃᖅᑎᑦᑎᔩ, ᐊᒻᒪᓗ ᐅᓗᒃᑰᖅᑐᒋᑦ 

ᒪᓕᒐᓕᐅᑎᐅᖃᑎᒃᑲᓗ ᓄᓇᕗᑦᒥᐅᖃᑎᒃᑲ, 

ᐊᕐᕕᐊᒥᐅᖃᑎᒃᑲ, ᑎᑭᕋᕐᔪᐊᒥᐅᓪᓗ.  

 

ᐅᖃᖅᑎᑦᑎᔩ, ᐅᑉᓗᒥ ᐃᓕᑕᖅᕼᐃᔪᒪᒐᒪᐃᓛᒃ 

ᑕᕝᕙᓃᑦᑐᒥᒃ ᑭᒡᒐᖅᑐᖅᑕᑉᒪ ᐃᓚᖓᓐᓂᒃ 

ᐊᕐᕕᐊᒦᖔᖅᕼᐃᒪᑉᓗᓂ ᖁᕕᐊᕼᐅᓪᓚᕆᒃᑲᒪ 

ᑕᕝᕙᓃᑦᑑᓪᓗᐊ’ᒪᑦ ᐅᑉᓗᒥ. ᑖᓐᓇ ᐃᓕᑕᕆᔪᒪᔭᕋ 

ᐅᑉᓗᒥ ᐊᒻᒪᓗ ᖁᕕᐊᕼᐅᖃᑎᒋᒍᐊᑉᑐᒍ ᐃᓕᑦᓯᓗ. 

 

ᑕᐃᒪᓐᖓᑦ ᐊᕐᕕᐊᒥ ᐃᑲᔪᕐᓂᓗᐃᓐᓇᖅᖢᓂ 

ᓇᖕᒥᓂᒥᐊᖅ ᐃᑲᔫᔭᕐᓂᓗᐃᓐᓇᖅᐸᖕᒪᑦ ᕼᐆᕐᓗ 

1979-ᖑᑎᑉᓗᒍ Fire Chief Volunteer-ᖑᑉᓗᓂ 

1979-ᒥᒃ ᐅᑉᓗᒥᒧᑦ ᕼᐅᓕ ᖃᑦᑎᕆᔨᓂᒃ ᐊᕐᕕᐊᕐᒥ  

ᐃᕼᐅᒪᑕᐅᔭᐃᓐᓇᖅᖢᓂ. 

 

ᕿᓂᖅᑎᖏᓐᓂ ᐊᕐᕕᐊᕐᒥᐅᑦ 

ᑲᒪᖃᑕᐅᖏᓐᓇᖅᐸᒃᖢᓂ ᑕᐃᒪᓐᖓᑦ 1990-ᒥᒃ 

ᐱᒋᐊᖅᖢᒍ. ᐊᒻᒪᓗ ᐅᑉᓗᒥ 2013-ᒥ 

ᑎᒃᑯᐊᖅᑕᐅᓚᐅᖅᓯᒪᒐᒥ ᑖᒃᑯᓄᖓ 

ᐃᒥᐊᓗᒃᑖᖅᑎᑦᑎᔨᑦ ᑲᑎᒪᔨᒃᑯᓐᓄᑦ 

ᑎᒃᑯᐊᖅᑕᐅᓚᐅᖅᓯᒪᒐᒥ ᐅᑉᓗᒥ ᑕᒫᓃᑦᑐᖅ 

ᑲᑎᒪᔭᖅᑐᖅᓯᒪᑉᓗᓂ. 

 

ᐅᖃᖅᑎᑦᑎᔩ, ᑐᓐᖓᓱᖁᑦᑎᐊᕋᒃᑯ ᔫᓯᕝ ᖃᕕᐅᖅ, 

ᐊᕐᕕᐊᕐᒥᐅᑕᐅᖃᑎᒐ ᑲᑎᒪᕕᖕᒧᑦ ᑕᕝᕗᖓ 

ᐅᒡᓚᓗᒃᓯᒪᖕᒪᑦ ᑐᓐᖓᓱᒃᑎᑕᐅᖁᑦᓯᐊᕆᕙᕋᑦᑕᐅᖅ 

ᐃᓕᑉᓯᓐᓂᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᑲᔪᓯᓗᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᑦ, ᒥᔅ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 420 - 4(2): ᐃᖅᑲᓇᐃᔭᕐᓂᕐᒥ 

ᐊᔾᔨᒌᑎᑦᑎᓂᖅ ᒐᕙᒪᒃᑯᓐᓂ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒐ ᒥᓂᔅᑕᖓᓐᓄᑦ ᑮᓇᐅᔭᓕᕆᔩᑦ.  

 

ᑖᒃᑯᐊ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ, 

ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᓐᓂᒃ ᐃᓗᓕᖃᐅᕐᒪᑦ 

ᐱᒻᒪᕆᐅᔪᓂᒃ. ᑖᒃᑯᐊ ᖃᓄᐃᑦᑑᓂᖏᓐᓂᒃ 

ᐃᖅᑲᓇᐃᔭᖅᑎᐅᔪᑦ ᑕᒫᓂ ᐆᒃᑑᑎᒋᓗᒍ.  

 

ᒫᓐᓇᒫᖑᓚᐅᖅᑐᖅ ᐅᓂᒃᑳᖅ ᓴᖅᑭᓚᐅᖅᑐᖅ 

ᐅᖃᖅᓯᒪᒻᒪᑦ ᑖᒃᑯᐊ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᒐᔪᒃᑐᑦ 44-ᓂᒃ ᐊᕐᕌᒎᓖᑦ ᐊᒻᒪᓗ 

7-ᐸᓂᒃ ᐊᕐᕌᒎᓂᒃ ᐃᖅᑲᓇᐃᔭᖅᓯᒪᓕᖅᑐᑎᒃ.  

 

ᑭᓯᐊᓂ ᑕᐃᒪ ᑐᑭᓯᒋᐊᕈᑎᒃᓴᖃᓐᖏᓗᐊᕐᕕᒋᔭᕗᑦ 

ᑖᒃᑯᐊ ᑭᒡᒐᑐᖅᑕᐅᓂᖏᑦ ᑕᒪᒃᑯᐊ ᑎᒥᒥᒍᑦ 

ᐱᒡᒐᕈᑎᓖᑦ.  

ᑖᓐᓇ ᒥᓂᔅᑕ ᐅᖃᕈᓐᓇᖅᑳ  

ᒪᓕᒐᓕᐅᕐᕕᖕᒧᑦ ᖃᑦᓯᐅᖕᒪᖔᑕ ᑕᒪᒃᑯᐊ ᑎᒥᒥᒍᑦ 

ᐱᒡᒐᕈᑎᖃᑦᑐᑦ ᐃᖅᑲᓇᐃᔭᖅᑎᑕᐅᔪᑦ ᓄᓇᕗᑦ 

ᒐᕙᒪᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᑐᑭᓯᒋᐊᕈᑎᒃᓴᑦ ᐱᓯᒪᓐᖏᓇᒃᑭᑦ 

ᖃᑦᓯᐅᒻᒪᖔᑕ ᐅᖃᕈᓐᓇᖏᑦᑐᖓ ᑕᐃᒃᑯᐊ 

ᐃᖅᑲᓇᐃᔭᖅᑎᑕᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒨᖓᔪᑦ 

ᓄᓇᖃᖅᑳᖅᓯᒪᔪᑦ ᐊᕐᓇᐃᓪᓗ ᐊᒥᓲᓗᐊᖏᓂᖅᓴᐃᑦ 

ᐊᒻᒪᓗ ᑎᒥᒥᒍᑦ ᐱᒡᒐᕈᑎᓖᑦ. ᒥᓂᔅᑕ 

ᐅᓂᒃᑳᕈᓐᓇᖅᑲ ᖃᓄᐃᓕᐅᖅᓯᒪᒻᒪᖔᑕ ᑕᒪᒃᑯᐊ 

ᐃᑲᔪᖅᑕᐅᒍᓐᓇᖁᓪᓗᒋᑦ ᐱᒡᒐᖅᑐᑦ 

ᐃᖅᑲᓇᐃᔭᖁᓪᓗᒋᑦ ᑖᒃᑯᓇᓂ ᓄᓇᕗᑦ 

ᒐᕙᒪᖏᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᒃᑯᐊ ᖁᔭᒋᔭᕋᓗᐊᒃᑲ ᓄᓇᕗᑦ 

ᒐᕙᒪᖏᑦ ᐃᒪᓐᓇ ᐃᓚᐃᓐᓈᕋᓱᖃᑦᑕᖏᒻᒪᑕ 

ᑕᒪᒃᑯᓄᖓ ᐃᖅᑲᓇᐃᔭᕐᕕᐅᓂᐊᖅᑐᓄᑦ 

ᐊᔪᓐᖏᑐᐊᕌᖓᑕ ᐃᖅᑲᓇᐃᔮᒃᓴᒧᑦ 

ᐃᖅᑲᓇᐃᔭᖅᑎᑖᕆᖃᑦᑕᖅᑕᕗᑦ ᐱᓪᓗᒋᑦ, 

ᒪᓕᒃᑐᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐆᒃᑐᑲᓐᓂᕐᓗᖓ. ᓅᕖᕙ 4, 2014-ᖑᑎᓪᓗᒍ, 

ᒥᓂᔅᑕ ᓴᖅᑭᑎᑦᑎᓚᐅᕐᒪᑦ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐸᕐᓇᐅᑎᓂᒃ. ᒥᓂᔅᑕ ᐅᓂᒃᑳᕈᓐᓇᖅᐹ 

ᖃᓄᐃᓕᐅᖅᓯᒪᒻᒪᖔᕐᒥ ᑕᒪᒃᑯᐊ ᑎᒥᒥᒍᑦ 

ᐱᒡᒐᕈᑎᓖᑦ ᐃᖅᑲᓇᐃᔭᖅᑐᑦ ᐱᓪᓗᒋᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓱᓖᓛᒃ ᒐᕙᒪᕗᑦ ᐃᒪᓐᓇ 

ᐃᓚᐃᓐᓈᖃᑦᑕᖏᑦᑐᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓕᕌᖓᒥᒃ 

ᐱᑦᓯᐊᕋᓱᐊᖅᖢᑎᒃ ᐃᖅᑲᓇᐃᔭᖅᑎᑖᖃᑦᑕᕐᒪᑕ. 

ᐱᓕᕆᕕᓕᒫᑦ, ᐊᒻᒪᓗ ᐊᖓᔪᖅᑲᐅᑏᑦ ᖃᐅᔨᒪᔪᑦ 

ᑕᒪᑐᒥᖓ. ᐃᖅᑲᓇᐃᔭᕐᕕᖃᕈᒪᒐᑦᑕ ᐃᒪᓐᓇ 

ᖁᕕᐊᓱᒡᓗᑎᒃ, ᑎᒥᒥᒍᑦ ᐱᒡᒐᕈᑎᖃᕋᓗᐊᖅᑲᑕ 

ᐃᖅᑲᓇᐃᔭᕈᓐᓇᖅᑐᑦ. ᑖᓐᓇ ᐱᓕᕆᕕᐅᔪᖅ 

ᑖᒃᑯᓄᖓ ᐃᑲᔪᕋᓱᐊᑦᑎᐊᕆᐊᓖᒃ ᐃᒪᓐᓇ 

ᓯᕗᒧᐊᑦᑎᐊᕈᓐᓇᖁᓪᓗᒋᑦ ᐃᖅᑲᓇᐃᔭᕐᕕᐅᑉ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧ, ᒥᔅᑕ ᐋᖁᐊᖅ.  

 

ᐊᐱᖅᑯᑦ 421 - 4(2): ᐅᖅᓱᖅᑑᒥ ᑕᓯᖓᓄᑦ 

ᐃᑳᕈᑎᓕᐅᕋᓱᒃᑕᐅᔪᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓐᓄᓴᒃᑯᑦ ᓄᓇᕗᑦᒥᐅ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ (ᑐᓵᔨᒃᑰᖏᑦᑐᖅ) 

ᐅᖅᓱᖅᑑᒥᐅᑦ. 

 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒐ ᒥᓂᔅᑕᖓᓐᓄᑦ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ.  

 

ᐅᖃᖅᑏ, ᒥᓂᔅᑕᓗ ᖃᐅᔨᒪᖕᒪᑦ 2010-ᖑᑎᓪᓗᒍ 

ᑖᒃᑯᐊ ᑲᓇᑕᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒥᐅᔪᑦ 

ᐊᑐᖅᑐᑎᑦ ᑖᒃᑯᓂᖓ Community Bridge 

Project ᐊᒻᒪᓗ ᐊᖅᑯᑎᓕᐅᕈᑕᐅᒍᓐᓇᖅᑐᓂᑦ. 

ᑐᓴᖅᑎᑦᑎᓚᐅᕐᒪᑕ ᒐᕙᒪᒃᑯᓐᓄᑦ 

ᑐᓂᓯᓂᐊᕐᓂᕋᖅᖢᑎᒃ ᐅᖓᑖᓄᑦ $1.3 ᒥᓕᐊᓂᒃ 

ᓴᓇᒍᑕᐅᓂᐊᖅᑐᓂᑦ ᑕᑭᓪᓕᒋᐊᕈᑕᐅᓗᑎ 

ᐊᖅᑯᑎᓄᑦ ᐊᒻᒪᓗ ᐃᑳᕈᑎᓄᑦ.  

 

ᐅᖃᖅᑏ, ᑖᓐᓇ ᓄᓇᓕᖁᑎᒐ ᐅᖅᓱᖅᑑᖅ 

ᓂᕈᐊᖅᑕᐅᓯᒪᖕᒪᑦ ᐋᖅᑭᒃᓯᕕᐅᓯᒪᓪᓗᓂᓗ 26 

ᒦᑕᓂᒃ ᑕᑭᓂᖃᖅᑐᒥᒃ ᐃᑳᕈᒻᒥᒃ. ᑕᒪᓐᓇ 

ᑐᓴᖅᑎᑦᑎᓂᖓ ᑐᙵᓱᒃᑎᑕᐅᔫᒐᓗᐊᖅ 

ᓂᕈᐊᖅᑕᐅᓯᒪᕕᒐᓄᑦ. ᑖᒃᑯᐊ ᓱᐊᓐ ᑕᓯᕐᒥ 

ᐃᑲᕉᑎᓕᐊᖑᒐᓱᐊᖅᑐᑦ ᐱᐊᓂᒃᓯᒪᙱᒻᒪ ᓱᓕ 

ᑕᓪᓕᒪ ᐊᕐᕌᒍᑦ ᐊᓂᒍᖅᓯᒪᓕᕋᓗᐊᖅᑎᓪᓗᒋᑦ. 

 

ᐅᖃᖅᑏ, ᑖᓐᓇ ᒥᓂᔅᑕ ᓇᓗᓇᐃᕈᓐᓇᖅᑳ 

ᖃᓄᐃᓕᐅᖅᓯᒪᒻᒪᖔᑕ ᑖᒃᑯᐊ ᐱᓕᕆᕕᖏᑦ 

ᑖᔅᓱᒥᖓ ᐱᐊᓂᒐᓱᐊᕐᓗᑎᒃ ᓂᕆᐅᒋᔭᐅᒻᒪᕆᒃᑐᒥᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖃᕐᒪᑦ. 2010-ᒥᑦ ᑕᐃᓐᓇ 

ᐱᓕᕆᐊᕆᔭᐅᓚᐅᖅᑐᖅ ᒐᕙᒪᑐᖃᖅᑯᓐᓂᑦ 

ᑮᓇᐅᔭᖃᖅᑎᑕᐅᓚᐅᕐᒪᑦ ᑭᓯᐊᓂ ᑖᒃᑯᐊ ᑮᓇᐅᔭᐃᑦ 

ᓄᖑᓚᐅᕐᒪᑕ ᐱᐊᓂᓚᐅᖅᑎᓐᓇᒍ ᑖᓐᓇ ᐃᑳᕈᑦ. 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᑦ 

ᒫᓐᓇ ᕿᒥᕐᕈᕙᓪᓕᐊᔪᑦ ᖃᓄᖅ ᑮᓇᐅᔭᓂᑦ 

ᑎᒍᓯᒃᑲᓐᓂᕈᓐᓇᕐᒪᖔᕐᒥ ᑖᔅᓱᒧᖑ ᐱᓕᕆᐊᒃᓴᒧᑦ 

ᐱᔭᕇᕈᑕᐅᓂᐊᖅᑐᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᑏ, ᓇᓗᓇᐃᖅᑕᐅᓯᒪᖕᒪᑦ ᑖᓐᓇ ᐅᖅᓱᖅᑑᖅ 

ᓈᒻᒪᒃᑐᓂᑦ ᐱᑕᖃᙱᒻᒪᑕ ᑖᒃᑯᓂᖓ 

ᓅᓯᒍᓐᓇᕋᔭᖅᑐᓂᑦ. ᑕᐃᒪ ᐃᓂᖏᔭᐅᒋᐊᓕᒻᒧᑦ. 

ᑖᓐᓇ ᒥᓂᔅᑕ ᐱᓕᕆᖃᑎᖃᕈᓐᓇᖅᑲ ᓄᓇᓖᑦ 

ᒐᕙᒪᖏᓐᓂᑦ ᑕᒪᑐᒥᖓ ᐅᖃᐅᓯᖃᕐᓂᐊᕐᓗᑎᑦ 

ᐊᑲᐅᙱᓕᐅᕈᑕᐅᔪᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ. 

ᑖᒃᑯᐊ ᐱᓕᕆᕕᒋᔭᒃᑲ ᐃᖅᑲᓇᐃᔭᖅᑎᖏᑦ 

Hᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂᑦ 

ᐋᔩᖃᑎᖃᖃᑦᑕᖅᑐᐃᑦ ᐱᓕᕆᖃᑎᖃᕈᒪᓪᓗᑎᒃ 

ᖃᓄᖅᑑᕈᒪᓪᓗᑎ ᑖᔅᓱᒥᖓ ᐃᑳᕈᓯᕐᕕᒻᒥᒃ 

ᑲᔪᓯᒃᑲᓐᓂᕈᓐᓇᕋᔭᕐᒪᖔᖅ ᖃᓄᖅ ᐋᖅᑭᒃᑕᐅᓗᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦ ᕖᕝᕗᐊᕆ 24, 2010-

ᖑᑎᓪᓗᖑ ᓇᓗᓇᐃᖅᓯᒪᐅᖅᓯᒪᔪᑦ ᓄᓇᕗᑦ 

ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᑦ 

ᐃᖏᕐᕋᔪᑎᓕᕆᔨᒃᑯᓪᓗ 

ᐃᖅᑲᓇᐃᔭᖃᑎᒋᔭᐅᓂᐊᖅᑐᑦ ᐊᒻᒪᓗ 

ᑐᑭᒧᐊᒃᑎᒋᔭᐅᓗᑎᒃ. ᑕᐃᒃᑯᐊ ᓄᓇᓕᖕᓂ 

ᐊᖅᑯᓯᐅᕐᓂᕐᒧᑦ ᑐᕌᖓᔪᑦ ᐊᑐᖅᑕᐅᑎᓪᓗᒋᑦ 

ᑮᓇᐅᔭᖃᖅᑎᑕᐅᑎᓪᓗᒋᓪᓗ.  

 

ᑕᐃᓐᓇ ᐃᑳᕈᒃ ᓄᓇᓕᖕᓄᐊᖅᑕᐅᓚᐅᖅᓯᒪᔪᖅ 

2011-ᖑᑎᓪᓗᒍ ᐅᖅᓱᖅᑑᒧᑦ ᑭᓯᐊᓂ ᓱᓕ 

ᐃᓕᔭᐅᓚᐅᙱᑦᑐᖅ ᐊᒻᒪᓗ ᐊᑐᖅᑕᐅᔪᓐᓇᖏᑦᑐᓂ 

ᐅᓪᓗᒥᒧᑦ.  

 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᑎᓕᕆᓂᕐᒧᓪᓗ 

ᐱᓕᕆᕖᑦ ᖃᓄᐃᓕᐅᖅᐸᑦ ᑖᓐᓇ 

ᐱᔭᕇᖅᑕᐅᒍᓐᓇᕐᓂᐊᕐᒪᑦ ᐃᑳᕈᑦ? ᐊᒻᒪᓗ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᒧᐊᑦᑎᐊᕐᓗᒍ ᐱᓕᕆᐊᕆᔭᐅᒑᓂᒍᓐᓇᕐᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᑎᓕᕆᔨᒃᑯᓪᓗ 

ᒥᓂᔅᑕᖓ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐊᒻᒪᓗ 

ᖁᔭᓐᓇᒦᕈᒪᓪᓗᖑ ᑖᓐᓇ ᐊᐱᖅᑯᑎᒋᒻᒪᒍ. 

ᐱᓕᕆᕕᕗᑦ 2014-ᖑᑎᓪᓗᒍ ᖃᐅᔨᓴᐃᓚᐅᖅᑐᑦ 

ᑕᐃᔅᓱᒥᖓ ᐃᑳᕈᒻᒥᒃ, ᐊᒻᒪᓗ ᕿᓂᖅᑐᒍᑦ 

ᑮᓇᐅᔭᓂᒃ ᓇᑭᑦ ᐱᔪᓐᓇᕐᓂᐊᕐᒪᖔᑦᑕ ᑕᐃᓐᓇ 

ᐃᑲᕉᑦ ᓴᓇᒋᐊᒃᑲᓂᕈᓐᓇᕐᓂᐊᕋᑦᑎᒍᑦ 2015 

ᐊᑐᓕᖅᐸᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒥᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

 

ᐊᐱᖅᑯᑦ 422 - 4(2): ᕿᑭᖅᑖᓗᒻᒥ 

ᑐᑦᑐᓕᕆᓂᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ 

ᐊᐱᕆᔪᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ. ᑕᐃᒪ 

ᖃᐅᔨᒪᒐᑦᑕ ᒫᓐᓇᐅᔪᖅ ᐅᓪᓗᒥ ᕿᑭᖅᑖᓗᒻᒥ 

ᑐᒃᑐᒐᓱᓐᓂᖅ ᒪᑐᓯᒪᒻᒪᑦ ᕿᑭᖅᑖᓗᒻᒥᐅᓄᑦ. 

ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᐊᖏᕈᑎ ᒪᓕᓪᓗᒍ 

ᐱᓕᕆᔭᕆᐊᖃᕐᖓᑕ ᑖᒃᑯᐊ ᕿᑭᖅᑖᓗᒻᒥ ᐃᓄᐃᑦ 

ᑲᑐᔾᔨᖃᑎᒌᒃᑯᓪᓗ ᐊᒻᒪᓗ ᕿᑭᖅᑖᓗᒻᒥ 

ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ. 

 

ᑕᒪᒃᑯᐊ ᐱᓕᕆᖃᑎᒌᓚᐅᖅᑎᓪᓗᒋᑦ 

ᑐᑭᑖᖅᐸᓪᓕᐊᔭᕆᐊᖃᖅᑐᓴᐅᒻᒪᑕ 

ᖃᓄᐃᓕᖓᓕᕐᒪᕐᖔᖅ ᐅᓪᓗᒥᐅᔪᖅ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᑖᒃᑯᓂᖓ 

ᐱᓕᕆᖃᑎᖃᖅᐸᓕᐊᒻᒪᖔᖅ ᕿᑭᖅᑕᓘᒻᒥ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂᑦ ᐊᒻᒪᓗ ᕿᑭᖅᑖᓗᒻᒥ 

ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᓇᓗᓇᖅᓯᑦᑎᐊᕐᒪᑦ ᐊᐱᕆᒻᒪ. ᑕᐃᒪ ᑕᒪᒃᑯᐊ 

ᐊᖏᖃᑎᒌᒍᑏᑦ ᒪᓕᑦᑐᒋᑦ ᑕᕝᕙᓂ ᓄᓇᑖᕈᑎᒥᓃᑦ 

ᐊᖏᖃᑎᒌᒍᑎᖏᑦ ᒪᓕᑦᑐᒋᑦ ᑖᓐᓇ 

ᐃᖅᑲᓇᐃᔮᖑᐃᓐᓇᖅᑐᖅ ᑐᒃᑑᑦ ᒥᔅᓵᓄᑦ 

ᕿᑭᖅᑖᓗᒻᒥ ᑖᒃᑯᐊ ᐱᓕᕆᖃᑎᒋᓪᓗᒋᑦ 

ᕿᑭᖅᑖᓗᒻᒥᓗ ᐆᒪᔪᓕᕆᔨᒃᑯᑦ. 

 

ᑭᓯᐊᓂ ᑖᒃᑯᐊ ᕿᑭᖅᑕᓃᒃᑯᑦ 

ᑐᓴᕐᕕᒋᓗᐊᓚᐅᙱᑕᒃᑲᓕ ᓇᒻᒥᓂ, ᐊᒻᒪᓗ 

ᐃᓚᐅᓯᒪᒻᒪᖔᑕ ᑕᕝᕘᓇ ᖃᐅᔨᓯᒪᙱᑕᒃᑲ 

ᑕᐃᒪᖓᓂᑦ ᑕᒪᓐᓇ ᑐᒃᑐᓕᕆᓂᖅ 

ᐊᐅᓚᔭᓕᓚᐅᕐᖓᑦ. ᑖᓐᓇ ᐅᖃᐅᓯᕆᔭᕋ 

ᑕᐃᒫᑦᑎᐊᖅ ᑐᑭᓯᒍᒃᑯ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᑐᓴᕐᕕᒋᓚᐅᙱᑕᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐸᖅ ᐃᓚᒋᐊᕈᑦ, 

ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ ᑖᓐᓇ 

ᓇᓗᓇᐃᔭᑦᑎᐊᖅᓯᒪᒻᒪᑦ ᐊᖏᕈᑎᓂ ᑖᒃᑯᐊ 

ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐱᓕᕆᖃᑕᐅᔭᕆᐊᖃᕐᖓᑕ ᐃᓄᓐᓂᑦ ᑭᒡᒐᖅᑐᐃᒻᒪᑕ 

ᐊᖏᕈᑎ ᐊᑖᒍ ᐱᓕᕆᖃᑕᕆᐊᖃᖅᑐᑎᑦ 

ᕿᑭᖅᑖᓗᒻᒥᓗ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ.  

 

ᑕᐃᒪᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᑲ 

ᐅᕝᕙᓘᓐᓃᑦ ᒫᓐᓇ ᓇᓗᓇᑦᑎᐊᖅᑲ ᑕᐃᒪ ᐃᓄᐃᑦ 

ᑐᑭᓯᐅᒪᒻᒪᑕ ᐊᒥᓱᑦ ᓂᕆᐅᒃᑐᑎᓪᓗ ᑕᐃᑲᓂ 

ᐅᖃᐅᓯᐅᓚᐅᖅᓯᒪᔪᖅ ᒪᓕᑦᑐᒍ 

ᒪᑐᓯᒪᑲᐃᓐᓇᓂᐊᖅᑐᕉᖅ ᒫᓯ ᑎᑭᒐᓱᐊᕐᓂᖓᓂᑦ. 

ᒫᓯ ᑕᕝᕙᓂ ᐱᓕᕆᐊᖑᓂᐊᖅᑐᓴᐅᒻᒪᑦ ᑕᐃᒃᑯᐊ 

ᐃᓄᓐᓂᑦ ᑭᒡᒐᑦᑐᐃᔨᐅᔪᑦ ᑕᒫᓂ ᕿᑭᖅᑖᓗᒻᒥ 

ᖃᓄᐃᓕᐅᖃᑕᐅᓯᒪᒻᒪᖔᑕ. ᐅᕝᕙᓗ 

ᓂᕆᐅᓇᙱᑦᑎᐊᒻᒪᖔᖅ ᑕᒫᓂ ᒫᑦᓯᒥ 

ᐱᓕᕆᐊᖑᒃᑲᓐᓂᕈᓐᓇᓂᐊᕐᒪᖔᑦ ᐅᕝᕙᓗ 

ᒪᑐᐃᕐᕕᖃᕋᔭᕐᒪᖔᖅ? ᖁᔭᓐᓇᒦ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᓇᓗᓇᐃᖅᓯᑎᐊᕐᖓᑦ ᐊᐱᕆᓪᓗᓂᓗ. ᑖᒃᑯᐊ 

ᐱᓕᕆᖃᑕᐅᖏᓐᓇᓚᐅᖅᑐᑦ ᑐᙵᕕᒃᑯᑦ 

ᐱᓗᐊᖅᑐᒥ, ᐆᒪᔪᓕᕆᔨᕐᔪᐊᑯᓃᙶᖓᔪᓪᓗ ᐊᒻᒪᓗ 

ᑕᕝᕙᓂ ᕿᑭᖅᑖᓗᒻᒥ ᐆᒪᔪᓕᕆᓂᕐᒧᑦ 

ᑲᑎᒪᔨᖏᓐᓂᑦ. ᑖᒃᑯᐊ 

ᐱᓕᕆᖃᑕᐅᖏᓐᓇᑦᑎᐊᓚᐅᖅᑐᑦ ᑕᐃᒪᙵᓂᑦ 

ᑖᒃᑯᓇᙵᑦ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᓐᓄᑦ 

ᑲᑎᒪᔨᖏᓐᓄᑦ ᕿᑭᖅᑖᓗᒻᒥ ᑐᒃᑐᓕᕆᓂᖅ 

ᐃᓱᒫᓗᒋᔭᐅᓕᔪᒻᒪᑦ ᑕᐃᒪᖓᓐᓂᑦ. ᑖᒃᑯᐊ 

ᐃᓚᐅᖏᓐᓇᖅᑐᑦ. ᐃᓱᒫᓘᑎᖃᖅᑐᑎᒃ ᓴᖅᑮᓯᒪᒻᒪᑕ 

ᕿᑭᖅᑖᓗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐅᓇ, 

ᑖᓐᓇ ᑐᒃᑑᑦ ᒥᔅᓵᓄᑦ ᖃᓄᖅᑑᖅᑕᐅᒋᐊᖃᕐᓂᖓ. 

 

ᑕᒫᓂ ᐱᓇᓱᐊᕐᕈᓯᕐᒥᑦ ᓇᓪᓕᖅᓯᒪᔪᖅ. ᑖᒃᑯᐊ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᓈᓚᒃᑎᑦᑎᓂᖃᕐᓂᐊᖅᑐᑎᑦ ᑕᒫᓂ ᐃᖃᓗᓐᓂᑦ 

ᑕᒫᓂ ᐱᓇᓱᐊᕈᓯᕐᒥᑦ. ᑖᓐᓇ ᑐᒃᑐᑕᐃᓕᓂᖅ 

ᑐᒃᑐᓕᕆᓂᕐᓗ ᕿᑭᖅᑖᓗᒻᒥ ᐱᔾᔪᑎᒋᓪᓗᒍ. ᐅᓇ 

ᕿᑭᖅᑖᓗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᐃᒃᓯᕙᐅᑕᖓᑦ 

ᓈᓚᐅᑎᒃᑯ ᑐᓵᓚᐅᖅᓯᒪᒻᒥᒐᒃᑯ ᑕᕝᕙᓂᒎᖅ ᒫᓯ 

ᑕᖅᑭᖓᓂᑦ ᒥᓂᔅᑕ ᓇᓗᓴᐃᖅᓯᒍᓐᓇᖅᓯᓛᕐᖓᑦ 

ᑐᒃᑑᑦ ᒥᔅᓵᓅᑦ. ᑖᓐᓇᐅᓇ ᑕᐃᒃᑯᓇᓐᖓᓪᓕ 

ᓇᒻᒥᓂᖅ ᐅᖁᐅᓯᐅᓯᒪᒻᒪᑦ 

ᓇᓗᓇᐃᕆᓚᐅᖅᓯᒪᖏᑐᓪᓕ ᒐᕙᒪᒃᑯᑦ ᑕᕝᕙᓂ 

ᒫᑦᓯᒥ ᑐᒃᑐᑦᑕᐃᓕᓂᖅ ᐊᓂᒍᓛᕐᒪᖔᑦ. ᑖᓐᓇ 

ᐊᐱᖅᑯᑎᒋᕋᑖᕐᖓᒍ ᖁᔭᓐᓇᒦᑦᑎᐊᖅᑐᖓ ᑕᐃᒫᒃ 

ᓇᓗᓇᐃᖅᑲᕋ ᑕᒪᓐᓇ ᐊᑐᖅᓯᒪᔪᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᖃᐃ ᑕᒫᓂ 

ᐊᕐᕌᒎᒥ ᓂᕆᐅᓇᐸᓗᓐᖏᑎᐊᖅᑐᖅ 

ᒪᑐᐃᒃᑲᓂᕐᓂᐊᕆᐊᖓ ᑕᐃᒃᑯᐊ ᑭᓯᐊᓂᖃᐃ 

ᐅᖃᐅᓯᕆᕋᑖᖅᑕᖏᑦ ᒥᓂᔅᑑᑉ 

ᐱᓕᕆᖅᑳᓚᐅᖅᑎᓪᓗᒋᑦ.  

 

ᑕᐃᒪ ᐊᖏᕈᑎᓂᒃ ᑕᐃᒪᐃᓕᖓᒻᒪᑦ ᑕᒪᓐᓇ 

ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᐱᓕᕆᔭᕆᐊᖃᕐᖓᑕ 

ᑭᓱᑐᐃᓐᓇᕐᒥᒃ ᐆᒪᔪᐃᑦ ᒥᒃᓵᓄᑦ 

ᖃᓄᐃᓕᔭᐅᔪᖃᕆᐊᖃᖅᑲᑦ ᐊᖏᕈᑏᑦ ᒪᓕᓪᓗᒋᑦ. 

ᑎᒥᐅᔪᑦ ᑕᒪᒃᑯᐊ ᑭᓯᐊᓂ ᐱᓕᕆᖅᑳᓚᐅᖅᑎᓪᓗᒋᑦ 

ᒥᓂᔅᑕ ᑭᖑᓪᓕᖅᐹᖑᓗᓂ ᐊᖏᑕᐃᓐᓇᕈᓐᓇᕐᖓᑦ  

ᖃᓄᐃᑦᑐᑐᐃᓐᓇᕐᒥᒃ ᐊᓯᔾᔨᖅᑕᐅᔪᖃᕐᓂᐊᖅᑲᑦ 

ᐊᖏᕈᑎᐅᑉ ᐃᓗᐊᓃᑦᑐᒥᒃ. 

 

ᑕᐃᒪᖃᐃ ᐅᑕᖅᑭᔭᕆᐊᖃᕐᓂᐊᖅᑯᒍᑦ ᑕᐃᒃᑯᐊ 

ᐋᖅᑭᒃᑎᕆᖅᑳᓚᐅᖅᑎᓪᓗᒋᑦ ᑭᓯᐊᓂ ᖃᖓᒃᑯᑦ 

ᒪᑐᐃᕈᓐᓇᖅᓯᔪᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᒫᓐᓇ ᑖᒃᑯᐊ ᐊᖏᖃᑎᒌᒍᑏᑦ ᒪᓕᓪᓗᒋᑦ 

ᑖᒃᑯᐊ NTI-ᑯᓪᓗ, ᐆᒪᔪᓕᕆᔨᕐᔪᐊᑯᓪᓗ, ᓄᓇᕗᑦ 

ᒐᕙᒪᒃᑯᓪᓗ ᐆᒪᔪᐃᑦ ᒥᒃᓵᓄᑦ 

ᐱᓕᕆᖃᑎᒌᖏᓐᓇᑎᐊᕐᖓᑕ ᑖᒃᑯᐊᓂᖓ 

ᑐᒃᑐᓕᕆᓂᕐᒥᒃ ᐱᓗᐊᖅᑐᒥᒃ ᒫᓐᓇ ᕿᑭᖅᑖᓗᒻᒥ.  

 

ᑕᐃᒪ ᑖᒃᑯᐊ ᐱᓕᕆᑎᓪᓗᒋᑦ ᑕᐃᒫᒃ 

ᐊᖏᖃᑎᒌᒍᑏᑦ ᑕᕝᕘᓇ ᐊᑐᐊᖅᑕᐅᒐᓱᐊᖅᑐᑎᓪᓗ 

ᑭᓯᐊᓂ ᑕᐃᒪᐃᓕᖓᓪᓗᑎᑐᒃ. ᑕᐃᒪ ᑖᓐᓇ 

ᐆᒪᔪᓕᕆᔨᕐᔪᐊᒃᑯᑦ ᐊᖏᖃᑎᒌᒍᑏᑦ 

ᓄᓇᕗᑦᑖᕈᑎᒥᓃᑦ ᒪᓕᒃᑐᒋᑦ ᑖᓐᓇ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑕᒫᓂ ᓄᓇᕘᒥ. 

 

ᐱᔪᓐᓇᕐᓂᖓ ᒪᓕᒃᑐᒍ ᐱᔪᓐᓇᐅᑎᖓᓗ 

ᓈᓚᒃᑎᑎᒻᒪᑕ ᕿᑭᖅᑖᓗᒻᒥ ᑐᒃᑐᓕᕆᓂᕐᒧᑦ. ᑕᐃᒪ 

ᓂᕆᐅᒋᓂᐊᖅᑕᒃᑲ ᑕᒫᓂ ᐅᐱᕐᖔᖅ ᐊᐅᔭᕐᓘᓐᓃᑦ 

ᓈᓚᒃᑎᑎᓪᓗᒋᑦ ᐅᖃᐅᓯᒥᓂᕐᓂᒃ 

ᐱᓕᕆᒌᖅᓯᒪᓕᖅᑲᑕ ᑕᐅᕙᓂᐅᓛᖅᑐᖅ ᑭᓯᐊᓂ 

ᓂᕆᐅᒋᕈᔪᒃᑕᒃᑲ ᐊᐅᔭᐅᓂᐊᖅᑐᖅ, 

ᐅᐱᕐᖔᕐᓘᓐᓃᑦ, ᐅᐱᕐᖔᑲᓐᓂᓘᓐᓃᑦ. 

 

ᑕᐃᒪᐃᑦᑑᒻᒪᑦ ᑕᒪᓐᓇ 

ᓂᕆᐅᑐᐃᓐᓇᖃᑕᐅᑦᑎᐊᖅᑯᖓ ᑕᒪᔅᓱᒥᖓ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᕋᑖᖅᑕᖓᓂᒃ. 

ᐊᒻᒪ ᖁᔭᓐᓇᒦᑦᑎᐊᖅᑐᒍ ᑕᒪᒃᑯᓂᖓ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᔭᐃᑦᑎᐊᕐᖓᑦ ᐊᐱᖅᑯᑎᒋᔭᒥᓂᒃ. 

ᑭᐅᑦᑎᑕᔅᓴᕆᒐᓗᐊᖅᑲᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 423 - 4(2): ᖃᓄᐃᓕᖓᓂᖓ 

ᐋᓐᓂᐊᖅᑐᓕᕆᓂᕐᒧᑦ ᐃᖏᕐᕋᔾᔪᑎᒧᑦ 

ᑳᓐᑐᕌᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᓪᓗ, ᓄᓇᕗᑦᒥᐅᑕᐃᓪᓗ 

ᐅᑉᓗᑰᖅᖢᒋᑦ.  

 

ᑖᓐᓇ, ᐅᖃᖅᑎᑦᑎᔩ ᐊᐱᖅᕼᐆᑎᒋᓂᐊᖅᑕᕋ 

ᑐᕌᖓᓂᐊᖅᑐᖅ ᒥᓂᔅᑑᔪᒧᑦ ᐋᓐᓂᐊᖅᑐᓕᕆᓂᕐᒧᑦ.  

 

ᐅᖃᖅᑎᑦᑎᔩ, ᒥᓂᔅᑑᔪᖅ ᖃᐅᔨᒪᖕᒪᑦ 

ᖃᒪᓂᑦᑐᐊᕐᒥᐅᑕᐃᑦ ᐊᔾᔭᖅᑑᑎᒃᓴᖃᖅᐸᖏᒻᒪᑕ 

ᐃᓛᓐᓂᒃᑯᑦ ᑎᒻᒥᕼᐆᖃᕐᕕᖕᒧᑦ, ᐋᓐᓂᐊᕕᖕᒧᑦ 

ᐊᐅᓪᓚᕆᐊᖃᓕᕌᖓᒥᒃ. ᖃᒪᓂᑦᑐᐊᕐᒥ 

ᕼᐋᒻᓚᑦᒋᔭᐅᔪᖅ ᑕᒪᒃᓱᒥᖓ ᐃᓱᒫᓘᑎᖃᖅᖢᑎᒃ 

ᑎᑎᕋᖅᓯᒪᖕᒪᑕ.  

 

ᒥᓂᔅᑑᔪᖅ ᓇᓗᓇᐃᔭᐃᔫᓪᓗᐊᖅᐸ 

ᑐᕼᐊᖅᑎᑦᑎᔫᓪᓗᐊᖅᐸ ᑖᓐᓇ ᐱᒡᒎᑕᒃᓴᐅᔪᖅ 

ᐊᔾᔭᖅᑐᐃᓂᖅ ᐋᓐᓂᐊᕐᕕᓕᐊᕐᓂᐊᖅᑐᓄᑦ 

ᐱᒡᒎᑕᒃᓴᖅ ᖃᖓᒍ ᓴᖅᑭᑦᓱᒫᖕᒪᖔᑦ. ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᒪᐃᓛᒃ ᐱᖓᓱᐃᓐᓇᐃᑦ 

ᓄᓇᓖᑦ ᑎᑭᕋᕐᔪᐊᖅ, ᓴᓪᓖᑦ ᐊᒻᒪ ᐃᒃᐱᐊᕐᔪᒃ. 

ᑖᒃᑯᐊ ᐃᓕᓴᕆᔭᐅᓯᒪᒻᒪᑕ ᑖᒃᑯᓄᖓ ᒐᕙᒪᑐᖃᒃᑯᑦ 

ᐃᑲᔫᑎᖏᓐᓄᑦ.  

 

ᑖᒃᑯᐊ ᐃᑲᔪᖅᐸᑦᑐᑎᒃ ᒐᕙᒪᑐᖃᒃᑯᑦ 

ᑮᓇᐅᔭᖃᑦᑎᑦᑎᕙᑦᑐᑎᒃ ᑕᒪᒃᑯᓂᖓ 

ᐃᖏᕐᕋᔭᕆᐊᓕᓐᓂᒃ ᐋᓐᓂᐊᕕᒻᒧᑦ. ᑖᒃᑯᐊ ᐅᓪᓗᒥ 

ᐱᖓᓱᐃᓐᓇᐅᒻᒪᑕ ᐃᓕᓴᕆᔭᐅᓯᒪᔪᑦ. 

ᓇᓗᓇᓐᖏᑦᑐᖅ ᕿᒥᕐᕈᑲᓐᓂᕆᐊᓕᕗᑦ ᑖᒃᑯᐊ  

ᒐᕙᒪᑐᖃᒃᑯᑦ ᐅᖃᖃᑎᒋᒃᑲᓂᕐᓗᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᑦ ᐃᓚᖏᑦ ᐊᔾᔭᖅᑑᑎᒃᕼᐊᒥᒃ 

ᐊᑐᐃᓐᓇᖅᑕᑲᓐᖏᐸᖕᒪᑦ 

ᐋᓐᓂᐊᕕᖕᒧᐊᕐᓂᐊᕌᖓᒥᒃ ᐅᕝᕙᓘᓐᓃᑦ ᐃᓚᖏᑦ 

ᓇᒻᒥᓂᖅ ᐊᐅᔭᖅᓯᐅᑎᖃᖏᑦᑐᑎᒃ. 

ᐊᔾᔭᒐᐅᔪᒃᓴᐅᑉᓗᑎᒃ ᑎᒻᒥᕼᐆᖃᕝᕕᒻᒧᑦ  

ᐋᓐᓂᐊᕕᒡᒧᑦ ᐊᐅᓚᕆᐊᖃᓕᕌᖓᑕ. ᒥᓂᔅᑑᔪᖅ 

ᓇᓗᓇᐃᔭᐃᔫᓪᓗᐊᖅᐸ ᐅᕝᕙᓘᓐᓃᑦ 

ᐃᓱᒪᔅᓴᖅᓯᐅᖅᑑᓗᐊᖅᐸ ᑖᒃᑯᐊ 

ᐃᕼᐅᒪᒋᔭᐅᑦᑎᐊᖁᑉᓗᒋᑦ ᐊᔾᔭᖅᑑᑎᔅᓴᐃᑦ ᒥᒃᓵᓄᑦ 

ᓄᓇᓕᒻᒥᒃ ᑎᒻᒥᕼᐆᖃᕝᕕᒻᒧᑦ ᐋᓐᓂᐊᕕᒡᒧᑦ 

ᐊᐅᓚᕐᓂᐊᓕᕌᖓᑕ. ᑕᒪᓐᓇᓕ ᓄᓇᓕᐅᑉ 

ᓯᓚᑎᒋᔮᓄᑦ ᐋᓐᓂᐊᕕᒡᒧᑦ ᑕᑯᔭᐅᔭᕆᐊᖃᑦᑎᑉᓗᒋᑦ. 

ᒪᒡᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ. 

ᐅᖃᖅᑎᑦᑎᔩ, ᑖᒃᑯᐊᖏᓛᖅ ᒐᕙᒪᑐᖃᒃᑯᑦ 

ᐅᖃᖃᑎᒋᒋᐊᖃᒃᑲᓂᕆᐊᖃᓐᓂᐊᖅᑕᕗᑦ ᑕᒪᒃᑯᐊ 

ᓄᓇᓖᑦ ᐊᓯᖏᑦ ᐃᓕᔭᐅᑎᓐᓂᐊᕈᑦᑎᒍ. ᐄ, 

ᖃᐅᔨᒪᔪᒍᑦ ᑖᒃᑯᐊ ᐃᓚᖏᑦ ᒥᒃᕕᖏ ᓱᓕ 

ᖃᓂᓐᖏᑦᑐᑦ ᐊᒻᒪᓗ ᑕᒪᒃᑯᐊ 

ᐃᑲᔪᖅᑕᐅᑲᓐᓂᕆᐊᖃᑦᑐᑎᒃ. ᑖᓐᓇ 

ᐃᖅᑲᓇᐃᔭᖅᑎᒃᑲ ᐃᓇᒃᑲᓂᓐᓂᐊᖃᒃᑲ ᑕᒪᒃᑯᓂᖓ 

ᕿᒥᕐᕈᑦᑎᐊᖁᓪᓗᒋᑦ ᐊᒻᒪᓗ 

ᓵᖓᓅᒃᑲᓐᓂᕆᐊᖃᓕᕐᓂᕈᑦᑎᒍ ᒐᕙᒪᑐᖃᒃᑯᑦ 

ᑖᓐᓇ ᐅᖃᐅᓯᐅᒃᑲᓐᓂᕈᓐᓇᓛᖅᑐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᖑᐊᖅ: ᒪ’ᓇᒡᓗᐊᕕᒃ, ᐅᖃᖅᑎᑦᑎᔩ. 

ᓇᓗᓇᓐᖏᒻᒪᑦ ᒐᕙᒪᒋᔭᖅᐳᑦ ᐃᑲᔪᕆᐊᖃᑦᑕᕐᒪᑕ 

ᑕᒪᒃᑯᓂᖓ ᐋᓐᓂᐊᕕᒻᒧᑦ ᐊᐅᓛᓂᐊᖅᑐᓂᒍᐊᖅ. 

ᒥᓂᔅᑑᔪᖅ ᓇᓗᓇᐃᔭᐃᔫᓪᓗᐊᖅᐸ ᑖᒃᑯᐊ 

ᐊᐅᓚᕆᐊᖃᑦᑐᑦ ᐊᓐᓂᐊᕐᕕᓐᓄᑦ 

ᖃᒪᓂᑦᑐᐊᕐᒥᐅᑕᐃᑦ ᑕᕝᕙᓂ ᒐᕙᒪᑦ ᑮᓇᐅᔭᑦ 

ᐃᖏᕐᕋᔾᔪᑎᖏᓐᓂ ᓄᑖᕐᒥ ᐊᕐᕌᒎᔪᒥ 

ᐋᖅᑭᒃᑕᐅᒋᐊᕐᓂᐊᕐᒪᖔᑦ. ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ ᑖᒃᑯᐊ ᑭᓯᐊᓂ 

ᐱᖓᓱᑦ ᓄᓇᓖᑦ ᐃᓕᓴᕆᔭᐅᓯᒪᒻᒪᑕ ᑕᕝᕘᓇ 

ᐃᑲᔫᑎᒃᑰᕙᑦᑐᖅ. ᑖᒃᑯᐊ ᒐᕙᒪᑐᖃᒃᑯᑦ 

ᐅᖃᖃᑎᒋᒃᑲᓐᓂᓚᐅᕐᓗᑎᒃᑯ ᑕᒪᓐᓇ 

ᓇᓗᓇᕈᓐᓃᕐᔫᒥᒃᑲᓐᓂᓛᖅᑐᔅᓴᐅᔫᒐᓗᐊᖅ 

ᓯᕗᓂᒃᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 424 - 4(2): ᖃᖓᑕᓲᓕᕆᓂᕐᒧᑦ 

ᐃᑲᔫᑎᒥ ᐃᖅᑲᓇᐃᔮᒃᓴᐃᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ, 

ᐅᓐᓄᓴᒃᑯᑦ ᓄᓇᕗᑦᒥᐅᖑᖃᑎᕗᓪᓗ.  

 

ᐅᖃᖅᑏ, ᐊᐱᖅᑯᑎᒃᓴᖃᑦᑐᖓ 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑐᖓᓐᓄᑦ.  

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᒃ ᒥᓂᔅᑕ 

ᑐᓴᖅᑎᑦᑎᓚᐅᕐᒪᑦ ᑕᕝᕙᓂ ᐃᒡᓘᑉ ᐃᓗᐊᓂ 

ᑖᒃᑯᐊᒎᖅ ᐱᓕᕆᕝᕕᖏᑦ ᐃᖅᑲᓇᐃᔮᓂᒃ ᐱᖓᓱᓂᒃ 

ᖃᖓᑕᓲᓕᕆᓂᕐᒧᑦ ᐱᓕᕆᐊᖑᔪᓂᒃ  

ᓄᖅᑲᖅᑎᑦᑎᓂᐅᔭᕐᒪᑕ ᑲᖏᖅᖠᓂᕐᒥ ᐊᒻᒪᓗ 

ᖁᕐᓗᖅᑐᒥ. ᐱᔾᔪᑎᒋᓪᓗᒍ ᑕᐃᓐᓇ NAV Canada-

ᑯᑦ ᑳᑦᑐᓛᒃᓯᒪᓂᖓ ᐃᓱᓕᓐᓂᖓᓄᑦ 

ᐱᓕᕆᐊᖃᕐᓂᖓᓄᑦ ᓈᓚᐅᓯᕆᓂᕐᒥᒃ 

ᖃᖓᑕᓲᒃᑯᓐᓂ.  

 

ᐅᖃᖅᑏ, ᒥᓂᔅᑕ ᖃᐅᔨᒪᑦᑎᐊᕐᒪᑦ ᑖᒃᑯᐊ 

ᐃᖅᑲᓇᐃᔮᖑᓚᐅᖅᑐᑦ ᑎᓴᒪᖃᕐᒪᑕ, ᑖᓐᓇᓗ 

ᑎᓴᒪᒋᔭᖓᓐ ᒥᑦᑎᒪᑕᓕᖕᒦᖦᖢᓂ. ᐅᓪᓗᒥ ᒥᓂᔅᑐᒧᑦ 

ᓇᓗᓇᐃᖅᓯᕕᐅᔪᒪᔪᖓ ᓄᓇᖅᑲᑎᒃᑲᓗ, ᑖᓐᓇᓕ 

ᒥᑦᑎᒪᑕᓕᖕᒦᑦᑐᖅ ᐲᖅᑕᐅᔾᔮᖏᑦᑎᐊᕋᓗᐊᕐᒪᖔᑦ 

ᐊᒻᒪᓗ ᒥᑦᑎᒪᑕᓕᖕᒦᖏᓐᓇᕐᓂᐊᕐᒪᖔᑦ ᑖᓐᓇ 

ᐃᖅᑲᓇᐃᔮᖑᕙᒌᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᑖᓐᓇ ᐊᐱᖅᓱᖅᑐᖅ. 

ᑖᒃᑯᐊᖏᓛᖅ ᐅᖃᐅᓯᕆᓚᐅᖅᑕᒃᑲ ᐱᖓᓱᑦ 

ᐃᖅᑲᓇᐃᔭᖅᐸᑦᑐᐃᑦ ᑕᒪᑐᒥᖓ ᐊᖓᔪᖅᑲᐅᑏᑦ 

Regional Staff-ᒦᑦᑐᐃᑦ ᐅᖃᐅᓯᕆᓚᐅᕋᒃᑭᓐ. 

ᒪᕐᕉᑲᓐᓃᒃ ᑖᒃᑯᐊ ᐊᓯᐊᓃᑦᑐᑦ ᐃᖅᑲᓇᐃᔮᒃ 

ᓇᒦᓪᓚᕆᒻᒪᖔᑎᒃ ᓇᓗᓇᐃᖅᓯᒪᖏᑦᑐᑦ ᑕᕝᕙᓂ 

ᐅᕙᓐᓄᓂᓛᒃ ᓇᓗᓇᐃᖅᑕᐅᓯᒪᖏᑦᑐᐃᑦ. ᑭᓯᐊᓂ 

ᐅᖃᓚᐅᕋᒪ ᐋᔩᖃᑎᖃᕝᕕᐅᒻᒪᑕ 

ᖃᓄᖅᑑᖃᑎᒋᔭᐅᓪᓗᑎᒃ ᐃᖅᑲᓇᐃᔮᖏᑦ ᐊᓯᐊᒍᑦ 

ᑖᒃᓱᒥᖓᑦᓴᐃᓐᓇᐅᖏᑦᑑᒐᓗᐊᖅ ᐱᓕᕆᐊᔅᓴᖏᓐᓂᒃ 

ᖃᓄᖅᑑᖃᑎᒋᔭᐅᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᖁᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑕᕐᓂᐊᖅᑰᕋᒪ. 

ᒥᑦᑎᒪᑕᓕᖕᒥ ᑕᐃᓐᓇ ᐃᖅᑲᓇᐃᔮᕆᔭᐅᔪᖅ 

ᑕᐃᔭᐅᓯᒪᙱᑦᑎᐊᕐᒪᑦ ᑖᒃᑯᓇᓄ ᐊᓯᖏᓐᓂᑦ 

ᐃᖅᑲᓇᐃᔮᒃᓴᓂ. ᒥᑦᑎᒪᑕᓕᖕᒦᑦᑐᖅ ᑕᐃᓐᓇ, 

ᑕᐃᓐᓇᓕ ᑕᐃᑲᓃᖏᓐᓇᕐᓂᐊᖅᑐᖅ ᓱᕐᕋᔮᙱᑦᑐᕐᓖ 

ᑕᐃᔭᐅᓯᒪᙱᒻᒪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᓐᓄᑦ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖏᕐᕋᔪᓕᕆᔨᒃᑯᓐᓄᑦ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᓗ ᑐᑭᓯᒋᐊᓚᐅᕐᓗᖓ 

ᓇᓗᓇᐃᕕᒋᔪᒫᖅᐸᕋ ᑖᓐᓇ ᖃᓄᖅ ᐃᖅᑲᓇᐃᔮᖅ 

ᑕᐃᓐᓇ ᐅᖃᐅᓯᕆᔭᖓ ᓇᓗᓇᐃᕐᕕᒋᑦᐊᖅᐸᒍ 

ᐅᕙᓐᓄᑦ ᖃᓄᖅᑑᖃᑎᒋᔪᓐᓇᑦᑎᐊᖅᑕᕋ. ᒫᓐᓇ 

ᖃᐅᔨᒪᖏᓇᒃᑯᑦ ᑭᓇᒥ, ᑭᓱᒥᒃ ᐃᖅᑲᓇᐃᔮᒥᒃ 

ᐱᔾᔪᑎᖃᓪᓚᕆᒻᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᑏ. ᑕᐃᒪ ᒥᓂᔅᑕ 

ᐅᖃᖅᑲᐅᒐᕕᑦ ᑕᐃᒃᑯᐊᒎᖅ ᐅᖃᖃᑎᒋᔭᐅᖕᒪᑕ 

ᐃᖅᑲᓇᐃᔮᒥᖕᓂᒃ ᐊᓯᐅᔨᓂᐊᖅᑐᑦ ᖁᕐᓗᖅᑐᒦᑦᑐᑦ, 

ᐊᒻᒪᓗ ᑲᖏᖅᖠᓂᕐᒦᑦᑐᑦ, ᑲᖏᖅᖠᓂᕐᒦᑦᑐᕐᓗᑭᐊᖅ. 

ᓇᒧᓪᓗ ᓇᓕᐊᖕᓄᓪᓘᓐᓃᑦ ᐃᓂᑖᖔᕈᓐᓇᕐᒪᖔᑕ. 

ᑕᒪᓐᓇ ᐅᖃᖃᑎᒌᓐᓂᖅ ᐅᓪᓗᒥᒧᑦ ᑎᑭᖦᖢᒍ 

ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᑐᒍ ᑖᓐᓇ. ᑖᒃᑯᐊ 

ᐃᖅᑲᓇᐃᔮᖑᔪᐃᑦ ᑲᓇᑕᐅᑉ ᒐᕙᒪᒃᑯᖏᑎᒍᑦ 

ᑮᓇᐅᔭᓂᒃ ᐊᑐᐃᓐᓇᖃᕐᕕᐅᓚᐅᕋᑦᑕ NAV 

Canada-ᑯᓐᓄᑦ. ᐃᓚᖓ ᖃᐅᔨᒪᔪᖓ ᓄᓇᑦᑎᐊ 

ᒐᕙᒪᒃᑯᖏᓐᓄᑦ ᐊᖏᖅᓯᒪᓕᖅᑐᐃᑦ ᐃᖅᑲᓇᐃᔮᒥᒃ 

ᐊᓯᖏᑦ ᓱᓕ ᑖᒃᑯᐊ ᖃᓄᖅᑐᖃᑎᒋᔭᐅᕙᓪᓕᐊᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ Hᐃᒃᔅ.  

 

ᐊᐱᖅᑯᑦ 425 - 4(2): ᐊᒥᒐᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐸᕐᓇᐃᔭᐃᓂᕐᒥ 

(ᕼᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᔅᓴᖃᕋᒪ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ.  

 

ᔫᓂᐅᔪᔪᒥ ᐊᕐᕌᓂ ᑲᑎᒪᓂᑐᐃᓐᓇᕐᒥᑦ ᑲᑎᒪᑎᓪᓗᑕ, 

ᒥᓂᔅᑕ ᐊᐱᖅᓱᔪᒐᒃᑯ ᖃᓄᐃᑦᑐᓂᑦ ᑮᓇᐅᔭᓂᑦ, 

ᐃᖅᑲᓇᐃᔭᖅᑎᓂᓪᓘᓐᓃᑦ ᐋᖅᑭᒋᐊᕆᔪᖃᕐᒪᖔᖅ 

ᕿᒫᕕᓐᓂ ᓴᓇᒐᓱᓪᓗᑎ. ᒥᓂᔅᑕ ᑕᐃᔅᓱᒪᓂ 

ᐅᖃᔪᒻᒪᑦ ᓄᓇᓕᓐᓄᒎᖅ ᐅᑎᕋᓱᓐᓂᐊᕐᖓᑕ 

ᓄᓇᕗᑦᒥ ᓯᕗᓕᖅᑎᐅᕕᖏᓐᓄᑦ 

ᐱᖓᓱᐃᓐᓇᓅᙲᑦᑐᖅ ᖃᐅᔨᒋᐊᕐᓂᐊᓂᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ 

ᖃᓄᐃᓕᐅᖅᓯᒪᓕᕐᒪᖔᓯ 

ᖃᐅᔨᒋᐊᕐᓂᐊᕐᓂᕆᓚᐅᖅᓯᒪᔭᔅᓯᓐᓂ? ᖁᔭᓐᓇᒦ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᓯᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑕᓯᓗᒻᒧᑦ 

ᐊᐱᕆᒻᒪᑦ. ᖃᐅᔨᒪᒐᑦᑕ ᒪᕐᕈᐃᓈᓐᓂᒃ 

ᐃᓪᓗᖃᙱᑦᑐᓄᑦ ᐃᓪᓗᖃᕐᒪᑦ, ᑕᕝᕙᓂ 

ᐃᖃᓗᓐᓂᑦ ᐅᖂᑕ ᕿᒫᕕᒃ ᐊᖑᑎᓄᑦ ᐊᕐᓇᓄᓪᓗ 

ᐊᕐᕕᖅ YWCA ᐊᕐᓇᓄᑦ ᓇᔪᖅᑕᐅᖃᑦᑕᖅᑐᖅ. 

ᑕᐃᒪ ᑖᒃᑯᐊ ᐅᖃᕋHᐅᑎᒋᖃᑦᑕᖅᑳᖅᑐᑎᒍ ᓄᓇᓕ 

ᐊᑕᐅᓯᖅ ᑭᓯᒥ ᐅᖃᒪᖃᑎᖃᖅᑐᑦ ᐅᕙᑦᑎᓐᓂ 

ᑖᓐᓇ ᓄᓇᓕᐅᔪᖅ ᐅᖅᓱᖅᑑᖅ. 

ᐅᖃᒪᖃᑎᒋᓯᓐᓇᖅᑕᑉᑯᑦ ᑕᕝᕙᐅHᐅᑕᕆᔪᖅ 

ᑐᑭᑖᒪᕆᙱᑦᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᑦᑕᐅᖅ ᒥᓂᔅᑕ ᑐᑭᓯᒋᐊᖅᑎᑦᑎᒐᕕᑦ. 

ᐊᐱᖅᑯᑎᒪ ᐃᓚᖓ ᑕᕝᕘᓇ ᓄᓇᕗᑦ 

ᐊᕕᑦᑐᖅᓯᒪᓂᖏᑕ ᐊᓪᓚᕕᖏᑎᒍᑦ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒋᐊᕐᓂᐊᓂᕐᖓᑕ ᑭᓱ ᐊᓪᓗᖅᑕᐅᓯᒪᒻᒪᖔᑕ 

ᓄᓇᓕᓐᓂ ᓴᖅᑭᖅᑕᐅᒋᐊᓖᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕐᒪᖔᑕ ᓄᓇᓕᓐᓂ 

ᒥᑭᔫᑕᐅᓂᖅᓴᓂᒃ, ᓄᓇᓕᕋᓛᖑᓂᖅᓴᓂᑦ 

ᐊᖏᕐᕋᖃᙱᑦᑐᐃᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᖁᔭᓐᓇᒦᓪᓗ ᑕᓯᓘᑉ ᒪᓕᒐᓕᐅᖅᑎᐊ ᑖᔅᓱᒥᖓ 

ᐊᐱᕆᒻᒪᑦ. ᑖᒃᑯᐊ ᐅᖃᖃᑎᒌᑉᐸᓪᓕᐊᔪᖑᑦ 

ᓄᓇᓕᓐᓂᑦ ᑖᒃᑯᓂᖓ ᑐᖅᑲᖅᑕᕐᕖᑦ ᐱᔾᔪᒋᓪᓗᒋᑦ. 

ᑎᒥᐅᔪᑦ ᑖᒃᑯᓂᖓ ᐊᐅᓚᒃᑎᒍᒪᔪᑦ 

ᐊᐱᕆᕙᓪᓕᐊᖃᑦᑕᖅᑐᑦ ᖃᓄᖅ 

ᐊᐅᓚᑦᑎᒍᓐᓇᕆᐊᒃᓴᐃᑕ. ᑭᓯᐊᓂ 

ᑐᑭᑖᖅᓯᒪᔪᖃᒻᒪᕆᙱᑦᑐᖅ ᓱᓕ, ᑭᓯᐊᓂ 

ᖃᐅᔨᓴᖅᑕᐅᕙᓪᓕᐊᔪᖅ. ᐊ 

 

ᐱᕆᔭᕌᖓᑕ ᓄᓇᓖᑦ ᑕᐃᒪᐃᓐᓇᐃᑦᑐᖃᕈᔪᑦ 

ᑖᔅᓱᒥᖓ ᑐᙵᓱᕝᕕᒃ ᒪᓕᒐᖅ ᒪᓕᒐᔅᐃᓂᒃ 

ᑐᓂᔭᐅᖃᑦᑕᖅᑐᑦ ᑐᑭᓯᕚᓪᕈᑎᒃᓴᓂᑦ, ᖃᓄᕐᓗ 

ᑮᓇᐅᔭᓂᑦ ᑐᒃᓯᑐᕈᓐᓇᕆᐊᓴᐃᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ Hᐃᒃᔅ.  

 

Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖃᐅᔨᓴᖅᑕᐅᑎᓪᓗᒍ 2014-ᒥ 90-ᕙᓚᐃᔪᑦ 

ᐅᕝᕙᓘᓐᓃᑦ 98 ᐊᖏᕐᕋᖃᙱᓪᓚᕆᑦᑎᐊᒻᒪᕆᑦᑐᑦ 

ᓄᓇᕗᑦᒥ. ᐊᔾᔨᒋᙱᒻᒪᒍ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᑦ 2010-ᒥᑦ 

ᖃᐅᔨᓴᕐᓂᕆᓚᐅᖅᓯᒪᔭᖓᑕ.  

 

ᐃᓚᖓ ᑖᓐᓇ ᐃᓱᒫᓗᓇᖅᑐᖅ 

ᓇᓗᓇᐃᖅᑕᐅᓯᒪᔪᖅ, ᒪᑯᐊ 

ᐊᖏᕐᕋᖃᙱᓪᓚᕆᑦᑎᐊᒻᒪᕆᑦᑐᐃᑦ ᐅᕝᕙᓘᓐᓃᑦ  

ᓇᒦᕕᔅᓴᖃᑦᑎᐊᖏᑦᑐᐃᑦ, ᖃᓄᕐᖓᐃ ᐅᖃᓚᐅᕐᓚᒍ. 

ᐊᖏᕐᕋᖃᙱᑎᐊᒻᒪᕆᓪᓚᕆᑦᑐᖃᕐᖓ ᐊᒻᒪᑦᑕᐅᖅ 

ᐊᖏᕐᕋᖃᙱᓕᖁᓐᓇᖅᑐᐃᑦ.  

 

ᑖᒃᑯᐊ ᐊᔾᔨᒌᙱᒻᒪᑎᒃ 1000-ᓗᐊᖅᑐᒥᒃ 

ᐊᔾᔨᒌᙱᓐᓂᖃᔪᒻᒪᑎᒃ ᒪᕐᕉᒃ ᖃᐅᔨᓴᕐᓃᒃ. ᑖᒃᑯᐊ 

ᑲᑎᑎᑕᐅᒋᐊᖏᑕ ᒪᕐᕈᐃᒃ ᖃᐅᔨᓴᕐᓂᒥᓂᐅᓯᒪᔫᒃ 

ᐃᓱᒪᒋᓯᒪᕕᓯᐅᒃ, ᐅᕝᕙᓘᓐᓃᑦ 

ᖃᐅᔨᓴᖅᑎᑦᑎᑲᓐᓂᒋᐊᓵᖅᓯᒪᕕᓯ ᐊᖏᕐᕋᖃᙱᑦᑐᑦ 

ᑭᓱᑖᕆᐊᖃᕐᒪᖔᕆᐊᑕᕐᒪᖔ ᓄᓇᕗᑦᒥ? ᖁᔭᓐᓇᒦ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᓯᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᓪᓗ ᑕᓯᓘᑉ ᒪᓕᒐᓕᐅᖅᑎᐊ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑖᒃᑯᐊ ᖃᐅᔨᓴᖅᑕᐅᑎᓪᓗᒋᑦ 

ᖃᖓᒃᑯᑐᐃᓐᓇᖅ ᐃᓪᓗᖃᕈᐃᕈᓐᓇᕐᒪᑕ 

ᐅᕝᕙᓘᓐᓃᑦ ᐊᓂᑕᐅᓗᑎᒃ ᓄᓇᖅᑲᑎᕗᑦ.  

 

ᑖᓐᓇ ᓈᓴᐅᑦ ᐊᒥᓪᓕᒋᐊᕈᓐᓇᖅᑐᓂ 

ᐃᑭᓪᓕᒋᐊᕈᓐᓇᖅᑐᓂ ᐃᓯᖅᑎᑕᐅᓐᓂᖅᐸᑦ ᐃᓪᓗᒧ. 

ᑭᓯᐊᓂ ᐃᓄᓕᕆᔩᑦᑕᐅᖅ ᐃᑲᔪᖃᑦᑕᕐᒪᑕ ᐃᓄᓐᓂᑦ 

ᐃᓪᓗᑖᕋᓱᐊᖅᑐᓂᑦ, ᐃᑲᔪᖅᑑᒻᒥᑦ 

ᑎᑎᕋᖃᑦᑕᖅᑐᑎᑦ ᖃᓄᕐᓗ ᐃᓅᓯᖓᓂᑦ ᐃᓚᖓᓂᒃ 

ᕿᒥᕐᕉᖅᑐᑎᒃ ᓴᓇᖃᑎᒋᖃᑦᑕᒑ ᑖᓐᓇ 

ᐃᓪᓗᖃᕈᐃᑐᙳᕐᓂᖅᐸᑦ ᐅᕝᕙᓘᓐᓃᑦ 

ᐊᓂᑕᐅᓐᓂᖅᐸᑦ.  

 

ᑖᒃᑯᐊ ᑐᔪᕐᒥᖃᑦᑕᖅᑐᑦ ᓈᓴᖅᑕᐅᓯᒪᒻᒪᑕ 

ᐃᓗᓕᕆᔨᕐᔪᐊᑯᓐᓄᑦ ᑖᒃᑯᐊᑦᑕᐅᖅ 

ᐃᓗᓪᓕᕆᔨᕐᔪᐊᒃᑯᑦ 

ᖃᐅᔨᒪᖃᑎᒋᓇᓱᐊᖃᑦᑕᖅᑕᒃᑯᑦ 

ᖃᓄᐃᕈᒻᒪᕆᓕᕆᐊᔅᓴᐃᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑉ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 426 - 4(2): ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓂᑦ ᐊᐅᓚᑦᑎᓂᖅ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᔅᓴᒃᑲ ᑐᕌᖓᔪᐃᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᒧᑦ.  

 

ᓄᕕᐱᕆᐅᑎᓪᓗᒍ ᐊᕐᕌᓂ ᐊᐱᖅᓱᔪᒐᒪ 

ᐊᑕᐅᓯᐅᙱᒻᒪᕆᑦᑐᒥᑦ ᒥᓂᔅᑕᒧᑦ, 

ᐊᑕᐅᓯᐊᖏᒻᒪᕆᑦᑐᖓᐃᓛᒃ. ᒪᑯᐊ 

ᐃᖅᑲᓇᐃᔭᑲᐃᓐᓇᖃᑦᑕᖅᑎᐅᕙᑦᑐᐃᑦ 

ᑭᖑᕐᕕᖅᑕᖅᑎᐅᖃᑦᑕᑐᓪᓗ ᐱᓪᓗᒋᑦ.  

 

ᑕᐃᔅᓱᒪᓂ ᐃᓱᒫᓗᒋᓚᐅᖅᓯᒪᒐᒃᑯ 

ᐊᑐᖅᑕᐅᒐᓱᓗᐊᕐᓂᐊᓗᒋᓕᖅᑕᖏᑦ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑎᑕᐅᕙᑦᑐᐃᑦ 

ᐊᒻᒪᑦᑕᐅᖅ ᐅᓗᕆᐊᓇᕈᓐᓇᕐᓂᖓᓂᑦ. 

ᐅᖃᐅᓯᖃᔪᒻᒥᒐᒪ ᐃᒫᒃ ᐱᖃᑎᖏᓐᓂᑦ 

ᐃᓚᖏᓐᓂᓘᓐᓃᑦ 

ᐃᖅᑲᓇᐃᔭᓕᖅᑎᑦᑎᔪᑕᐅᔪᓐᓇᕐᖓᑦ.  

 

ᒥᓂᔅᑕ ᓇᓗᓇᐃᖅᑐᐃᔪᓐᓇᖅᑳ ᖃᓄᖅ 

ᓄᖅᑲᖓᑎᑦᑎᔪᑎᖃᖅᑎᑦᑎᒪᖔᔅᓯ ᐃᓚᒥᓂᒃ 

ᐱᖃᑎᒥᓂᓪᓘᓐᓃᑦ ᐱᐅᒋᔭᑐᐃᓐᓇᒥᓂᓪᓘᓐᓃᑦ 

ᐃᖅᑲᓇᐃᔮᖅᑖᑎᑦᑎᒐᓱᐊᖃᑦᑕᕐᓂᖏᓐᓂᑦ 

ᒐᕙᒪᒃᑯᓐᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᑦᑕᐅᖅ ᒥᔅᑕ ᓴᕕᑲᑖᖅ. 

ᖃᐅᔨᓴᑦᑎᐊᓪᓚᕆᒃᑲᕕᑦ ᑖᒃᓱᒥᖓ 

ᐃᖅᑲᓇᐃᔭᑲᐃᓐᓇᑎᑦᑎᓂᐅᕙᑦᑐᒥᒃ.  

 

ᐊᕐᕌᓂᓂᒃ ᑕᐃᒪ ᐊᐅᓚᑦᑎᔨᕈᓘᔭᐃᓪᓗ 

ᑲᒪᔨᐅᖃᑦᑕᖅᑐᐃᑦ ᖃᐅᔨᒪᑏᓐᓇᓕᕋᑦᑎᒍ 

ᒪᓖᓐᓇᕆᐊᖃᕐᖓᑕ ᐃᖅᑲᓇᐃᔭᖅᑏᑦ ᒪᓕᒐᖏᓐᓂᒃ  

ᐅᖃᓕᒫᒐᕐᓂᒃ. ᐊᒻᒪᑦᑕᐅᖅ ᐃᖅᑲᓇᐃᔭᖅᑎᕗᑦ 

ᓇᒥᓕᒫᖅ ᐅᐊᑦᑎᔭᐅᖃᑦᑕᕐᒥᔪᐃᑦ.  

 

ᑕᐃᒪ ᒪᓕᒐᓕᐅᖅᑎᒥᒃ ᑐᓴᐅᒪᔪᖃᖅᑲᑦ ᐱᖃᑎᒥᓂᒃ 

ᐃᓚᒥᓂᓪᓘᓐᓃᑦ 

ᐃᖅᑲᓇᐃᔮᖅᑖᑎᑦᑎᔪᖃᖃᑦᑕᖅᑐᒥᓂᐅᒋᐊᖓ 

ᐃᖅᑲᓇᐃᔭᑲᐃᓐᓇᖅᑎᑕᐅᓂᐊᕐᓗᓂ 

ᐅᖃᐅᔾᔭᐅᒍᒪᔪᒍᑦ ᖃᐅᔨᓴᕐᓂᐊᕋᑦᑎᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒫᓘᑎᓪᓚᕆᒃ ᖃᐃᑕᐅᓯᒪᔪᖅ 

ᓂᕈᐊᖅᑎᒋᓯᒪᔭᓐᓄᑦ. ᑖᓐᓇ 

ᐃᖅᑲᓇᐃᔭᖅᑎᑦᑎᓂᐅᒻᒪᑦ 

ᐃᖅᑲᓇᐃᔭᑲᐃᓐᓇᖑᐊᕐᓂᐊᕐᓗᓂ ᐊᑯᓂᐊᓗᒃ. 

ᑕᐃᒪᓕ ᐃᖅᑲᓇᐃᔮᖓ ᒪᑐᐃᖅᑕᐅᒃᑕᓕᖅᑯᖅ 

ᐃᓱᓕᒃᕕᖃᖏᓪᓗᒍ ᐃᖅᑲᓇᐃᔮᖑᓕᕐᓗᓂ.  

 

ᑕᐃᒫᓕ ᑕᕝᕙ ᐊᔾᔨᐅᖏᑦᑐᒥᒃ 

ᐃᖅᑲᓇᐃᔮᖅᑖᓂᐅᓴᓂᖅᓴᐅᓲᖑᕗᑦ ᑕᕝᕗᓇ 

ᐃᓯᖅᑐᑦ. ᒥᓂᔅᑕ ᑖᒃᓱᒥᖓ ᐱᓕᕆᐊᖃᕋᓱᒃᑲᓗᐊᖅᑳ 

ᐃᖅᑲᓇᐃᔮᖅᑖᑎᑦᑎᖃᑦᑕᖅᑐᐃᑦ ᐱᖃᑎᒋᓪᓗᒋᑦ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓚᖓ ᑕᕝᕙ ᐃᑲᔫᑎᒋᒻᒪᒍᐃᓛᒃ 

ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᕐᓂᖅ. 

ᒪᑐᐃᖅᓯᓂᐅᓲᖑᒻᒪᑦ ᑭᓇᑐᐃᓐᓇᑦᑎᐊᒧᑦ 

ᓄᓇᓕᓐᓃᑦᑐᒧᑦ ᐃᖅᑲᓇᐃᔮᖅᑖᕈᓐᓇᕐᓗᓂ 

ᐃᖅᑲᓇᐃᔭᖅᓯᕐᓈᑦ ᐃᓕᑉᐹᓪᓕᕈᓐᓇᕐᓗᓂ. ᑕᐃᒪᒃ 

ᐱᓕᒻᒪᔅᓴᖅᑎᑕᐅᓗᓂ ᑕᕝᕙᓂ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᑦᑎᓐᓂ 

ᐅᖃᐅᓯᕆᓯᒪᒐᑦᑎᒍ ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ 

ᒐᕙᒪᒃᑯᓐᓂ ᐱᓪᓗᒋᑦ.  

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᑦᑎᐊᒻᒪᕆᒍᓐᓇᖏᑦᑐᖓᓖᓛᒃ 

ᐃᖅᑲᓇᐃᔭᑲᐃᓐᓇᑎᑦᑎᕙᒃᑲᑦᑕ 

ᐃᖅᑲᓇᐃᔮᖅᑖᕈᓐᓇᓛᕐᖓᑕ ᐃᖅᑲᓇᐃᔮᓪᓚᕆᓐᓂᒃ. 

ᑖᓐᓇ ᐱᔾᔪᑎᒋᔭᐅᕙᓐᖏᒻᒪᑦ ᐱᒍᓐᓇᕐᓂᖏᑦ 

ᒪᓕᒃᑐᒋᑦ ᐃᖅᑲᓇᐃᔮᖅᑖᑎᑉᐸᑦᑕᕗᑦ. ᐃᓛᒃ 

ᑭᓱᓕᒫᕌᓗᓐᓂᒃ ᐊᔪᓐᖏᑕᖃᖏᑦᑑᕚᓐᖏᑦᑑᒐᓗᐊᑦ. 

ᑕᒪᐅᓇ ᐊᑭᑦᑐᕋᐅᑎᓂᒃᑯᓪᓗ ᐃᓱᒪᓇᕐᖓᑦ 

ᐱᔭᐅᓂᐅᓴᓂᖅᐊᖅᑐᒋᓪᓗᑎᒃ.  

 

ᐊᒻᒪᑦᑕᐅᖅ ᐃᖅᑲᓇᐃᔭᑲᐃᓐᓇᓂᐊᖅᑐᓂᒃ 

ᐃᖅᑲᓇᐃᔮᖅᑖᑎᑦᑎᑐᐃᓐᓇᐸᖏᑦᑐᒍᑦ 

ᐅᖃᐅᔾᔭᐅᓚᕐᓇᑕ ᓄᓇᕗᑦᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪ 

ᓇᓗᓇᐃᖅᑐᐃᒋᐊᖃᑉᐸᒻᒥᔪᒍᑦ ᐊᕐᕌᒍ 

ᐊᑕᐅᓯᐅᓗᐊᖅᑐᒥᒃ ᐃᖅᑲᓇᐃᔭᖅᑎᑦᑎᓂᐊᕋᐃᒐᑦᑕ. 

ᑕᒪᒃᑯᐊ ᐱᓕᕆᕕᕈᓘᔭᐃᑦ ᐊᑐᐊᒐᓕᐅᖅᓯᒪᖁᔭᕗᑦ 

ᐃᖅᑲᓇᐃᔭᖅᑐᓕᕆᔾᔪᑎᒋᓂᐊᖅᑕᖏᓐᓂᒃ. 

ᑕᕝᕙᓂᓗᑦᑕᐅᖅ ᖃᕋᓴᐅᔭᒃᑯᑦ ᐃᑭᐊᖅᓯᕕᖏᓐᓂ 

ᕿᒥᕐᕈᐊᖅᑕᐅᔪᓐᓇᕐᒥᔪᐃᑦ. ᖃᓄᐃᓕᐅᖅᐸᒻᒪᖔᑕ 

ᐱᓕᕆᕕᖏᓐᓂ ᐃᖅᑲᓇᐃᔮᖅᑖᑎᑦᑎᒐᓱᐊᖅᑐᑦ.  

 

ᐊᔾᔨᐅᑎᐊᖏᑦᑐᒥᒃ ᖃᐅᔨᒐᐃᒍᑦᓯ 

ᐃᖅᑲᓇᐃᔮᖅᑖᑎᑦᑎᓂᐅᔪᒥᒃ 

ᖃᐅᔨᒃᑲᑦᑕᐅᖃᑦᑕᕐᓚᖓ ᖃᐅᔨᒋᐊᖃᑦᑕᕐᓂᐊᕋᒃᑭᓐ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᑕᐃᒪ ᑕᖅᑭᕆᕋᑖᓚᐅᖅᑕᑎᓐᓂ 

ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ ᓂᐊᖁᓐᖒᕐᒧᑦ 

ᐅᖃᓚᐅᕐᖓᑦ ᑕᐃᓐᓇ ᒫᓐᓇᓕᓴᐅᓂᖅᐹᕉᖅ 

ᒐᕙᒪᒃᑯᑦ ᐅᓂᒃᑳᓕᐊᕆᓯᒪᔭᖓᑦ ᐅᖃᖅᓯᒪᓚᐅᕐᖓᑦ 

2,700-ᓚᐅᒻᒪᑕᒎᖅ ᐃᖅᑲᓇᐃᔭᑲᐃᓐᓇᑎᑕᐅᔪᑦ 

ᐊᒻᒪ ᑭᖑᕐᕕᒃᓯᒪᑎᑕᐅᔪᑦ ᔫᓂᐅᑎᓪᓗᒍ, ᐃᓛᒃ 

ᐊᕐᕌᓂ ᑕᐃᒪᐃᑦᑐᒥᓃᑦ.  

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ 

ᐃᖅᑲᓇᐃᔭᑯᑖᒃᑐᖃᑦᑐᐊᓗᑐᐃᓐᓇᐅᓕᕋᐃᒻᒪᑦ  

ᐃᖅᑲᓇᐃᔮᓪᓚᕆᕈᓐᓂᐊᕐᓗᓂ ᐃᒫᒃ ᐅᖃᑉᐸᖏᒻᒪᑦ 

ᒥᓂᔅᑕ ᓇᒻᒥᓂᖅ ᐃᖅᑲᓇᐃᔮᖑᑲᐃᓐᓇᖅᑐᐃᑦ 

ᑖᕗᖔᓗᑐᐃᓐᓈᖁᕙᓐᖏᒥᒻᒪᒋᑦᑕᐅᖅ ᒪᑯᐊ 

ᐃᖅᑲᓇᐃᔮᒃᓴᐅᓪᓗᑎᒃ 

ᓴᖅᑭᑕᐅᑦᑎᐊᕐᒪᕆᖃᑦᑕᕈᓐᓇᖏᒻᒪᑖ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᖓᓐ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄᓛᒃ, ᐅᖃᖅᑲᐅᒐᒪ ᐱᓕᕆᕖᑦ ᑕᐃᒪᓐᓇ 

ᓂᕆᐅᕝᕕᒋᔭᐅᔪᑦ ᑕᐃᒪᓐᓇ ᐱᓕᕆᕕᐅᔪᑦ ᐊᕐᕌᒎᒧᑦ 

ᐊᑕᐅᓯᕐᒧᑦ ᐃᖅᑲᓇᐃᔭᓚᐅᑲᐱᓪᓚᓪᓗᑎᒃ ᐃᓚᖏᑦ 

ᓄᓇᓕᓐᓂ ᐱᔾᔪᑎᖃᖃᑦᑕᕐᒪᑕ ᐃᓛᓐᓂᑯᓪᓗ 

ᐃᓪᓗᓴᖅᓯᐅᕈᓐᓇᐃᓕᖃᑦᑕᖅᖢᑎᒃ 

ᐃᖅᑲᓇᐃᔭᖅᑎᐅᔪᒧᑦ. 

ᐃᖅᑲᓇᐃᔭᖅᑎᑖᕈᑕᐅᔪᓐᓇᐃᓕᐅᖅᑲᖃᑦᑕᕐᒪᑦ 

ᐃᓪᓗᑭᔅᓴᕐᓂᒃ. ᐃᓐᓄᓂᐊᖅᑑᒐᓗᐊᑦ 

ᐃᖅᑲᓇᐃᔭᓚᐅᑲᐱᓪᓚᒃᑐᒧᑦ 

ᐃᓐᓄᒃᑕᐅᓯᒪᑲᐃᓐᓇᖃᑦᑕᕐᒪᑦ. ᐱᓕᕆᔭᕆᐊᓕᒻᒥᓂᒃ 

ᐱᓕᕆᓪᓗᑎᒃ ᐃᓚᖏᓪᓗ ᑕᐃᒃᑯᐊ 

ᐃᖅᑲᓇᐃᔭᓚᐅᑲᐱᓪᓚᖃᑦᑕᖅᑐᑦ ᓱᕐᓗ 

ᓄᑦᑎᖅᑕᐅᓗᑎᒃ ᐊᕐᕌᒍ ᐊᑕᐅᓯᖅ ᐃᓗᐊᓂ 

ᐅᖓᑖᓅᓐᓂᐊᖅᐸᑦ ᐃᖅᑲᓇᐃᔭᕐᓂᕆᔭᖓ.  

 

ᑖᒃᑯᐊ ᐅᑎᒃᑲᓐᓂᕈᓐᓇᕐᒪᑕ ᐃᖅᑲᓇᐃᔮᓪᓚᑦᑖᒧᑦ 

ᐅᓪᓗᐃᑦ 30 ᐃᓗᐊᓂ ᖃᐅᔨᒃᑲᐃᖅᑳᕐᓗᓂ. 

ᐅᖃᖅᑏ, ᐱᓕᕆᕖᑦ ᖃᐅᔨᒪᔪᐃᓐᓇᑦᑎᐊᖑᔪᑦ 

ᐃᓱᒫᓘᑎᒋᔭᐅᔪᒥᒃ ᐃᖅᑲᓇᐃᔭᓚᐅᑲᐱᓪᓚᑦᑐᓄᑦ. 

ᑕᐃᒃᑯᐊ ᐃᖅᑲᓇᐃᔭᓚᐅᑲᐱᓪᓚᑦᑐᑦ ᐊᑯᓂᐅᑎᒋᔪᖅ 

ᐊᕐᕌᒎ ᐊᑕᐅᓯᕐᒧᑦ ᒪᕐᕉᓄᓪᓘᓐᓃᑦ. ᐃᓚᖏᓪᓗ 

ᐊᕐᕌᒍᓄᑦ ᑕᓪᓕᒪᓄᑦ ᐃᖅᑲᓇᐃᔭᖃᑦᑕᕐᒪᑕ. ᐃᒻᒪᖄ 

ᐱᓕᕆᕖᑦ ᒪᓕᒐᓕᐅᕐᓗᑎᒃ ᖃᓄᖅ ᑖᒃᑯᐊ 

ᑲᒪᒋᔭᐅᔪᓐᓇᕐᒪᖔᑕ ᒐᕙᒪᒃᑯᓐᓂᑦ ᒥᓂᔅᑕᐃᑦ 

ᑲᑎᒪᔨᖏᑦ ᑎᒃᑯᐊᖅᓯᖃᑦᑕᓂᖅᑕᐅᖅ ᑖᓐᓇ  

2280 

ᐊᔪᓐᖏᑦᑎᐊᕌᖓᑕ ᑕᐃᒪᓐᓇ ᐱᖃᑦᑕᕐᒥᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 427 - 4(2): ᐊᔭᐅᕈᑕᐃᓂᖏᑦ 

ᐃᒡᓗᓕᕆᔨᕐᔪᐊᒃᑯᑦ ᓇᒻᒥᓂᖅ 

ᐊᖏᕐᕋᖃᕐᓂᕐᒧᐊᖓᔪᖁᑎᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑉᓗᒥ 

ᐊᐱᖅᓲᑎᒋᓂᐊᖅᑕᕋ ᐃᓪᓗᓕᕆᔨᕐᔪᐊᑯᓐᓄᑦ 

ᒥᓂᔅᑑᔪᒧᑦ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ 

ᐃᑲᔪᓐᓂᖃᕈᓐᓇᑎᐊᕐᒪᑦ ᓇᒻᒥᓂᖃᓪᓗᓂ ᐃᓪᓗᒥᒃ 

ᑭᓯᐊᓂᓕ ᐊᑭᑐᔪᐊᓘᒐᔭᕐᒥᔪᖅ ᓇᒻᒥᓂᖅ 

ᐃᓪᓗᖃᒃᖣᓂ ᐊᑭᓕᖅᓱᕋᓱᖢᒋᑦ.  

 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᐱᐅᔪᐊᓗᓐᓂᒃ 

ᓇᒻᒥᓂᖅᑖᕈᑎᔅᓴᓂᒃ ᐃᒡᓗᒧᑦ ᐊᑐᐃᓐᓇᐅᑎᑦᑎᒻᒪᑕ 

ᑕᒪᒃᑯᓄᖓ ᓄᓇᕗᑦᒥᐅᓄᑦ ᐱᖃᑕᐅᔪᓐᓇᖅᑐᓄᑦ. 

ᐱᖃᓯᐅᔾᔨᓪᓗᑎᒃ ᐅᖅᓱᐊᓗᒃ ᐅᖅᑰᓴᐅᑎᔅᓴᓄᑦ 

ᖃᑦᑕᐅᔭᖅ ᑭᖑᕐᕕᖅᑕᐅᖁᓪᓗᒍ ᐊᒻᒪ ᐊᖏᕐᕋᖓ 

ᓄᑖᕈᕆᐊᕈᑎᔅᓴᖏᓐᓄᑦ. ᐅᖃᖅᑏ, ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᑦ 2013-14-ᒥ ᐊᕐᕌᒍᑕᒫᑦ 

ᐅᓂᒃᑳᖏᑦ ᐅᖃᖅᓯᒪᒻᒪᑕ ᓄᓇᕗᑦᒥᒎᖅ 

ᐃᓪᓗᓕᕆᔨᕐᔪᐊᒃᑯᑦ 3.553 ᒥᓕᐊᓐᓂᒃ 

ᓇᒻᒥᓂᖅᑖᕈᑕᐅᖃᑦᑕᖅᑐᓂᒃ ᐊᕐᕌᒍᒥ. ᒥᓂᔅᑕᐅᔪᖅ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ ᐱᒻᒪᕆᐊᓗᐃᑦ 

ᐱᓕᕆᐊᑦ ᑲᔪᓐᖏᖅᓴᐅᑕᐅᒻᒪᖔᑕ ᓄᓇᕗᑦᒥᐅᓕᒫᑦ 

ᖃᐅᔨᒪᔪᐃᓐᓇᐅᓂᐊᕐᒪᑕ ᑕᒪᒃᑯᐊ ᐃᑲᔪᕈᑏᑦ 

ᐊᑐᐃᓐᓇᐅᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓪᓗᓕᕆᔨᒃᑯᓐᓄᑦ 

ᒥᓂᔅᑑᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ ᐊᒻᒪ ᒪ’ᓈᖅᖢᒍᑦᑕᐅᖅ 

ᐊᐱᖅᑯᑎᒋᔭᖓᓂᒃ ᑕᒪᒃᑯᐊ ᐃᓪᓗᓕᕆᔨᕐᔪᐊᒃᑯᑦ  

programs-ᒋᔭᖏᑦ ᐊᔾᔨᒌᖏᑦᑐᑦ ᖃᓄᖅ 

ᑕᒪᒃᑯᓄᖓ ᐃᓪᓗᖃᑦᑎᐅᔪᓄᓪᓘᓐᓃᑦ 

ᖃᐅᔨᒪᑎᑕᐅᑕᕐᒪᖔᑕ. ᐅᖃᖅᑎᑦᑎᔩ, 

ᐊᔾᔨᒌᖏᑦᑐᑎᒍ ᐊᓪᓛᓪᓘᓐᓃᑦ 

ᐃᓪᓗᓕᕆᔨᕋᓛᒃᑯᑎᒍᓪᓘᓐᓃᑦ. 

 

ᐅᕝᕙᓘᓐᓃᑦ ᑖᒃᑯᐊ ᐊᕕᑦᑐᖅᓯᒪᔪᓂ ᓄᓇᕗᑦ 

ᐃᓗᐊᓂ, ᕿᑎᕐᒥᐅᖅ, ᑭᕙᓪᓕᕐᒥᐅᑦ, 

ᕿᑭᖅᑑᓗᖕᒥᐅᑦ ᑕᒪᒃᑯᐊ ᑎᑎᕋᕐᕕᖏᑦ 

ᐱᓕᕆᔨᖃᒻᒪᑕ ᑕᒪᒃᑯᓂᖓ programs-ᓂᒃ 

ᐊᔾᔨᒌᖏᑦᑐᓂᒃ ᑕᒪᒃᑯᐊ ᑎᑎᕋᕐᕕᑉᐳᑦ ᐅᕙᒍᑦ 

ᐅᒃᑯᐃᖔᑦᓯᐊᖅᑐᑦ ᑕᒪᒃᑯᓄᖓ ᖃᐅᔨᒪᔪᖃᑉᐸᑦ 

ᖃᓄᐃᑦᑐᓂᒃ programs ᐱᑕᖃᑉᒪᖔᑕ ᑖᒃᑯᐊ 

ᐃᑲᔫᑖᐅᓇᔭᖅᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 2012-14-ᒥ 

ᐅᖃᖅᓯᒪᒻᒪᑕ ᑲᑎᒃᖣᒋᑦ 293-ᒎᖅ ᐅᑕᖅᑭᒻᒪᑕ 

ᐱᓇᓱᖃᑕᐅᔪᑦ 55-ᓗᒎᖅ ᐋᒡᒑᖅᑕᐅᓐᓂᖅᖢᑎᒃ 

ᓇᒻᒥᓂᖅᑖᕈᒪᔫᒐᓗᐊᑦ ᐃᑲᔫᓯᐊᖅᑖᕈᒪᓪᓗᑎᒃ. ᒫᑦᓯ 

31, 2014 ᐊᓂᒍᖅᑎᓪᓗᒍ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᓪᓗᓕᕆᔨᕐᔪᐊᒃᑯᑦ 

ᐃᑲᔪᖃᑦᑕᕐᒪᖔᑕ ᐅᑕᖅᑭᔪᓂᒃ ᑕᐃᒃᑯᓂᖓ 

ᐋᒡᒑᖅᑕᐅᓂᑯᓂᒃ ᓇᒻᒥᓂᖅᑖᕈᒪᒐᓗᐊᖅᖢᑎᒃ 

ᑐᒃᓯᕋᐅᑎᑖᒃᑲᓐᓂᕋᓱᐊᖅᑎᓪᓗᒋᑦ ᖃᓄᖅ 

ᐃᑲᔪᖅᑕᐅᕙᑉᐸᑦ? 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑕ ᖁᒃᓱᒃ. 

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔭᖓ 

ᖃᓄᖅ ᓱᓇᒧᑦ ᐱᔾᔪᑎᖃᖅᖢᑎᑦ 

ᕿᐱᑐᑦᑕᐅᑕᕐᓂᕐᒪᖔᑕ ᐅᕝᕙᓘᓐᓃᑦ ᖃᓄᖅ 

ᐃᑲᔪᖅᑕᐅᒋᐊᒃᑲᓐᓂᕋᔭᕐᒪᖔᑕ 

ᕿᐱᓗᑦᑕᐅᓚᐅᕐᓗᑎᓪᓘᓐᓃᑦ.  

 

ᐅᖃᖅᑎᑦᑎᔩ, ᐅᖃᕈᓐᓇᖏᓐᓇᒪ ᒫᓐᓇ ᑖᓐᓇ ᓱᓇ 

ᐱᔾᔪᑕᐅᕙ ᐅᕙᒻᓂᒃ ᑖᓐᓇ ᑐᓴᒐᒃᓴᖅ ᐃᓛᒃ ᖃᓄᖅ 

ᐃᓗᓕᖏᓐᓂᒃ ᑖᒃᓱᒪ ᐊᐱᖅᑯᑎᓪᓚᕆᒋᔭᖓᑕ 

ᐱᓯᒪᙱᓐᓇᒪ. ᐅᑉᓗᒥᐅᔪᖅ ᐅᖓᑖᓂ, ᐅᑉᓗᓂ 

ᖃᐃᔪᓂᒃ ᑖᒻᓇ ᐊᐱᖅᑯᑎᓪᓚᕆᒋᔭᖓ 

ᑐᑭᓯᒋᐊᓚᐅᕐᓗᒍ ᑭᐅᔾᔪᑎᒋᔪᓐᓇᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᑦᑎᐊᖅᑐᖓ ᑲᖏᖅᖠᓂᕐᒥ ᑕᐃᒃᑯᐊ 

ᑮᓇᐅᔭᕐᔪᐊᕌᓗᓐᓂᒃ ᐊᑐᖅᓯᒪᔪᑦ ᓱᕋᔅᓯᒪᔪᓂᒃ 

ᓴᓇᓪᓗᑎᑦ ᓄᑖᕆᐊᖅᓯᓪᓗᑎᓪᓗ ᐊᖏᕐᕋᒥᓐᓂᒃ. 

ᑖᒃᑯᐊ ᐃᑲᔪᖅᑕᐅᔪᓐᓇᓚᐅᖅᑑᒐᓗᐊᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ ᒪᓕᒐᖏᑦ ᒪᓕᓪᓗᒋᑦ. 

ᑭᓯᐊᓂ ᖃᐅᔨᒪᓚᐅᙱᒻᒪᑕ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᔅᓴᓄᑦ ᐃᑲᔪᕈᑎᖃᕐᒪᑕ ᑕᐃᒪᓐᓇᐃᑦᑐᓂᒃ 

ᐃᑲᔪᕈᑎᖃᕈᓐᓇᕐᓂᖏᓐᓂᒃ ᑐᒃᓯᕋᓚᐅᙱᑦᑐᑦ 

ᐃᑲᔪᖅᑕᐅᔪᒪᓪᓗᑎᑦ ᑭᓯᐊᓂ ᐃᖅᑲᓇᐃᖅᑕᐅᒻᒪᑕ 

ᓴᓇᓇᓱᒃᑕᖏᑦ ᑮᓇᐅᔭᖏᓪᓗ ᐊᑐᕇᕋᒥᒋᑦ.  

 

ᒥᓂᔅᑕ ᐊᖏᕈᓐᓇᖅᐹ ᕿᒥᕐᕈᓇᒍᓐᓇᕐᒪᖔᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖏᑦ ᑕᐃᒃᑯᐊ  

ᐊᔪᐃᓐᓇᕆᐊᕈᓐᓇᖃᑦᑕᖁᓪᓗᒋᑦ ᐊᑐᓂ ᐱᓇᓱᑦᑐᑦ 

ᒪᓕᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᐅᖃᖅᑎᑦᑎᔩ, 

ᒪ’ᓈᖅᖢᒍᓗ ᐊᐱᕆᒃᑲᓂᖅᑎᓪᓗᒍ ᑕᒪᑦᓱᒥᖓ.  

 

ᐅᖃᖅᑎᑦᑎᔩ, ᐅᕙᑦᓯᐊᖅ ᐅᖃᓚᐅᕋᒪ ᑕᐃᒪ 

ᑕᒪᒃᑯᐊ ᐱᓕᕆᐊᖑᔪᑦ ᐃᑲᔫᑎᑦ ᐊᔾᔨᒌᙱᑦᑐᑦ 

ᓇᒻᒥᓂᖃᖅᑑᔪᓄᑦ ᐃᑲᔫᑕᐅᔪᓐᓇᖅᑐᑦ 

ᐃᒡᓗᓕᕆᔨᕐᔪᐊᑉ ᐃᓗᐊᓂ ᐅᕙᒍᑦ ᑲᒪᒋᔭᑉᑎᓐᓂᒃ. 

ᑎᑎᕋᕐᕕᖃᕋᑦᑕ ᑕᒪᒃᑯᓇᓂ ᐊᕕᑦᑐᖅᓯᒪᔪᓂᒃ 

ᑕᐃᒪᓐᓂ ᐊᒻᒪᓗ ᐃᓪᓗᓕᕆᔨᕋᓛᒃᑯᓘᓐᓃᑦ 

ᐊᖅᑯᑎᒋᓗᒋᑦ ᑕᒪᒃᑯᓂᖓ 

ᖃᐅᔨᒋᐊᕈᓐᓇᑎᐊᖅᑕᑐᑦ ᓇᓗᒍᒥ ᖃᓄᖅ ᑕᒪᒃᑯᐊ 

ᐃᑲᔫᑎᑦ ᐱᔾᔪᑎᒋᓪᓗᒋᑦ ᑐᒃᓯᑦᑎᐊᕆᐊᕆᐊᕈᐊᕈᒥ. 

 

ᐃᒡᓗᓕᕆᔨᕐᔪᐊᒃᑯᓪᓗ ᑎᑎᕋᕐᕕᖏᓐᓂᒃ ᑕᒪᒃᑯᓂᖓ 

ᐱᓕᕆᐊᖑᔪᓂᒃ ᐊᔾᔨᒌᙱᑦᑐᓂᒃ ᑲᒪᔨᖃᕋᑉᑕ 

ᐃᓅᑉᓗᑎᓪᓗ ᑐᑭᓯᑦᑎᐊᖅᖢᑎᓪᓗ.  

 

ᐅᖃᖅᑎᑦᑎᔩ, ᐊᐱᖅᑯᑎᖓᓄᑦ ᑕᒪᒃᑯᐊ 

ᖃᐅᔨᒋᐊᖅᑕᐅᔪᓐᓇᑎᐊᕐᒪᑕ ᑎᑎᕋᕐᕕᖁᑎᒋᔭᕗᑦ 

ᓄᓇᕗᑦ ᐃᓗᐊᓂ. ᖁᔭᓐᓇᒥᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 428 - 4(2): ᐃᖅᑲᓇᐃᔭᖅᑐᑦ 

ᐃᖃᓗᐃᑦ ᖃᖓᑕᓲᒃᑯᕕᒻᒥ 

ᓴᓇᔭᐅᕙᓪᓕᐊᔪᒥᒃ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓ ᐊᐱᖅᑯᑎᖃᕐᕕᒋᒐᒃᑯ. 

ᐱᓇᓱᐊᕈᓯᕆᓚᐅᖅᑕᑎᓐᓂ ᐊᐱᖅᓱᓚᐅᕋᒃᑯᖏᓛᒃ 

ᑕᐃᓐᓇ ᑕᒫᓂ ᐃᖃᓗᓐᓂ ᒥᑦᑕᕐᕕᐅᑉ ᒥᔅᓵᓄᑦ 

ᑐᑭᓯᒋᐊᒃᑲᓂᕐᕕᒋᒍᒪᓪᓗᒍ.  

 

ᓯᕗᓪᓕᖅᐹᒥ, ᒥᓂᔅᑕ ᐊᐱᕆᒍᒪᔭᕋ ᖃᐅᔨᒪᖃᕐᒪᖔᑦ 

ᓄᓇᕗᒻᒥᐅᓂᒃ ᐃᖃᓗᒻᒥᐅᑕᐅᙱᑦᑐᓂᒃ 

ᑕᐃᔅᓱᒪᙵᑦ ᓴᓇᔭᐅᔪᒥᒃ ᒥᑦᑕᕐᕕᒻᒥ 

ᐃᖅᑲᓇᐃᔭᖅᑐᖃᕐᒪᖔᑦ? ᓯᕗᓪᓕᖅᐹᒥ ᐊᐱᖅᑯᑎᒐ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ. ᑕᐃᓐᓇ 

ᐱᓕᕆᐊᖑᔪᖅ ᑳᓐᑐᕌᒃᑯᑦ ᐱᓕᕆᔾᔪᑎᐅᒻᒪᑦ 

ᑭᒃᑯᓕᒫᕌᓗᐃᑦ ᐃᖅᑲᓇᐃᔭᖅᑎᖏᓐᓂ 

ᖃᐅᔨᒪᔭᖃᙱᑦᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᔅᓱᒪᓂ 

ᑲᑎᒪᑐᐃᓐᓇᑎᓪᓗᑕ ᕿᒥᕐᕈᓇᑦᑎᓪᓗᑕ 

ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ 2015-16-ᒥ ᐊᑐᕈᒫᖅᑐᑦ. 

ᒪᓕᒐᓕᐅᖅᑏᑦ ᑐᓴᖅᑎᑕᐅᓚᐅᕐᒪᑕ ᓈᓴᐃᑎᒻᒪᑕᒎᖅ 

Arctic Infrastructure-ᑯᑦ ᑕᐃᒃᑯᐊ ᒪᓕᒻᒪᑕᒎᖅ 

ᐃᓂᒥᒃ ᐃᖅᑲᓇᐃᔭᖅᑎᑕᐅᓂᖏᓐᓂ 

ᓇᒻᒥᓂᖃᖅᑐᓄᑦ. ᑖᓐᓇ ᐃᖅᑲᓇᐃᖅᑕᐅᑉᐸᑦ 

ᖃᐅᔨᔭᐅᔪᑦ ᐊᑐᐃᓐᓇᕈᖅᑕᐅᓂᐊᕐᒪᑕ 

ᒪᓕᒐᓕᐅᖅᑎᒧᑦ. ᒥᓂᔅᑕ ᐊᐱᕆᔪᒪᔭᕋ ᖃᖓᒃᑯᑦ 

ᑕᑯᔪᓐᓇᓂᐊᕐᒪᖔᑕ ᖃᐅᔨᓴᖅᑕᐅᓂᑯᓂᒃ 

ᖃᐅᔨᔭᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑭᐅᓚᐅᖅᑕᕋ ᐱᓇᓱᐊᕈᓯᐅᓚᐅᖅᑐᒥ 

ᑖᓐᓇᑦᑎᐊᖅ ᐊᐱᖅᑯᑎᐅᔪᒧᑦ ᑭᒡᒍᓯᕆᓂᐊᕐᒥᔭᕋ 

ᐅᓂᒃᑳᖅ ᑕᐃᓐᓇ ᑎᑎᕋᖅᑕᐅᕙᓪᓕᐊᒻᒪᑦ 

ᐅᖃᓪᓚᓂᑦᑎᓐᓂ ᐃᖅᑲᓇᐃᔭᖅᑕᐃᓂᐊᖅᑐᖅ 

ᑕᖅᑭᐅᑉ ᓄᕐᖑᐊᓂ ᐊᒻᒪᓗᒃᑕᐅᖅ 

ᓴᖅᑭᓛᖅᑕᒃᑲᖃᐃ ᐅᐱᓐᖔᒃᑯᑦ ᑲᑎᒪᕐᔪᐊᓕᕈᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᖑᓪᓕᖅᐹᒥᒃ 

ᐊᐱᕆᒍᒪᔭᕋ ᒥᓂᔅᑕ ᐊᖏᕈᓐᓇᕐᒪᖔᑦ 

ᐱᓂᐊᕐᓂᕋᓪᓗᓂ ᑕᐃᒃᑯᐊ ᓴᓇᔪᑦ ᑖᒃᓱᒪᓐᖓᑦ 

ᒥᑦᑕᕐᕕᒻᒥᒃ, Arctic Infrastructure Partners 

ᐃᖅᑲᓇᐃᔭᖅᑎᑖᖅᐸᓪᓕᐊᒍᓐᓇᕐᒪᖔᑦᑕ 

ᐱᓗᐊᖅᑐᒥᒃ ᐃᓄᓐᓂᒃ. ᐊᓯᖏᓐᓂᒃ ᓄᓇᓕᓐᓂᒃ 

ᐃᖃᓗᐃᑦ ᓯᓚᑖᓂ. ᓲᕐᓗ ᑭᓐᖓᐃᑦ ᐊᒻᒪ ᑭᒻᒥᕈᑦ 

ᐊᓯᖏᓪᓗ ᓄᓇᓖᑦ, ᓄᓇᓕᕋᓛᖑᓂᖅᓴᐃᑦ 

ᐃᓱᒪᒋᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐊᐱᕆᓚᐅᖅᑕᕗᑦ ᐃᓄᐃᑦ  

ᐃᓚᐅᑎᖁᔭᐅᓪᓗᑎᒃ ᐅᓂᒃᑳᖓ ᐱᔪᒪᒐᑦᑎᒍ 

ᓇᑭᓐᖔᕐᒪᖔᑕ ᐅᖃᖅᓯᓚᐅᖏᒻᒪᑕ. ᑭᓯᐊᓂ 

ᐱᔪᒪᑉᐸᒍ ᖃᐅᔨᒪᖏᑦᑐᖓ ᑐᓂᔪᓐᓇᕐᒪᖔᑎᒍᑦ 

ᑭᓯᐊᓂ ᖃᐅᔨᒋᐊᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑏ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑕ ᓲᔪᖅ. 

 

ᐊᐱᖅᑯᑦ 429 - 4(2): ᓴᓇᔭᐅᓂᒃᓴᖏᑦ 

ᖁᓕᕇᓕᓐᓂᒃ ᐃᒡᓗᐃᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᕌᖅᑎᓂᐊᖅᑕᕋ 

ᑖᓐᓇ ᐊᐱᖅᑯᑎᒋᔭᕋ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ. ᓂᕈᐊᖅᑕᐅᕕᒋᓯᒪᔭᓐᓂ ᓄᓇᓐᓂ, 

ᓄᓇᑦᑎᓐᓂ ᐅᖃᓪᓚᒃᑐᖃᖅᑎᓪᓗᒍ ᐃᓱᒪᑖᓚᐅᕋᒪ 

ᑐᓴᕈᒥᓇᖅᑐᒥᒃ ᐃᒡᓗᐃᑦ ᒥᒃᓵᓄᑦ. 

ᑐᑭᓯᑦᑎᐊᕐᓂᐊᖅᐹᖓ. 

 

ᐅᖃᖅᑎᑦᑎᔩ, ᐊᐱᕆᕙᕋ ᑕᒪᒃᑯᐊ ᐃᒡᓗᐃᑦ 

ᐃᓱᒪᒋᔭᐅᓯᒪᕚᑦ ᓄᓇᕘᒥ ᑕᒪᐅᖓ ᓇᒧᑐᐃᓐᓇᖅ 

ᐸᕐᓇᒃᑕᐅᓯᒪᕚᑦ ᒪᑯᐊ ᐊᖏᔪᕐᔪᐊᑦ ᓲᕐᓗ ᖁᓕᕇᑦ.  

 

ᑕᒫᓂ ᐱᑕᖃᖏᒻᒪᑦ ᑕᐃᒪᐃᑦᑐᒥᖃᐃ 

ᑐᑭᑖᖅᓯᒪᓐᖏᓚᓯ ᐸᕐᓇᐅᑎᓂᖃᐃ 

ᐱᑕᖃᖏᑦᑎᐊᒻᒪᕆᒃᐸ?  

 

ᑐᑭᓯᓇᕈᒪ ᑖᓐᓇ ᓯᕗᓪᓕᖅ ᐊᐱᖅᑯᑎᒋᔭᕋ 

ᑕᐃᒪᐃᑦᑐᒥᖃᐃ ᐃᓱᒪᖃᖅᓯᒪᓐᖏᓚᓯ 

ᓇᔪᒐᐅᔪᓐᓇᕋᔭᖅᑐᒥᒃ ᐃᒡᓗᒥᒃ ᐊᖏᔪᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᓄᓇᕗᑦᒧᑦ ᒥᓂᔅᑑᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᑐᑭᓯᓐᓂᕈᒃᑯᐃᓛᒃ ᑖᓐᓇ 

ᐊᐱᖅᑯᑎᒋᔭᖓ ᐊᒻᒪ ᒪ’ᓈᖅᖣᒍ 

ᐊᐱᖅᑯᑎᒋᔭᖓᓂᒃ.  

 

ᑕᒪᒃᑯᓂᖓ ᖁᓕᕇᓕᕐᔪᐊᓂᒃ ᑕᑉᐸᐅᖓ ᖁᒻᒧᑦ 

ᖃᓄᖅ ᕼᐊᓇᔭᐅᕼᐃᒪᔪᓂᒃ ᑐᑭᓯᑦᑎᐊᕐᓂᕈᒃᑯ 

ᑕᒪᒃᑯᓄᖓ ᑎᐊᑦᓇ ᑕᑉᐸᐅᖓ ᑕᕼᐊᒪᓂᒃ ᑲᑉᓗᓈᑦ 

ᓄᓇᖏᑎᐅᑦ ᑕᑯᕙᒃᑲᑦᑕ ᐊᒻᒪᓗ ᐊᒡᓛᑦ ᒫᓂ 

ᐃᖃᓗᖕᓂ.  

 

ᑕᐃᓐᓇᐃᑦᑐᓂᒃ ᐅᖃᐅᕼᐃᖃᓐᓂᖅᐸᑦ 

ᐸᕐᓇᒍᑎᖃᖏᑦᑐᒍᑦ ᑕᐃᓐᓇᐃᑦᑐᒧᑦ. ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑭᐅᖕᒪᑦ 

ᓱᖃᐃᒻᒪᑦ ᑖᓐᓇ ᖁᔭᓐᓇᒦᖅᐸᕋ ᑕᒪᓐᓇ 

ᐃᓱᒪᓇᖏᒻᒪᑦ.  

 

ᐆᒥᖓ ᐅᖃᖅᑐᖓ ᖁᒻᒧᑦ ᐱᓐᖏᓪᓗᓂ, ᖁᓕᕇᑦ 

ᒪᕐᕉᒃ, ᐃᒪᓐᓇ. ᐊᑖ, ᖁᓪᓕᖅ ᓇᑎᖓ ᑕᐅᖕᓇ 

ᐊᓪᓕᖅ.  

 

ᐅᓇ ᐃᓱᒪᒋᔭᐅᓚᐅᕐᒪᑦ ᒪᑯᐊ ᐃᓐᓇᑐᖃᐃᑦ 

ᐸᖅᑭᔨᖃᖏᑦᑐᑦ ᐅᓐᓄᐊᒃᑯᑦ ᓴᓂᓕᖃᖏᒻᒪᑕ, 

ᐅᓪᓗᒃᑯᑦ ᐋᒃᑲᐅᒐᓗᐊᖅ. ᑕᒪᒃᑯᐊ ᐱᔾᔪᑕᐅᓪᓗᑎᒃ  

ᑖᓐᓇ ᐃᓚᖓ ᐃᓂᒋᔭᐅᓗᓂ ᑕᒪᒃᑯᓄᖓ 

ᐃᓐᓇᑐᖃᕐᓄᑦ ᐊᒻᒪᓗ ᐃᓚᒌᓄᑦ. 

 

ᐃᓚᕗᒻᒪᑯᐊ ᕿᑐᕐᖓᕗᑦ 

ᐅᖓᓯᒋᓗᐊᖅᓯᒪᑦᓲᔭᖅᑕᐃᓕᒪᒐᓗᐊᕋᑦᑎᒍᑦ. 

ᐅᖓᓯᒃᑐᐊᓗᖕᒥ ᐃᒡᓗᖃᓕᕌᖓᑦᑕ ᑕᑯᓂᖅ 

ᐊᔪᕐᓇᖅᓯᖃᑦᑕᕐᒪᑦ.  

 

ᐅᖃᖅᑎᑦᑎᔩ, ᑕᒪᓐᓇ ᓯᕗᓂᒃᓴᑦᑎᓐᓂ 

ᐸᕐᓇᒃᑕᐅᔪᕐᓇᙱᓛᖅ ᑕᐃᒪᐃᑦᑐᒥᒃ ᑕᑯᔪᒫᕐᓗᑕ 

ᐊᑕᐅᓯᑲᓪᓚᑦᑐᐊᕐᒥᖑᓐᓃᒃ ᑕᐃᒪᓐᓇ ᐊᖏᔪᓂᒃ 

ᓄᓇᕗᒻᒥ ᐱᑕᖃᓕᕐᓗᓂ? ᑕᒪᓐᓇᖃᐃ 

ᐃᓱᒪᒋᔭᐅᓯᒪᙱᓚᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᑦ 

ᓄᓇᕗᒻᒧᑦ ᒥᓂᔅᑕᐅᔪᖅ, ᒥᔅᑕ ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ ᐊᒻᒪᑦᑕᐅᖅ ᒪ’ᓈᑲᓐᓂᖅᖢᒍ.  

 

ᐅᖃᖅᑎᑦᑎᔩ, ᑕᒪᒃᑯᐊ ᐃᒡᓗᑦ 

ᐃᒡᓗᑭᓪᓕᐅᑉᓯᓇᖅᑎᓪᓗᑕ ᓄᓇᕗᒻᒦᓛᒃ ᐃᒡᓗᓂᑦ 

ᐊᒥᒐᖅᓴᑎᓪᓗᑕ. ᕿᓂᖅᑕᕋᑉᑕ ᓇᓕᐊ ᖃᓄᐃᑦᑐᖅ 

ᐊᑭᑭᓐᓂᖅᐹᖑᓇᔭᖅᐸ ᐊᒻᒪᓗ ᐊᒥᓲᓂᖅᓴᓂᒃ 

ᖃᓄᐃᑦᑐᓂᒃ ᓴᓇᔪᓐᓇᕋᔭᖅᐱᑕ ᑮᓇᐅᔭᕗᑦ 

ᓈᒻᒪᒋᐊᕐᓗᒍ.  

 

ᐅᖃᖅᑎᑦᑎᔩ, ᒫᓐᓇᐅᔪᖅ ᓴᓇᔭᐅᕙᓪᓕᐊᔪᑦ 

ᓴᓇᐅᔭᑦᑕᑐᕐᓗ ᐅᑭᐅᓂᒃ ᖄᖏᖅᑐᓂᒃ 

ᐊᓕᕌᓂᓘᓐᓃᑦ ᒫᓐᓇᒧᓪᓗ ᐊᐅᔭᐅᓂᐊᖅᑐᒧᑦ 

ᐸᕐᓇᒍᑎᓯᒪᔭᕗᑦ ᑕᒪᒃᑯᐊ ᐃᒻᒪᖃ 5plex 

ᖑᓂᕋᖅᑕᐅᔪᑦ, ᑕᒪᒃᑯᐊ ᑕᓪᓕᒪᐅᓪᓗᑎᑦ ᑲᑎᒪᔪᑦ 

ᐅᕝᕙᓘᓐᓃᑦ 10 plex ᖑᔾᔪᑎᑦᑎᐊᑦ ᑕᑭᑎᒋᔪᑦ 

ᖁᓕᕇᖑᙱᑦᑐᑦ.  

 

ᑕᒪᒃᑯᐊ ᐅᖃᖅᑎᑦᑎᔩ, ᐊᒥᓲᓂᖅᓴᓂᒃ 

ᑎᐊᑦᓇᐃᑦᑐᓂᒃ ᓴᓇᑦᑕᑎᓪᓗᑕ  

ᐊᑭᑭᓐᓂᓴᐅᑕᖅᑎᓪᓗᒍᓗ ᒫᓐᓇᒧᑦ ᐊᓯᐊᓄᑦ 

ᒪᓕᒐᓕᐅᖅᑎᐅᖃᑎᒋᔭᕐᒪ ᐅᖃᐅᓯᕆᔭᖓᑐᑦ 

ᐃᑦᑐᒧᑦ ᐸᕐᓇᒃᓯᒪᙱᑦᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒐ ᑐᑭᓯᑎᑦᑎᐊᕐᒪᖓ. ᓲᕐᓗ 

ᐃᒡᓗᑭᒃᓴᕋᑦᑕᐃᓛᒃ ᓄᓇᕗᒻᒥ.  

 

ᒫᓐᓇᓗ ᐱᑕᖃᖃᑦᑕᓕᕐᒥᖕᒪᑦ 

ᐊᑕᐅᓯᖅᓯᐅᑎᑯᓗᖕᓂᒃ ᐃᒡᓗᓂᒃ. ᐊᑕᐅᓯᕐᒥᒃ 

ᐃᓄᖃᕈᓐᓇᖅᑐᓂᒃ ᐅᓐᓃᓪᓕ 

ᐃᒡᓗᑭᒃᓴᖅᑎᓐᓇᕆᕗᒍᑦ.  

 

ᐅᖃᖅᑎᑦᑎᔩ, ᑕᒪᓐᓇ ᓯᕗᓂᒃᓴᑦᑎᓐᓂᖃᐃ 

ᑮᓇᐅᔭᖅ ᒐᕙᒪᒃᑯᓐᓂ ᐱᖃᑦᑕᖅᑕᕗᑦ 

ᓄᖅᑲᖅᑎᑕᐅᔪᒫᙱᑉᐸᑦ ᑕᐃᒪᐃᑦᑐᒥ 

ᑕᑯᔪᒥᓇᕋᓗᐊᕐᒪᑦ. ᐱᓕᕆᔨᖁᑎᑎᓪᓗ ᒫᓐᓇᒥ 

ᐱᒋᐊᕐᓗᒍ ᑕᒪᑐᒥᖓ ᐃᓱᒪᒃᓴᖅᓯᐅᕈᓐᓇᖅᐳᓯ 

ᐅᕝᕙᓘᓐᓃᑦ ᑕᒪᓐᓇ 

ᐃᓱᒪᒃᓴᖅᓯᐅᕈᑕᐅᔭᕆᐊᖃᙱᓚᖅ? ᑕᒪᑐᒥᖓ 

ᑐᑭᓯᔪᒪᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᓕᕆᐊᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ, 

ᒥᓂᔅᑕ ᐅᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪ’ᓈᑲᓐᓂᖅᖢᒍᓗ 

ᑕᒪᑦᓱᒥᖓ ᐊᐱᖅᑯᑎᑦᑎᐊᕙᐅᒻᒪᑦ ᐊᐱᖅᑯᑎᒋᔭᖓ.  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᖃᓄᑐᐃᓐᓇᖅ 

ᐃᖢᐊᕐᓂᖅᐹᖑᓇᔭᖅᑐᓂᒃ ᐅᕝᕙᓘᓐᓃᑦ 

ᑮᓇᐅᔭᓕᕆᑎᓪᓗᑕ ᑮᓇᐅᔭᕗᑦ ᖃᓄᖅ ᐊᕗᖓ 

ᐊᖏᓂᖅᓴᓂᒃ ᐊᒥᓲᓂᖅᓴᒥᓪᓘᓐᓃᑦ 

ᐊᑐᕈᕐᓇᕐᓂᓗᑦᑖᕗᑦ ᑕᑯᓂᓗᒋᐊᖃᖅᐸᒃᑲᑉᑎᕗᑦ. 

 

ᐊᒻᒪᓗ ᑕᐃᓐᓇ ᐸᕐᓇᒍᑎᒋᔪᒫᖅᑕᕗᑦ Blueprint-ᑯᑦ 

Action on Housing ᐃᒡᓗᓕᕆᓂᖅ 

ᐱᔾᔪᑎᒋᓪᓗᑎᒍ. ᑕᒪᒃᑯᐊ ᐅᖃᐅᓯᕆᔭᖓᓗ ᑕᐃᑲᓂ 

ᐃᓚᐅᖃᑕᐅᑦᓯᐊᕈᓐᓇᓂᐊᕐᒥᔪᖅ 

ᕿᒥᕐᕈᔭᐅᑐᐃᓐᓇᕆᐊᖃᕐᓂᐊᕐᒥᔪᑦ ᑕᒪᒃᑯᐊ 

ᐊᔾᔨᒌᙱᑦᑐᑦ ᓯᕗᓂᔅᓴᒥᒃ ᐃᒡᓗᓕᕆᓂᖅ 

ᐸᕐᓇᒍᑕᐅᕙᓪᓕᐊᔪᒫᖅᑎᓪᓗᒍ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓛᒃ.  

 

ᐊᐱᖅᑯᑦ 430 - 4(2): 

ᐃᓄᓕᕆᔨᐅᖏᓐᓇᕋᔭᖅᑐᖅ ᓇᐅᔮᓂ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᒃᑲ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᐊᐱᕆᖃᑦᑕᖅᓯᒪᒐᒪ ᑖᔅᓱᒥᖓ 

ᓇᐅᔮᓂᒃ ᐃᓄᓕᕆᔨᖃᕋᑦᑕ 

ᓴᓇᓚᐅᐱᓪᓚᑐᐃᓐᓇᑦᑎᐊᒻᒪᕆᖃᑦᑕᖅᑐᓂᒃ 

ᑕᐃᑲᓃᓚᐅᐱᓪᓚᖃᑦᑕᖅᑐᓂᒃ. ᒫᓐᓇ 

ᑕᐃᑲᓃᑦᑐᖃᓕᕐᒥᒻᒪᑦ 

ᑕᐃᑲᓃᓚᐅᐱᓪᓚᓂᐊᖅᑐᒥᒡᒎᖅ.  

 

ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 

ᖃᑯᒍ ᖃᑯᒍᓕ ᐃᓄᓕᕆᔨᒥᒃ 

ᓴᓇᐃᓐᓇᓪᓚᕆᓐᓂᐊᖅᑐᒥᒃ ᓄᓇᓕᒻᒧᑦ ᑕᕝᕗᖓ 

ᓇᐅᔮᓄᑦ ᐃᓕᓯᓛᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᑖᑉᓱᒥᖓ ᐊᐱᖅᑯᑎᖃᕐᒪᑦ. ᑖᒻᓇ ᖃᑯᒻᒪᕆᒃ 

ᑐᓴᐅᒪᙱᓇᑉᑯ ᓴᓇᔨᑉᑎᓐᓂ ᑐᓴᖅᑎᑕᐅᒍᒪ 

ᖃᑯᒻᒪᕆᐅᓂᐊᕆᐊᔅᓵᖅ ᓇᐅᔮᓂ ᐃᓄᓕᕆᔨᔅᓴᐅᔪᖅ 

ᑐᓴᖅᑎᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᖃᐅᔨᒋᐊᕈᓐᓇᕋᔭᕆᕗᕋᐃ ᐅᕝᕙᓘᓐᓂᑦ ᖃᐅᔨᒪᕙ 

ᓱᒻᒪᑦ ᑕᒪᓐᓇ ᐊᔪᓐᓇᖅᑐᐅᓗᒻᒪᕆᐅᒻᒪᖔᑦ 

ᐃᓄᓕᕆᔨᑖᕐᓂᖅ ᐊᑐᖅᑕᐅᓚᕆᖃᑦᑕᕋᓗᐊᕐᒪᑕ 

ᑮᓐᖒᒪᔭᐅᕙᒃᖢᑎᓪᓗ ᓴᓇᓚᐅᐱᓐᓚᑐᐃᓐᓇᖅᑐᓂᒃ 

ᑕᐃᑯᓐᖓᑎᑦᑎᓲᖑᒻᒪᑕ. ᓱᓇᒧᓄᓇ ᐱᔾᔪᑎᖃᒃᖢᓂ 

ᑕᐃᒪᓐᓇ ᐊᔪᓐᓇᓗᐊᖅᓯᒪᕙ? ᖁᔭᓐᓇᒦᒃ. 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᕼᐅᓇᓂᒃ 

ᐱᔾᔪᑕᐅᕈᓂᒃ. ᐊᒃᑑᕈᐊᒻᒪᕆᖏᓇᑉᑕ ᑕᐃᑉᕼᐅᒪ 

ᓄᓇᓕᐊᑕ ᒥᒃᓵᓄᑦ. 

 

ᑭᓯᐊᓂ ᖃᐅᔨᒪᒐᔪᒃᑐᒍᑦ ᑖᒃᑯᐊ ᕼᐊᓇᐅᒐᔅᓴᐃᑦ 

ᕼᐊᖅᑭᕋᓗᐊᕌᖓᑕ  ᓄᓇᓕᖕᓂ ᐆᑦᑐᖃᑦᑕᖏᒻᒪᑕ. 

ᐆᑦᑐᖁᔨᖃᑦᑕᕋᓗᐊᖅᐳᒍᑦ ᓄᓇᖅᑲᑎᑦᑎᓐᓂᒃ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕝᕙᓘᓐᓃᑦ ᐃᓕᕼᐋᕆᐊᑉᓗᑎᒃ 

ᐃᓄᓕᕆᔨᐅᓂᒃᓴᒧᑦ ᑕᐃᑲᓂ ᐃᓕᕼᐊᖃᑦᑕᕐᒪᑕ 

ᐃᖃᓗᒃᑑᑦᑎᐊᕐᒥ. 

 

ᑖᑉᓇ ᐃᓕᕼᐊᐅᑕᐅᔪᒥᓂᕐᓗ 

ᕼᐊᓐᖏᑦᑎᒋᐊᖅᑕᐅᒻᒪᑦ ᐃᓕᓐᓂᐊᕕᔾᔪᐊᒥᒃ 

ᐃᓚᖃᓕᖅᖢᑎᒃ ᐃᓕᕼᐊᐃᑦᑎᑦᑎᓇᕼᐅᕈᒻᒦᒻᒪᑕ 

ᕼᐃᕗᓂᒃᕼᐊᒥᒃ. ᐄ, ᑖᑉᑯᐊ ᐱᔾᔪᑎᒻᒪᕇᑦ 

ᑎᑎᕋᖅᓯᒪᖏᒻᒪᑕ ᕼᐋᓐᓂ ᑭᕼᐃᐊᓂ 

ᑐᑭᕼᐃᓇᕼᐅᐊᕈᓐᓇᖅᑕᕋ ᖃᐅᔨᒃᑲᓪᓗᒍᓗ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕕᖃᕈᓐᓃᕋᑦᑕ ᑖᔅᓱᒧᖓ 

ᐊᒻᒪᑦᑕᐅᖅ ᑲᔪᓯᑐᐃᓐᓇᕐᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 

ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᒪᑐᐃᖅᓯᒋᐊᓐᖓᐅᑎᓄᑦ. 10. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ 

ᑐᒃᓯᕋᐅᑎᓄᑦ. 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᐊᒻᒪᓗ ᒪᓕᒐᒃᓴᐃᑦ 

ᐱᓪᓗᒋᑦ ᐊᓯᖏᓪᓗ. ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 

ᕿᒥᕐᕈᔩᑦ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 007 - 4(2): ᒪᓕᒐᒃᓴᖅ 

1, ᒪᓕᒐᒃᓴᖅ 11, ᒪᓕᒐᒃᓴᖅ 12, 

ᒪᓕᒐᒃᓴᖅ 13, ᒪᓕᒐᒃᓴᖅ 17, ᒪᓕᒐᒃᓴᖅ 

19 (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑲᐅᓯᖃᕈᒪᔪᖓ ᒪᑯᐊ ᐱᖁᔭᐃᑦ 

ᕿᒥᕐᕈᐊᖅᑕᐅᓯᒪᓕᕐᒪᑕ ᐊᒻᒪᓗ 

ᐃᓱᒪᔅᓴᖅᓯᐅᕈᑕᐅᒍᓐᓇᓕᖅᑐᑦ ᑲᑎᒪᑐᐃᓐᓇᖅᑐᓂ.  

 

ᒪᓕᒐᔅᓴᖅ 1, ᐃᖅᑲᓇᐃᔭᖅᑏᑦ ᐃᑲᔫᓯᐊᖅᓴᖏᓐᓄᑦ 

ᐱᔨᑦᓯᕐᕕᒃᒧᑦ ᒪᓕᒐᐃᑦ, ᑖᒃᑯᐊ 

ᐋᖅᑭᒋᐊᖅᑕᐅᓯᒪᓕᕐᖓᑕ; 

ᒪᓕᒐᖅ 11, ᐋᖅᑭᒋᐊᕈᑕᐅᓂᐊᖅᑐᖅ 

ᐃᑲᔪᖅᑕᐅᕕᒻᒥ ᒪᓕᒐᕐᓂ; 

 

ᒪᓕᒐᒃᓴᖅ 12, ᐋᖅᑭᒋᐊᕈᑕᐅᓂᐊᖅᑐᖅ ᑐᐹᑮᓐ 

ᑖᒃᓰᔭᐃᔭᖅᑕᐅᓂᖏᓐᓄᑦ; 

 

ᒪᓕᒐᒃᓴᖅ 13, ᒪᓕᒐᖅ ᐋᖅᑭᒋᐊᕈᑕᐅᓂᐊᖅᑐᖅ 

ᑭᓪᓕᓯᓂᐊᕐᓂᕐᒧᑦ ᒪᓕᒐᖅ, ᐋᖅᑭᒋᐊᖅᑕᐅᓯᒪᓪᓗᑎᒃ 

ᐊᒥᓱᕈᕆᐊᖅᑎᑕᐅᔪᑦ; 

 

ᒪᓕᒐᒃᓴᖅ 17, ᖁᔭᓈᖅᑕᐅᓂᖏᑦ ᐱᖁᑎᑐᖃᐃᑦ, 

2012-13; ᐊᒻᒪᓗ 

 

ᒪᓕᒐᒃᓴᖅ 19, ᒪᓕᒐᖅ ᐋᖅᑭᒋᐊᕈᑕᐅᓂᐊᖅᑐᖅ 

ᐃᖅᑲᓇᐃᔭᖅᑏᑦ ᐋᓐᓂᖅᑎᓪᓗᒋᑦ 

ᓇᓪᓕᐅᒃᑯᒫᓕᕆᓂᕐᒧᑦ ᒪᓕᒐᖅ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᒃᓴᖅ 1. 

ᒪᓕᒐᒃᓴᖅ 11. ᒪᓕᒐᒃᓴᖅ 12. ᒪᓕᒐᒃᓴᖅ 13. 

ᒪᓕᒐᒃᓴᖅ 17. ᒪᓕᒐᒃᓴᖅ 19. 

ᑲᑎᒪᔾᔪᑎᒃᓴᓄᐊᖅᑕᐅᓂᐊᖅᑐᑦ ᒫᑦᓯ 12-ᒧᑦ. 

 

13. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ.. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 111 - 4(2): 

ᐱᐅᓯᑎᒋᐊᕐᓂᖅ ᐃᓐᓇᕐᓄᑦ ᐃᓕᓴᐃᓂᕐᓂᕐᒥᒃ 

ᓄᓇᕗᒻᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᕕᐊᓱᑦᑎᐊᕐᒥᔪᖓᐃᓛᒃ ᑖᒃᑯᐊ 

ᓴᖅᑭᑐᓐᓇᓯᒻᒥᒐᒃᑭᓐ 2012-ᒥ 2014-ᒧᑦ ᐃᓐᓇᕐᓄᑦ 

ᐃᓕᓐᓂᐊᕐᓂᖅ. Enhancing Adult Education in 

Nunavut. ᑖᓐᓇ ᑕᕝᕙ ᐅᓂᒃᑳᓕᐅᖅᓯᒪᔪᖅ 

ᑖᒃᑯᓄᖓ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ 

ᓴᖅᑭᑦᑐᓐᓇᖅᓯᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 13. 

ᓴᖅᑭᑎᕆᓂᖅ ᑎᑎᖅᑲᓂᒃ. ᐱᑕᖃᕋᒪ. 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2287 

 

ᓴᖅᑭᑕᐅᔪᖅ ᑎᑎᖅᑲᒃ 112 - 4(2): 2015-ᒥ 

ᑲᑎᒪᔩᑦ ᑲᑐᔾᔨᖃᑎᒌᒃᔪᐊᓄᑦ ᐅᑭᐅᒃᑯᑦ 

ᑲᑎᒪᓂᖓᑦ (ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 113 - 4(2): 

ᐃᑦᑐᖅᓯᐅᑎᓕᕆᓂᕐᒧᑦ ᐅᓂᒃᑳᖅ, ᒫᑦᓯ 31, 

2014-ᓯ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 114 - 4(2): 

ᑭᐅᔾᔪᑕᐅᔪᖅ ᐅᖃᐅᓯᓕᕆᓂᕐᒧᑦ ᓄᓇᕗᒻᒥ 

ᐅᑐᐱᕆ 29, 2014-ᒥ ᐅᓂᒃᑳᓕᐊᖑᓯᒪᔪᒧᑦ 

ᑲᑎᒪᔨᕋᓛᓄᑦ ᕿᒥᕐᕈᓇᒃᑎᓂᒃ ᒐᕙᒪᒃᑯᑦ 

ᐊᐅᓚᓂᖏᓐᓂᒃ ᑮᓇᐅᔭᖏᓐᓂᓪᓗ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 115 - 4(2): 2015-ᒥ 

ᐅᓂᒃᑳᖏᑦ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ 

ᑲᓇᑕᒥ 2013-ᒥ ᐃᓄᓕᒫᓂᑦ 

ᓂᕈᐊᕐᓚᐅᖅᑐᒥᒃ ᑲᖏᖅᖠᓂᕐᒥᓗ 

ᓂᕈᐊᕐᓂᐅᒃᑲᓐᓂᓚᐅᖅᑐᒥᒃ (ᐅᖃᖅᑎ) 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏᑦ. 

ᐱᔭᕆᐊᖃᖅᑎᑕᐅᓯᒪᔪᖅ ᒪᓕᒐᓕᐅᕐᕕᐅᑉ 

ᓄᖅᑲᐅᓯᕐᓂᕐᒧᑦ ᐃᑲᔫᑎᓂᒃ ᒪᓕᒐᖓᓄᑦ ᐊᒻᒪᓗ 

ᐃᓚᒋᐊᕈᑎᑦ ᓄᖅᑲᐅᓯᕐᓂᕐᒧᑦ ᐃᑲᔫᑎᓂᒃ 

ᒪᓕᒐᖓᓄᑦ, ᓴᖅᑭᑎᑦᑎᕗᖓ ᐅᓪᓗᒥ 

ᐃᑦᑐᖅᓯᐅᑎᒃᓴᒧᑦ ᐊᐅᓚᑦᑎᓂᕐᒧᑦ ᐅᓂᒃᑳᖅ 

ᑮᓇᐅᔭᖅᑐᕐᓇᐅᑉ ᐊᕐᕌᒍᐊᓂ ᐃᓱᓕᓐᓂᖃᖅᑐᖅ ᒫᑦᓯ 

31, 20114. 

 

ᐊᒻᒪᓗ ᓴᖅᑭᑦᑐᒪᒻᒥᔭᕋ ᑭᐅᔾᔪᑎᒥᓂᕐᒥᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓄᓇᕗᒻᒥ ᐅᑐᐱᕆ 

29, 2014-ᒥ ᑲᑎᒪᔨᕋᓛᑦ ᕿᒥᕐᕈᓇᓐᓂᕐᒧᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖏᓐᓄᓪᓗ 

ᐅᓂᒃᑳᖓᓂᒃ.  

 

ᓴᖅᑭᑎᑦᑎᒋᕗᖓᑦᑕᐅᖅ ᓂᕈᐊᖅᑐᓕᕆᔨᒻᒪᕆᐅᑉ 

ᐅᓂᒃᑳᖓᓂᒃ 2013-ᒥ ᐃᓄᓕᒫᓄᑦ 

ᓂᕈᐊᕈᑎᒥᓂᕐᓂᑦ ᓄᓇᕗᒻᒥ ᑭᖑᓂᐊᒍᓪᓗ 

ᓂᕈᐊᒃᑲᓐᓂᕈᑎᒥᓂᕐᓂᑦ ᑲᖏᖅᖠᓂᐅᑉ ᓂᒋᐊᓄᑦ. 

 

ᑭᖑᓪᓕᖅᐹᖅ, ᓴᖅᑭᑦᑎᑦᑎᒍᒪᔪᖓ 2015-ᒥ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᐅᓂᒃᑳᖓᓂᒃ 

ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᑎᒍᔭᐅᓯᒪᕖᑦ ᒥᒃᓵᓄᑦ 

ᓄᓇᕗᒻᒥ. 

 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 14. ᖃᐅᔨᒃᑲᐃᔪᑎᑦ 

ᐱᖁᔨᕗᖔᕈᑎᒃᓴᓄᑦ. ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 020 - 4(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᐅᔨᒃᑲᐃᕗᖓ ᕿᑎᖅᑰᖑᓕᖅᐸᑦ, ᒫᑦᓯ 12, 

2015-ᒥ ᐆᒥᖓ ᐱᖁᔨᕗᖔᕈᒫᕋᒪ: 
 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᑭᒡᒐᑐᖅᑐᖅ 

ᐊᒡᒍᒧᑦ, ᒪᓕᓪᓗᒍ ᒪᓕᑦᑕᐅᒋᐊᓕᒃ 3, 

ᒪᓕᒐᓕᐅᕐᕕᐅᑉ ᑲᑎᒪᓂᖓ ᐅᑭᐅᒃᑯᑦ 2015-ᒥ 

ᐃᓱᓕᑉᐸᑦ, ᒪᓕᒐᓕᐅᕐᕕᒃ ᓄᖅᑲᖔᕈᒫᕐᒪᑦ ᒪᐃ 26, 

2015 ᑎᑭᓐᓇᓱᓐᓂᖓᓂ.  
 

ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 15. 

ᖃᐅᔨᒃᑲᐃᔪᑎ ᐱᖁᔨᕗᖔᕈᑕᐅᓂᐊᖅᑎᓪᓗᒍ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᐊᐃᑉᐹᓂᒃ 

ᐅᖃᓕᒫᕆᓂᖅ ᒪᓕᒐᒃᓴᓂᒃ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 20 - ᒪᓕᒐᒃᓴᓕᕆᓂᕐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, 

ᐊᐃᑉᐲᓪᓗᓂ ᑭᒡᒐᑐᖅᑐᖅ ᐃᖃᓗᐃᑦ-ᒪᓂᕋᔭᒃ, 

ᒪᓕᒐᒃᓴᖅ 20, ᒪᓕᒐᒃᓴᓕᕆᓂᕐᒧᑦ ᒪᓕᒐᖅ, 

ᐅᖃᓕᒫᖅᑕᐅᓂᖃᖁᓪᓗᒍ ᐊᐃᑉᐸᒃᓵᓂᒃ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᒪᓕᒐᒃᓴᐅᑉ ᐱᓪᓗᐊᑕᖓᓄᑦ.  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᓪᓕᑭᐊᖅ. 

ᐱᒋᐊᖅᑎᑕᐅᖅ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 20 

ᑐᓐᓂᕆᔭᐅᕗᖅ ᑲᑎᒪᔨᕋᓛᓐᓄᑦ ᒪᓕᒐᒃᓴᓕᕆᓂᕐᒧᑦ. 

 

19. ᑲᑎᒪᑐᐃᓐᓇᕆᐊᓕᕐᓂᖅ 

ᑲᑎᒪᒃᔪᑎᖃᕐᓂᐊᕐᓗᑎᑦ ᒪᓕᒐᒃᓴᓂᒃ, ᐊᓯᖏᓐᓂᓪᓗ. 

ᒪᓕᒐᒃᓴᐃᑦ 14, 15, 16, 18, ᒥᔅᑕ ᐋᖁᐊᖅ 

ᐃᒃᓯᕙᐅᑕᕐᒦᓐᓂᐊᖅᑐᓂ. 

 

ᐊᒻᒪᓗ ᒪᓕᑦᑐᒋᑦ ᑕᐃᒃᑯᐊ 

ᐱᔪᓐᓇᕐᓂᖅᑖᑎᑖᕆᓚᐅᖅᓯᒪᔭᖏᑦ ᐱᖁᔨᕗᖔᕈᑦ 

19-4(2), ᑲᑎᒪᑐᐃᓐᓇᕐᓂᐊᖅᑐᓯ 

ᐃᖅᑲᓇᐃᕋᓱᓐᓂᓯᓐᓂ ᑲᑎᒪᒃᔪᑎᔅᓴᔅᓯᓐᓂ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑎ.  

 

>>ᓄᖅᑲᑲᐃᓐᓇᖅᑐᑦ 14:59ᒥ ᑲᑎᒪᑐᐃᓐᓇᓂᕐᒧᓪᓗ 

ᑲᔪᓯᓪᓗᑎᑦ 15:28ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᐅᓐᓄᓴᒃᑯᑦ ᓄᓇᕗᒥᐅᑦ. (ᑐᓵᔨᒃᑰᖏᑦᑐᖅ) ᑕᐅᑐᒃᑐᑦ 

ᑐᓵᔪᓪᓘᓐᓃᑦ ᑲᑎᒪᓂᑦᑎᓐᓂᒃ. 

 

(ᑐᓵᔨᑎᒍᑦ) ᑲᑎᒪᓂᖅ ᐱᒋᐊᖁᓕᕐᒥᒐᒃᑯ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ, ᒪᓕᒐᒃᓴᐃᑦ 14, 15, 16, 

ᐊᒻᒪᓗ 18. ᖃᓄᐃᓕᐅᕈᒪᓕᖅᐸᑦ ᑲᑎᒪᔨᕋᓛᑦ? 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓐᓄᓴᒃᑯᓪᓗ. ᕿᒥᕐᕈᓇᒍᒪᔪᒍᑦ ᑲᑎᒪᓗᑕ 2015-

16 ᐊᐅᓚᔪᑎᓄᑦ ᐊᑐᕈᒫᖅᑐᑦ ᑮᓇᐅᔭᓕᕆᔨᒃᑯᓐᓄᑦ, 

ᑭᖑᓂᐊᒍᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐊᒻᒪᓗ ᐱᕕᒃᓴᖃᖅᐸᑦ,  

ᐱᒋᐊᕈᒪᓂᐊᖅᑐᒍᑦ ᓄᓇᕗᑦ ᓯᓚᑦᑐᓴᕐᕕᒃᑯᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᑖᒃᑯᐊ ᑲᑎᒪᔾᔪᑎᒋᓂᐊᕐᓗᑎᒍᑦ ᐊᐅᓚᔪᑎᓄᑦ 

ᐊᑐᕈᒫᖅᑕᖏᑦ ᑮᓇᐅᔭᓕᕆᔨᒃᑯᓐᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒥᓂᔅᑕ ᐃᖅᑲᓇᐃᔭᖅᑎᖏᑦ ᐃᓯᕈᓐᓇᖅᓯᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏᑦ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᕐᒥᒃᑭᑦ. 

 

ᒥᓂᔅᑖ, ᑖᒃᑯᐊ ᐃᖅᑲᓇᐃᔭᖅᑎᑎᑦ ᑭᒃᑰᖕᒪᖔᑕ 

ᐃᖅᑲᓇᐃᔭᖅᑎᑎᑦ ᐅᖃᐅᑎᑲᐃᓐᓇᓚᐅᕐᒥᑎᒍᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᓕᖅᐱᓃᑦᑐᖅ ᑯᕆᔅ ᑖᓯ, ᑐᒡᓕᕆᔭᕋ 

ᑮᓇᐅᔭᓕᕆᔨᒃᑯᓐᓂ ᐊᒻᒪ ᓴᐅᒥᓐᓃᑦᑐᖅ ᐲᑕ ᑖᒧᓯ, 

ᑐᒡᓕᕐᒫ ᐃᑲᔪᖅᑎᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐃᑦ. ᐃᖅᑲᐃᑎᔪᒪᓪᓗᓯ ᒥᓂᔅᑕᐅᑉ 

ᒪᑐᐃᕈᑎᒋᓚᐅᖅᑕᖏᑦ ᐊᕙᓗᔭᐅᖕᒪᑕ ᐱᓕᕆᕕᐊᑕ 

ᐊᒡᒍᖅᑐᖅᓯᒪᔪᖁᑎᖏᑕ. ᐊᐱᖅᑯᑎᒃᓴᓪᓗᐊᑕᖃᕈᔅᓯ, 

ᑖᒃᑯᐊ ᓇᓪᓕᐊᑦ ᐊᐱᖅᑯᑕᐅᓕᖅᐸᑕ ᑕᐃᑲᓂ 

ᐊᐱᖅᑯᑎᒋᓇᔭᖅᐸᓯᐅᒃ. ᐅᖃᐅᓯᒃᓴᐃᑦ? 

ᑕᑯᓐᖏᓐᓇᒪ. ᒪᒃᐱᖅᑐᒐᖅ C-4, ᐃᓄᒃᑎᑐᑦ ᑎ-4. 

ᑮᓇᐅᔭᓕᕆᔨᒃᑯᑦ. ᐱᓕᕆᕕᖕᒧᑦ ᓇᐃᓈᕈᑎ. 

ᐊᐅᓚᑕᐅᕕᖕᒧᑦ. ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᓂᕈᐊᕈᑕᐅᔪᒃᓴᑦ. $2,998,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᒃᐱᖅᑐᒐᐅᑉ ᑐᒡᓕᐊ. C-5, ᐃᓄᒃᑎᑐᑦ ᑎ-5.  

ᐱᓕᕆᕕᖕᒧᑦ ᓇᐃᓈᕈᑎᒃ. ᑮᓇᐅᔭᓕᕆᔨᒃᑯᑦ. 

ᐊᑐᐊᒐᓕᕆᓂᖅ ᐸᕐᓇᐅᑎᓕᐅᕐᓂᕐᓗ 

ᑮᓇᐅᔭᓕᕆᓂᕐᓗ. ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᓂᕈᐊᕈᑕᐅᔪᒃᓴᑦ. $8,294,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-6, 

ᐃᓄᒃᑎᑦᑐ ᑎ-6. ᑮᓇᐅᔭᓕᕆᔨᒃᑯᑦ. ᐱᓕᕆᕕᖕᒧᑦ 

ᓇᐃᓈᕈᑎᒃ. ᑎᒥᐅᔫᑉ ᐃᓗᐊᓂ 

ᑕᒻᒪᖅᓯᒪᔪᖅᓯᐅᕈᑎᑦ. ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᓂᕈᐊᕈᑕᐅᔪᒃᓴᑦ. $1,600,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-7. 

ᐱᓕᕆᕕᖕᒧᑦ ᓇᐃᓈᕈᑎᒃ. ᑮᓇᐅᔭᓕᕆᔨᒃᑯᑦ. 

ᑮᓇᐅᔭᓕᕆᔾᔪᑎᑦ. ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᓂᕈᐊᕈᑕᐅᔪᒃᓴᑦ. 

$26,303,000. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-7. ᒥᔅᑕ 

ᓴᕕᑲᑖᖅ. 
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᑎᑲᐃᓐᓇᕈᒪᑐᐃᓐᓇᖅᑐᖓ C-7-ᒧᑦ. ᒐᕙᒪᒃᑯᑦ 

ᐊᖏᖃᑎᒌᒍᑎᖓᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓪᓗ ᓄᓇᕗᒻᒥ ᐃᓱᓕᓐᓂᖃᓚᐅᕐᒪᑦ 

ᓯᑎᐱᕆ 2014-ᒥ. ᐅᓪᓗᒥ ᑎᑭᓪᓗᒍ 

ᖃᓄᐃᓕᖓᓕᖅᐸ ᑕᒪᑐᒥᖓ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᓴᕕᑲᑖᖅ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᑲᑎᒪᖃᑎᒋᖃᑦᑕᖅᓯᒪᔭᕗᑦ ᐊᒻᒪᓗ 

ᐄᐳᓘᒥ ᑲᑎᖃᑎᒋᒃᑲᓐᓂᓛᖅᖢᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 
 

ᓴᕕᑲᑖᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐱᓕᕆᕝᕕᓯ 2015-18-ᒧᑦ  

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 

2017-18-ᒥᑦ ᓯᕗᓪᓕᐅᔾᔨᓯᒪᓪᓗᑎᒃ 

ᐋᔩᖃᑎᒋᖁᓪᓗᒋᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦᑕ ᐊᖏᕈᑎᖏᑦ. ᑕᒪᑐᒪᓂ 

ᐋᔩᕈᑎᒋᔭᔅᓯᓐᓄᑦ. ᑖᓐᓇ ᐊᑐᖅᐹ ᐅᕝᕙᓘᓐᓃᑦ 

ᖃᓄᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ ᖃᐅᔨᒃᑲᕐᓗᒍ ᓇᓕᐊᖕᓂ 

ᒪᒃᐱᖅᑐᒐᕐᒦᒻᒪᖔᖅᐱᑦ. ᖁᔭᓐᓇᒦᒃ. 

 

ᓴᕕᑲᑖᖅ (ᑐᓵᔨᑎᒍᑦ): 

ᓇᓂᖅᑳᕆᐊᖃᖅᑲᐅᔭᕕᓂᕋᓗᐊᕋᐅᓇ. ᓇᓂᓚᐅᕐᓗᒍ 

ᐊᑏᒃ ᐊᓯᐊᓄᑦ ᐊᐱᖅᑯᒻᒧᖃᐃ ᐊᓯᐊᓅᕈᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᔪᒪᔭᕋ ᒐᕙᒪᒃᑯᑦ 

ᐋᓐᓂᐊᖅᖢᑎᖏᒃᑯᐊ 

ᐃᖅᑲᓇᐃᔭᖃᑦᑕᖏᓐᓂᖏᓐᓂᒃ ᐅᖃᐅᓯᖃᕈᒪᔪᖓ. 

ᖃᖓᑐᐃᓐᓇᖅ ᐋᓐᓂᐊᕐᓂᖅ ᐱᔾᔪᑎᒋᓪᓗᒍ ᖃᑦᓯᑦ 

ᐃᖅᑲᓇᐃᔭᕆᐊᑦᑕᓐᖏᓚᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᒥᓯᔅ ᐊᕐᓇᒃᑲᖅ. ᑖᓐᓇ 

ᑭᐅᔭᕐᓂᖏᑦᑐᕐᔪᐊᒻᒪᕆᐊᓗᒃ ᑕᒪᒃᑯᓄᖔᖅᑐᓂᒃ 

ᐱᓯᒪᓐᖏᑦᑕ ᓇᓕᖅᑯᑕᕈᓐᓇᖏᑦᑕᕗᑦ ᖃᔅᓯᑦ 

ᐋᓐᓂᐊᕐᓂᖅ ᐱᔾᔪᑎᒋᓪᓗᒍ ᐅᐸᖃᑦᑕᖏᒻᒫᑕ 

ᖃᖓᑐᐃᓐᓇᑦᑎᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐸᐃᖅᐳᖓᓕ ᐋᓐᓂᐊᖅ ᖃᓄᖅ ᐃᓱᒪ ᖃᔅᓯᐳᓴᑦ  

10 ᐳᓴᓐ ᐊᑕᐅᑦᑎᒃᑰᖃᑦᑕᖅᐸᑦ 50 ᐳᓴᓪᓘᓐᓃᑦ 

ᐅᕝᕙᓘᓐᓃᑦ ᓇᓕᖅᑯᑦᑎᕈᓘᔭᕐᓗᑎᑦ 

ᓇᓗᓇᐃᖅᓯᔪᓐᓇᖅᐲᑦ ᖃᖓᑐᐃᓐᓇ ᐅᓪᓗᖅ 

ᐊᑕᐅᓯᕐᒥᖅ ᖃᔅᓯᑦ ᐋᓐᓂᐊᕐᓂᕐᒥᒃ ᐱᔾᔪᖃᖅᖢᑎᒃ 

ᐃᖅᑲᓇᐃᔭᕆᐊᖃᑦᑕᓐᖏᑉᐸᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᒥᓯᔅ ᐊᕐᓇᒃᑲᖅ. ᐃᓛᒃ 

ᐅᓄᖅᑐᐊᓗᐃᑦ ᐅᐸᖃᑦᑕᖏᑦᑐᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐊᒻᒪᓗ ᐋᓐᓂᐊᕐᓂᕐᒧᑦ 

ᐱᕕᖃᖅᑎᑦᑎᐊᖃᑦᑕᖅᖢᑎᒃᑯᑦ 

ᐅᓪᓗᖃᖅᑎᖃᑦᑕᕋᑦᑎᒃᑯᑦ. ᐃᓅᑉ 

ᐅᐸᖃᑦᑕᖏᓐᓂᖏᓐᓂᒃ ᐋᓐᓂᐊᕐᓂᖅ ᐱᔾᔪᑎᒋᓪᓗᒍ 

ᑕᒪᒃᑯᐊ ᓈᓴᖅᑕᐅᕙᓪᓕᐊᖃᑦᑕᖅᑐᑦ ᐊᒻᒪᓗ ᐊᕐᕌᒍᑦ 

ᐃᓱᓕᑦᑕᕌᖓᑦ ᓇᓗᓇᕈᓐᓃᖅᐸᒃᖢᓂ. 

ᑎᑎᕋᖅᑕᐅᖏᓐᓇᖃᑦᑕᕐᒪᑕ ᐃᖅᑲᓇᐃᔭᖅᑏᑦ 

ᐋᓐᓂᐊᕐᓂᖏᑦ ᐅᐸᓐᖏᓐᓂᖏᑦ ᐊᕐᕌᒍᑦ 

ᐃᓱᓕᑦᑕᕌᖓᑦ ᑕᒪᒃᑯᐊ ᓈᓴᖅᑕᐅᓕᖃᑦᑕᖅᑐᑦ 

ᖃᔅᓯᐅᖕᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᒃᑯᒪᖃᐃ. ᑕᒫᓂ ᖃᔅᓯᑦ 

ᐃᖅᑲᓇᐃᔭᖅᑏᑦ ᐊᑯᓂ ᐃᖅᑲᓇᐃᔭᓐᖏᓚᑦ 

ᐋᓐᓂᐊᓂᕐᒧᑦ ᐅᕝᕙᓘᓐᓃᑦ ᐊᔪᕈᑎᖃᕐᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᑕᒪᒃᑯᓄᖔᖅᑐᑦ 

ᐃᓗᓕᑯᓘᔭᖏᑦ ᓇᒃᓴᖏᓐᓂᕋᑦᑎᒃᑯᑦ ᒥᓯᔅ 

ᐊᕐᓇᒃᑳᖅ. ᑕᐃᒃᑯᐊ ᐱᒍᑦᑎᒃᑯᑦ 

ᓇᓗᓇᐃᔭᕈᓐᓇᖅᑐᑦ ᐅᕗᖓ 

ᓇᒃᓴᖅᑲᐅᖏᓐᓇᑦᑎᒍᓂᓛᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᑏᒃ ᖃᐃᑕᐅᓂᐊᖅᐳᑦ.  

 

ᑖᓐᓇ ᒥᓂᔅᑕ ᖃᐅᔨᒪᔪᑦ ᑲᓇᑕᐅᑉ ᒐᕙᒪᒃᑯᖏᑦ 

ᒫᓐᓇ ᐊᓯᔾᔨᖅᓯᕙᓪᓕᐊᓇᓱᒻᒪᑕ ᑲᓇᑕᐅᑉ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦᑕ 

ᐅᐸᖃᑦᑕᖏᓐᓂᖏᓐᓂᑦ ᐋᓐᓂᐊᕐᓂᖅ ᐱᔾᔪᑎᒋᓪᓗᒍ. 

ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᑦ ᓄᐊᑦᑎᔪᓐᓇᕐᓂᕐᒥᒃ 

ᐋᓐᓂᐊᕈᑏᑦ ᐅᓪᓗᖏᓐᓂᒃ ᐊᑐᕈᓐᓃᕈᒪᖕᒪᑕᒎᖅ. 

ᑕᐃᒪᐃᓕᐅᕈᒪᓂᐊᕆᕕᓯᑦᑕᐅᖅ ᓯᕗᓂᒃᓴᑎᓐᓂ 

ᑕᒪᒃᑯᐊ ᓄᐊᑕᐅᔪᓐᓇᐃᓪᓕᓗᑎᒃ. 

ᑕᐃᒪᐃᓕᖓᒋᕕᓰ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᑕᒪᓐᓇ ᑲᓇᑕᐅᑉ ᒐᕙᒪᒃᑯᖏᑕ 

ᑕᐃᒪᐃᑦᑐᓄᑦ ᓅᑉᐸᓪᓕᐊᓇᓱᖕᓂᖓ 

ᓇᐅᑦᑎᖅᑐᐃᓐᓇᖅᑕᕋ ᓄᓇᕗᑦ ᒐᕙᒪᒃᑯᑦ ᑭᓯᐊᓂ 

ᐸᕐᓇᐅᓯᐅᖅᓯᒪᖏᑦᑐᑦ ᒪᓕᒃᓴᕐᓂᐊᕐᒪᖔᕐᒥᓐᓂᒃ. 

ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᓱᖕᒪ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᒪᓕᒃᓴᔾᔮᖏᒻᒪᖔᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᐊᐱᖅᑯᑎᒋᖕᒪᒍ. 

ᑕᒪᓐᓇᓕ ᐱᒋᐊᖅᑎᓯᒪᓐᖏᑕᕗᑦ ᐊᒻᒪᓘᓐᓃᑦ  

ᐅᖃᐅᓯᕆᓯᒪᓐᖏᑕᕗᑦ ᐱᓕᕆᕝᕕᑦᑎᓐᓂ. ᑕᒪᓐᓇᓕ 

ᐃᓱᒪᒋᓯᒪᓐᖏᑕᕗᑦ ᐅᓪᓗᒥᒧᑦ ᑎᑭᖦᖢᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᑎᕐᕕᒋᓂᐊᕋᒃᑰᓇ ᐋᓐᓂᐊᓂᖅ ᐱᔾᔪᑎᒋᓪᓗᒍ 

ᐅᐸᖃᑦᑕᖏᓐᓂᖅ. ᑕᒪᓐᓇ ᐅᖃᐅᓯᕆᔭᐅᓯᒪᖕᒪᑦ 

ᓂᕈᐊᖅᑎᓐᓄᑦ ᑖᓐᓇ ᒥᓂᔅᑕᕆᔭᐅᔪᖅ 

ᓂᕈᐊᖅᑎᖏᓐᓄᑦ ᑕᐃᒪᓐᓇ ᐅᖃᐅᔾᔭᐅᓯᒪᔪᒃᓴᐅᕗᑦ. 

ᐃᓚᖏᓂᒃᑯᐊ ᐃᖅᑲᓇᐃᔭᖅᑏᑦ ᐋᓐᓂᐊᕐᓂᕐᒧᑦ 

ᐅᓪᓗᒥᓂᒃ ᓄᖒᑦᑎᑦᑎᐊᖃᑦᑕᕐᒪᑕ ᐋᓐᓂᐊᑯᑖᖕᓂᖅ 

ᐱᔾᔪᑎᒋᓪᓗᒍ. ᐊᒥᒐᖅᑐᑯᓘᓂᕋᖅᑕᐅᖃᑦᑕᕐᒪᑕ.  

 

ᐃᓚᖏᓐᓄᑦ ᐅᖃᐅᔾᔭᐅᓚᐅᖅᓯᒪᖕᒥᔪᖓ 

ᐋᓐᓂᐊᖏᓐᓇᕋᒥᒎᖅ ᐃᓚᖏᑦ ᐋᓐᓂᐊᕈᑎᓂᒃ 

ᐊᓯᖏᓐᓄᑦ ᑐᓐᓂᖅᑯᑎᒋᓯᒪᔭᖏᑦ 

ᐋᓐᓂᐊᑯᑖᓗᐊᓕᕐᒪᑕ. ᑐᑭᓯᐅᒪᓂᕋ ᒪᓕᒃᖢᒋᑦ 

ᐃᓚᖏᑦ ᑕᐃᒪᓐᓇ ᐊᓯᒧᑦ ᑐᓐᓂᖅᑯᑎᖃᕈᓐᓇᕐᓂᖅ 

ᐊᑐᖅᑕᐅᖕᒪᑦ. ᖃᓄᐃᓕᖓᕕᓪᓕᑭᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᖕᒪᒍ. ᐃᒃᓯᕙᐅᑖᖅ, ᑕᐃᒪᐃᑦᑐᒥᒃ 

ᑐᓴᕆᐅᖅᑐᖓ ᐊᓯᒧᑦ ᑐᓂᓯᔪᓐᓇᕐᓂᖅ. 

ᐋᓐᓂᐊᖃᖃᑦᑕᖏᑦᑐᖅ ᐅᓪᓗᖃᐅᓗᐊᓕᕋᒥ ᐊᓯᒧᑦ 

ᑐᓐᓂᖅᑯᑎᒋᓪᓗᓂᒋᑦ ᑖᒃᑯᐊ ᐅᓪᓗᑦ 

ᐋᓐᓂᐊᑲᑕᓗᐊᕐᒪᑦ. ᖃᓄᕐᓘᓐᓃᑦ 

ᓂᓪᓕᐅᑎᒋᔪᓐᓇᓐᖏᑕᕋ ᑖᓐᓇ. ᓇᓗᑦᑎᐊᕋᒃᑯ 

ᖃᓄᖅ ᐊᐅᓚᑕᐅᖃᑦᑕᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᔭᐅᖅᑐᕈᒪᕙᒋᑦ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᓗᒍ 

ᓄᑖᖅ ᐊᑐᖅᑕᐅᓚᐅᖅᓯᒪᖏᑦᑐᖅ 

ᐊᑐᕈᓐᓇᖅᓯᖁᓪᓗᒍ. ᑕᐃᒃᑯᐊ ᒫᓂ ᐊᐅᓪᓚᕐᓗᑎᒃ 

ᑭᓯᐊᓂᐅᖃᑦᑕᕋᑦᑕ ᐋᓐᓂᐊᓕᕌᖓᑕ. ᒪᑯᐊ ᑳᓐᓱᓖᑦ 

ᑭᓱᓂᒃ ᒪᓗᖕᓇᖅᑐᓂᒃ ᐊᑯᓂᐊᓗᒃ  

ᒪᒥᑦᑏᔭᕆᐊᖃᖅᑐᓂᒃ ᑕᐃᒪᐃᑦᑐᓂᒃ 

ᐋᓐᓂᐊᖅᑖᖅᐸᒃᑲᑦᑕ. ᑕᒪᓐᓇᖃᐃ 

ᐃᓱᒪᒃᓴᖅᓯᐅᕈᑎᒋᔪᓐᓇᖅᐹ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ. ᑕᒪᓐᓇ ᑭᓯᐊᓂ 

ᖃᐅᔨᓴᓚᐅᖅᑳᕐᓗᒍ ᓂᓪᓕᐅᑎᒋᒃᑲᓐᓂᓛᖅᐸᕋ 

ᓇᓗᑦᑎᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓪᓕᑎᖅᓯᒪᔪᑦ 

ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᓂᖅ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᓗᒍ ᑖᓐᓇ ᐱᔭᕐᓂᖅᑐᑯᓘᖅᑰᕐᒪᑦ 2013-

14 ᒐᕙᒪᒃᑯᓐᓄᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓂᒃᑯᐊ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᖃᕐᒪᑕ. 

ᖃᖓᓖᒃᑯᐊ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᑐᑦ. 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ 

ᑭᐅᔭᕐᓂᖅᑐᑯᓘᖕᒪᑦ. ᐄ, ᐊᐱᖅᑯᑎ ᑖᓐᓇ 

ᖃᖓᑐᐃᓐᓇᑦᑎᐊᖅ ᓴᖅᑭᑦᑐᓐᓇᖅᓯᔭᕗᑦ ᑕᕝᕗᖓ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒃᑲᓐᓂᕐᓗᒍ ᖃᖓ ᑖᓐᓇ ᑲᑎᒪᕐᔪᐊᕐᓂᖅ 

ᐃᓱᓕᓚᐅᖅᑎᓇᒍ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓛᖅᐹ?  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕ ᐃᓄᓕᕆᔨᒃᑯᑦ ᐃᒃᐸᒃᓴᖅ ᒥᓂᔅᑕᖓᑦ 

ᐊᐱᖅᓱᖃᑦᑕᓚᐅᕋᒃᑯ ᐃᓕᓴᖅᑏᑦ 

ᓄᖅᑲᖓᓚᐅᑲᒃᑎᓪᓗᖏᑦ 

ᐃᖅᑲᓇᐃᔭᑲᐃᓐᓇᖃᑦᑕᕐᒪᑕ. ᒥᔅ ᐅᒡᔪᒃ 

ᐅᖃᐅᓯᕆᓚᐅᖅᑕᖏᖅᑲᐃ ᐃᓚᒃᑲᓐᓂᕈᓐᓇᖅᐱᒋᑦ 

ᐃᓕᓴᖅᑏᑦ ᐃᖅᑲᓇᐃᔭᖅᑎᑕᐅᓂᖏᑦ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᕼᐃᒃᓯ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᐄ, ᑕᒪᓐᓇ 

ᐅᖃᐅᓯᑦᑎᐊᕚᓘᒍᓇᖅᑐᖅ ᖃᐅᔨᓴᒃᑲᓐᓂᕈᒥᓈᓗᒃ.  

 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᒍᑏᓂᒃᑯᐊ 

ᐅᑭᐊᒃᓵᖅ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᖕᒪᑕ. 

ᐊᔭᐅᖅᑐᐃᕗᒍᑦ ᑕᐃᒃᑯᓂᖓ ᐊᐅᔭᒃᑯᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᒃᓴᓂᒃ ᐃᓕᓴᖅᑎᓂᒃ. 

200 ᑕᒫᓂ ᐅᖓᑖᓃᑦᑐᓂᒃ 

ᐃᖅᑲᓇᐃᔭᖅᑎᑦᑎᓚᐅᖅᑐᒍ ᓄᓇᕗᑦ ᐃᓗᐊᓂ 18-

ᖑᖅᓯᒪᔪᓂᒃ ᑕᒫᓂ ᐃᖃᓗᖕᓂ ᐊᓯᖏᓐᓂᓗ. 

 

ᒐᕙᒪᒃᑯᑦ ᐱᓕᕆᕝᕕᖏᑦ ᐊᔭᐅᖅᑐᖅᐸᕗᑦ 

ᑕᒪᒃᑯᓂᖓ ᐊᑐᒃᑲᓐᓂᖃᑦᑕᖁᓪᓗᒋᑦ. ᐃᒻᒪᖃ 

ᐃᖅᑲᓇᐃᔭᓚᐅᕐᓗᑎᑦ ᐅᕙᑦᑎᓐᓂ 

ᐃᖅᑲᓇᐃᔭᓪᓚᕆᓕᕈᒪᔪᓐᓇᖅᑐᒃᓴᐅᔪᑦ 

ᓯᓚᑦᑐᖅᓴᕐᕕᓕᐊᕌᓂᒃᑯᑎᑦ ᓯᓚᑦᑐᖅᓴᕐᕕᒡᔪᐊᕐᒥᓗ. 

ᓂᕆᐅᒃᐳᒍᑦ ᑕᐃᒃᑯᐊ ᐱᔭᕇᕌᖓᒥᒃ  

ᐃᓕᓐᓂᐊᕐᕕᒡᔪᐊᕐᓂ ᓯᓚᑦᑐᖅᓴᕐᕕᒡᔪᐊᕐᓂ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᕈᒪᓕᕈᒥᓇᓕᕈᓂᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᓯ 

ᑖᓐᓇᐅᓚᐅᙱᑎᓪᓗᒍ ᑖᓂᐅᓪ ᓯᐅᑦᓴᒃ 

ᑐᙵᓱᒃᑎᑦᑐᒪᕙᕋ ᒪᓕᒐᓕᐅᕐᕕᖕᒧᑦ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᙵᓱᒋᑦ ᒥᓂᔅᑑᓚᐅᖅᓯᒪᔪᖅ ᓯᐅᑦᓴᒃ.  

 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ 

ᐊᐱᖅᑯᑎᖃᕆᐊᒃᑲᓐᓂᕐᓗᖓ. 28-ᖓᓂ ᒪᒃᐱᖓᓂ 

ᐱᖓᔪᐊᓂ ᐋᖅᑭᙳᐊᑯᓗᖕᒥᒃ ᐃᓕᓐᓂᐊᖅᑎᓄᑦ 

ᐃᖅᑲᓇᐃᔭᕐᕕᐅᔪᓐᓇᖅᑐᓂᒃ ᓄᓇᓕᖕᓂ 

ᒐᕙᒪᒃᑯᓐᓄᑦ ᓯᐊᒻᒪᕐᕕᐅᓯᒪᙱᑦᑐᓂᒃ 

ᐃᖅᑲᓇᐃᔭᕈᑎᒃᓴᖏᓐᓂ. ᑕᕝᕙᓂ ᖃᓄᖅ 

ᐱᕙᓪᓕᐊᑎᑦᑎᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᑦᑕᐅᖅ ᒥᔅᑕ ᕼᐃᒃᔅ 

ᖁᔭᓐᓇᒦᒃᑲᓐᓂᖅ. ᓇᓗᓇᐃᖅᓯᒪᔭᕗᑦ ᓄᓇᓖᑦ 

ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᑦᑎᕕᐅᓯᒪᙱᑦᑐᑦ 

ᐊᐅᔭᒃᑯᑦ ᐊᕐᕌᒍᒐᓚᒻᒪᕆᖕᓂᒃ. ᑕᐃᒃᑯᐊ ᕼᐋᒻᓚᖏᑦ 

ᖃᐅᔨᒃᑲᕋᓱᒃᑕᕗᑦ ᖃᐅᔨᒃᑲᖅᐸᓪᓕᐊᒐᓱᑦᑕᕗᑦ 

ᓯᑎᒃᑯᖏᓪᓗ ᕼᐋᒻᓚᒃᑯᖏᑦ ᐊᓪᓚᑦᑎᖏᑦ 

ᐊᓪᓚᑎᒻᒪᕆᖏᓪᓗ ᐊᓪᓚᕕᑦᑕᖃᕐᒪᖔᑕ 

ᐃᖅᑲᓇᐃᔭᕐᕕᐅᑎᑦᑎᒍᓐᓇᕋᔭᖅᑕᖏᓐᓂ 

ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐃᖅᑲᓇᐃᔭᖅᑎᖏᑦ ᑮᓇᐅᔾᔭᔅᓵᖏᓐᓂᒃ 

ᐃᑲᔫᑎᔅᓴᓂᒃ ᓴᖅᑮᒋᐊᔅᓴᖅ ᐃᓱᒪᓯᒪᕕᓰ  

ᐃᓕᓐᓂᐊᖅᑎᓄᑦ ᑮᓇᐅᔾᔭᔅᓵᖑᒍᓐᓇᕋᔭᖅᑐᓄᑦ 

ᓇᒻᒥᓂᖃᐅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒪᒋᒋᐊᕈᓐᓇᖅᑕᕗᑦ 

ᕼᐊᒻᓚᐃᓪᓗ ᒐᕙᒪᒃᑯᑦ ᐊᓪᓚᕝᕕᖏᓐᓄᓪᓗ 

ᐃᖅᑲᓇᐃᔮᖅᑖᑎᑦᑎᒋᓱᐊᕐᓂᑎᓐᓄᑦ 

ᐃᓚᒋᔭᐅᒍᓐᓇᖅᑐᖅ ᒐᕙᒪᒃᑯᑦ ᐊᓪᓚᕝᕕᖏᓐᓂ 

ᐃᖅᑲᓇᐃᔭᓚᐅᖅᓯᒪᓕᖁᓪᓗᒋᑦ 

ᐱᓕᒻᒪᖅᓴᕈᓐᓇᖁᓪᓗᒋᑦ, ᓄᓇᓕᓐᓂ ᑐᑦᑕᕐᕕᖏᑦ, 

ᓄᓇᓖᓪᓗ ᑭᒡᒐᑐᖅᑎᕈᓘᔭᖏᑦ. ᑕᐃᒃᑯᐊ 

ᐊᐅᓚᔾᔭᐃᒋᐊᕈᓐᓇᖅᑲᑕ ᑕᒪᑐᒥᖓ 

ᓴᖅᑭᔮᕐᔫᒥᓕᖅᑎᑦᑎᒋᐊᕈᓐᓇᖅᑲᑕ ᐊᐅᔭᒃᑯᑦ 

ᐃᖅᑲᓇᐃᔭᕈᓐᓇᕐᓂᐅᔪᓂᒃ ᐱᓗᐊᖅᑐᒦᓛᒃ 

ᓇᒻᒥᓂᖃᐅᑎᓕᓐᓄᑦ ᑐᕌᖓᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᑦᑕᐅᖅ ᖁᔭᓐᓇᒦᒃ ᑭᐅᒐᕕᙵ. 

ᐊᐱᕆᒋᐊᒃᑲᓂᕐᓗᖓ ᖃᓄᖅᑕᐃᒪ 

ᐊᐅᓚᑦᑎᐊᕐᒪᖔᑕ ᖃᐅᔨᓴᖃᑦᑕᓂᐊᖅᑭᓯᐅᒃ? 

ᐊᒻᒪᓗ ᖃᓄᑎᒋ ᐱᕕᖃᖅᑎᓂᐊᖅᑭᓯᐅᒃ 

ᐃᖅᑲᓇᐃᔭᖅᑎᑎᑦ 

ᓱᒋᐊᒃᑲᓐᓂᕆᐊᖃᙱᒃᑲᓗᐊᕐᒪᖔᑕ 

ᖃᐅᔨᒋᐊᕐᕕᖃᖁᓪᓗᒋᑦ ᐃᓕᓐᓂᐊᖅᑏᑦ ᐊᐅᔭᒃᑯᑦ 

ᐃᖅᑲᓇᐃᔭᕈᓐᓇᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ Hᐃᒃᔅᑕᐅᖅ ᖁᔭᓐᓇᒦᒃ 

ᐊᐱᕆᒻᒪᑦ. ᑕᐃᓐᓇ ᐊᐅᔭᒃᑯᑦ 

ᐃᓕᓐᓂᐊᑎᑦᑎᓂᐅᖃᑦᑕᖅᑐᖅ ᐊᐃᐳᕉᓪ ᕿᑎᐊᓂ 

ᐱᒋᐊᓲᖅ ᐋᒌᓯ ᓄᙳᐊᓄᑦ ᒪᓕᑐᐃᓐᓇᕋᔭᕐᒥᔪᖅ 

ᖃᑦᑎᓂᒃ ᑐᒃᓯᕋᐅᑎᑖᕐᒪᖔᑦᑕ 

ᓄᓇᓕᓐᓃᙶᖅᑐᓂᑦ. ᒫᓐᓇᕈᓗᒃ 

ᖃᐅᔨᒍᓐᓇᓛᖅᑐᒍᑦ ᖃᓄᖅ ᑐᒃᓯᕋᕐᕕᐅᒻᒪᖔᑕ 

ᓄᓇᓕᓐᓂ. ᑕᐃᒫᓪᓗ ᑐᒃᓯᕋᕐᕕᐅᓴᕋᐃᒃᑯᑦᑕ  

ᐋᖅᑭᓴᕋᐃᒍᓐᓇᕋᔭᖅᑐᒍᑦ ᐊᓯᖏᓐᓂᓪᓗ 

ᐃᓱᒪᔅᓴᖅᓯᐅᕈᑎᖃᕈᓐᓇᕐᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᑦᑎᐊᑐᐃᓐᓇᕐᓂᐊᓕᖅᑯᖓ ᑐᓴᓛᕆᐊᔅᓴᖅ 

ᑕᒪᓐᓇ ᐱᓪᓗᒍ. ᖃᐅᔨᒪᒐᒪ ᐊᑑᑎᓕᕕᔾᔪᐊᕌᓗᓐᓂᑦ 

ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᙳᐊᖃᑦᑕᖅᓯᒪᒻᒪᑕ 

ᐊᒻᒪᑦᑕᐅᖅ ᓇᒻᒥᓂᖃᐅᑎᓖᑦ 

ᐃᑲᔪᖅᑕᐅᒍᓐᓇᓲᖑᓪᓗᑎᑦ ᑮᓇᐅᔾᔭᓵᔅᓴᖏᓐᓄᑦ.  

 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖅ 2012-13 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᑕ 

ᐊᓯᔾᔨᑕᕐᓂᕆᕙᑦᑕᖏᑦ 11 ᐳᓴᒦᕈᔪᒻᒪᑕ, ᑕᒪᒃᑯᐊᓗ 

ᓄᖅᑲᖃᑦᑕᕐᓂᐅᕙᑦᑐᐃᑦ ᐃᖅᑲᓇᐃᔭᖅᑎᓄᑦ 

ᖃᐅᔨᓴᖅᑕᐅᖃᑦᑕᖅᓯᒪᒻᒪᑕ. ᑕᐃᒃᑯᐊ 

ᖃᐅᔨᓴᖅᑕᐅᓂᒥᓂᖏᓐᓂᑦ ᓄᖅᑲᑎᓪᓗᒋᑦ 

ᐃᖅᑲᓇᐃᔭᖅᑏᑦ, ᓱᒻᒪᑦ 

ᓄᖅᑲᖃᑦᑕᖅᑐᒥᓂᐅᓂᕋᖅᐸᑉᐸᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔮᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ Hᐃᒃᔅ. ᒥᔅᑕ 

Hᐃᒃᔅᓗᐃᓛᒃ ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ 

ᑕᕝᕙᓂ ᐃᖅᑲᓇᐃᔭᖅᑏᑦ ᒪᓕᒐᖏᓐᓃᖃᑕᐅᔪᖅ 

ᐅᖃᓕᒫᒐᕐᓂᑦ, ᐃᓱᒪᖅᓱᖅᑐᑎᑦ ᐊᐱᖅᑯᑎᓂᑦ 

ᑭᐅᔪᓐᓇᓲᖑᒻᒪᑕ ᓄᖅᑲᕋᐃᒐᒥᒃ. 

ᑕᑕᑎᕆᔪᓐᓇᓲᖑᒻᒪᑕ ᓱᒻᒪᑦ ᓄᖅᑲᕐᒪᖔᕐᒥᓂᒃ 

ᐅᓂᒃᑳᖃᖅᑐᑎᒃ, ᐃᓱᒪᖅᓲᑎᖃᑦᑎᐊᓲᑦ ᐊᒻᒪ 

ᑐᖏᓕᒃᑲ ᐅᖃᐅᑎᓯᒪᔭᒃᑲ ᑕᒪᓐᓇ 

ᐆᒻᒪᖅᑎᑕᐅᒋᐊᖁᓪᓗᒍ, ᐅᖃᐅᔭᐅᒋᐊᖃᑦᑕᖁᓪᓗᒋᑦ 

ᐊᐱᖅᑯᑎᓂᑦ ᑭᐅᔭᔅᓴᖅᑕᖃᕐᖓᑦ ᓄᖅᑲᓕᕋᐃᑉᐸᑕ. 

ᓯᕗᓂᑦᑎᓐᓂ ᐃᖅᑲᓇᐃᔭᖅᑎᕆᓛᖅᑕᑎᓐᓄᑦ 

ᐃᑲᔫᑎᒋᔪᓐᓇᕐᓂᐊᕋᑦᑎᒍ ᖃᐅᔨᒍᒪᓲᖑᒐᑦᑕ 

ᑭᓱᑐᐃᓐᓇᕐᓂᒃ  

ᐊᓯᔾᔩᒋᐊᖃᙱᒃᑲᓗᐊᕐᒪᖔᑦᑕᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐅᕝᕙᓘᓐᓃᑦ ᐱᓕᕆᕕᖓ ᑖᒃᑯᓂᖓ ᐊᐱᖅᑯᑎᓂᒃ 

ᑭᐅᔭᕆᐊᖃᖅᑎᑦᑎᓗᓯ ᐊᓯᐊᒎᕐᕕᖃᙱᓪᓗᒍ 

ᐋᖅᑭᔪᓐᓇᖅᑭᓯᖃᐃ ᓄᖅᑲᖅᐸᓪᓕᐊᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᓕᑎᔾᔮᙱᑕᕗᑦ ᐊᐱᖅᑯᑎᓂᒃ 

ᑭᐅᔭᕆᐊᓖᓐᓈᓘᓕᕐᓗᑎᒃ. ᐃᒫᒃ 

ᑕᑕᑎᕆᔭᕆᐊᖃᖅᑎᑦᑎᔮᙱᓐᓇᑦᑕ 

ᐱᒋᐊᖃᖅᑎᑦᑎᓪᓚᕆᑦᑐᐊᓘᒐᓗᐊᕈᑦᑕ 

ᐱᒐᔭᖅᐸᓚᐃᙱᒻᒪᑕ ᐱᒍᒪᙱᑦᑐᑦ. 

ᐃᒪᐃᒐᓱᓐᓂᐊᖅᑐᒍᓪᓕ ᑭᒃᑯᓕᒫᑦ 

ᖃᐅᔨᒪᒃᑕᑐᐊᖅᑲᑕ ᑕᑕᑎᕆᔪᒪᑉᐸᑕ 

ᐃᖅᑲᓇᐃᔮᒥᓂᒃ ᓄᖅᑲᖃᑕ ᑕᑕᑎᒐᕐᒥᒃ 

ᖃᐅᔨᒪᖁᓪᓗᒋᑦ. ᑕᐃᒫᖅᑲᐃ ᐊᒥᓲᓂᖅᓴᐃᑦ 

ᑕᑕᑎᕆᖃᑦᑕᓂᐊᖅᑐᑦ ᑐᓴᐅᒪᔪᐃᓐᓇᐅᓂᖅᓴᐅᑉᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑭᖑᓪᓕᖅ ᐊᐱᖅᑯᑎᒋᓕᕐᒥᔭᖃ ᒥᓂᔅᑕᒧᑦ. 

ᐃᖅᑲᓇᐃᔭᖅᑎᓕᒫᑦ ᑕᑕᑎᕆᔪᓐᓇᕋᔭᖅᑐᓴᐅᙱᒻᒪᑕ 

ᐃᓛᒃ ᓱᒻᒪᑦ ᓄᖅᑲᕐᓂᖓ ᐱᔾᔪᑎᒋᓪᓗᒍᖃᐃ 

ᒪᓕᓪᓗᒍ. ᖃᓄᖅ ᑕᐃᒪ ᐃᓕᓐᓂᐊᑎᑦᑎᒐᔭᖅᑭᓯ 

ᐅᕝᕙᓘᓐᓃᑦ ᖃᓄᖅ ᐸᕐᓇᐅᓯᐅᖅᓯᒪᕕᓯ? ᑕᒪᒃᑯᐊ 

ᐃᖅᑲᓇᐃᔭᖅᑎᓕᒫᑦᑎᐊᑦ ᓄᖅᑲᕐᓂᐅᓴᔪᐃᑦ 

ᑕᑕᑎᕆᔪᓐᓇᕐᖓᑕ ᐊᐱᖅᑯᑎᓂᒃ ᑭᐅᔪᓐᓇᕐᓗᑎᒃ 

ᐃᖅᑲᓇᐃᔮᒥᓂᒃ ᓄᖅᑲᓕᕋᐃᒍᑎᒃ 

ᐃᑲᔫᑎᒋᓂᐊᖅᑕᒥᓂᒃ ᐃᖅᑲᓇᐃᔭᖅᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ 

ᐊᓯᔾᔨᖅᑕᓗᐊᕈᓐᓃᑎᑦᑎᒐᓱᓐᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᕕᓕᒫᑦᑎᐊᑦ  

ᐃᖅᑲᓇᐃᔭᖅᑎᓕᕆᔨᐅᑎᑕᐅᔪᐃᑦ ᐊᒻᒪᓗ 

ᑮᓇᐅᔭᓕᕆᔨᒃᑰᓪᓗᑕᓕ ᖁᓛᓃᒃᑲᑦᑕ 

ᐃᖅᑲᓇᐃᔭᖅᑎᓕᕆᔨᕋᓛᑦ ᐱᓕᕆᕕᑦᑎᓐᓂᒃ 

ᐃᓗᐊᓃᑦᑐᑦ, ᐃᓛᒃᑯᑦ ᐃᖅᑲᓇᐃᔭᖅᑎᓕᕆᓂᕐᒧᑦ 

ᐱᓕᕆᐊᖃᕆᐊᖃᐅᖅᑐᒡᒍᑕᐅᒻᒪᑕ ᐅᕙᒍᓪᓗ 

ᖁᓛᓃᑦᑐᑕ. ᑕᐃᒃᑯᐊ ᓄᖅᑲᐸᓪᓕᐊᔪᐃᑦ 

ᑕᓴᖅᑎᑕᐅᖃᑦᑕᖁᓂᐊᖅᑕᕗᑦ ᐃᓛᒃ, ᖃᐅᔨᒪᔪᑦ. 

ᐊᐱᖅᑯᑎᓂᒃ ᑭᐅᔪᓐᓇᕐᖓᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑕᐃᒫᒃ ᑭᐅᒐᕕᓐᖓ, ᐄ 

ᑕᒪᓐᓇ ᐅᖃᐅᓯᕆᒃᑲᓐᓂᖃᑦᑕᓛᖅᑕᕗᑦ 

ᓇᓗᓇᓐᖏᒻᒪᕆᑦᑐᖅ.  

 

ᑕᐃᓐᓇᓕ ᐱᓕᕆᑦᑎᐊᕋᓗᐊᕐᒪᖔᑕ ᖃᐅᔨᓴᖅᑎ 

ᐃᖅᑲᓇᐃᔭᖅᑏᑦ ᑎᒃᑯᐊᖅᑕᐅᓂᖓ ᐱᓪᓗᒍ. ᒥᓂᔅᑕ 

ᒪᑐᐃᖅᓯᒍᑎᖏᓐᓂᒃ ᐅᖃᐅᓯᖏᓐᓂᒃ ᐅᖃᔪᒻᒪᑦ 

ᐃᖅᑲᓇᐃᔮᖅᑖᑎᑕᐅᓯᒪᓕᖓᒡᒎᖅ, 

ᐱᓇᓱᐊᕈᓯᐅᓛᖅᑐᒥᓗ ᑎᑭᓛᖅᑐᓂ. ᒥᓂᔅᑕᓂ 

ᒪᓕᒐᓕᐅᖅᑎᓂᓪᓗ ᑲᑎᒪᖃᑎᖃᕆᐊᖅᑐᕐᓗᓂ. 

ᑭᓱᒥᒃ ᓯᕗᓪᓕᖅᐹᒥᒃ ᐱᓕᕆᐊᔅᓴᖅᑖᖅᑎᑕᐅᓯᒪᕙ 

ᑕᐃᓐᓇ ᐱᓕᕆᑦᑎᖃᕋᓗᕐᒪᖔᑕ ᖃᐅᔨᓴᖅᑎ 

ᐃᖅᑲᓇᐃᔭᖅᑎ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᕗᓪᓕᖅᐹᖅ ᑖᓐᓇ 

ᐱᓕᕆᐊᒃᓴᕆᒐᔭᑕᖓ ᑎᑭᑉᐸᑦ ᑎᑭᓐᓂᑐᐃᓐᓇᖓ 

ᐃᖃᓗᓐᓄᑦ ᑕᕝᕙ ᐃᓕᑉᐹᓪᓕᖅᑎᑕᐅᒋᐊᖔᕋᔭᖅᑐᖅ 

ᖃᓄᒻᒪᖔᖅ ᒫᓂ. ᐃᖅᑲᓇᐃᔭᖅᑎᒃᑲᓗ 

ᐅᖃᖃᑎᒋᓗᓂᒋᑦ ᑮᓇᐅᔭᓕᕆᕕᒻᒦᑦᑐᐃᑦ, 

ᑐᖏᓕᒃᑲᓐᓂᕈᓘᔭᐃᓪᓗ ᑲᑎᒪᖃᑎᒋᓗᓂᒋᑦ, 

ᒥᓂᔅᑕᐅᓪᓗ. ᑖᓐᓇ ᓯᕗᓪᓕᖅᐹᖑᒐᔭᖅᑐᖅ 

ᑲᑎᒪᖃᑎᖃᖃᑦᑕᓐᓂᕈᓘᔭᖓ. ᐃᒻᒥᓂᓪᓗ 

ᐃᓕᑦᑎᓇᓱᕈᓘᔭᕐᓗᓂ ᑕᒫᓂ, ᐃᓄᐃᑦ  

ᖃᐅᔨᒪᔭᑐᖃᖏᓐᓂᓪᓗ ᐊᒻᒪ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓂᑦ, ᐃᖅᑲᓇᐃᔭᖅᑏᓪᓗ  

ᒪᓕᒐᖏᓐᓂᒃ ᐅᖃᓕᒫᒐᖏᓐᓂᒃ. 

ᐃᖅᑲᓇᐃᔭᕆᐊᓕᖅᑲᑦ ᑕᒪᔾᔭ 

ᐱᓕᕆᐊᔅᓴᕆᓛᖅᑕᖏᑦ, ᐱᒋᐊᓐᖓᐅᑎᒋᓛᖅᑕᖏᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᖑᒋᐊᖔᑲᐃᓐᓇᕈᒪᓕᕐᒥᔪᖓ ᐊᐅᓚᑕᐅᓂᖏᑦ 

ᓄᓇᕘᑦ ᒐᕙᒪᒃᑯᖏᑕ ᑮᓇᐅᔭᓕᕆᓂᖏᑕ 

ᐊᐅᓚᓂᖏᑦ. ᑕᒪᒃᑯᐊ ᑐᓂᕐᕈᑎᐅᖃᑦᑕᖅᑐᐃᑦ 

ᐃᑲᔫᑎᐅᖃᑦᑕᖅᑐᐃᓪᓗ ᑮᓇᐅᔭᐃᑦ ᐱᓪᓗᒋ.  

ᒪᓕᒐᓕᐅᖅᑎᐅᖃᑎᒃᑲᓗ ᐊᐱᖅᓴᖃᑦᑕᓯᒪᒐᑦᑕ 

ᑮᓇᐅᔭᓂᒃ ᑐᓂᕐᕈᑎᐅᓲᓂᒃ ᐊᒻᒪ ᐃᑲᔫᑎᐅᓲᑦ 

ᐱᓪᓗᒋᑦ. ᐃᓚᖏᑦ ᑮᓇᐅᔭᑦ ᑐᕌᖅᑎᑕᐅᕙᒻᒪᑕ 

ᓇᒻᒥᓂᖃᐅᑎᓕᓐᓄᑦ ᑮᓇᐅᔭᓕᐅᕋᓱᑦᑎᐅᔪᓄᑦ, 

ᓇᓗᓇᐃᖅᑐᖅᓯᒪᑦᑎᐊᖏᓪᓚᕆᑦᑐᑎᒃ ᑭᓱᒧᑦ 

ᑮᓇᐅᔭᖅᑖᖅᑕᐅᓯᒪᒻᒪᖔᑕ ᑭᓱᓂᒃ ᓴᖅᑮᒐᓱᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ):ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ 

ᐅᓂᒃᑳᓕᐅᓕᕋᐃᒐᑦᑕ ᒪᓕᒐᓕᐅᕐᕕᒻᒧᑦ 

ᓴᖅᑮᓂᐊᖅᑐᓂᒃ ᑐᓂᔭᐅᓯᒪᔪᓂᒃ ᑐᑭᓯᒋᐊᕈᑎᓂᒃ 

ᑲᑎᖅᓱᐃᓲᖑᔪᒍᑦ. ᑕᐃᒫᖏᓛᑦ 

ᓇᓗᓇᐃᖅᑐᐃᓂᖅᓴᐅᖁᕙᒃᑕᕋᓗᐊᕗᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᑦ, ᓇᓗᓇᐃᖅᑐᐃᖁᕙᒃᑐᒋᓪᓗ 

ᑭᓱᓄᑦ ᑮᓇᐅᔭᑦ ᐊᑐᖅᑕᐅᕙᖕᒪᖔᑕ 

ᒪᓕᒐᓕᐅᕐᕕᒻᒧᑦ ᐅᖃᐅᓯᕆᒍᓐᓇᕐᓂᐊᕋᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᖓ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᑦ 

ᑐᑭᓯᒋᐊᖅᑎᑕᐅᕙᒃᑲᔅᓯ. ᑕᒪᒃᑯᐊᓕ ᑐᓴᖅᑕᓯ 

ᐃᓗᓕᖏᑦ ᑕᑯᕙᒃᑲᓯᐅᒃ, ᐊᓯᖏᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᑦ  

ᓇᓗᓇᐃᖅᑐᐃᖁᖃᑦᑕᖁᓂᐊᖅᑭᒌᑦ ᑭᒃᑯᓐᓄ  

ᑭᓱᒧᓪᓗ ᑮᓇᐅᔭᑦ ᑐᓂᔭᐅᕙᒻᒪᖔᑕ 

ᓇᒻᒥᓂᖃᐅᑎᓕᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᕼᐃᒃᔅ. 

ᖃᐅᔨᑦᑎᐊᕋᓱᒋᐊᖃᖅᑐᒍᑦ ᖃᓄᑎᒋᑦ ᑕᖅᑲᐅᖓ 

ᓴᖅᑮᓂᐊᕐᒪᖔᑦᑕ, ᖃᓄᐃᑦᑐᒥᒃᑭᐊ 

ᑐᓴᕈᒪᔫᒐᓗᐊᖑᓇ ᒥᔅᑕ ᕼᐃᒃᔅ. ᑕᖅᑲᐅᖓᓕ 

ᓴᖅᑮᖃᑦᑕᐸᓪᓕᐊᓕᕈᑦᑕ ᐅᓂᒃᑳᕌᓗᓐᓂᒃ 

ᐃᔾᔪᔪᑲᓪᓛᓗᓐᓂᒃ ᓴᖅᑮᖃᑦᑕᕆᐊᖃᕋᔭᕋᑦᑕ. ᒥᔅᑕ 

ᕼᐃᒃᔅᖃᐃ ᓇᓗᓇᐃᖅᓯᓯᒪᖃᑦᑕᖅᑲᑦ 

ᐅᓂᒃᑳᓕᐊᒥᓂᖅᐳᑦ ᐃᓗᓕᖃᖁᖃᑦᑕᕐᒪᖔᒋᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒃᑲᓗ 

ᓇᓗᓇᐃᖅᑐᖅᓯᒪᓂᖅᓴᓂᖅᑲᐃ ᑐᒃᓯᕋᐅᑎᓂᒃ 

ᐃᓕᓐᓄᑦ ᑐᓂᓯᔪᓐᓇᓛᖅᑐᒍᑦ. ᑕᒪᒃᑯᐊ 

ᑮᓇᐅᔭᖅᑐᕈᑎᔅᓴᐃᑦ ᓂᕈᐊᕈᑎᒋᓕᕋᐃᒐᑦᑎᒍ ᐊᒻᒪ 

ᐅᖃᖅᓯᒪᓪᓗᑎᒃ ᑮᓇᐅᔭᓂᒃ ᐊᑐᑦᑎᐊᖃᑦᑕᕈᒪᒐᑦᓯ 

ᐃᓕᐅᖅᑲᐃᑦᑎᐊᖃᑦᑕᕈᒪᓪᓗᓯ 

ᐅᑎᕐᕕᐅᑎᐊᕐᓂᐊᖅᑐᓂᒃ. ᖃᓄᑎᒋ 

ᐊᑑᑎᖃᓐᓂᐊᕐᒪᖔᑕ ᑖᒃᑯᐊ ᖃᐅᔨᒐᓱᒋᐊᖏᑕ 

ᐱᒡᒐᓇᕕᐅᑎᑉᐸᒻᒪᑦ ᑐᑭᓯᒋᐊᕈᑎᑕᖃᖅᑎᓐᓇᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕼᐃᒃᔅ ᐊᖏᖃᑎᒋᔭᕋ. 

ᖃᐅᔨᒪᒍᒪᖃᑦᑕᖅᑐᒎᑦ ᐊᑐᖅᑕᐅᑎᐊᖅᐸᒻᒪᖔᑕ 

ᐱᑦᑎᐊᖅᐸᒃᑲᓗᐊᕐᒪᖔᑦᑕ 

ᑮᓇᐅᔭᐃᕈᑎᒋᓯᒪᔭᑦᑎᓐᓄᑦ ᑕᒪᒃᑯᓄᖓ 

ᓇᒻᒥᓂᑲᐅᑎᓄᑦ ᑎᒥᐅᔪᓄᓪᓗ ᑐᓂᕙᑦᑕᑎᓐᓄᑦ. 

ᐅᓂᒃᑳᓕᐅᖅᐸᑦᑐᒍᑦ ᑭᒃᑯᓅᖅᐸᒻᒪᖔᑎᒍᑦ ᑮᓇᐅᔭᑦ.  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᒥᔅᑕ ᕼᐃᒃᔅᑯᓪᓗ ᒪᓕᒐᓕᐅᖅᑎᐅᖃᑎᖏᓪᓗ 

ᐃᓗᓕᖏᓐᓂᒃ ᒥᓂᔅᑕᓂᒃ ᐃᓛᒃᑯᑦ  

ᐊᐱᖅᓱᖃᑦᑕᕈᓐᓇᑦᑎᐊᕐᖓᑕ ᐃᓱᒪᖅᓱᕐᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᓪᓚᓐᓂᐊᓕᕐᒥᔪᖅ ᐊᐱᖅᓱᓂᐊᖅᑐᖅ ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᒃᑲᓂᕐᓗᒍ ᐊᐱᖅᑯᑎᒋᖅᑲᐅᔭᕋ. 

ᐊᖏᖃᑎᒌᒍᑏᑦ ᒪᑉᐱᒐᖅ 28-ᒥ ᐸᕐᓇᐅᑎᑦᓯᓐᓂ 

ᓯᕗᓪᓕᐅᔾᔭᐅᓯᒪᔪᖅ 2017-18-ᒧᑦ ᐊᑖᓂ 

ᐋᖅᑭᓐᖑᐊᖅ ᑭᖑᓪᓕᖅᐹᖅ ᓄᓇᕗᑦᒥ 

ᐃᖅᑲᓇᐃᔭᖅᑏ ᑲᑐᔾᔨᖃᑎᒌᖏᑦ ᐋᔩᕈᑕᐅᓗᑎᒃ. 

ᒫᓐᓇᐅᔪᖅ ᒫᓐᓇ ᐊᖏᖃᑎᒌᒐᓱᐊᕐᓂᖅ 

ᐅᖃᐅᓯᕆᔭᓰ ᐃᖅᑲᓇᐃᔭᖅᑕᐅᔾᔮᖏᑦᑑᑦ ᑕᐃᓐᓇ 

ᑎᑭᓐᓇᓱᓐᓂᖓᓂ ᐅᓪᓗᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᔅᑕ ᕼᐃᒃᔅ. ᓂᕆᐅᑦᑎᐊᕋᒪ. 

 

ᐊᖏᖃᑎᒌᒐᓱᐊᖅᑎᓪᓗᑕ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᒪᕐᕈᐊᖅᑎ 

ᐃᓚᐃᕝᕕᒋᓯᒪᑐᐃᓐᓇᓕᕋᒃᑭᓐ 

ᓯᕗᒧᐊᑦᑎᐊᖅᓯᒪᓂᖃᓚᐅᖅᑐᑎᓪᓗ 

ᐊᖏᖃᑎᒌᒐᓱᐊᖅᑎᓪᓗᒋᑦ. ᒪᓕᑐᐃᓐᓇᖃᑦᑕᖅᑐᑦ 

ᖃᓄᑎᒋᑦ ᑳᑦᑐᓛᒃ ᐊᑯᓂᐅᑎᒋᓂᐊᕐᒪᖔᑦ ᒫᕐᕉᒃ 

ᐊᕐᕌᒎᑦ ᐱᖓᓱᓪᓘᓐᓃᑦ. ᐊᓯᔾᔨᑐᐃᓐᓇᕆᐊᓕᒃ 

ᓯᕗᓪᓕᐅᔾᔭᐅᓯᒪᓂᕆᔭᖓ ᐃᒻᒪᖃ ᐊᕐᕌᒍ 

ᑭᖑᓐᖓᒍᓪᓘᓐᓃᑦ ᐊᖏᖃᑎᒌᒍᑎᓂᒃ ᖃᓄᖅ 

ᐊᑯᓂᐅᑎᒋᓂᐊᕐᒪᖔᑦ ᐊᖏᕈᑎᒋᔭᕗᑦ 

ᓇᓗᓇᑐᐃᓐᓇᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. ᐊᐱᖅᓱᕐᒪᑦ ᒥᔅᑕ ᕼᐃᒃᔅᓯᐅᖏᑦᑐᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᒃᑲᓐᓂᑐᐃᓐᓇᕐᓗᒍ ᐅᖃᐅᓯᖃᒻᒪᑦ  

ᑭᖑᓪᓕᕐᒥ 2017-18-ᒥ ᐊᑐᖅᑕᐅᓂᐊᖅᑐᑦ 

ᐊᖏᕈᑏᑦ ᑐᓴᑦᑎᐊᖅᑲᐅᖏᓐᓇᒃᑭᓐ ᑭᒡᒍᓯᖓ.  

ᐅᖃᐅᓯᖃᖅᑰᖅᑐᑎᒃ ᒫᓐᓇ ᐋᔩᕈᑕᐅᔪᒥᒃ ᒫᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᒥᔅᑕ ᓴᕕᑲᑖᕐᒧᑦ, ᒥᔅᑕ 

ᕼᐃᒃᔅᓚᖅᑲᐅᒐᒃᑯ.  

 

ᓇᓗᓕᕐᓇᖅᓯᖃᑦᑕᕐᒪᑦ ᒫᓂ 2017-18 ᐊᕐᕌᒍᐊᓂ 

ᐅᖃᐅᓯᖃᖅᑐᒍᑦ. ᐊᕐᕌᒎᓛᖅᑐᖅ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ, ᒫᓐᓇᐅᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᐊᐱᖅᓱᕐᓗᖓ. ᒥᔅ ᐊᕐᓇᑲᐅᑉ 

ᐅᖃᐅᓯᕆᖅᑲᐅᔭᖓ ᖃᓂᒪᓪᓗᑎᒃ ᐃᖅᑲᓇᐃᔭᖅᑏᑦ 

ᓄᖅᑲᖓᐅᓐᓂᕆᖃᑦᑕᖅᑕᖓ ᓄᑦᑎᕆᔪᓐᓇᕐᒪᖔᑕ 

ᖃᓂᒪᖃᑦᑕᖅᑐᒥ ᐋᓐᓂᐊᓚᐅᖅᓯᒪᖏᑦᑐᒥᒃ 

ᐊᒥᐊᒃᑯᖏᑦ.  

 

ᒥᓂᔅᑕ ᐅᖃᐅᓯᖃᖅᑲᐅᒐᕕᑦ ᑕᐃᒃᑯᐊ ᐋᓐᓂᐊᖅᑐᑦ 

ᐅᓪᓗᖁᑎᖃᓲᖑᒻᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐋᓐᓂᐊᕐᓗᑎᒃ ᕿᑲᕈᓐᓇᖅᑎᑕᐅᓪᓗᑎᒃ 

ᐊᑭᓕᖅᓱᖅᑕᐅᓪᓗᑎᒃ. ᒥᓂᔅᑕ 

ᐊᖏᖃᑎᖃᖅᑐᖅᓴᐅᔪᖅ ᐊᑐᕐᓂᕐᓗᒃᑕᐅᖃᑦᑕᕐᒪᑕ 

ᐃᓚᖏᑦ ᖃᓂᒪᓪᓗᑎᒃ ᕿᑲᓐᓇᖁᑎᒋᔭᖏᑦ 

ᐃᖅᑲᓇᐃᔭᖅᑎ 

 

ᐃᒻᒪᖄ ᖃᓯᑦᑖᓚᕌᕐᒪᖔᑕ ᓇᓗᓇᐃᖅᑕᐅᓗᑎᒃ 

ᐅᓪᓗᓕᒫᕌᓗᒻᒧᑦ ᐊᑭᖓ ᒪᓕᓐᓂᖏᓪᓗᒍ  

ᓲᕐᓗ ᕿᒪᓐᓂᕈᕕᐅᒃ ᐃᖅᑲᓇᐃᔭᕐᓂᕆᔭᐃᑦ 

ᒐᕙᒪᒃᑯᓐᓄᑦ. ᐅᓄᖅᑐᐊᓗᓐᓂᒃ ᐊᒥᐊᒃᑯᖃᓐᓂᕈᕕᑦ 

ᖃᓂᒪᓪᓗᑎᑦ ᕿᑲᓐᓂᕆᓂᐊᓚᐅᖅᑕᕋᓗᐊᓄᑦ. 

ᑖᒃᑯᐊ ᑮᓇᐅᔭᓂᒃ ᖃᑦᓯᑖᓚᕌᖅᑎᑕᐅᑉᐸᑦ 

ᐊᑐᕐᓂᓗᕐᓂᖓ ᐃᓄᐃᔅᓴᓕᒋᐊᕈᓐᓇᕐᒪᑦ 

ᐊᑐᕐᓂᓗᒃᑕᐅᓂᕆᖃᑦᑕᖅᑕᖏᑦ.  

ᑕᐃᒃᑯᐊ ᑮᓇᐅᔭᑦ ᖃᑦᓯᕌᕋᔭᕐᒪᖔᑦ 

ᕿᑲᓕᖅᑎᓪᓗᒋᑦ ᐋᓐᓂᐊᑎᓪᓗᒋᑦ ᐅᖃᖅᓯᒪᖏᒻᒪᑦ. 

ᑕᐃᒃᑯᐊ ᓄᖑᑕᐅᑐᐃᓐᓇᖃᑦᑕᕐᒪᑕ  

ᕼᐋᓚᑕᐃᖅᑐᑎᑐᑦ, ᕿᑲᕆᐊᖅᑐᖅᑐᑎᑐᑦ. ᑕᐃᒪᓐᓇ 

ᐊᒥᐊᒃᑯᖃᕋᓱᖃᑦᑕᓂᐊᕐᒪᑕ ᑮᓇᐅᔭᓂᒃ 

ᖃᑦᓯᑖᓚᕌᒻᒪᖔᑕ ᐊᑐᖅᓯᒪᖏᑕᖏᑦ. ᑖᒃᑯᐊ 

ᐋᓐᓂᐊᓂᕐᒧᑦ ᕿᑲᕈᑎᖏᑦ ᐱᔭᐅᔪᓐᓇᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᖅ. 

ᓱᖅᑯᐃᓯᖅᑎᐊᖅᑐᒍᑦ ᐅᖃᐅᓯᕆᔭᖓᓂᒃ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑏᑦ ᓄᓇᕗᒻᒥ ᑲᓇᑕᒥᓗ 

ᐊᕐᕌᒍᒐᓵᓗᓐᓄᑦ ᐃᖅᑲᓇᐃᔭᕐᒪᑦ 3 ᐅᕝᕙᓗ 400, 

500-ᓄᑦ ᐅᓪᓗᒥᖃᓕᓲᖑᒻᒪᑕ ᐃᓚᖏᑦ 

ᖃᓂᒪᓂᕐᒧᑦ ᕿᑲᕐᕕᒋᓂᐊᖅᑕᕋᓗᐊᖏᑦ. ᓄᓇᕗᑦ 

ᒐᕙᒪᒃᑯᖏᑦ ᐃᓱᒪᔅᓴᖅᓯᐅᕈᑕᐅᔪᓐᓇᖅᑐᖅ ᒫᓐᓇ 

ᐃᓱᒪᔅᓴᖅᓯᐅᕈᑎᒋᙱᒃᑲᓗᐊᖅᑕᕗᑦ ᓱᓕ 

ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐊᓯᖏᑦ ᓄᓇᖅᑲᑎᒋᙱᑕᕗᑦ ᑕᐃᒪᓐᓇ 

ᐱᖃᖅᐸᓪᓚᐃᒻᒪᑕ ᐱᔾᔪᑎᖃᖅᐲᑦ 

ᐃᓱᒪᔅᓴᖅᓯᐅᕈᑕᐅᙱᓐᓂᖓᓂ ᓄᓇᕗᒻᒥ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᓴᕕᑲᑖᖅ 

ᐊᐱᕆᒐᕕᑦ. ᐃᒃᓯᕙᐅᑖᖅ, ᐱᔾᔪᑎᖃᓪᓚᕆᙱᑦᑐᒍᑦ 

ᖃᓄᐃᒻᒪᑦ ᕿᒥᕐᕈᓇᙱᒻᒪᖔᑕ 

ᐃᓱᒪᔅᓴᖅᓯᐅᕈᑎᒋᑐᐃᓐᓇᖅᑕᕗᑦ. ᐊᓯᖏᓐᓂᑦᑐᖅ 

ᐅᓄᖅᑐᖅᐋᓗᓐᓂᒃ ᐃᖅᑲᓇᐃᔭᖅᑐᓕᕆᔾᔪᑎᓂᒃ 

ᐱᓕᕆᔭᕆᐊᖃᕋᑦᑕ. ᓲᕐᓗ ᓄᐊᑦᑎᖃᑦᑕᕐᓂᖅ 

ᖃᓂᒪᓗᑎᑦ ᕿᑲᕐᓇᐅᔪᓂᒃ 

ᐊᑭᓕᖅᑕᐅᔾᔪᑎᒋᓗᓂᒋᓪᓗ. ᑖᒃᑯᐊ 

ᐃᓱᒪᔅᓴᖅᓯᐅᕈᑎᒋᓚᐅᙱᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒪᑦ 

ᓇᓗᓇᐃᖅᓯᑎᐊᖅᖢᓂ. ᑕᕝᕙ ᐃᓱᐊ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓈᖅᓯᒪᔪᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ. ᒥᔅᑕ 

ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᙵᓱᒋᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. 

ᐅᒃᐱᕈᓱᑦᑐᖓ ᑖᓐᓇ ᐊᑖᓃᑦᑐᒃᓴᐅᒻᒪᑦ ᓯ-7. 

ᐊᐱᖅᑯᑎᒋᓚᐅᖅᑕᕋ ᒥᓂᔅᑕᒧᑦ 

ᐱᓇᓱᐊᕈᓯᒋᓚᐅᖅᑕᑎᓐᓂᒃ ᐊᐅᓪᓚᖃᑦᑕᖅᑐᑦ 

ᐋᓐᓂᐊᕆᐊᖅᑐᖅᖢᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑏᑦ. ᑐᑭᓯᓂᕐᓗᖅᑰᕐᓂᕋᑦᑕ 

ᐊᐱᕆᔪᒪᓚᐅᖅᑕᕋ ᐊᓯᔾᔨᖁᓗᒍ ᒐᕙᒪᒃᑯᓐᓄᑦ 

ᒪᓕᒐᖏᑦ ᐃᖅᑲᓇᐃᔭᖅᑎᖏᑦ. ᑭᓯᐊᓂ 

ᐊᐱᕆᔪᒪᖔᓚᐅᖅᑕᕋ ᐃᒪᓐᓇ 

ᕿᒥᕐᕈᓇᒍᓐᓇᕐᒪᖔᖅ ᒐᕙᒪᒃᑯᑦ ᑐᑭᓕᐊᕆᔭᖏᑦ 

ᐊᐅᓚᑦᑎᔾᔪᑎᖏᑦ ᐃᓗᓕᖏᓐᓂ 

ᐋᓐᓂᐊᕆᐊᖅᑐᖅᖢᑎᑦ ᖃᖓᑦᑕᐅᓯᕆᖃᑦᑕᖅᑕᖏᑦ 

ᐊᐅᓪᓚᐅᑎᒋᖃᑦᑕᖅᑕᖏᑦ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᓐᓄᑦ. ᑖᒃᑯᐊ 

ᐅᓂᒃᑲᐅᓯᕆᒃᑲᓐᓂᒐᓛᒍᓐᓇᖅᐸᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᔪᐊᓇᓯ 

ᐊᐱᕆᒻᒪᑦ. ᐃᒻᒪᖃ ᑐᓂᓯᓂᕐᓗᑦᑐᕕᓂᖅᑲᐃ. ᒫᓐᓇ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑲᑐᔾᔨᖃᑎᒌᖏᑦ 

ᑎᓴᒪᓄᑦ ᐅᓪᓗᓄᑦ ᑐᓂᔭᐅᖃᑦᑕᖅᑐᑦ 

ᖃᖓᑕᔾᔪᑎᒋᓂᐊᖅᑕᖏᓐᓄᑦ ᓲᕐᓗ 

ᐃᓅᓕᓴᖅᑕᐅᔭᖅᑐᕐᓗᑎᑦ ᐋᓐᓂᐊᖅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᐃᒻᒪᖃ ᐊᐱᖅᓱᑲᓐᓂᕐᓗᒍ. ᐃᖅᑲᓇᐃᔭᖅᑏᑦ 

ᓄᖑᕈᑎᖃᑦᑕᕐᒪᑕ ᖃᓂᒻᒪᓇᖁᑎᖏᓐᓂᒃ 

ᐱᓇᓱᐊᕈᓯᕐᒥ ᒪᕐᕉᓂᓪᓘᓐᓃᑦ. ᒪᓕᓪᓗᒋᑦ  

ᐅᖓᓯᓐᓂᕆᔭᖓ ᐋᓐᓂᐊᕕᓕᐊᕐᓂᐊᕕᒋᔭᖓᓄᑦ 

ᓄᓇᖓᓐᓂᒃ.  

 

ᐅᖃᓚᐅᕋᒪᐃᓛᒃ ᐊᐱᖅᓱᑎᓪᓗᖓ ᒥᓂᔅᑕᒧᑦ 

ᐃᒪᓐᓇᐃᖃᑦᑕᕐᒪᑕ ᐃᓚᖏᑦ ᐃᖅᑲᓇᐃᔭᖅᑏᑦ 

ᓄᖑᕈᔾᔨᖃᑦᑕᕐᒪᑕ ᖃᓂᒪᓐᓇᖁᑎᖏᓐᓂᒃ 

ᖃᓂᒪᓗᑎᑦ ᐅᓪᓗᖁᑎᒋᔭᖏᓐᓂᒃ. 

ᐱᑐᐃᓐᓇᐅᖏᑦᑐᑯᓪᓗ ᕿᑲᕐᓇᖁᑎᖏᑦ 

ᐊᑐᖅᑕᐅᖔᕆᐊᖃᓕᖅᐸᒃᖢᑎᑦ ᖃᓂᒻᒪᓪᓗᑎᑦ 

ᐅᓪᓗᖁᑎᖏᑦ ᓄᖑᑦᑖᕋᒥᒃ ᑕᐃᒪᓐᓇ 

ᑮᓇᐅᔭᓕᐅᕋᓱᑦᑎᓪᓗᒋᑦ. ᑕᐃᒪᓐᓇ 

ᓄᖑᕈᔾᔨᖃᑦᑕᕐᒪᑕ ᖃᓂᒪᓇᕐᒧᑦ 

ᐅᓪᓗᖁᑎᒋᔭᖏᓐᓄᑦ ᐃᓛᓐᓂᒃᑯᑦ 

ᐊᑭᓕᖅᓱᖅᑕᐅᖏᑦᑎᐊᒻᒪᕆᓕᖅᖢᑎᑦ 

ᓄᖅᑲᖔᖃᑦᑕᕐᒪᑕ ᐃᓅᓕᓴᖅᑕᐅᓪᓗᑎᑦ. ᐃᒻᒪᖃ 

ᒥᓂᔅᑕ ᐊᖏᕈᓐᓇᖅᐳᖅ ᑖᒃᑯᓄᖓ 

ᕿᒥᕐᕈᓇᑦᑎᐊᑲᓐᓂᕈᓐᓇᕐᒪᖔᑕ ᑭᒡᒐᑐᕐᓗᒋᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᔪᐊᓇᓯ 

ᐊᐱᖅᓲᑎᖃᕋᕕᑦ ᑖᒃᑯᓄᖓ. ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑦ ᐃᖅᑲᓇᐃᔭᖃᑎᖃᖃᑦᑕᕋᑦᑕ ᒥᔅᑕ 

ᔪᐊᓇᓯ ᐅᖃᖅᑲᐅᖕᒪᓂᓛᒃ ᐅᓪᓗᓄᑦ ᖃᓂᒪᓇᕐᓄᑦ 

ᓄᖑᕈᔾᔨᔭᕌᖓᒥᒃ ᐊᑭᓕᖅᓱᖅᑕᐅᔪᓐᓃᖃᑦᑕᕐᒪᑕ. 

ᕿᒥᕐᕈᓇᒍᓐᓇᖅᑐᒍᑦ 

ᖃᓄᐃᑦᑐᖃᖅᑐᕕᓂᐅᓂᕆᔭᖓᓂᒃ ᐃᓄᖕᒧᑦ 

ᐊᑐᖅᑕᐅᔪᕕᓂᕐᓂᒃ. 

 

ᑭᓯᐊᓂ ᒪᓕᒐᐃᑦ ᒪᓕᒐᐅᖕᒪᑕ, ᒐᕙᒃᑯᓐᓄᑦ 

ᐃᕐᓇᐃᔭᖅᑏᑦ ᐊᖏᖃᑎᒌᒍᑎᖏᓪᓗ ᑕᒪᒃᑯᐊ 

ᐊᖏᖃᑎᒌᒍᑕᐅᖕᒪᑕ ᐃᖅᑲᓇᐃᔭᖅᑎᓄᑦ 

ᒐᕙᒪᒃᑯᓄᓪᓗ ᐊᒻᒪᓗ ᒪᓕᒐᖃᐅᕈᓘᔭᖅᖢᑎᒃ 

ᐊᔾᔨᒌᓐᖏᑦᑐᓂᒃ ᐃᖏᕐᕋᓂᕋᐅᖅᖢᑎᒡᓗ 

ᐊᑐᖅᑕᐅᔭᕆᐊᓕᖕᓂᒃ ᐊᓪᓗᖅᑕᐅᑎᓂᒃ ᐊᒻᒪᓗ 

ᐱᓕᕆᔭᕆᐊᖃᖅᑕᖏᑦ ᐃᖅᑲᓇᐃᔭᖅᑏᑦ. ᑕᕝᕗᖓ 

ᑭᓯᐊᓂ ᑎᑭᑐᐃᓐᓇᕐᓗᒍ ᐅᖃᐅᓯᕆᔪᓐᓇᖅᖤᖅᐸᕋ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᓯᐊᓄᑦ ᓄᒃᑎᕐᓗᖓ ᐅᖃᐅᓯᕆᓚᐅᖅᑕ. 

ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ 

ᐃᓕᓐᓂᐊᖅᑏᑦ. ᐱᓕᕆᐊᒃᓴᓯ ᒪᒃᐱᒐᖅ 28-ᒥᑦ 

ᐅᖃᖅᓯᒪᖕᒪᑕ ᐱᖓᔪᖓᓐᓂᒃ ᐋᖅᑭᓐᖑᐊ 

ᐃᖅᑲᓇᐃᔭᖅᑎᑕᐅᖃᑦᑕᕆᐊᖃᕐᓂᖏᑦ 

ᐃᓕᓐᓂᐊᖅᑏᑦ ᓴᐃᒻᒪᑎᕆᕝᕕᐅᓯᒪᓐᖏᑦᑐᓄᑦ 

ᓇᓗᓇᐃᖅᓯᓯᒪᓕᖅᐱᓰ ᓇᓕᐊᒃ ᓄᓇᓕᐅᔪᖅ 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᕐᓇᐃᔭᖅᑎᑦᑎᓂᐊᕐᒪᖔᑦ? ᑭᐅᔭᓐᓂᕐᒪᖔᓪᓘᓐᓃᑦ 

ᖃᐅᔨᒪᓐᖏᖦᖢᖓ ᑖᓐᓇ ᓇᓗᓇᐃᕈᓐᓇᖅᐸᐅᖃᐃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᔪᐊᓇᓯ 

ᐊᐱᕆᒐᕕᑦ. 18-ᖑᓚᕐᒪᑕ ᐊᕐᕌᓂ ᓄᓇᓖᑦ 

ᐃᓚᐅᓚᐅᖅᑐᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᒃᑎᔪᑦ, 7-ᖑᔪᓪᓗ 

ᑎᑎᕋᖅᓯᒪᖅᑲᐅᔭᕋᓗᐊᑦ ᐅᐊᑦᑎᐊ 

ᐱᓯᒪᓇᓱᒋᖅᑲᐅᔭᒃᑲ ᐸᐃᒃᐹᓕᒫᕋᓗᐃᑦ 

ᓇᒃᓴᕈᓐᓇᖏᓐᓇᒃᑭᑦ ᒪᒥᐊᓇᖅ. ᑭᓯᐊᓂ ᐊᒃᓱᕈᕐᓗᑕ 

ᐃᕐᓇᐃᔭᕐᓂᐊᖅᑐᒍᑦ ᑎᓕᐅᕆᓗᑕ ᐊᓯᖏᓐᓂᒃ 

ᓄᓇᓕᖕᓂᒃ ᐃᓚᓂᖃᓚᐅᓐᖏᑦᑐᓂᒃ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᒃᑎᓂᕐᒧᑦ.  

 

ᑖᒃᑯᐊ ᐃᖅᑲᓇᐃᔭᖅᑎᑕᐅᔪᓐᓇᕐᒪᖔᑕ ᑕᐃᒃᑯᓇᓂ 

ᓄᓇᓕᖕᓂᒃ ᑕᕝᕙ ᕼᐋ. ᐃᖅᑲᓇᐃᔭᖅᑎᒪ 

ᓇᒃᓴᖅᑕᕕᓂᐊᓐᓄᐊ. 18-ᖑᔪᑦ ᓄᓇᓖᑦ 

ᐅᖃᖅᓯᒪᔫᒐᓗᐊᑦ 7 ᓄᓇᓖᑦ ᐃᓚᐅᓚᓐᖏᑦᑐᑦ 

ᑭᓯᐊᓂ ᓄᓇᓕᓕᒫᑦᑎᐊᓄᑦ ᑐᓴᖅᑎᒃᑎᓇᓱᒃᑐᒍᑦ 

ᐱᕕᖃᖅᑐᐃᓐᓇᖁᓪᓗᒋᑦ ᐃᖅᑲᓇᐃᔮᒃᓴᒥᒃ 

ᓴᖅᑭᑦᑎᔪᓐᓇᕐᓂᐊᕐᒪᑕ ᐃᓕᓐᓂᐊᖅᑎᓄᑦ ᐊᐅᔭᒃᑯᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔭᐅᖅᑐᐃᑐᐃᓐᓇᖅᑐᖓ ᓂᕈᐊᖅᑎᒃᑲ 

ᑭᒡᒐᖅᑐᖅᖢᒋᑦ ᑭᒻᒥᕈᕐᒥᐅᑕᐃᑦ 

ᓯᐊᒻᒪᖅᑎᕆᕝᕕᐅᓯᒪᓐᖏᒻᒪᑦ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖃᓯᐅᔾᔭᐅᓯᒪᓐᖏᑉᐸᑦ ᓄᓇᓕ ᑕᐃᓐᓇ ᐊᑏ 

ᐃᓕᓂᐊᖅᐸᐃᑦ ᓄᓇᓕᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᔪᐊᓇᓯ. 

ᓇᓗᓇᐃᓯᒪ ᐊᑕᐅᓯᖅ ᐃᓕᓐᓂᐊᑎ ᑕᐃᑲᓂ 

ᑭᓐᖓᕐᓂ ᑕᓪᓕᒪᐅᓚᐅᖅᑐᑦ ᓯᕗᒧᐊᑦᑎᐊᓚᐅᖅᑐᖅ 

ᑖᓐᓇ ᐃᓕᓐᓂᐊᖅᑐᓂᒃ ᐃᖅᑲᓇᐃᔭᖅᑎᑦᑎᓂᖅ.  

 

$4.2 ᒥᓕᐊᓐ ᐊᐅᔭᖅ, 206 ᐃᓕᓐᓂᐊᖅᑎᓄᑦ 

ᐊᑐᖅᑕᐅᔪᑦ, 172 ᓄᓇᑖᖃᑕᐅᓯᒪᔪᑦ. 

ᑮᓇᐅᔭᖅᑐᕈᑎᒃᓴᕗᑦ 

ᑮᓇᐅᔭᓕᕆᔨᒃᑯᓐᓃᓐᖔᖅᓯᒪᔪᑦ $950,000-

ᓚᐅᖅᑐᖅ. ᐱᓕᕆᕕᐅᔪᑦ ᑕᐃᒃᑯᐊ ᓇᖕᒥᓂᖅ 

ᑮᓇᐅᔭᖁᑎᒥᓂᒃ ᐊᑐᖃᑦᑕᕐᒪᑕ, 

ᐊᑭᓕᖅᓯᔾᔪᑎᖃᖅᖢᑎᒃ ᑖᒃᑯᓂᖓ $4.2 ᒥᓕᐊᓐ 

ᐱᖃᓯᐅᔾᔨᓯᒪᔪᖅ ᐃᖅᑲᓇᐃᔭᕐᓇᐅᑉ ᐅᖓᑖᓄᑦ 

ᐃᑲᕐᕋᖏᓪᓗ ᐊᒻᒪᓗ ᒪᕐᕉᖕᓂᒃ ᐅᖃᐅᓰᓐᓂᒃ 

ᐊᑐᖃᑦᑕᕈᓐᓇᓂᖏᓐᓂ ᖁᔭᓐᓇᒦᕈᓯᐊᖏᓐᓄᖅᑲᐃ. 

206-ᖏᓐᓃᓚᐅᖅᑐᑦ ᐊᐅᔭᐅᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑎᑕᐅᓚᐅᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): C-7 ᑮᓇᐃᔭᓕᕕᒃᑯᑦ 

ᐱᓕᕆᕕᖓᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕙᓂ C-7-ᒥ 

ᑐᑭᓯᒋᐊᕈᒪᓗᒡᓕᐊᓯᑦ ᓄᓇᕗᒻᒥᐅᖑᖃᑎᒃᑲ 

ᑐᑭᓯᐅᒪᑎᒋᑦᑎᐊᕈᒪᖃᑦᑕᕋᒃᑭᑦ ᑭᒡᒐᖅᑐᕋᒪ 

ᑭᒃᑯᑐᐃᓐᓇᓕᒫᓂᒃ. ᐅᓇ ᓯᕗᓪᓕᖅᐹᒥ 

ᓄᓇᕗᒻᒥᐅᑎᒍᑦ ᐱᒻᒪᕆᐋᓗᒋᒐᑦᑎᒍ 

ᐃᓄᑐᐃᓐᓇᖅᑎᒍᑦ, ᐃᓄᑐᐃᓐᓇᐃᑦ 

ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ 

ᐃᓚᐅᖃᑕᐅᔪᓐᓇᖁᓪᓗᒋᑦ ᒐᕙᒪᒃᑯᑦ ᐃᓗᐊᓂ.  

 

ᐅᓇ ᐊᐱᖅᑯᑎᒋᓚᐅᕐᓚᒍ, ᑭᓱᑐᐃᓐᓈᓗᓐᓂᒃ 

ᑐᓴᖃᑦᑕᕋᑦᑕ ᐊᑲᐅᙱᑦᑐᐋᓗᓐᓂᒃ 

ᐃᖅᑲᓇᐃᔮᖅᑖᖅᑐᓪᓗ 

ᐃᖅᑲᓇᐃᔮᖅᑖᕋᔭᙳᐊᖅᑰᔨᖏᒃᑲᓗᐊᖅᖢᑎᒃ, 

ᐃᓚᒥᓐᓂᓪᓗ ᐃᓚᒌᖑᓪᓗᑎᑦ 

ᐃᖅᑲᓇᐃᔭᖅᑎᑖᖅᑎᑦᑎᖃᑦᑕᐅᑎᖃᑦᑕᖅᑰᔨᔪᑦ.  

ᑐᓴᐅᒪᔭᐃᓐᓇᖅᑎᑦ ᑕᒪᒃᑯᐊ ᒥᓂᔅᑕ. ᖃᓄᐃᒻᒪᑦ 

ᒫᓐᓇ ᑕᐃᒪᐃᑉᐸ? ᐱᓕᕆᕝᕕᓰ 

ᐃᖅᑲᓇᐃᔭᖅᑎᑭᔅᓴᓗᐊᕋᔅᓯ ᑕᒪᒃᑯᓂᖓ 

ᒪᓕᑦᑕᐅᔭᕆᐊᓕᓐᓂᒃ ᒪᓕᑎᑦᑎᓇᓱᑦᑎᐅᓂᐊᖅᑐᓂᒃ 

ᐅᕝᕙᓘᓐᓃᑦ ᑕᒪᒃᑯᐊ ᐱᓕᕆᕝᕖᑦ 

ᐊᑐᑦᑎᐊᙱᔭᑦᑐᐋᓘᖃᑦᑕᕐᓂᖏᓐᓄᑦ 

ᖃᐅᔨᒪᒐᓗᐊᖅᖢᑎᒃ ᑕᒪᒃᑯᓂᖓ 

ᒪᓕᑦᑕᐅᔭᕆᐊᓕᓐᓂᒃ? ᖃᓄᐃᒻᒪ ᒪᓐᓇ 

ᓱᕋᔅᓯᒪᔪᐋᓘᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᓄᒃ 

ᐊᐱᕆᒐᕕᑦ. ᐃᒃᓯᕙᐅᑖᖅ, ᓇᓗᓇᐃᖅᓯᓚᐅᕋᒪ 

ᒪᓕᒐᖅ ᑕᐃᓐᓇ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑖᔭᐅᖃᑦᑕᕐᓗᑎᑦ ᐊᔪᙱᓐᓂᖏᑦ 

ᐃᓕᓐᓂᐊᖅᓯᒪᓂᖏᑦ ᐊᔪᕐᓗᑎᑦ ᓴᖅᑕᐅᓯᒪᔪᓪᓗ 

ᑕᒪᒃᑯᐊ ᐃᖅᑲᓇᐃᔮᔅᓴᐃᑦ ᐃᖅᑲᓇᐃᔭᖅᑏᑦ 

ᐃᓚᒥᓐᓂᒃ ᐃᖅᑲᓇᐃᔭᖅᑎᑖᕆᐊᖃᙱᑦᑐᑦ. ᑖᓐᓇ 

ᑕᕝᕘᓇ ᓇᓗᓇᐃᖅᓯᒪᑦᑎᐊᖅᑐᖅ. 

 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖓᑦ ᑖᒃᑯᐊ 

ᐅᓂᒃᑳᖅᓯᒪᒻᒪᑕ ᓇᓗᓇᐃᖅᓯᓯᒪᓪᓗᑎᑦ 

ᒪᓕᒐᕆᔭᖏᓐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᑦᑐᓄᑦ 

ᑭᖑᕝᕕᖅᑎᐅᓂᐊᖅᑐᓂᒃ ᐊᒻᒪᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᓂᒃ ᓇᓗᓇᐃᖅᓯᒪᑦᑎᐊᖅᑐᑦ. 

ᒪᓕᒐᖃᖅᑎᑕᐅᓪᓗᑎᓪᓗ ᑕᐃᒃᑯᐊ 

ᐱᑦᑎᐊᕆᐊᖃᕐᓂᖏᑦ ᐃᓚᒥᓐᓂᓪᓗ ᐊᒻᒪᓗ 

ᓂᕈᐊᕐᓗᑎᑦ ᐆᒥᖓ ᐃᖅᑲᓇᐃᔭᖅᑎᑖᖔᕐᓗᑎᑦ 

ᑕᐱᕆᔭᒥᓂᒃ ᐱᔭᕆᐊᖃᙱᑦᑐᑦ. ᐊᖓᔪᖅᑳᑦ ᐊᒻᒪᓗ 

ᐊᓯᖏᑦ ᒪᓕᒋᐊᖃᖅᑐᑦ ᒪᓕᒐᖏᓐᓂᒃ ᑐᖏᓕᖏᓪᓗ 

ᒥᓂᔅᑕᐃᑦ ᖃᐅᔨᒪᑦᑎᐊᕆᐊᓖᑦ.  

 

ᖃᖓᒃᑯᑦ ᐱᓕᕆᕕᖏᑦ ᑮᓇᐅᔭᓕᕆᔨᒃᑯᑦ 

ᐃᓛᓐᓂᒃᑯᑦ ᑐᓴᖅᑎᑕᐅᖃᑦᑕᖅᑐᒍᑦ 

ᓯᖁᒥᑦᑐᔪᕕᓂᐅᔪᖃᖅᑎᓪᓗᒍ. ᑐᖏᓕᕆᔭᐅᔪᖅ 

ᒥᓂᔅᑕᐅᔪᖅ ᐃᖅᑲᓇᐃᔭᖃᑎᖃᕆᐊᓕᒃ ᐅᕙᑦᑎᓐᓂᒃ 

ᒪᓕᑦᑎᐊᕆᐊᖃᕐᒪᑕ ᒪᓕᒐᕐᓂᒃ ᒪᓕᑦᑎᐊᖁᓪᓗᒋᑦ. 

ᐱᐅᙱᑦᑐᓂᒃ ᐱᓇᓱᙱᑦᑐᒍᑦ ᒪᓕᒐᕐᓂᒃ 

ᒪᓕᑦᑎᑦᑎᓇᓱᑦᑎᐊᖃᑦᑕᕋᓱᒃᑲᓗᐊᖅᑐᒍᑦ. 

ᓴᖅᑭᔮᑦᑎᐊᖅᑐᒥᒃ ᐃᓕᖅᑯᓯᕐᒥᒃ 

ᐊᐅᓚᔾᔪᓯᖃᕋᓗᐊᕐᒥᔪᒍᑦ ᒪᓕᒐᕐᓂᒃ 

ᒪᓕᑦᑐᐃᓐᓇᐅᓇᓱᑉᐸᑦᑐᒍᑦ. ᑕᐃᒪᓐᓇ  

ᒪᓕᑦᑐᐃᓐᓇᐅᑉᐸᑕ 

ᐊᐱᖅᓱᖅᑕᐅᕌᓗᒋᐊᖃᖅᐸᓪᓚᐃᒐᔭᙱᑦᑐᖅ 

ᒪᓕᒐᓕᐅᕐᕕᒻᒥ ᓲᕐᓗ ᐃᓚᐃᓐᓇᕐᒥᓐᓂᒃ 

ᐃᖅᑲᓇᐃᔭᖅᑎᑖᕐᓂᖅ.  

 

ᖃᓄᒃᑲᓐᓂᖅ ᑕᒪᓐᓇ ᓇᓗᓇᐃᒃᑲᓐᓂᕆᐊᔅᓴᖅ 

ᓇᓗᒐᒃᑯ ᒪᓕᒐᖅᑕᖃᕐᒪᑦ ᐃᓚᐃᓐᓇᕐᒥᓂᒃ 

ᐃᖅᑲᓇᐃᔭᖅᑎᑖᕆᐊᖃᙱᑦᑐᑦ. ᐊᖓᔪᖅᑳᓪᓗ 

ᑖᒃᑯᐊ ᑲᑎᒪᔨᕋᓛᖏᑦ ᑲᑎᒪᖃᑦᑕᖅᖢᑎᑦ. 

ᒥᓂᔅᑕᐃᓪᓗ ᑐᒡᓕᖏᑦ ᑖᒃᑯᐊ ᖃᐅᔨᒪᑦᓯᐊᖅᑐᑦ 

ᒪᓕᒋᐊᓕᓐᓂᒃ.  

 

ᐃᓛᓐᓂᒃᑯᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᖃᐅᔨᓴᕐᓂᖃᖃᑦᑕᕐᒪᑕ ᐃᒪᓐᓇ 

ᐅᓗᕆᐊᓵᖅᑕᐅᒋᐊᖃᙱᓇᑦᑕ. 

ᐊᖓᔪᖅᑲᐅᑎᑕᖃᐅᒻᒪᑦ ᑕᕝᕙᓂ ᒐᕙᒪᒃᑯᓐᓂ 

ᐃᒪᓐᓇ ᐅᓗᕆᐊᓵᑕᐅᓱᒋᔪᑦ. ᐱᓕᕆᐊᖃᕋᑦᑕ 

ᑕᒪᒃᑯᐊ ᒪᓕᒐᐃᑦ ᐃᖅᑲᓇᐃᔭᖅᑎᓄᑦ 

ᒪᓕᑦᑕᐅᑦᓯᐊᕆᐊᖃᖅᑎᑦᑐᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᑐᖓ 

ᑖᔅᓱᒥᖓ ᐊᒻᒪᓗ ᐅᖃᐅᓯᕆᔭᑎᑦ ᑐᑭᓯᑦᑎᐊᖅᑕᒃᑲ 

ᐃᒃᐱᒋᔭᒃᑲᓗ. ᑭᓯᐊᓂ ᑕᒪᒃᑯᐊ ᒥᓂᔅᑕᐅᑉ 

ᑐᖓᓕᖏᑦ, ᐊᐅᓚᑦᑎᔩᑦ, ᑲᒪᔩᓪᓘᓐᓃᑦ, ᑕᒪᒃᑯᓂᖓ 

ᒪᓕᒐᕐᓂᒃ ᒪᓕᒍᓐᓇᖅᐸᓚᑦᑎᖃᑦᑕᖏᒻᒪᑕ. 

ᒪᓕᑦᑕᐅᖃᑦᑕᖏᒻᒪᑕ ᑭᓯᐊᓂ ᒪᑯᐊᕈᓘᔮᓗᐃᑦ 

ᑐᓴᓕᖃᑦᑕᖅᐸᕗᑦ ᑐᓴᕐᓂᖏᑦᑐᐋᓗᐃᑦ. 

ᒪᓕᑦᑕᐅᖏᓪᓚᑦᑖᖅᑐᖃᖅᑎᓪᓗᒍᓕ 

ᖃᓄᐃᓕᖃᑦᑕᖅᐱᑦ ᖃᓄᐃᓕᕕᖃᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᐊᐱᖅᑯᑎᒋᔭᖓᓂᒃ. ᑕᐃᒃᑯᐊ ᐊᑭᑦᑐᕋᐅᑎᓂᒃᑯᑦ  

ᐃᒪᓐᓇ ᐱᔪᓐᓇᓂᖅᓴᐅᖃᑦᑕᕋᑦᑕ ᑕᒪᒃᑯᓂᖓ 

ᓇᐅᑦᓯᑐᖅᑐᒋᑦ ᑕᒪᒃᑯᐊ ᐃᖅᑲᓇᐃᔮᖅᑖᕋᓱᐊᖅᑐᑦ 

ᒪᓕᒃᑕᐅᑦᑎᐊᖁᓪᓗᒋᑦ ᑕᒪᒃᑯᐊ ᒪᓕᒋᐊᓖᑦ. 

 

ᓇᐅᑦᓯᑐᖅᑎᖏᑦ ᑕᒪᒃᑯᐊ 

ᐃᖅᑲᓇᐃᔭᑲᐃᓐᓇᖅᑎᑕᐅᔪᑦ. ᑖᒃᑯᐊ 

ᐊᑐᒻᒪᕆᒃᑲᑦᑎᒍ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ. ᐄ, 

ᑕᐃᒪ ᑭᐅᖅᑲᐅᒐᒪ ᑕᐃᒫᒃ ᓴᖅᑭᖅᑐᖃᕐᓂᖅᑲᑦ 

ᐃᒪᓐᓇ ᐱᔾᔪᑎᖓᓄᑦ ᖃᐅᔨᒐᓱᐊᕋᔭᕐᒥᔪᑦ ᑖᓐᓇ 

ᐱᓕᕆᕕᐅᔪᖅ ᖃᐅᔨᓴᕋᔭᖅᑕᕗᑦ. 

 

ᓇᓪᓕᐊᑐᐃᓐᓇᖅ ᒪᓕᒐᓕᐅᖅᑎ ᐃᒪᓐᓇ 

ᖃᐅᔨᒪᒍᑎᒃ ᒪᓕᓐᓂᖏᑦᑐᒥᒃ ᓱᕋᐃᔪᒥᓂᖅ 

ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ 

ᐃᖅᑲᓇᐃᔭᑲᐃᓐᓇᓂᐊᖅᑐᓂᒃ 

ᐊᑭᑦᑐᕋᐅᑎᔾᔪᑎᒎᖅᑕᐅᒐᓂ. ᑕᐃᒪᓐᓇ 

ᐊᑭᑦᑐᕋᐅᑎᓂᒃ ᐃᓕᖅᑯᓯᖅᑕᖃᕋᓗᐊᕐᖓᑦ 

ᐃᖅᑲᓇᐃᔮᖅᑖᕋᓱᐊᕐᓗᓂ 

ᐃᓕᓐᓂᐊᖅᑎᑕᐅᒍᓐᓇᕆᓪᓗᑎᒃ ᑮᓇᐅᔭᓕᕆᔨᒃᑯᓪᓗ 

ᐃᓚᐅᖃᑦᑕᖅᑐᑦ ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂ ᐅᓇ 

ᐊᔪᓐᓇᖅᓯᔪᐊᓘᖃᑦᑕᖅᑐᖅ ᑐᓴᖅᑎᑕᐅᔭᕌᖓᑦᑕ 

ᐊᑐᕇᖅᓯᒪᓕᕐᒪᓪᓗ ᐃᓪᓗᐊᓄᑦ 

ᓵᑎᑕᔅᓴᐅᖏᑦᑎᐊᓕᖅᖣᓂ. 

ᐃᖅᑲᓇᐃᔭᖅᑎᐅᕙᒌᓕᕐᒪᑦ 

ᐊᔪᓐᓇᓯᑦᑎᐊᖅᑰᔨᖃᑦᑕᕐᒪᑦ.  

 

ᑐᓴᕐᓂᓗᒃᑐᐊᓘᒐᓗᐊᖅᑐᑕ ᑐᓴᕐᓂᖏᑦᑐᐊᓗᓐᓂᒃ. 

ᐊᔪᓐᓇᖅᓯᑲᐅᑎᒋᖅᑰᔨᖃᑦᑕᕐᒪᑦ  

ᑐᓴᖅᑎᑦᑎᓇᓱᒃᑲᓗᐊᖅᖢᓂ ᑐᓴᖅᑎᑕᐅᓪᓗᓂᓗ.  

 

ᐆᒥᖓ ᐊᐱᕆᖔᓚᐅᕐᓚᖓ ᐊᕐᕌᒎᓂᖃᐃ 

ᒪᕐᕉᓂᓪᓗᑭᐊᖅ ᐅᖓᑎᓱᖔᕐᔪᐊᓂᓗᑭᐊᖅ ᑕᒪᓐᓇ  

ᐃᖅᑲᓇᐃᔭᖅᑐᓕᕆᓂᖅ ᐋᖅᑭᒃᓯᒪᓂᖓ ᐊᑐᓕᕐᖓᑦ. 

ᑕᒪᓐᓇ ᓄᑖᖑᓚᐅᖅᑐᖅ ᐊᕐᕌᓂ 

ᐅᖓᓪᓕᕐᒥᓪᓗᑭᐊᖅ ᑕᒪᓐᓇ ᐊᖅᑭᒃᓯᒪᓂᖓ. 

ᓯᕗᓂᕆᓚᐅᖅᑕᖓᓂ ᐅᓪᓗᒥᒧᑦ ᑎᑭᒃᖣᒍ 

ᑕᐅᑐᒃᑐᓯᐅᒃ ᐱᐅᓂᖅᓴᐅᖅᑰᔨᕙ ᒫᓐᓇ 

ᐋᖅᑭᒃᓯᒪᓂᕆᔭᖓ. ᐊᑐᓂᒃ ᐱᓕᕆᕝᕖᑦ 

ᐃᖅᑲᓇᐃᔭᖅᑐᓕᕆᕝᕕᖃᑦᑐᐃᓐᓇᐅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ 

ᐊᐱᖅᑯᑎᖓᓄᑦ. ᐱᐅᓯᕙᓪᓕᐊᖂᖅᑐᖅ. ᑖᒃᑯᓂᖓ 

ᓇᓕᒧᒌᑦᑐᓂᒃ ᑐᓴᖃᑦᑕᕋᑦᑕ ᐃᓛᒃ ᐊᔾᔨᒌᐸᓘᓐᓂᒃ. 

ᑮᓇᐅᔭᓕᕆᔨᒃᑯᓪᓗ ᑖᒃᑯᐊᖏᓛᒃ 

ᐃᓚᐅᓂᖅᓴᐅᓕᖅᑐᑎᒃ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᒻᒪᓗ ᐊᓯᖏᑦ ᐱᓕᕆᕕᐅᔪᑦ 

ᖃᐅᔨᒪᑦᑎᐊᕆᓪᓗᑎᒃ. ᑕᐃᒪᓐᓇ ᐊᐃᕙᐅᑎᖃᓐᓂᖅ 

ᐅᖃᐅᓯᖃᕐᓂᖅ ᓈᓚᐅᑎᒃᑯᑦ ᓈᓚᒃᑕᐅᒻᒪᑕ 

ᑖᒃᑯᓄᖓ ᐃᖅᑲᓇᐃᔭᖅᑐᓄᑦ. 

 

ᐱᓕᕆᔨᕗᑦ ᑎᓕᐅᖅᐸᒃᑕᕗᑦ ᐊᑐᖁᓪᓗᒋᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂᒃ. 

ᐱᕚᓪᓕᖅᐸᓪᓕᐊᓇᓱᒋᔭᕋ ᑕᒪᓐᓇ ᓇᒻᒥᓂᑦᑎᓐᓂᒃ 

ᐃᖅᑲᓇᐃᔭᖅᑐᓕᕆᓕᕋᑦᑕ ᖃᖓᑲᓪᓚᐅᓚᐅᖅᑐᖅ, 

ᓇᓗᓇᓚᐅᓐᖏᑦᑐᖅ ᐅᓐᓄᑐᐃᓐᓇᖅ 

ᐋᖅᑭᔾᔮᖏᑕᕗᑦ. ᐄ, ᐅᑉᐱᕈᓱᒃᑐᖓ ᑕᒪᓐᓇ 

ᐱᐅᓯᕙᓪᓕᐊᓂᖓᓂᒃ ᑕᐃᒪ 

ᐃᖅᑲᓇᐃᔭᖅᑐᓕᕆᔨᖃᓕᕋᑦᑕ ᐊᕐᕌᒎᒃ ᒪᕐᕉᓕᖅᑑᒃ 

ᖃᓄᖅ ᓇᐅᒃᑯᑦ ᐃᓱᒪᒍᓐᓇᑦᑎᐊᓚᐅᖏᓐᓇᒪ 

ᖃᓄᐃᓕᒐᔭᕐᓂᖓᓂᒃ. ᐄ, ᑕᐃᒫᒃ  

ᓇᓕᒧᒌᑦᑎᑦᑎᓇᓱᒃᑐᒍᑦ ᓇᐅᒃᑯᓕᒫᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᔅᓯ 

ᑕᒻᒪᖅᓯᒪᓪᓚᕆᑦᑐᐊᓗᒻᒥᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᐅᑉ ᒥᒃᓵᓄᑦ 

ᖃᐅᔨᔭᕌᖓᑦᓯ ᐅᖃᐅᔾᔭᐅᒍᑦᓯᓘᓐᓃᑦ ᖃᐅᔨᓴᕈᑦᓯ  

ᖃᐅᔨᓗᓯᓗ ᒪᓕᒐᕐᓂᒃ ᓱᕋᐃᔪᖃᓪᓚᑦᑖᖅᑐᕕᓂᖅ. 

ᖃᐅᔨᒍᑦᑎ ᐱᕕᖃᑉᐱᓯ ᑖᓐᓇ ᐋᖅᑭᒃᑕᐅᓚᐅᖅᑐᖅ 

ᐃᓪᓗᐊᓄᑦ ᓵᑎᓪᓗᓯᐅᒃ ᐅᕝᕙᓘᓐᓃᑦ ᑕᐃᓐᓇ 

ᑕᐃᒪᐃᑎᑦᑎᔪᕕᓂᖅ ᓄᖅᑲᑎᓪᓗᓯᐅᒃ. ᑕᐃᒪᓐᓇ 

ᓴᓐᖏᓂᖃᑦᑎᒋᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᖁᔭᓐᓇᒦᖅᐸᕋᓗᒃ ᒥᔅᑕ ᐃᓄᒃ. ᓱᓕ 

ᐱᓕᕆᕕᑦᑎᓐᓂ ᑮᓇᐅᔭᓕᕆᔨᒃᑯᓐᓂ ᑖᒃᑯᐊ 

ᐊᑐᑦᑎᐊᕋᓱᐊᖃᑦᑕᖅᑕᕗᑦ ᒪᓕᒋᐊᓖᑦ ᐊᒻᒪᓗ 

ᑖᒃᑯᐊ ᐊᑐᑦᑎᐊᖅᑎᖃᑦᑕᖅᖢᒋᑦ 

ᐊᑭᑦᑐᕋᐅᑎᒃᑰᕆᐊᓖᑦ. ᑕᐃᒃᑯᐊ ᑭᖑᕙᖓᖃᑦᑕᕐᒪᑕ 

ᐃᖅᑲᓇᐃᔭᖅᑎᑖᖅᑑᒐᓗᐊᑦ ᓲᕐᓗ ᑐᓴᕐᓇᓵᖃᑦᑕᕐᒪᑕ 

ᐊᐅᓪᓚᖅᓯᒪᒡᓘᓐᓃ. 

 

ᑖᒃᑯᐊ ᐃᖅᑲᓇᐃᔭᑲᐃᓐᓇᖅᑐᑦ ᐱᔭᕆᐊᑐᖕᒪᑦ ᓲᕐᓗ 

ᐃᒪᓐᓇ ᐃᓂᖅᑎᖅᑕᐅᒐᔭᖅᐸ ᑕᒃᑯᐊ 

ᐱᓕᕆᕕᐅᔪᓂᒃ. ᐄ, ᑖᒃᑯᐊ ᐅᖃᐅᑎᓂᐊᖅᑕᕗᑦ 

ᑖᒃᑯᐊ ᒥᓂᔅᑕᐃᑦ ᑐᒡᓕᖏᑦ ᓯᖁᒥ 

ᒪᓕᒃᓯᒪᔪᖃᕐᓂᖏᑉᐸᑦ ᓯᖁᒥᒃᓯᔪᖃᓂᖅᑲᓪᓘᓐᓃᑦ 

ᐊᑐᓕᖁᔨᒍᓐᓇᖅᑐᒍᑦ ᐃᓂᖅᑎᐅᒻᒥᒃ ᓱᓇᒥᒃ 

ᐊᓄᒡᓚᒃᓯᕈᑎᒃᓴᖓᓂᒃ ᑮᓇᐅᔭᑎᒍᓪᓘᓐᓃᑦ. ᑭᓯᐊᓂ 

ᐱᓕᕆᕕᒋᓐᖏᑕᑦᑕ ᐊᓯᓅᕈᓐᓇᖏᑦᑐᒍᑦ 

ᐊᕕᑦᓯᓂᐊᕐᓗᑕ ᐃᖅᑲᓇᐃᔭᖅᑎᒥᒃ, ᑖᒃᑯᐊ 

ᐃᓱᒪᖅᓲᑎᒋᒻᒪᒋᑦ ᐱᓕᕆᕖᑦ ᐊᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᖃᐃ 

ᐋᖅᑭᓯᔭᕆᐊᖃᓕᖅᑐᒍᑦ ᑖᒃᑯᐊ ᐱᓕᕆᕝᕕᒋᔭᓯ 

ᓴᓐᖏᓂᖅᑖᖅᑎᑕᐅᓗᑎᒃ ᑕᒪᒃᑯᓂᖓ 

ᐱᓂᕐᓗᓪᓚᒃᑖᖅᑐᖃᖅᑎᓪᓗᒍ 

ᓄᖅᑲᖅᑎᑦᑎᔪᓐᓇᖅᓯᓗᓯ?  

ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕆᐊᖃᓕᖅᐱᑕ 

ᐃᖅᑲᓇᐃᔭᖅᑐᓕᕆᔨᒥᒃ ᐱᓕᕆᕝᕕᖕᒥᒃ ᓴᖅᑭᑦᑎᓗᑕ 

ᑖᒃᑯᐊᑦᑎᐊᖅ ᐃᖅᑲᓇᐃᔭᖅᑐᓕᕆᔨᐅᓂᐊᕐᓗᑎ 

ᐊᑐᓂᖏᑦᑐᖅ ᐱᓕᕆᕝᕕᓖᑦ. ᐊᑐᓂ ᐱᓕᕆᕝᕕᓖᑦ 

ᐃᖅᑲᓇᐃᔭᖅᑐᓕᕆᔨᖃᖅᑎᓪᓗᒋᑦ 

ᐊᐱᖅᓱᕋᓱᒃᑲᓗᐊᖅᖢᓂ 

ᑐᑭᓯᕕᒋᓇᓱᒃᑲᓗᐊᖅᖢᒋᓪᓘᓐᓃᑦ 

ᐊᔪᓐᓇᑦᑕᕐᒪᕆᖕᒪᑦ. 

 

ᐊᑕᐅᓯᖕᒪᕆᒻᒥᖃᐃ ᓴᖅᑭᑦᑐᖃᖅᐸᑦ 

ᑖᓐᓇᑐᐊᑦᑎᐊᕐᓗ ᑕᐃᒪᐃᑦᑐᓕᕆᔨᐅᓂᐊᕐᓗᓂ 

ᑕᒪᓐᓇᖃᐃ 

ᐃᓱᒪᒃᓴᖅᓯᐅᕈᑎᒋᒃᑲᓐᓂᕆᐊᖃᓕᖅᐸᕗᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑕᐅᖅ ᒥᔅᑕ ᐃᓄᒃ. 

ᑖᒃᑯᐊ ᐱᓕᕆᕕᐅᔪᑦ ᐊᑐᓂ 

ᓱᕋᐃᔪᖃᓪᓚᕆᐊᓗᓐᓂᖅᑲᑦ ᑖᒃᑯᐊ 

ᐊᖓᔪᖅᑲᐅᑎᓄᑦ ᐅᖃᐅᕆᑦᓴᐅᑎᒋᒐᔭᖅᑐᑦ ᓱᖕᒪ 

ᑕᑯᓐᖏᓐᓇᒪ ᐊᕕᑕᐅᒍᓐᓇᕋᔭᓐᖏᒻᒪᖔᑦ ᑕᐃᒫᒃ 

ᐱᓂᕐᓗᒃᑐᕕᓂᐅᑎᓪᓗᒍ. ᐃᒪᓐᓇ ᐅᖃᓐᖏᑦᑐᒍᑦ  

ᐱᖅᓯᒍᓐᓇᖏᑦᑐᐃᑦ ᐱᓕᕆᐊᒃᓴᖏᓐᓂᒃ 

ᒪᓕᓐᓂᖏᒃᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᓇᓂ 

ᑮᓇᐅᓕᕆᔨᒃᑯᓐᓂ ᓇᐃᓪᓕᑎᖅᓯᒪᔪᓃᒃᑲᑦᑕ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐃᓛᒃ 

ᑕᒪᒃᑯᐊᖑᒻᒪᑕᐃᓛᒃ ᒥᓂᔅᑕ ᑐᑭᓯᐅᒪᑦᑎᐊᕐᓗᑎᒃ  

ᑕᒪᑦᑕᑦᑎᐊᖑᖅᑰᖅᑐᖅ ᒪᓕᒐᕐᓂᒃ 

ᒪᓕᒃᑎᐊᖁᔨᑐᐃᓐᓇᖅᑐᒍᑦ. 

 

ᐃᓕᔅᓯᓐᓂᒡᓗ 

ᐱᕕᖃᖅᑎᑦᑎᔪᒪᑐᐃᓐᓇᖅᑰᕋᓗᐊᖅᑐᒍᑦ 

ᐱᕕᖃᕈᓐᓇᖁᓪᓗᓯ ᑕᒪᒃᑯᐊ ᐊᑐᕐᓕᕐᓘᑕᐅᔪᑦ 

ᐊᑐᖅᑕᐅᖏᑉᐸᓪᓕᐊᔭᕆᐊᖃᕐᒪᑕ. ᐱᓗᐊᖅᑐᒥᒃ 

ᓄᓇᕗᒻᒥᐅᑦ 

ᐃᖅᑲᓇᐃᔭᕈᓐᓇᓂᐊᓚᐅᕋᓗᐊᖅᑎᓪᓗᒋᑦ 

ᐊᑐᕐᓂᓗᒃᑐᖃᕐᓂᖅ ᐊᑐᖅᑕᐅᑎᓪᓗᒍ ᐊᓯᖔᖓᓂᒃ 

ᑎᑭᑎᑦᑎᖃᑦᑕᕐᓃᑦ. 

 

ᐅᕙᓃᓕᖅᖢᖓᓘᓐᓃᑦ ᑎᑎᖅᑲᐅᓯᐊᕐᒪᒋᕗᖓ 

ᑎᑎᕋᕐᕕᖕᒥᒎᖅ ᐃᖅᑲᓇᐃᔭᓚᐅᑲᓐᓂᐊᖅᑐᒥᒃ 

ᑎᑭᑎᑦᑎᔪᖃᓚᐅᕆᕗᖅ ᖃᓪᓗᓈᑦ ᓄᓈᓐᓂᑦ. ᑕᒪᔾᔭ 

ᑐᓴᐅᒪᓇᖅᑐᑦ, ᐊᐃᑦᑐᕈᓘᒐᓗᐊᖅ.  

 

ᐅᕗᖓ ᐊᐱᕆᒃᑲᓐᓂᕈᒪᖕᒥᔪᖓ ᖃᐅᔨᒪᔭᖕᓂᒃᑕᐅᖅ 

ᖃᐅᔨᒪᓪᓚᒃᑖᖅᑕᖕᓂᒃ ᐊᐱᖅᑯᑎᒋᓚᐅᖅᓯᒪᖅᑰᕐᒥᔭᕋ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑕᕋ. ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᑦ ᓇᓂ ᐱᓕᕆᕝᕕᖓᓂ 

ᐊᓯᓃᑎᑕᐅᔭᕆᐊᖃᓕᖅᐸᑦ, ᒥᓂᔅᑕ ᑐᓴᐅᒪᔭᐃᑦ. 

ᖃᓄᖅ ᐊᑯᓂᐅᑎᒋᔪᒥᒃ  

ᐊᐅᓪᓚᖅᓯᒪᖃᑦᑕᕆᐊᖃᓕᖅᐸᑦ ᑖᓐᓇ ᐃᓂᒋᔭᖓ 

ᐃᓄᖃᓐᖏᓐᓂᕋᖅᑕᐅᓕᕋᔭᖅᐸ? 

 

ᐅᓂᒃᑳᕆᐊᓪᓚᒍᓐᓇᖅᑐᖓ ᑭᓯᐊᓂ 

ᐊᐱᕆᓚᐅᖅᓯᒪᖅᑰᕐᒥᒐᒃᑭᑦ ᖃᐅᔨᒪᖅᑰᖅᑐᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᔭᕋ ᒥᔅᑕ ᐃᓄᒃ ᑖᑦᓱᒧᖓ 

ᐃᖅᑲᓇᐃᔭᖅᑏᑦ ᐱᖁᔭᖏᑎᒍ ᐅᕙᖓᓗ 

ᐊᖓᔪᖅᑲᐅᑎᕗᓪᓗ ᐱᔪᓐᓇᐅᑎᖃᖅᑐᒍᑦ 

ᖃᓄᐃᓕᐅᕈᓐᓇᕐᓗᑕ ᒪᓕᓐᓂᖏᑦᑐᓂᒃ ᐃᒪᓐᓇ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

 

ᑕᐃᓐᓇ ᐱᔾᔪᑎᒋᓪᓗᒍ ᖃᓄᑎᒋ 

ᐊᐅᓪᓚᖅᓯᒪᒍᓐᓇᕐᒪᖔᑦ ᐃᖅᑲᓇᐃᔮᖓᓂᒃ ᑕᒪᓐᓇ 

ᒪᓕᖃᑦᑕᖅᑐᖅ, ᖃᓄᐃᒃᑑᓂᖓᓂᒃ ᑕᒪᓐᓇ 

ᐱᓕᕆᐊᕆᔭᒃᓴᖅ. ᑖᓐᓇ ᐃᓄᒃ ᐊᓯᐊᓃᒋᐊᖃᖅᐸᑦ 

ᓄᓇᓕᒻᒥ ᐃᓕᓐᓂᐊᕐᓗᓂ 3-6 ᑕᖅᑭᓂᒃ 

ᓄᑦᑎᖅᑕᐅᓗᓂᓗ ᐊᑐᖅᑐᐊᖅᑕᐅᓗᓂ 

ᐃᖅᑲᓇᐃᔭᕐᕕᐅᑉ ᐊᓯᐊᓄᑦ ᐋᖅᑭᓯᒪᒐᔭᕐᒥᔪᖅ 

ᖃᓄᑎᒋᐅᓂᕆᒐᔭᖅᑕᖓ. ᐋᖅᑭᑦᑕᐅᓯᒪᒍᓐᓇᖅᑐᖅ 

ᖃᓄᑎᒋᐅᓂᐊᕐᓂᖓ.  

 

ᑖᓐᓇ ᐃᓄᒃ ᓲᕐᓗ ᐃᖃᓗᑦᑑᑦᑎᐊᕐᒥᐅᖑᑉᐸᑦ 

ᖁᕐᓗᖅᑑᒥ ᐅᕝᕙᓘᓐᓃᑦ ᐅᖅᓱᖅᑑᒥ 

ᖃᓄᑎᒋᐅᓂᐊᕐᓂᖓ ᐋᖅᑭᓯᒪᓗᒍ. ᑕᐃᒪ 

ᐊᖏᓂᖅᐹᖑᒋᐊᕋᔭᖅᑐᖅ ᑐᔪᕐᒥᕕᒻᒦᒍᓐᓇᕐᓂᖓ 

45-ᓄᑦ ᐅᓪᓗᓄᑦ. ᑖᓐᓇᐅᓚᐅᖅᑎᓪᓗᒍ ᐊᓯᐊᓂᒃ 

ᐊᖏᕐᕋᔅᓴᒥᒃ ᓇᓂᓯᒍᔾᔭᐅᒋᐊᖃᓕᕋᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᖃᐃ. 

ᓲᕐᓗ ᒪᓕᒐᓕᐅᖅᑎᐅᓗᑕ 

ᒪᓕᒐᓕᐅᖅᑎᑐᐃᓐᓇᐅᓗᑕ ᐃᖅᑲᓇᐃᔭᖅᑎᐅᑉ 

ᒥᔅᓵᓄᑦ ᐅᖃᖃᑎᖃᕈᒪᒍᑦᑕ ᐃᓱᒫᓘᑎᖃᕈᑦᑕᓘᓐᓃᑦ 

ᐊᑲᐅᓂᖅᓴᐅᕙ ᐃᕝᕕᑦ ᐱᓕᕆᕝᕕᖓᓄᑦ 

ᐅᖃᖃᑎᖃᕈᑦᑕ ᐅᕝᕙᓘᓐᓃᑦ ᑕᐃᔅᓱᒪ 

ᐃᖅᑲᓇᐃᔭᖅᑎᐅᑉ ᐱᓕᕆᕝᕕᖓᓂ 

ᐅᖃᖃᑎᖃᕈᑦᑕ? ᑐᑭᓯᐅᒪᑦᑎᐊᕈᒪᒻᒥᒐᒃᑯ ᑖᓐᓇ 

ᑐᑭᓯᐅᒪᑦᑎᐊᕐᓂᐊᕋᑦᑕᓗ ᒫᓃᑦᑐᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ. 

ᑕᐃᒪ ᐃᒪᐃᖁᔨᒐᔭᖅᐳᖓ ᐅᕙᓐᓄᑦ 

ᐅᖃᑦᓯᐊᒻᒪᕆᓪᓗᓯ ᐅᕙᓐᓅᑦᓴᐅᑎᒋᓗᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓇᓂ 

ᑮᓇᐅᔭᓕᕆᔨᒃᑯᓃᒃᑲᑦᑕ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᐸᕐᓇᐅᑎᓃᑦᑐᑦ 

ᐱᓕᕆᐊᔅᓴᓄᑦ 28-ᒥ. ᑖᒃᑯᐊ ᐃᓚᖏᑦ 

ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᒪᒃᐱᒐᒥ ᐱᖓᔪᐊ 

ᑖᓐᓇ ᐊᐅᔭᒃᑯᑦ ᐃᓕᓐᓂᐊᖅᑎᐅᖃᑦᑕᖅᑐᑦ. ᑕᐃᓐᓇ 

ᖃᒪᓂᑦᑐᐊᖅ ᓯᐊᒻᒪᖅᓯᕝᕕᐅᓯᒪᓂᖓ ᑕᐅᑐᒃᖢᒍ. 

ᑖᓐᓇ ᒥᓂᔅᑕ ᑐᑭᓯᒋᐊᕈᑎᔅᓴᓂᒃ 

ᖃᐃᑦᓯᒍᓐᓇᓂᐊᖅᐸ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑕᐅᔪᖃᓚᐅᕐᒪᖔᑦ ᑕᒫᓂ 

ᐊᕐᕌᒎᓯᒪᔪᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᒥᑭᓐᖑᐊᖅ. 

ᖃᒪᓂᑦᑐᐊᕐᒥ ᖁᓕᐅᓚᐅᖅᑐᖅ ᐊᕐᕌᓂ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᔪᑦ  

ᐊᕙᑎᓕᕆᔨᒃᑯᓐᓂ ᒐᕙᒪᒃᑯᓐᓂ ᖁᓪᓕᑯᓐᓂᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᒐᒪ ᒐᕙᒪᒃᑯᑦ ᐱᓕᕆᕕᖏᑦ ᑕᒪᔾᔭᐅᒥᒻᒪᑕ 

ᖃᒪᓂᑦᑐᐊᕐᒥ ᑕᐃᒃᑯᐊ ᐊᓯᖏᑦ 

ᐱᓕᕆᑎᑦᑎᒍᓐᓇᕐᒪᖔᑕ 

ᖃᐅᔨᒋᐊᖅᑕᐅᒐᓱᐊᕐᓂᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕌᓗᒃ ᑕᒪᓐᓇ 

ᐊᐱᖅᑯᑎᒋᔭᓐᓂ. ᒐᕙᒪᒃᑯᑦ ᐱᓕᕆᕝᕕᓕᒫᖏᑦ 

ᐊᔭᐅᖅᑐᖅᑕᐃᓐᓇᕆᖃᑦᑕᖅᑕᕗᑦ ᐃᓕᓴᖅᑎᓂᒃ 

ᐃᖅᑲᓇᐃᔭᖅᑎᑦᑎᑲᐃᓐᓇᖁᖃᑦᑕᖅᖢᑎᒃᑯᑦ 

ᐊᐅᔭᒃᑯᑦ ᐊᒻᒪᓘᓐᓃᑦ ᑕᐃᑲᓂ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᐱᑕᖃᐅᒃᑲᓂᖅᐸᑦ ᑕᐃᒃᑯᐊ 

ᐃᓱᒪᔅᓴᖅᓯᐅᑦᑎᐊᕆᐊᖃᖅᐳᑦ 

ᐃᖅᑲᓇᐃᔭᖅᑎᑦᑎᔪᓐᓇᓂᐊᕐᒪᑕ ᐊᐅᔭᒃᑯᑦ 

ᓄᖅᑲᖓᑲᐃᓐᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᑕᕝᕙᓂᔅᓴᐃᓐᓇᖅ ᒪᒃᐱᑐᒐᕐᒥ 

ᓯᕗᓪᓕᐅᔾᔭᐅᓯᒪᔪᑦ 2016-17-ᒥ ᐱᖓᔪᖓᑦ 

ᐋᖅᑭᙳᐊᑯᓗᒃ. ᕿᒥᕐᕈᓇᑦᑕᐅᓗᑎᑦ 

ᐃᖅᑲᓇᐃᔭᕐᕕᒻᒥ 

ᐋᓐᓂᐊᖃᕐᓇᖏᑦᑐᖅᑕᖃᕋᓗᐊᕐᒪᖔᑦ 

ᐊᑦᑕᓇᔾᔮᖅᑕᐅᓯᒪᒐᓗᐊᕐᒪᖔᓪᓗ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦᑕ ᒪᓕᒐᖏᑦ ᒪᓕᓪᓗᒋᑦ. ᖃᓄᖑᑯᐊ 

ᒐᕙᒪᒃᑯᑦ ᐱᓕᕆᕝᕕᖏᓐᓂ ᐅᕝᕙᓘᓐᓃᑦ ᒐᕙᒪᒃᑯᑦ 

ᒪᑭᑎᑕᕕᓂᖏᓐᓂ ᐃᒡᓗᓂ? ᓱᑯᑦᑎᐊᓂᐅᑯᐊ 

ᐅᖃᐅᓯᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ 

ᒥᑭᓐᖑᐊᖅ ᑕᒪᑐᒥᖓ ᐊᐱᖅᑯᑎᖃᒻᒪᑦ. 

ᐃᖅᑲᓇᐃᔭᖅᑎᕗᑦ, ᐃᖅᑲᓇᐃᔭᕐᕕᑦ, 

ᑎᑎᕋᕐᕕᑎᓐᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅᑕᐃᒪ. ᑕᐃᒃᑯᐊᓕᑭᐊᖅ ᑎᒥᓐᖑᖅᑎᑕᐅᓯᒪᔪᑦ 

ᐊᓯᖏᑦ. ᖃᐅᔨᓴᖅᑕᐅᔪᕕᓃᑦ ᑖᒃᑯᓄᖓ 

ᐃᖅᑲᓇᐃᔭᕐᕕᒻᒥ ᐊᑦᑕᓇᕐᔭᐃᖅᑕᐅᓯᒪᓂᕐᒧᑦ 

ᑲᑎᒪᔨᖁᑎᖏᓐᓄᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖣᒍ ᒥᔅᑕ  

ᒥᑭᓐᖑᐊᖅ ᐊᐱᕆᒻᒪᑦ. ᐊᓯᖏᑦ ᑕᐃᒃᑯᐊ 

ᑎᒥᓐᖑᖅᑎᑕᐅᓯᒪᔪᑦ ᓇᒻᒥᓂᕐᓕ ᐃᓪᓗᖁᑎᒥᓐᓂᒃ 

ᐃᖅᑲᓇᐃᔭᖅᑎᒥᓂᓪᓗ ᑲᒪᒋᔭᖃᕋᔭᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖃᐅᔨᒪᔪᖓ, ᐃᖅᑲᐅᒪᓪᓗᖓᓗ WACC-ᒥᒃ 

ᐃᖅᑲᓇᐃᔭᖅᑎᒥᒃ ᑎᑭᑦᑐᖃᓚᐅᖅᓯᒪᒻᒪᑦ 

ᖃᒪᓂᑦᑐᐊᕐᒧᑦ ᖃᐅᔨᓴᓚᐅᖅᖢᓂᒋᓪᓗ ᑕᐃᒃᑯᐊ 

ᐃᓪᓗᕐᔪᐊᑦ ᓄᓇᑦᑕ ᐃᓗᐊᓃᑦᑐᑦ. ᐄ, ᐃᓚᒋᓂᒃᑯᑦ 

ᐃᓪᓗᕐᔪᐊᑦ ᑲᓇᑕᒥ ᒪᓕᒐᕐᔪᐊᓄᑦ ᒪᓕᒐᕐᓂᒃ 

ᒪᓕᒃᓯᒪᓚᐅᖏᒻᒪᑕ ᓯᖁᒥᑦᑎᓯᒪᓚᐅᕐᒪᑕ. ᑕᐃᒪᓐᓇ 

ᓯᖁᒥᔅᓯᒪᔪᖅᑕᖃᕌᖓᓐ ᒪᓕᒐᕐᓂᒃ 

ᓇᓗᓇᐃᖅᓯᕕᐅᖃᑦᑕᖅᐲᑦ, 

ᑎᑎᕋᕐᕕᐅᖃᑦᑕᐱᓪᓘᓐᓃᑦ? ᓲᕐᓗ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᑦ ᖃᒪᓂᑦᑐᐊᕐᓘᓐᓃᑦ 

ᕼᐋᒻᓚᒃᑯᓘᓐᓂᑦ ᐃᓪᓗᖁᑖ ᐱᔾᔪᑎᒋᓪᓗᒍ 

ᑎᑎᕋᐅᓯᕆᔭᐅᖃᑦᑕᖅᐹ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖣᒍ ᒥᔅᑕ 

ᒥᑭᓐᖑᐊᖅ. ᒥᓂᔅᑕᒋᔭᐅᒐᒪ ᑖᒃᑯᓄᖓ 

Commission-ᒋᔭᐅᔪᓄᑦ. ᒥᔅᑕ ᒥᑭᓐᖑᐊᖅ ᑭᓱᓂᒃ 

ᑐᓴᐅᒪᔭᕆᐊᖃᑦᑕᕐᓂᒃ ᐱᓯᒪᑉᐸᑦ ᑕᐃᒃᑯᓂᖓ 

ᑕᑯᔪᒥᓇᖅ ᑲᒪᒋᔪᓐᓇᕐᓂᐊᕋᒃᑭᓐ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓪᓕᑎᖅᓯᒪᔪᑦ 

ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᓂᖅ. ᑲᑎᒪᓕᒫᕐᓗᒍ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᖅ. 

$26,303,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ C8. 

ᑮᓇᐅᔭᓕᕆᓂᖅ. ᒥᔅᑕ ᕼᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᔅᓴᖃᑦᑐᖓ ᐊᕐᕌᓂ 

ᓂᓪᓕᐅᑎᒋᓚᐅᖅᓯᒪᔭᓐᓂᒃ ᐅᖅᓱᐊᓗᐃᑦ 

ᑖᒃᓰᔭᐅᑎᖏᑦᑕ ᐅᑎᖅᑎᑕᐅᖃᑦᑕᕐᓂᖏᓐᓄᑦ. 

ᑕᐃᒃᑯᐊᓗ ᑮᓇᐅᔭᑦ ᐊᖑᓇᓱᒃᑎᓄᑦ 

ᐊᑐᖅᑐᔅᓴᐅᑕᐅᔪᑦ ᐳᓚᕋᖅᑐᓕᕆᓂᕐᒧᑦ ᐅᕝᕙᓘᓐᓃᑦ 

ᐅᒃᑯᓯᒃᓴᖅᓯᐅᓂᕐᒧᑦ. ᑖᒃᑯᐊ ᒥᑭᑦᑑᑎᓪᓚᑯᓘᒻᒪᑕ 

ᐊᓯᖏᑦ ᑕᐃᒃᑯᐊ ᐅᔭᕋᓐᓂᐊᕐᕕᓐᓃᖔᖅᑐᑦ 

ᑕᑯᓪᓗᒋᑦ. 

 

ᐅᑯᓇᓂ 2012-13, 2013-14 ᐅᓂᒃᑳᖏᑦ 

ᓇᓗᓇᐃᖅᓯᓚᐅᖅᓯᒪᔪᑦ ᑖᒃᑯᐊᒎᖅ 

ᕿᒥᕐᕈᓇᒃᑕᐅᑲᓐᓂᓂᐊᖅᑐᑦ 

ᑮᓇᐅᔭᖃᑦᑎᑕᐅᒃᑲᓐᓂᕈᓐᓇᕐᓂᐊᕐᒪᑕ ᐃᓄᐃᑦ 

ᐱᖅᑯᓯᖏᓐᓄᑦ ᑐᕌᖓᔪᑦ. 2014-15-ᒥ ᑕᐃᒃᑯᐊ 

ᐅᓂᒃᑳᑦ ᓴᖅᑭᓯᒪᖏᑦᑑᒐᓗᐊᑦ ᑭᓯᐊᓂ ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᑕᒪᒃᑯᐊ 

ᐃᓄᐃᑦ ᐱᖅᑯᓯᖏᑦᑎᒍᑦ ᐱᓕᕆᐊᕐᖑᖃᑦᑕᖅᑐᑦᒃ 

ᖃᓄᐃᓕᖓᓕᕐᒪᖔᑦ ᑮᓇᐅᔭᖃᑦᑎᑕᐅᖃᑦᑕᕐᓂᖏᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᕼᐃᒃᔅ 

ᐊᐱᖅᑯᑎᒋᒻᒪᒍ ᑖᓐᓇ. ᐊᕐᕌᓂ 

ᐊᒃᑑᕙᒥᐅᓚᐅᖅᑰᖅᑐᖑᓇ ᐊᐱᖅᑯᑎᒋᓚᐅᖅᓯᒪᒻᒪᒍ. 

 

ᐊᖑᓇᓱᒃᑎᓄᑦ ᐊᐅᓚᐅᔾᔨᔨᓄᑦ ᑐᕌᖓᔪᑦ 

ᐱᐅᓗᐊᕌᓗᒃᓯᒪᖏᑦᑐᑦ. 

 

2014-15-ᒥ, $715-ᓂᒃ ᐊᑭᓖᓚᐅᖅᓯᒪᔪᒍᑦ 2013- 

14-ᒥ ᐱᖓᓱᓂᒃ ᑐᒃᓯᕋᕐᕕᐅᒐᑦᑕ $404-ᓂᒃ 

ᐊᑭᓖᓚᐅᖅᓯᒪᔪᒍᑦ. ᑕᐃᒃᑯᐊ ᑮᓇᐅᔭᑦ 

ᐅᑎᖅᑐᔅᓴᐃᑦ ᐅᔭᕋᓐᓂᐊᕐᕕᓐᓄᑦ 

ᑐᕌᖓᓪᓗᐊᑕᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᓐᓇ ᓇᓗᓇᐃᕈᒪᓵᕋᒃᑯ ᐅᓂᒃᑳᓂ 

ᐅᖃᖅᓯᒪᔪᖅᑕᖃᑦᑐᖅ ᑖᒃᑯᐊ ᓄᓇᕗᑦ ᒐᕙᒪᒃᑯᑦ  

ᐅᖅᓱᐊᓗᓐᓄᑦ ᑖᒃᓰᔭᐅᑏᑦ ᐅᑎᖅᑐᔅᓴᖏᑦ ᑕᒪᒃᑯᐊ 

ᑕᖅᑲᐅᖓ ᖃᐅᔨᒃᑲᖅᑕᐅᔫᒥᖁᓪᓗᒍ 

ᐅᓄᕈᓐᓃᖅᐸᓪᓕᐊᑐᐃᓐᓇᕐᒪᑕ ᑖᒃᑯᑎᒎᓇ 

ᑮᓇᐅᔭᖅᑖᕋᓱᖃᑦᑕᖅᑐᑦ ᐅᑎᕐᕕᐅᓂᐊᖅᑐᓪᓘᓐᓃᑦ. 

ᐃᖅᑲᐅᒪᒍᒪ ᑖᓐᓇ ᒥᓂᔅᑕᕆᔭᐅᔪᖅ ᑖᒃᑯᓂᖓ 

ᕿᒥᕐᕈᓇᓐᓂᐊᓚᐅᖅᓯᒪᔪᖅ ᑕᖅᑲᒃᑯᐊ 

ᖃᐅᔨᒪᔫᒥᓕᕐᓂᐊᕐᒪᑕ ᐅᖅᓱᐊᓗᓐᓄᑦ ᑖᒃᓰᓴᐅᑎᑦ 

ᐅᑎᖅᑐᔅᓴᑦ ᑮᓇᐅᔭᖁᑎᖏᓐᓂᑦ ᐊᒻᒪᓗ 

ᐃᓄᒃᓯᐅᑎᓄᑦ ᓲᕐᓗ ᐱᖅᑯᓯᓕᕆᓂᕐᒧᑦ ᑐᕌᖓᔪᓄᑦ 

ᐊᑐᖅᑕᐅᔪᓐᓇᕐᓂᖏᑦ ᑕᖅᑲᒃᑯᐊ 

ᖃᐅᔨᒃᑲᖅᑕᐅᔫᒥᒐᓱᓐᓂᐊᓚᐅᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖑᓇᓱᑦᑏᑦ ᑲᑐᔾᔨᖃᑎᒌᖏᑦ, 

ᒐᕙᒪᒃᑯᑦ ᑎᑎᕋᕐᕕᓕᒫᖏᑦ ᓇᔅᓯᐅᑎᓯᒪᔭᕗᑦ 

ᑕᒪᒃᑯᓂᖓ ᐅᓂᒃᑳᖅᓯᒪᔪᓂᒃ. ᐅᓄᙱᑐᓪᓛᓗᐃᑦ 

ᐱᓇᓱᒃᓯᒪᔪᑦ ᑖᒃᑯᓂᖓ ᑮᓇᐅᔭᓂᑦ, ᐱᓗᐊᕐᓗᒋᑦ 

ᑕᐃᒃᑯᐊ ᐊᖑᓇᓱᒃᑐᓕᕆᔩᑦ ᑲᑐᔾᔨᖃᑎᒌᖏᑦ, 

ᐊᖑᓇᓱᒃᑏᑦ, ᐊᐅᓪᓚᐅᔨᔩᓪᓗ ᑕᐃᒃᑯᑎᒎᓈᖅᑰᕐᒪᑕ 

ᑕᐃᒃᑯᐊᓗ ᒐᕙᒪᒃᑯᑦ ᑭᒡᒐᖅᑐᖅᑎᖏᑦ ᑕᐃᒃᑯᐊ 

ᐅᐸᕕᔅᓴᐃᑦ, ᑐᑭᓯᒋᐊᕐᕕᔅᓴᐃᑦ 

ᖃᐅᔨᒃᑲᐃᔭᕆᐊᓖᓪᓗ ᑕᐃᒃᑯᓂᖓ ᐊᖑᓇᓱᑦᑎᓂᑦ 

ᑖᒃᑯᓂᖓ ᑮᓇᐅᔭᓂᒃ ᐱᔭᔅᓴᓂᒃ 

ᐱᑕᖃᕋᓗᐊᕐᓂᖑᓂᑦ. ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᑦᑐᒍ ᑕᐃᒪᐃᓕᒃᑲᓐᓂᕋᕕᑦ. ᑕᒪᓐᓇ 

ᑕᖅᑲᐅᖓ ᖃᐅᔨᒃᑲᖅᑕᐅᑎᒃᑲᓐᓂᕐᓂᐊᕐᓂᕋᕋᓐᓂ 

ᐅᖃᓪᓚᒃᑎᓪᓗᒋᑦ ᐃᓱᒪᖅᑲᐅᒻᒥᒐᒪ ᐃᒻᒪᖄ 

ᐊᕙᑎᓕᕆᔨᒃᑯᑦ ᒥᓂᔅᑕᖓ ᐱᓕᕆᕕᖓᓘᓐᓃᑦ 

ᐊᓯᖏᓪᓗ ᑕᐃᒃᑯᐊ ᐱᓕᕆᕝᕕᓖᑦ 

ᐊᖁᑎᒋᔪᓐᓇᕐᒥᔭᑎᑦ ᑕᒪᒃᑯᐊ ᑐᓴᐅᒪᔪᑏᑦ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᖅᑲᐅᖓ ᓯᐊᕐᒪᔫᒥᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᓪᓕᐅᑎᔅᓴᑐᐃᓐᓇᖅ. ᑮᓇᐅᔭᓕᕆᔨᒃᑯᑦ 

ᓇᐃᓪᓕᑎᖅᓯᒪᔪᑦ ᒐᕙᒪᒃᑯᓐᓂᑦ ᐊᐅᓚᑕᐅᔪᑦ 

ᑮᓇᐅᔭᑦ. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒍᒪᑐᐃᓐᓇᒧᑦ ᐃᖅᑲᓇᐃᔭᖅᑏᑦ ᐃᑲᔫᑎᖏᑦ, 

$23,752,000 2015-16-ᒧᑦ ᓴᓂᕝᕙᖅᑕᐅᓯᒪᔪᑦ. 

ᐊᔾᔨᒌᙱᑦᑐᓪᓗ ᐊᑖᓃᑦᑐᑎᑦ 

ᐱᓕᕆᐊᙳᖅᑎᑕᐅᓯᒪᔪᑦ. ᑕᐃᒃᑯᐊᓗ 

ᓄᑦᑎᖅᑕᐅᓚᐅᕐᓂᖏᑦ ᐃᖅᑲᓇᐃᔭᕐᕕᒻᒥ 

ᓇᓪᓕᐅᑯᒫᑦ, ᐃᖏᕐᕌᔪᑏᓪᓗ ᐋᓐᓂᐊᕕᓕᐊᖅᑐᓄᑦ 

ᑖᒃᑯᐊᖃᐃ $23 ᒥᓕᐊᓐ ᑭᓱᓄᑦ ᐊᑐᕐᓂᐊᕐᒪᖔ 

ᓇᓗᓇᐃᒃᑲᓐᓂᑲᐃᓐᓇᕐᓕᑦ ᐅᕝᕙᓘᓐᓃᑦ 

ᐅᖃᐅᓯᕆᓗᒋᑦ ᑕᐃᒃᑯᐊ ᐱᖓᓱᐃᓐᓴᐃᑦ 

ᐊᑭᑐᓂᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᒥᔅᑕ ᔪᐊᓇᓯ 

ᐊᐱᖁᑎᒋᒻᒪᖑ ᑖᓐᓇ. $13,150,000 

ᐋᓐᓂᐊᕕᓕᐊᖅᑐᓄᑦ ᐊᑐᖅᑐᔅᓴᐃᑦ, ᓅᑕᐅᓂᑯᐃᑦ 

$1,100,000, ᐃᖅᑲᓇᐅᔭᖅᑏᑦ 

ᐊᑦᑕᓇᔭᐃᓯᒪᓂᖏᓐᓄᑦ $3,778,000. ᐃᓚᒋᐊᕈᑏᑦ 

$3,000,000. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᑐᒍ ᑭᐅᒻᒪᑦ ᑖᓐᓇ 

ᒥᓂᔅᑕᕆᔭᐅᔪᖅ ᓯᐊᓛᖏᓪᓗ. ᖃᐅᔨᒪᑐᐃᓐᓇᖅᑲᐅᒐ  

ᑖᓐᓇ ᐊᐱᖅᑯᑎᒋᔪᒪᖅᑲᐅᔭᕋ. 

 

ᑭᓯᐊᓂ ᓄᓇᕗᑦᒥ ᓱᕈᓯᕐᓄᑦ ᐃᑲᔫᑏᑦ 

ᐅᖃᐅᓯᕆᓕᕐᓗᒍ. ᖃᓄᖅ $2,055,000 ᑖᓐᓇ 

ᑭᓱᒨᖓᒻᒪᖔᖅ ᓇᓗᓇᐃᔭᐃᕈᓐᓇᖅᐱᐅᒃ ᐊᕐᕌᒍ 

ᐊᒻᒪ ᐅᖓᓕᐊᒍᑦ ᖃᓄᐃᓕᖓᓂᐊᕐᒪᖔᖅ,  

ᐊᓯᔾᔨᕐᓂᐊᕐᒪᖔᕐᓘᓐᓃᑦ ᑕᒪᒃᑯᐊ 

ᓇᓗᓇᐃᔭᕈᓐᓇᖅᐱᒌᑦ ᐅᕝᕙᓘᓐᓃᑦ ᑭᓱᒧᑦ ᑖᓐᓇ 

ᑭᓱᓄᑦ ᑖᓐᓇ ᐊᑐᕐᓂᐊᕐᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᒥᔅᑕ ᔪᐊᓇᓂ. ᐅᑯᐊ 

ᑖᒃᓰᔭᐅᑏᑦ ᐅᑎᖅᑐᒃᓴᑦ ᑲᓇᑕᐅᑉ 

ᒐᕙᒪᒃᑯᖏᓐᓃᖔᓲᑦ ᐅᕙᒍᑦ ᑕᐃᒪᓐᓇ ᑲᓇᑕᐅᑉ 

ᒐᕙᒪᒃᑯᖑᓐᓃᖔᓚᐅᖅᖢᑎᒃ ᐅᕙᑦᑎᒍᑦ 

ᐊᑭᓖᑐᒃᓴᐅᒡᓗᑎᒃ $2,055,000-ᓄᐊᖓᕙᒃᑐᑦ. 

ᐊᑭᓕᐅᑎᒋᔭᐅᖃᑦᑕᖅᖢᑎᒃ ᑕᖅᑭᑕᒫᑦ 

ᕿᑐᕐᖓᓕᓐᓄᑦ 18 ᑐᖔᓄᑦ 

ᑮᓇᐅᔭᖃᖅᑎᑕᐅᑦᑎᐊᖅᑐᓂ ᓄᓇᕗᑦ 

ᒐᕙᒪᒃᑯᖓᓐᓄᑦ. ᑲᓇᑕᐅᑉ ᒐᕙᒪᒃᑯᖏᑦ 

ᐱᓕᕆᐊᕆᑦᑕᖅᐸᔾᔪᒃ ᐅᕙᒍᑦ 

ᐊᑭᓖᔪᒃᓴᒫᖑᖅᑎᑕᐅᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ 

ᑕᐃᒫᖅᐲᑦ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓂ ᐸᕐᓇᐅᑎᓂᒃ ᒪᒃᐱᒐᖅ 29, ᐅᓇ 

ᐊᐱᖅᑯᑎᒋᓂᐊᖅᑕᕋ ᐱᔾᔪᑎᓕᒃ ᐆᒻᒪᖅᑯᑎᓄᑦ 

ᐊᑭᓪᓕᒋᐊᕈᑏᑦ. ᑕᕝᕙᓂ ᑕᐃᒃᑯᐊᒎᑦ ᐃᒡᓗᓖᑦ 

ᓇᖕᒥᓂᖅ ᐃᒡᓗᑖᕋᓱᖅᓴᐅᔪᒪᖁᒧᑦ ᐊᒻᒪᓗ 

ᓂᐅᕕᕐᕕᐊᓛᑦ. 

 

ᐆᒻᒪᖅᑯᑏᑦ ᐊᑭᓪᓕᒋᐊᕈᑎᖏᑦ ᕿᒥᕐᕈᓗᒋᑦ ᐊᒻᒪᓗ 

ᐅᑯᐊ ᐊᑐᕈᒫᕐᓂᐊᓂᐊᖅᑐᑦ ᑕᑯᓪᓗᒋᑦ, ᑕᐃᑯᐊ 

ᐅᖅᓱᐊᓗᐃᑦ ᐊᑭᓪᓕᒋᐊᕈᑎᖏᑦ ᑕᕝᕙᓃᖃᑕᐅᕚᑦ? 

ᐊᑭᓪᓕᒋᐊᕈᑎᑕᖃᕐᒪᑕ ᓄᓇᕘᒥᐅᓕᒫᓄᑦ 

ᑐᕌᖓᔪᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᒥᑭᓐᖑᐊᕐᓗ ᖁᔭᓕᓪᓗᒍ ᐊᐱᖅᑯᑎᒋᖕᒪᒍ. 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᒃᑲ. ᐅᓇ ᖁᓪᓕᒃᑯᓐᓄᑦ 

ᓇᒻᒥᓂᕋᓛᖁᑎᒋᔭᐅᔪᓄᓪᓗ ᑐᕌᖓᔪᖅ, 

ᑕᐃᒃᑯᓂᖓᓕ ᐃᓗᓕᖃᖃᓯᐅᔾᔨᓯᒪᓐᖏᑦᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙ ᐅᖃᖅᓯᒪᖕᒪᑦ ᐆᒻᒪᖅᑯᑎᓄᑦ ᐊᑭᓪᓕᒋᐊᕈᑏᑦ 

ᓄᓇᕘᓕᒫᒧᑦ ᐊᑭᓕᐅᑎᒋᔭᐅᖃᑦᑕᖅᐳᑦ 

ᐃᒡᓗᓕᖕᓄᑦ, ᓇᖕᒥᓂᖅ ᐃᒡᓗᑖᕈᒪᓕᑎᒐᓱᐊᖅᖢᒋᑦ 

ᐊᒻᒪᓗ ᓇᖕᒥᓂᕋᓛᓄᑦ. ᐊᑭᓪᓕᒋᐊᕈᑎᓂᒃ 

ᐱᑖᖅᑎᑕᐅᖃᑦᑕᖅᖢᑎᒃ ᓇᖕᒥᓂᕆᔭᐅᔪᑦ 

ᐅᓄᖅᓯᕙᓪᓕᐊᖁᓪᓗᒋᑦ.  

 

ᓇᖕᒥᓂᖅ ᐃᒡᓗᓖᓪᓗᓇᑦ ᓱᒻᒪ ᑕᕝᕙᓃᖃᑕᐅᕙᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᒥᔅᑕ ᒥᑭᓐᖑᐊᖅ 

ᐊᐱᖅᑯᑎᕋᕐᒪᑦ. ᓇᖕᒥᓂᖅ ᐃᒡᓗᖃᕐᓂᕐᒧᑦ ᐃᑲᔫᑏᑦ 

700 kilowatts ᑕᐃᓐᓇ ᓯᕗᓪᓕᖅᐹᖅ 

ᐊᑭᓪᓕᒋᐊᖅᑕᐅᓯᒪᖃᑦᑕᖅᑐᖅ. 

ᐃᑲᔫᑎᐊᓛᖅᑖᖅᑎᑦᑎᖃᑦᑕᖅᑐᒍᑦ ᐊᑭᑐᓱᐊᓘᖕᒪᑕ 

ᑕᒪᒃᑯᐊ ᐆᒻᒪᖅᑯᑏᑦ ᑕᖅᑭᑕᒫᖅᓯᐅᑏᑦ, ᐅᑭᐅᒃᑯᓪᓗ 

ᐃᑯᒪᓂᒃ ᐊᑐᕐᓂᐊᖅᓴᐅᖃᑦᑕᕋᑦᑕ 

ᐊᑭᑐᓂᖅᓴᐅᖃᑦᑕᖅᐳᖅ ᑕᐃᒃᑯᓄᖓ 

ᐊᑭᓪᓕᐊᒋᐊᕈᑎᒋᔭᐅᓇᓱᒃᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᒡᓕᑎᖅᓯᒪᔪᖅ 

ᑮᓇᐅᔭᓕᕆᓂᖅ, ᒐᕙᒪᒃᑯᓐᓄᑦ ᐊᐅᓚᑕᑦ ᑮᓇᐅᔭᑦ  

ᑲᑎᓕᒫᖅᖢᒋᑦ ᐊᐅᓚᔾᔪᑏᑦ ᒪᑭᒪᐅᑏᒡᓗ 

ᓂᕈᐊᕈᑕᐅᓂᐊᖅᑐᑦ$52,050,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): C-3-ᒧᑦ ᐅᑎᕐᓗᑕ. 

ᓇᐃᒡᓕᑎᖅᓯᒪᔪᑦ ᑮᓇᐅᔭᑦ ᑮᓇᐅᔭᖅᑐᕈᑏᑦ  

ᑲᑎᓕᒫᖅᖢᒍ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ $91,245,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖏᖅᐱᓰ 

ᑖᒃᑯᐊ ᐱᔭᕇᕋᑦᑎᒃᑯᑦ ᑮᓇᐅᔭᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᑐᓯᔾᔪᑎᑎᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨᕋᓛᖁᑎᑎᓪᓗ ᖁᔭᓕᕙᒃᑲ. 

ᐊᐱᖅᓱᖅᑎᐊᖅᑐᐊᓘᖃᑦᑕᕋᑖᔅᓯ 

ᐃᖅᑲᓇᐃᔭᖅᑎᒃᑲᓗ, ᐊᖏᔪᖅᑳᒡᒍᑎᒃᑲᓗ, 

ᖃᐅᔨᒪᑦᑎᐊᕋᓱᓐᓂᐊᖅᑲᕗᑦ. 

 

ᑖᒃᑯᐊ ᐊᐱᖅᑯᑎᒋᖅᑲᐅᔭᔅᓯ ᖃᐅᔨᒋᐊᕆᐊᓕᕗᑦ 

ᖃᐅᔨᑎᐊᓐᓂᐊᕐᒪᖔᖅ 

ᖃᐅᔨᒋᐊᑦᑎᐊᕐᓂᐊᕋᓗᐊᕐᒪᖔᑦᑎᒍ. ᑕᐃᒃᑯᐊ 

ᐊᐅᔭᒃᑯᑦ ᐃᓕᓐᓂᐊᖃᑦᑕᖅᑐᐃᑦ 

ᐃᑲᔪᓐᓂᖃᓪᓚᕆᓐᓂᐊᒥᒻᒪᑕ ᐊᒻᒪᑦᑕᐅᖅ ᑕᖅᑲᐅᖓ 

ᓂᓪᓕᐊᒍᓐᓇᖅᑎᑕᐅᒐᑦᑕ ᒐᕙᒪᒃᑯᑦ 

ᐱᓕᕆᕕᖏᓐᓄᑦ ᐊᖏᔪᖅᑲᐅᑎᖏᓄᓪᓗ 

ᐊᔾᔨᒌᒋᐊᖃᕐᖓᑕ ᐃᖅᑲᓇᐃᔭᖅᑎᑦᑎᓂᐅᔪᐃᑦ 

ᓄᓇᕗᒻᒥ ᐊᒻᒪ ᓵᙵᔭᔅᓴᐅᓂᖏᓪᓗ 

ᑕᐃᒫᔅᓴᐃᓐᓇᖅ ᐃᑉᐱᓐᓂᐊᒋᐊᓖᑦ. ᑕᐃᒫᒃ 

ᐊᐱᖅᓱᖅᑕᐅᖃᑦᑕᐃᓐᓇᕈᒪᔪᖓ 

ᐋᖅᑭᒋᐊᕆᖁᔭᐅᖏᓐᓇᕐᓗᑕᔭ 

 

ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᖃᑎᓯᓗ 

ᐃᓱᒫᓘᑎᖃᖅᑲᑕ ᑐᓴᕈᔅᓯᓘᓐᓃᑦ  

ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓗᒋᔭᐅᑉᐸᑕ 

ᐱᑦᑎᐊᖏᑦᑐᒋᔭᐅᓗᑎᑦ 

ᖃᐅᔨᒃᑲᑕᐅᑦᑕᐅᑎᒋᒐᔭᖅᑯᖓ.  

 

ᑖᒃᑯᐊ ᐊᖏᔪᖅᑳᒡᒍᑎᒃᑲ ᖁᔭᓕᒍᒪᔭᒃᑲ ᒥᔅᑕ ᑖᓯ 

ᐊᒻᒪᓗ ᒥᔅᑕ ᑕᒧᑎ ᐊᒻᒪᑦᑕᐅᖅ ᐅᕙᓂ 

ᒪᓕᒐᓕᐅᕐᕕᒻᒥ ᑯᕇᔅᑏᓐ ᐱᐊᓐᔅ ᐃᓕᓴᕆᒍᒪᒻᒥᔭᕋ.  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᕆᔨᒃᑯᓐᓂ ᐃᖅᑲᓇᐃᔭᖅᐸᓚᐅᖅᑑᒐᓗᐊᖅ 

ᐅᕙᑦᑎᓐᓂ ᐃᖅᑲᓇᐃᔭᕈᓘᔭᖅᐸᓕᕐᖓᑦ 

ᑮᓇᐅᔭᓕᕆᔨᒃᑯᓐᓂ. 

 

ᖁᔭᓕᒍᒪᒻᒥᔭᕋ ᑮᓇᐅᔭᓕᕆᔨᕗᑦ ᔨᐊᕝ ᓵᓐᓗ 

ᐊᔅᓱᕈᖅᑐᕕᔾᔪᐊᕌᓘᖃᑦᑕᕐᖓᑦ 

ᐃᖅᑲᓇᐃᔭᖅᑎᓕᕆᔩᑦ ᐱᓕᕆᑦᑎᐊᕋᓗᐊᕐᒪᖔᑕ. 

 

ᑕᐃᒫᓪᓗ ᑲᑎᖅᓱᐃᖃᑎᒋᓯᒪᔭᕗᑦ ᑖᒃᑯᓂᖓ 

ᑮᓇᐅᔭᖅᑐᕐᓂᐊᖅᑐᓂᒃ ᖁᔭᓕᒻᒥᔭᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖑᕗᑎᑦᑕᐅᖅ 

ᐃᖅᑲᓇᐃᔭᖅᑎᑎᓪᓗ. ᐃᖅᓱᒃᑏ, ᑖᒃᑯᐊ ᑕᖅᑲᐅᖓ 

ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᒫᓐᓇ 5 ᒥᓂᔅᓯᒥᒃ ᑕᖃᐃᖅᓯᑲᐃᓐᓇᓚᐅᖅᑐᑎᒃ 

ᓄᖅᑲᖓᑲᐃᓐᓇᓚᐅᕐᓗᑕ ᐊᓯᐊᓂᒃ 

ᐱᒋᐊᕐᓂᐊᖅᑐᒍᑦ. ᖁᔭᓐᓇᒦᒃ.  

 

>>ᓄᖅᑲᑲᐃᓐᓇᖅᑐᐃᑦ 16:46ᒥ ᑲᔪᓯᒃᑲᓂᖅᑐᑎᓪᓗ 

16:58ᒥ 

 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᙵᓱᒃᑲᓐᓂᓕᕐᒥᒋᔅᓯ. ᒫᓐᓇ ᑕᐃᒪ ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᐃᖅᑲᓇᐃᔭᖅᑎᖏᑦ ᑕᕝᕙᓃᖃᑎᖃᕈᒪᓂᐊᕐᒪᖔ? 

ᒪᒥᐊᓇᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ. ᓇᑯᕐᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᑳᑦ 

ᐃᖅᑲᓇᐃᔭᖅᑎᖏᑦ ᑕᐅᓄᙵᖁᓪᓗᒋᑦ 

ᐅᖃᕆᐊᖅᑐᕕᒻᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 

ᐅᖃᕆᐊᖅᑐᖅᑐᐃᑦ ᑕᐅᓄᙵᐅᑎᑲᐃᓐᓇᓚᐅᕐᒥᒃᑭᑦ 

ᐅᖃᕆᐊᖅᑐᕐᕕᒻᒧᑦ.  

 

ᖁᔭᓐᓇᒦᒃ. ᑎᑎᕋᖅᑕᐅᓂᐊᕐᖓᑦ ᒥᓂᔅᑕ 

ᓇᓗᓇᐃᑲᐃᓐᓇᒃᑭᑦ ᐃᖅᑲᓇᐃᔭᖅᑎᑎᑦ 

ᑕᕝᕙᓃᖃᑎᑎᑦ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓂ, ᐸᐅᓗᓯ ᓱᕕᒐᖅ, 

ᑐᖏᓕᕋ ᐊᒻᒪᓗ ᐅᕗᖓ ᓴᐅᒥᖓᓂᒃ ᔨᒻ ᓯᑏᕙᓐᔅ, 

ᑐᖏᓕᒃᑲᓂᕗᑦ ᐃᖏᕐᕋᔪᓕᕆᓂᕐᒧᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᐃᖅᓯᒍᑎᓐᓂ ᐅᖃᐅᓯᕆᓂᐊᖅᑕᕐᓂᒃ 

ᐱᒋᐊᕈᓐᓇᓕᖅᑐᑎᑦ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᑦᑐᖓ ᓵᖓᓃᒍᓐᓇᕋᒪ 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᕆᓗᒋᑦ 2015-16 

ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ ᑮᓇᐅᔭᐃᑦ 

ᐊᑐᖅᑐᔅᓴᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᑖᒃᑯᐊ ᑮᓇᐅᔭᐃᑦ 

ᐊᑐᖅᑐᔅᓴᐃᑦ ᐅᓪᓗᒥ ᕿᒥᕐᕈᓂᐊᖅᑕᕗᑦ ᑮᓇᐅᔭᓂᒃ 

ᑐᓂᓯᑐᐃᓐᓇᖃᑦᑕᕈᑏᑦ, ᐃᑲᔫᑎᐅᕙᑦᑐᓪᓗ, 

ᑮᓇᐅᔭᒃᓴᓄᑦ ᐃᑲᔫᓯᐊᓄᓪᓗ ᐊᓯᖏᓐᓄᓪᓗ 

ᐊᑭᓖᖃᑦᑕᕆᐊᓕᓐᓄᑦ.  

 

ᑲᑎᓕᒫᖅᑐᒋᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ 

ᑐᒃᓯᕋᖅᑕᕗᑦ 2015-16 ᐊᕐᕌᒎᖓᓂᒃ 

$68,101,000 ᒥᓕᐊᓐ. ᐊᒥᓱᕈᕆᐊᖅᑐᑦ $7 

ᒥᓕᐊᓐ ᐊᕐᕌᓂ 2014-15 ᐊᑐᖅᑐᔅᓴᐅᓚᐅᖅᑐᓂ.  

ᐃᑲᔪᕈᑕᐅᓂᐊᖅᑐᑦ ᐊᐅᓚᑦᑎᓂᑦᑎᓐᓄᑦ ᓄᓇᕗᑦᒥ 

ᐃᖏᕐᕋᔪᓕᕆᔨᒃᑯᑎᒍᑦ ᐃᑲᔪᕈᑕᐅᓗᑎᓪᓗ 

ᐱᕙᓪᓕᐊᔪᓕᕆᓂᕐᒧᑦ ᓄᓇᕗᑦᒥ. 

ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ ᑮᓇᐅᔭᐃᑦ  

ᐊᑐᖅᑐᔅᓴᐃᑦ ᐊᒥᓱᓐᖑᕆᐊᕐᓂᖏᑦ ᐅᑯᓄᖓ 

ᐱᖓᓲᓕᖓᔪᓄᑦ ᑐᕌᖓᔪᑦ: 

 

1. ᐊᒥᓲᓐᖑᕆᐊᖅᑕᐅᓂᖏᑦ ᐃᑲᔫᑕᐅᓂᖏᑦ 

ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᓗ 

ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᑲᑎᒪᓕᒫᖅᑐᒋᑦ, 

$3.8 ᒥᓕᐊᓐ; 

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2. ᐸᕐᓇᐅᑕᐅᓯᒪᔪᖅ ᐊᑭᑦᑐᕆᐊᕋᔭᕐᓂᖓᓂᒃ 

ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ 

ᐊᑐᖅᑐᔅᓴᐃᑦ ᐃᖃᓗᐃᑦ ᓄᓇᓕᐸᐅᔭᖅ 

ᑲᖓᑕᓲᒃᑯᕕᖓᓄᑦ ᑲᑎᓕᒫᖅᑐᒋᑦ $2.6 

ᒥᓕᐊᓐ. ᐊᒻᒪᓗ 

 

3. ᐊᒥᓱᓐᖑᕆᐊᖅᑕᐅᓂᖏᑦ $1 ᒥᓕᐊᓂᒃ 

ᑮᓇᐅᔭᖃᑦᑎᑦᑎᖃᑦᑕᕐᓂᕗᑦ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᓕᕆᓂᖏᓐᓄᑦ. 
 

(ᑐᓵᔨᑎᒍᑦ) ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᖏᖅᓯᒪᓂᖃᑦᑎᐊᖅᑐᑦ 

ᓯᕗᒧᑦ ᐊᑉᓗᒃᑕᕐᒥᒃ ᐊᑐᕐᓂᐊᕐᓂᕋᖅᑐᑎᒃ 

ᓯᕗᓪᓕᐅᖁᔭᐅᓯᒪᔪᓂᒃ ᒪᑭᒪᐅᑎᓂᒃ 

ᐱᕈᖅᓴᐃᒍᒪᓪᓗᑎᒃ ᑕᒪᐅᓇ ᖃᐅᔨᒪᑦᑎᐊᓂᒃᑯᑦ 

ᐱᕙᓪᓕᐊᑎᑦᑎᓂᒃᑯᑦ ᐅᑯᓂᖓ: 

 

 ᒪᓕᓪᓗᒋᑦ ᖃᐅᔨᒪᑦᑎᐊᕋᓱᓐᓂᖅ ᑕᒪᒃᑯᐊ 

ᒪᓕᒐᕐᓂᒃ ᒪᓕᑦᑎᐊᕐᓂᐊᕋᓗᐊᕐᒪᖔᑕ 

ᐊᐅᓚᑦᑎᒍᑕᐅᓂᐊᖅᑐᓂᒃ ᓄᓇᒥᒃ 

ᐲᔭᐃᒐᓱᐊᕐᓂᕐᒥᒃ ᑭᓱᑐᐃᓐᓇᕐᓂᒃ; 

 

 ᐊᖏᓪᓕᒋᐊᕐᓗᒋᑦ ᐃᑲᔪᖅᓰᖃᑦᑕᕐᓂᕗᑦ 

ᐱᕙᓪᓕᐊᔪᓕᕆᓂᒃᑯᑦ ᐱᕈᖅᓴᐃᖃᑦᑕᖅᑐᐃ 

ᓇᓗᓇᐃᖅᑐᐃᔪᐃᑦ 

ᐱᕈᖅᐸᓪᓕᐊᓂᐅᔪᓐᓇᖅᑐᓂᒃ ᐱᖃᓯᐅᑎᓪᓗᒋᑦ 

ᐃᓄᐃᑦ ᓴᓇᕈᓘᔭᕐᓂᕆᕙᑦᑕᖏᑦ 

ᑕᑯᒥᓇᖅᑐᓂᒃ; 

 

 ᓇᒻᒥᓂᖃᐅᑎᓂᒃ ᓴᖅᑮᒐᓱᒃᑐᑦ 

ᐃᑲᔪᖅᓯᖅᑕᐅᓗᑎᒃ ᒪᓕᒐᕐᓂᒃ 

ᐅᖃᐅᔾᔪᖅᑕᐅᓗᑎᒃ 

ᐱᔭᕆᐊᑭᓐᓂᖅᓴᐅᓂᐊᕐᖓᑕ ᒪᓕᒐᕐᓂᒃ 

ᒪᓕᒐᓱᒋᐊᖏᑕ ᐃᑲᔪᖅᓰᓗᑕ 

ᐱᕙᓪᓕᐊᑎᑕᐅᓂᖓᓂᒃ ᒫᓐᓇ; ᐊᒻᒪ 

 

 ᓯᕗᓂᑦᑎᓐᓂ ᓴᓇᔨᐅᖃᑦᑕᓛᖅᑐᓂᒃ 

ᑕᑯᒥᓇᖅᑐᓂᒃ ᑭᓱᑐᐃᓐᓇᕐᓂᒃ ᐃᓄᐃᑦ 

ᓴᓇᓲᖏᓐᓂᒃ. ᑕᐃᒃᑯᐊ ᑲᓇᑕᓕᒫᒥ 

ᓴᓇᓯᒪᔭᖏᑦ ᓯᓚᕐᔪᐊᓕᒫᒧᓪᓗ ᑕᑯᔭᐅᖁᓪᓗᒋᑦ. 

 

ᑖᒃᑯᐊ ᑮᓇᐅᔭᖏᑦ ᐃᑲᔪᕐᓂᐊᖅᑐᑦ 

ᐊᖏᖅᓯᒪᔭᑦᑎᓐᓂ ᓴᖅᑭᑎᑦᑎᓗᓂ.  

 

ᐊᖏᓂᖅᓴᒥᒃ ᐃᑲᔪᖅᓰᓂᕆᓂᐊᖅᑕᕗᑦ 

ᐳᓚᕋᖅᑐᓕᕆᓂᕐᒥᒃ ᐱᖅᑯᓯᓕᕆᓂᕐᒥᓪᓗ 

ᐃᓚᖃᒻᒥᔪᑦ $1,550,000 ᑐᓂᕐᕈᑎᔅᓴᓂᒃ  

ᓄᓇᓕᓐᓄᑦ ᑐᓐᖓᕕᓕᓐᓂᒃ ᐱᓕᕆᓂᐅᔪᓄᑦ. 

ᑕᒪᐅᓇ ᐆᒪᕆᐊᖅᑎᑦᓯᒪᓂᒃᑯᑦ ᐳᓚᕋᖅᑐᓕᕆᓂᕐᒥᒃ 

ᐱᖅᑯᓯᓕᕆᓂᕐᒥᓪᓗ ᐱᓕᕆᓂᐅᔪᓂᒃ. ᕼᐋᒻᓚᐃᑦ 

ᓄᓇᓕᓐᓂᓗ ᑎᒥᐅᔪᐃᑦ ᐃᓚᐅᓂᖃᖃᑦᑕᓲᑦ 

ᐃᓄᐃᑦ ᓴᓇᓲᖏᓐᓄᑦ ᑕᑯᒥᓇᖅᑐᓂᒃ. ᑮᓇᐅᔭᓂᒃ 

ᑕᕝᕙᓐᖓᑦ ᐱᖃᑦᑕᕈᓐᓇᓂᐊᖅᑐᑦ ᓇᒻᒥᓂᖅ 

ᓯᕗᓪᓕᐅᖁᔭᒥᓅᖅᑲᓪᓗᓂᒋᑦ.  

 

$1,661,000 ᐃᑲᔪᖅᓰᒍᑎᖃᓐᓂᐊᕐᒥᔪᒍᑦ 

ᑎᒥᐅᔪᓂᒃ ᐱᕙᓪᓕᐊᑎᑦᑎᑎᓪᓗᒋᑦ ᒪᑯᓂᖓ 

ᓄᓇᕗᑦᒥ ᐱᕙᓪᓕᐊᔪᓕᕆᔨᒃᑯᓐᓂᑦ, ᓄᓇᕗᑦᒥ 

ᑕᕐᕆᔮᖅᓴᓕᐅᖅᑎᓂᓪᓗ ᐊᒻᒪᑦᑕᐅᖅ ᓄᓇᕗᑦᒥ 

ᓴᓇᔪᓕᕆᔨᒃᑯᓐᓂᑦ. 

 

$620,000-ᑲᓐᓃᑦ ᐃᓚᒋᐊᖅᓯᒍᑕᐅᔪᒫᓐᓂᐊᖅᐳᑦ 

ᐊᖏᓪᓕᒋᐊᖅᓯᒐᓱᑦᑐᑕ ᐳᓚᕋᑦᑐᓕᕆᓂᕐᒥᑦ, 

ᐱᖅᑯᓯᓕᕆᓂᕐᒥᓪᓗ ᐱᓕᕆᓂᕆᕙᑦᑕᑎᓐᓂ. ᑖᒃᑯᐊ 

ᑐᑭᒧᐊᒃᑎᑦᑎᕙᒻᒪᑕ ᑐᕌᖓᓕᐊᖑᓯᒪᔪᓂᑦ 

ᐳᓚᕋᒃᑐᓕᕆᓂᕐᒧᑦ, ᐱᖅᑯᓯᓕᕆᓂᕐᒧᓪᓗ. 

ᑖᒃᑯᐊᑦᑕᐅᖅ ᐱᓕᕆᓂᖃᕐᒥᒻᒪᑕ ᐳᓚᕋᑦᑐᓕᕆᓂᕐᒥᑦ 

ᐊᐅᓚᑎᔨᐅᔪᓂᑦ ᑲᒪᓂᕐᒥ ᑕᐃᒫᓪᓗ ᑖᔅᓱᒥᖓ 

ᐱᓕᕆᑦᑎᐊᕈᓐᓇᓂᐊᖅᑐᐃᑦ ᑮᓇᐅᔭᐃᑦ ᐊᑐᕐᓗᒋᑦ.  

 

ᒪᓕᑦᑎᐊᖅᑐᑕ ᓯᕗᒧᑦ ᐊᑉᓗᒃᑕᒥ ᑖᒃᑯᐊ ᑮᓇᐅᔭᐃᑦ 

ᐃᓕᐅᖅᑲᖅᓯᒪᔭᕗᑦ ᐃᑲᔪᕐᓂᐊᖅᑐᑦ ᐅᕙᒍ 

ᐱᓕᕆᕕᑦᑎᓐᓂᒃ ᑲᑐᔾᔨᖃᑎᑦᑎᓂᓪᓗ 

ᐱᕈᖅᓴᐃᒐᓱᑦᑎᓪᓗᑕ ᐊᖏᓪᓕᕆᐊᕆᒐᓱᑦᑎᓪᓗᑕᓗ 

ᐃᓄᐃᑦ ᓴᓇᓲᖏᓐᓂᑦ ᐳᓚᕋᑦᑐᓕᕆᓂᕐᒥᓪᓗ. 

ᑕᐃᒫᔅᓴᐃᓐᓇᕐᓗ ᑖᒃᑯᐊ ᑮᓇᐅᔭᐃᑦ 

ᐃᓕᐅᖅᑲᖅᑕᕗᑦ ᐃᑲᔪᖅᓰᓂᐊᖅᑐᑦ 

ᐱᕙᓪᓕᐊᑎᑕᐅᓂᖓᓂᑦ ᒫᓐᓇ, ᓯᕗᓂᑦᑎᓐᓂᓗ 

ᓄᓇᕗᑦᒥ ᓴᓇᕈᓘᔭᖅᑎᐅᖃᑦᑕᓂᐊᖅᑐᓄᑦ.  

 

ᐃᖃᓗᓐᓂᓕ ᒥᕝᕕᓕᐅᕋᓱᒃᑐᓄᑦ ᓯᓚᕐᔪᐊᓕᒫᒧᑦ 

ᑐᕌᖓᔪᒥᑦ ᑕᓐᓇ ᐊᑭᑦᑐᕆᐊᕋᓱᑦᑕᕗᑦ ᑕᕝᕙᖔᖅᑐᑦ 

ᐊᕐᕌᒍᑕᒫᑦ ᐱᔨᑦᑎᕋᕐᓂᕐᒧᑦ ᐊᑭᓕᕆᐊᖃᓲᑦᑎᓐᓂᒃ 

ᐃᓚᒋᔭᐅᔪᖅ ᓇᒻᒥᓂᖃᐅᑎᓄᑦ ᒐᕙᒪᒃᑯᓄᓪᓗ 

ᑲᑐᔾᔨᓂᐅᔪᓄᑦ. ᑕᐃᒫᒃ ᑖᓐᓇ ᑐᓴᖅᑕᐅᔭᕆᐊᓕᒃ 

ᐊᐅᓚᒍᑎᔅᓴᖏᑦ ᐃᓛᒃᑰᖓᒻᒪᑕ 

ᐊᑭᑐᔪᖅᑐᕈᑎᔅᓴᖏᑕ. ᖃᖓᑕᓲᒃᑯᕕᓕᐅᕐᓂᖅ ᑖᓐᓇ 

ᖃᖏᐅᑎᓯᒪᙱᑎᐊᖅᑐᓂ ᑮᓇᐅᔭᖏᓐᓂᓪᓗ 

ᐅᖓᑕᖏᖅᓯᓯᒪᙱᑎᐊᖅᑐᓂ ᓇᒻᒥᓂᖃᐅᑎᒥᒃ 

ᑲᑐᔾᔨᖃᑎᒌᕕᕗᑦ. ᓈᒻᒪᒋᑦᑎᐊᖅᑕᕗᑦ 

ᖃᖓᑕᓲᒃᑯᕕᐅᑉ ᐊᐅᓚᑕᐅᓂᕆᕙᑦᑕ ᓄᓇᕗᑦᒥ 

ᖃᖓᑕᓲᓕᕆᔨᒃᑰᓕᖅᑐᓄᑦ, ᑕᒪᒃᑯᐊ 

ᖃᖓᑕᓲᒃᑯᕕᒻᒥ ᐊᐅᓚᑦᑎᓃᑦ ᓇᒻᒥᓂᖃᐅᑎᒧᑦ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᑕᐅᓕᕋᓗᐊᖅᑎᓪᓗᒋᑦ ᐃᖏᕐᕋᔪᓕᕆᔨᒃᑯᑦ ᓱᓕ 

ᑐᓂᓯᓯᒪᙱᑦᑐᑦ ᐱᓕᕆᐊᖑᔭᕆᐊᓕᓕᒫᓂᒃ 

ᓇᒻᒥᓂᖃᐅᑎᓕᒻᒧᑦ. 

 

ᑕᒪᒃᑯᓂᖓ ᐊᐅᓚᑦᑎᓂᕐᒥᑦ 

ᑮᓇᐅᔭᓕᐅᕋᓱᕝᕕᐅᔪᓂᑦ ᐊᒻᒪᑦᑕᐅᖅ ᖃᖓᑕᓲᒃᑯᕖᑦ 

ᓄᓇᖏᑕ ᐊᑐᖅᑐᐊᕈᑎᖏᓐᓂᑦ ᐊᒻᒪᑦᑕᐅᖅ 

ᖃᖓᑕᓲᑦ ᑎᑭᖃᑦᑕᖅᑐᐃᑦ ᐊᑭᓕᕆᐊᓕᖏᓐᓂᑦ  

ᐊᒻᒪᓗ ᖃᐅᔨᒪᒐᓱᓐᓂᕐᒥᑦ ᐊᖏᖃᑎᒌᒍᑎᓂᑦ 

ᐱᔾᔪᑎᓕᓐᓂᒃ ᐃᓄᐃᑦ ᐱᖃᑕᐅᑎᑕᐅᓂᖏᓐᓂᑦ 

ᐃᖅᑲᓇᐃᔮᓄᑦ ᑳᓐᑐᕌᒃᓄᓪᓗ.  

 

ᑖᓐᓇ $1 ᒥᓕᐊᓐ ᓄᓇᓕᓐᓂᑦ ᐃᖏᕐᕋᔪᓕᕆᓂᕐᒧᑦ 

ᑐᕌᖓᒐᔭᖅᑐᖅ ᐊᖏᓪᓕᒋᐊᕆᒍᓐᓇᕐᓂᐊᖅᑐᖅ 

ᓄᓇᓕᓐᓂ ᐊᖅᑯᑎᓕᐅᕐᓂᕆᕙᑦᑕᑎᓐᓂ, ᐊᒻᒪᑦᑕᐅᖅ 

ᐱᖃᓯᐅᔾᔨᓗᑕ ᑐᓚᑦᑕᕕᓐᓄᑦ ᑐᕌᖓᔪᓂᑦ ᑕᕝᕗᖓ. 

ᑖᓐᓇ ᓄᑖᖅ ᐊᑎᖃᕐᓂᐊᖅᑐᖅ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᔪᓄᑦ 

ᐱᓕᕆᓂᐅᔪᑦ. ᑕᐃᒫᔅᓴᐃᓐᓇᖅ ᓴᖅᑭᖅᑕᐅᓂᐊᖅᑐᖅ 

ᐊᔾᔨᒋᓗᐅᓂᐅᒃ ᐊᑐᕆᐊᓕᐅᕈᑎᔅᓴᐅᖃᑦᑕᖅᑐᐃᑦ. 

ᑖᓐᓇ ᓱᓕ $500,000 ᐅᒥᐊᒃᑯᕕᕋᓛᓕᐅᕆᔅᓴᖅ 

ᓱᕐᕌᔮᙱᒻᒥᔭᕗᑦ ᐊᑭᑐᔪᖅᑐᕈᑎᔅᓴᖁᑎᑦᑎᓐᓂ. 

 

ᓯᕗᒧᑦ ᐊᑉᓗᒃᑕ ᐅᕙᑦᑎᓐᓂᑦ ᐊᖏᖅᑎᑦᑎᓯᒪᒻᒪᑦ 

ᐃᑲᔪᖅᓰᒋᐊᖃᖅᑎᑦᑎᓪᓗᓂ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ ᐱᒋᐊᖅᑎᑕᐅᔪᓂᑦ 

ᐱᕈᖅᓴᐃᔪᓂᑦ ᐊᖏᓪᓕᒋᐊᕆᔪᓂᓪᓗ 

ᓴᖅᑭᖅᑕᐅᒍᓐᓇᖅᑐᓂᑦ ᓄᓇᓕᓐᓄᑦ. 

ᐊᒥᓱᑲᓪᓛᓗᐃᑦ ᓄᓇᓖᑦ ᓇᓗᓇᐃᖅᓯᓯᒪᓪᓚᕆᑦᑐᑦ 

ᓄᓇᖏᓐᓂᑦ ᐱᒋᐊᖅᑎᒐᓱᔅᓯᒪᔭᖏᑦ 

ᐳᓚᕋᒃᑐᓕᕆᓂᕐᒧᑦ ᑐᕌᖓᑉᐸᑕ, 

ᐅᔭᕋᓐᓂᐊᓂᕐᒧᓘᓐᓃᑦ, ᐃᖃᓗᓕᕆᓂᕐᒧᓘᓐᓃᑦ 

ᑐᕌᖓᑉᐸᑕ ᑐᕚᖃᓪᓚᕆᑉᐸᒻᒪᑕ ᑮᓇᐅᔭᓂᒃ 

ᐃᓕᐅᖅᑲᐃᔪᖃᖅᑲᑦ, ᐃᖏᕐᕋᔪᓕᕆᓂᕐᒧᑦ 

ᑲᓱᖅᑎᑦᑎᒍᓐᓇᖅᑐᓂᑦ ᓄᓇᓕᓐᓂᑦ 

ᐱᖁᑎᖏᓐᓂᓪᓗ ᐃᖅᑲᓇᐃᔮᖁᑎᖏᓐᓂᓪᓗ. 

ᑮᓇᐅᔭᑦ ᑖᒃᑯᐊ ᑕᐃᒪᓐᓇᓪᓗᐊᖅ ᐃᓚᓯᒃᑲᓂᖅᑐᑦ 

ᑮᓇᐅᔭᓂᑦ ᐊᑐᐃᓐᓇᐅᕙᓚᐅᖅᑐᓂᑦ 

ᐊᑐᕆᐊᓕᐅᕈᑎᔅᓴᓂᑦ ᑐᓚᑦᑕᕐᕕᓕᐅᕈᑎᔅᓴᓂᓪᓗ.  

ᖁᕕᐊᓱᒃᑐᒍᑦ ᓄᓇᓕᓐᓂ ᐱᑎᑦᑎᒋᐊᔅᓴᖅ 

ᑕᑯᓐᓇᖑᐊᖅᓯᒪᔭᖏᓐᓂᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᓇ ᐃᒃᓯᕙᐅᑖᖅ, ᐃᓚᖓ 

ᐅᖃᐅᓯᕆᕙᓪᓚᐃᓂᖅᑲᐅᖏᓐᓇᒃᑯ 

ᐅᖃᕆᐊᑲᓐᓂᑲᐃᓐᓇᕐᓂᐊᕋᒃᑯ. ᐃᓚᖓ ᑕᐃᑲᓂ 

ᒪᑉᐱᖅᑐᒐᖓᓂ ᐱᒋᐊᙵᕐᓂᖓᓂ.  

 

(ᑐᓵᔨᑎᒍᑦ) ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 

ᐃᖏᕐᕋᔪᓕᕆᔨᒃᑯᑦ ᓯᕗᒧᑦ ᐊᑉᓗᒃᑕᒥᑦ  

ᐊᖏᖅᓯᒪᓂᖃᑦᑎᐊᖅᑐᑦ ᓴᖅᑮᒐᓱᓐᓂᐊᕐᓗᑎᑦ 

ᖃᐅᔨᒪᑦᑎᐊᖅᑐᓂᑦ ᐱᕙᓪᓕᐊᔪᓕᕆᓂᕐᒧᑦ 

ᓇᒥᓕᒫᖅ ᓄᓇᕗᑦᒥ: 

 

 ᐅᑯᐊ ᐊᑐᕐᓗᓂᒋᑦ ᐊᑐᖅᑕᐅᑎᑕᐅᒐᓱᓪᓗᒋᑦ 

ᒪᓕᒐᖅᑎᒍᑦ ᓴᖅᑭᔮᖅᑎᑕᐅᒍᓐᓇᖅᑐᐃᑦ 

ᑮᓇᐅᔭᐃᔭᓚᕿᑎᑦᑎᒍᓐᓇᖅᑐᐃᑦ 

ᓴᖅᑮᒐᓱᐊᕐᓗᑎ ᒪᑭᒪᐅᑎᔅᓴᓂᒃ; 

 

 ᐃᑲᔪᖅᓰᖃᑦᑕᕐᓗᑕ ᐱᕙᓪᓕᐊᑎᑕᐅᒐᓱᑦᑐᓂᒃ 

ᐊᖏᓪᓕᒋᐊᕆᔪᓂᒃ ᓴᖅᑭᖅᑕᐅᒍᓐᓇᖅᓯᒪᔪᓂᒃ 

ᓇᓗᓇᐃᖅᑕᐅᓯᒪᔪᓂᒃ ᐱᖃᓯᐅᑎᓗᒋᑦ 

ᐳᓚᕋᑦᑐᓕᕆᓂᖅ ᐊᒻᒪᓗ ᐃᓄᐃᑦ 

ᓴᓇᕈᓘᔭᓲᓂᖅ; 

 

 ᓇᒻᒥᓂᖃᐅᑎᓕᕆᓂᕐᓗ ᐃᑲᔪᖅᓱᐃᕐᓗᒍ 

ᓇᓗᓇᐃᕐᓗᒋᑦ ᖃᓄᖅ ᐃᑲᔪᕈᓐᓇᕐᒪᖔᑕ 

ᑭᓱᒧᓪᓗ ᓇᒻᒥᓂᖃᐅᑎᕋᓛᑦ 

ᖃᐅᒪᑦᑎᐊᓂᖅᓴᐅᓂᐊᕐᖓᑕ ᖃᓄᖅ 

ᐃᑲᔪᖅᑕᐅᒍᓐᓇᕐᒪᖔᑕ, ᐊᒻᒪᓗ 

 

 ᒫᓐᓇ ᓯᕗᓂᑦᑎᓄᓪᓗ 

ᓴᓇᕈᓘᔭᖅᑎᐅᖃᑦᑕᓛᖅᑐᐃᑦ ᓄᓇᕗᒻᒥ 

ᐃᑲᔪᓯᖅᑕᐅᓗᑎᑦ ᑕᑯᔭᐅᒍᓐᓇᓂᐊᕐᖓᑕ 

ᓴᓇᔭᒥᓂᖏᑦ ᑲᓇᑕᒥ ᓯᓚᕐᔪᐊᓕᒫᒥᓗ. 

 

ᑕᒪᓐᓇ ᑖᒃᑯᐊ ᑮᓇᐅᔭᑦ ᐊᖏᖅᑕᐅᑉᐸᑕ 

ᐊᖏᖅᓯᒪᔭᑦᑎᓐᓂ ᓴᖅᑮᔾᔪᑎᒋᔪᓐᓇᓂᐊᖅᑕᕗᑦ.  

 

ᑖᒃᑯᐊ ᐅᖃᐅᓯᕆᖅᑲᐅᔭᒃᑲ ᑕᕝᕙᐅᒐᓗᐊᖅᑎᓪᓗᒋ 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᑯᓪᓗ 

ᓱᓕ ᐱᕙᓪᓕᐊᓂᖃᖅᓯᒪᒻᒥᔪᑦ ᐊᔾᔨᒌᙱᑦᑐᓂᒃ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒻᒪᕆᐅᔪᓂᒃ ᖃᑦᑎᒻᒪᕆᓐᓂᒃᑭᐊᖅ. ᑖᒃᑯᐊ 

ᐃᓚᖏᑦ ᐅᖃᐅᓯᕆᒍᒪᒐᒃᑭᑦ. 

 

i. ᓯᕗᓪᓕᖅ ᑖᓐᓇ ᓄᑖᕈᖅᑎᑕᐅᓂᖓ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎ 

ᐱᔭᕇᖅᑕᐅᓕᕐᖓᑦ ᐊᒻᒪ ᒫᓐᓇ 

ᑎᑎᕋᕆᐊᕐᖓᐅᑎᖏᓐᓃᖅᑐᐃᑦ 

ᕿᒥᕐᕈᐊᖅᑕᐅᔪᐃᑦ ᐱᕙᓪᓕᐊᔪᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ. 

 

ii. ᓄᑖᕈᖅᑎᑕᐅᓂᖓ ᓄᓇᕗᒻᒥ ᓇᒻᒥᓂᖃᐅᑎᓄᑦ 

ᐃᑲᔫᑎᖓ ᐊᒻᒪᓗ ᐱᓕᕆᖃᑎᖃᖅᑐᑎᒃ 

ᓄᓇᕗᑦ ᑐᙵᕕᒃᑯᓐᓂ ᑖᓐᓇ ᐱᓪᓗᒍ. 

ᑲᔪᓯᑦᑎᐊᑐᐃᓐᓇᖅᑐᖅ ᖄᖏᐅᑎᒐᓂᓗ ᐊᒻᒪ 

2015-16 ᐱᒋᐊᕋᑖᒥᓂᐅᓂᖓᓂᒃ 

ᓴᖅᑭᕈᓐᓇᓛᖅᐹᓪᓚᐃᔭᕗᑦ.  

 

iii. ᐊᖁᑦᑐᖅᓯᐅᑏᑦ ᓄᓇᓯᐅᑎᓂᓪᓗ 

ᐸᐃᑉᐹᑖᖅᑎᑦᑎᓐᓂᖅ ᐋᖅᑭᒋᐊᖅᓯᒪᒻᒥᔭᕗᑦ 

ᓄᓇᕗᒻᒥ ᐊᒻᒪᑦᑕᐅᖅ ᐊᑦᑕᓇᖅᑐᓕᕆᓂᖅ 

ᓱᒋᐊᖅᓯᒪᒻᒥᔭᕗᑦ ᓄᓇᓯᐅᑎᓂᒃ 

ᖃᐅᔨᓴᖅᑎᑦᑎᕙᑦᑐᑕ ᐊᒻᒪ ᐃᓄᓐᓂᒃ 

ᐃᓕᓴᑎᑦᑎᕙᑦᑐᑕ.  

 

iv. ᑭᖑᓪᓕᖅᐹᒥ, ᐱᕙᓪᓕᐊᑎᑕᐅᑦᑎᐊᖁᓪᓗᒍ 

ᐅᔭᕋᖁᑎᐋᓗᖏᑦ ᓄᓇᐅᑉ ᐃᑭᐊᖓᓃᑦᑐᐃᑦ 

ᓄᓇᕗᒻᒥ ᐊᒻᒪᑦᑕᐅᖅ ᐅᔭᕋᓐᓂᐊᖅᑏᓂᓛᒃ 

ᐊᒥᓱᑲᓪᓚᐃᑦ ᐱᒋᐊᖅᐸᓪᓕᐊᓂᐅᓴᓕᕐᖓᑕ. 

ᑕᐃᒫᒃ ᑕᕝᕙ ᓄᓇᕗᒻᒥᐅᑕᕐᓂᒃ ᓄᓇᓕᓐᓂ 

ᐃᑲᔪᕋᓱᓪᓚᕆᓂᐊᖅᑯᒍᑦ ᐃᖅᑲᓇᐃᔭᖅᑎᖏᓐᓂ 

ᑎᒍᓯᒍᓐᓇᖁᓪᓗᒋᑦ ᓴᖅᑭᐸᓪᓕᐊᓂᐊᖅᑐᓂᒃ 

ᑕᒪᐅᓇ.  

 

ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᖅᑐᕈᑎᔅᓴᕗᑦ ᐊᒻᒪᓗ 

ᐱᓕᕆᐊᖑᔭᕆᐊᓕᓐᓄᑦ ᐸᕐᓇᐅᑎᖏᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 2015-

16-ᒧᑦ ᓴᖅᑭᔮᖅᑎᑦᑎᕗᖅ ᐱᕙᓪᓕᐊᔪᓕᕆᔨᒃᑯᑦ 

ᐊᖏᖅᓯᒪᓂᖓᓂ ᐃᑲᔪᕐᓂᐊᓗᑎᑦ ᓄᓇᕗᒻᒥ 

ᒪᑭᒪᐅᑎᐅᔪᓂᒃ ᐊᒻᒪᑦᑕᐅᖅ ᐋᖅᑭᒋᐊᕆᓗᑎᑦ 

ᓄᓇᕗᑦ ᐃᖏᕐᕋᔪᓕᕆᔾᔪᑎᖏᓐᓂ. ᑖᒃᑯᐊ 

ᑮᓇᐅᔭᐃᑦ ᐊᖏᖅᑕᐅᒃᐸᑕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑲᔪᓯᑎᑦᑎᒍᓐᓇᓂᐊᖅᑐᐃᑦ 

ᓯᕗᒧᑦ ᐊᑉᓗᖅᑕ ᐱᒋᐊᖃᖅᓯᒪᔭᑦᑎᓐᓂ. 

 

ᖁᕕᐊᓱᑦᑎᐊᙳᓱᑦᑐᖓ ᑭᐅᔪᓐᓇᕆᐊᔅᓴᖅ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖏᓐᓂ ᑖᒃᑯᐊ 

ᐱᓪᓗᒋᑦ 2015-16 ᑮᓇᐅᔭᖅᑐᕈᑎᔅᓴᐃᑦ 

ᐊᒻᒪᑦᑕᐅᖅ ᐱᓕᕆᐊᖑᒋᐊᓕᓐᓄᑦ ᐸᕐᓇᐅᑎᖏᓐᓂ 

2015-18-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᖓ ᑲᑎᒪᔨᕋᓛᑦ ᓄᓇᓕᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ ᒪᑐᐃᕈᑎᒃᓴᖃᖅᐹ? ᒥᔅᑕ 

ᕋᒻᐹᑦ.  

 

ᕋᒻᐴᑦ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᒪᑐᐃᖅᓯᒍᑎᖃᕈᓐᓇᕋᒪ 

ᑭᒡᒐᖅᑐᐃᓪᓗᖓ ᓄᓇᓕᖕᓂ ᓄᓇᓕᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ 

ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᑲᑎᒪᔨᕋᓛᒃᑯᓐᓂᒃ  

ᕿᒥᕐᕈᓂᐊᖅᑎᓪᓗᒋᑦ ᐊᑐᕈᒫᕐᓂᐊᖅᑐᓂᒃ 2015-

2016-ᒥᓗ ᐊᒻᒪ 2015-2018 ᐱᓕᕆᓂᕐᒧᑦ 

ᐸᕐᓇᐅᑎᖏᓐᓂᒃ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ.  

 

ᑲᑎᒪᓕᕋᓛᑦ ᐅᔾᔨᕈᓱᓚᐅᖅᐳᑦ ᐃᖅᑲᓇᐃᔭᕐᕕᐅᑉ 

2015-16 ᐊᐅᓚᒍᑎᒃᓴᖏᑦ ᐋᖅᑭᐅᒪᒍᑎᒃᓴᖏᓪᓗ 

ᑮᓇᐅᔭᑦ $68,101,000 ᐅᓄᖅᓯᒋᐊᖅᓯᒪᖕᒪᑕ 

ᐃᒻᒪᖄ 12.22 ᐅᓴᓂᒃ ᑕᐃᒪᖓᓂᑦ ᐃᖅᑲᓇᐃᔭᕐᕕᒃ 

2014-2015 ᐊᑐᕈᒫᕐᓂᐊᓚᐅᖅᑐᓂᑦ. 

ᐃᖅᑲᓇᐃᔭᖅᑎᖏᑦ 141-ᖑᓪᓗᑎᒃ 2015-16-ᒥᓗ.  

 

ᒥᓂᔅᑕ ᖃᐃᓯᒪᓚᐅᖅᑎᓪᓗᒍ ᑲᑎᒪᖃᑎᒋᓪᓗᑎᒍ 

ᑲᑎᒪᔨᕋᓛᓂ ᑲᑎᒪᔨᐅᖃᑕᐅᔪᑦ 

ᐅᖃᐅᓯᒃᓴᖃᖃᑦᑕᓚᐅᕐᒪᑕ ᐃᓱᒫᓗᒍᑎᖃᖅᖢᑎᒡᓗ. 

 

ᐃᖅᑲᓇᐃᔭᕐᕕᐅᑉ ᑎᑎᕋᖅᑳᖅᓯᒪᔭᖏᓐᓂ 2015-16 

ᐱᓕᕆᓂᕐᒧᑦ ᐸᕐᓇᐅᑕᓯᒪᔪᓂ ᐅᖃᖅᓯᒪᕗᑦ 

ᓯᕗᓪᓕᖅᐸᐅᑎᑕᐅᓂᐊᖅᑐᑦ 2014-15-ᒥᓗ 

ᐱᓕᕆᐊᖃᕐᓂᐊᕐᒪᑕ ᓄᑖᓂᒃ ᓄᓇᕗᒥ 

ᐱᕙᓪᓕᐊᔪᓕᕆᓂᕐᒧᑦ ᐸᕐᓇᒃᓯᒪᒍᑕᐅᓂᐊᖅᑐᓂᒃ. 

ᑲᑎᒪᔨᖃᓛᑦ ᖃᐅᔨᒪᕗᑦ ᓄᓇᕗᒥ 

ᐱᕙᓪᓕᐊᔪᓕᕆᓂᕐᒧᑦ ᐸᕐᓇᒃᓯᒪᒍᑎᑦ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐊᓂᓚᐅᕐᒪᑕ ᐃᓱᓕᕕᖃᓚᐅᕐᒪᑕ 2013-ᒥ. 

ᑲᑎᒪᔨᕋᓛᑦ ᓂᕆᐅᒃᐳᑦ ᓄᑖᒥᒃ ᓄᑖᒥᒃ 

ᐸᕐᓇᒃᓯᒪᒍᑕᐅᓂᐊᖅᑐᒥᒃ 2015-ᖑᓕᖅᐸᑦ. 
 

ᐃᖅᑲᓇᐃᔭᕐᕕᐅᑉ 2014-17 ᐊᑯᓐᓂᖓᓂ 

ᐱᓕᕆᓂᕐᒧᑦ ᐸᕐᓇᒃᓯᒪᒍᑎᒥᖕᓂ ᐅᖃᖅᓯᒪᕗᑦ 

ᓯᕗᓪᓕᖅᐸᐅᑎᑕᐅᓂᐊᖅᑐᑦ 2014-15-ᒥᓗ 

“ᑎᑎᕋᖅᑲᓐᓂᕐᓂᐊᕐᒪᑕ ᓄᑖᓂᒃ ᐊᑐᐊᒐᕐᓂᒃ 

ᐊᑐᓕᖅᑎᑕᐅᒍᑎᒃᓴᖓᓂᒃ ᓄᓇᕗᒥ ᓄᓇᑖᕈᑎᓄᑦ 

ᐊᖏᕈᑕᐅᓯᒪᔪᒦᑦᑐᑦ ᒪᓕᒡᓗᒋᑦ, ᐊᑐᓕᖅᑎᑎᓗᑎᒃ 

ᐋᖅᑭᒋᐊᖅᑕᐅᒍᑕᐅᓯᒪᔪᓂᒃ 2012-2013-ᒥᓗ 

ᕿᒥᕐᕈᔭᐅᓚᐅᖅᑎᓪᓗᒋᑦ ᓄᓇᕗᒥ ᓇᖕᒥᓂᖃᖅᑐᑦ 

ᐊᑐᐊᒐᖏᓐᓂᒃ.” 
 

ᐃᖅᑲᓇᐃᔭᕐᕕᐅᑉ ᑎᑎᕋᖅᑳᖅᓯᒪᔭᖏᓐᓂ 2015-

18-ᒥᓗ ᐱᓕᕆᓂᕐᒧᑦ ᐸᕐᓇᐅᑕᐅᓯᒪᔪᑦ 

ᐅᖃᖅᓯᒪᖕᒪᑕ “ᓯᕗᓪᓕᖅ ᑎᑎᕋᖅᑕᐅᓂᐊᖅᑐᑦ 

ᓄᓇᕗᒥ ᓇᖕᒥᓂᖃᖅᑐᑦ ᐊᑐᐊᒐᖏᑦ 

ᐱᐊᓂᒃᓯᒪᓕᕐᒪᑕ” ᐊᒻᒪ “ᑎᓴᐱᕆ 4, 2014-ᒥ, 

ᐊᖏᖃᑎᒌᒍᒻᒥᒃ ᐊᑎᓕᐅᕈᑎᖃᓚᐅᕐᒪᑕ ᓄᓇᕗᑦ  

ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 

ᓄᑖᒥᒃ ᓄᓇᕗᒥ ᓇᖕᒥᓂᖃᖅᑐᑦ ᐊᑐᐊᒐᖏᓐᓂᒃ.” 
 

ᐃᒃᓯᕙᐅᑖᖅ, ᐃᓱᒫᓗᒍᑎᒋᔭᐅᔪᓂᒃ 

ᐅᖃᐅᓯᖃᖃᑦᑕᖅᐳᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᐱᔾᔪᑎᒋᓪᓗᒋᑦ ᒐᕙᒪᒃᑯᑦ 

ᑲᓐᑐᕌᒃᑎᑎᖃᑦᑕᕐᓂᖏᓐᓄᑦ ᐊᒻᒪ 

ᐱᓕᕆᖃᑦᑕᖅᑎᑎᒍᓯᖏᓐᓄᑦ, ᐃᓚᐅᓪᓗᓂ ᑖᒃᑯᐊ 

ᒫᓐᓇ ᑳᓐᑐᕌᒃᑎᑦ ᐊᔪᐃᓐᓈᕈᓐᓇᕐᓂᖏᓐᓄᑦ 

ᑲᑎᒪᔨᖏᑦ ᐃᓇᖏᖅᑕᐅᖁᓪᓗᒋᑦ ᓄᑖᖑᕐᓗᑎᒃ 

ᓯᕕᑐᓂᖅᓴᒥᒃ ᐱᓕᕆᐊᒃᓴᖃᖅᑎᑕᐅᓕᕐᓗᑎᒃ 

ᐊᔪᐃᓐᓈᕈᑕᐅᔪᓂᒃ ᑲᑎᒪᑎᑎᓂᕐᒧᑦ ᒐᕙᒪᒃᑯᑦ 

ᑳᓐᑐᕌᒃᑎᓂᒃ ᐃᖅᑲᓇᐃᔭᖅᑎᑎᖃᑦᑕᕐᓂᕐᒥᒃ ᑕᒪᒃᑯᐊ 

ᖃᐅᔨᓴᖅᑕᐅᖁᔭᐅᓯᒪᔪᑦ ᖃᐅᔨᓴᖅᑕᐅᓚᐅᕐᓗᑎᒃ 

ᐊᑐᖅᑕᐅᕈᓗᑐᐃᓐᓇᖏᓪᓗᓂ ᓄᓇᕗᒥ 

ᓇᖕᒥᓂᖃᖅᑐᑦ ᐊᑐᐊᒐᖓᑦ. 
 

ᑲᑎᒪᔨᕋᓛᑦ ᐃᑲᔪᖅᑐᐃᕗᑦ 

ᑐᕌᕐᓂᕆᓇᓱᐊᖅᑕᖏᓐᓂᒃ ᐊᑐᐊᒐᐃᑦ ᐅᑯᐊᖑᖕᒪᑕ, 

“ᑮᓇᐅᔭᖅᑐᑦᓯᐊᖅᑐᑦ ᑲᒪᑦᓯᐊᕐᓂᒃᑯᓪᓗ 

ᐱᓕᕆᑎᑎᖃᑦᑕᕐᓂᖅ, ᓴᓐᖏᓕᖅᑎᑎᓂᖅ ᓄᓇᕗᒥ 

ᑮᓇᐅᔭᓕᐅᕈᑕᐅᔪᓂᒃ, ᐃᓄᐃᓪᓗ 

ᐃᓚᐅᑎᑕᐅᑦᓯᐊᕐᓂᖏᑦ ᐊᒻᒪ ᓄᓇᕗᒥᐅᑕᓂᒃ 

ᐃᓕᓐᓂᐊᖅᑎᑎᓂᖅ ᐱᓕᒻᒪᒃᓴᐃᓂᕐᓗ.” ᑲᑎᒪᔨᕋᓛᑦ 

ᐃᓱᒫᓗᒍᑎᖃᖅᐳᑦ ᑕᒪᒃᑯᓂᖓ 

ᑎᓕᐅᕈᑕᐅᔪᓐᓇᖅᑐᓂᒃ ᐊᑭᓕᐅᑕᐅᔪᓐᓇᖅᑐᓂᒡᓗ 

ᒪᓕᒃᑐᓂᒃ ᒪᓕᖏᑦᑐᓂᒡᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ 

ᐱᓕᒻᒪᒃᓴᖅᑎᑕᐅᒋᐊᖃᕐᓂᖏᓐᓄᓪᓗ. ᒥᓂᔅᑕ  

ᑲᑎᒪᖃᑎᒋᓪᓗᑎᒍ ᑲᑎᒪᔨᑦ 

ᐃᓱᒫᓗᒍᑎᖃᖃᑦᑕᓚᐅᖅᐳᑦ.’ 

 

ᐱᖃᑖᓪᓗ ᐃᓱᒫᓗᒍᑕᐅᖏᓐᓇᖅᑐᖅ ᐱᔾᔪᑎᖃᖅᑐᖅ 

ᓄᓇᕗᒥ ᓇᖕᒥᓂᖃᖅᑐᑦ ᐊᑐᐊᒐᖏᓐᓂᒃ 

ᐱᔾᔪᑎᖃᖅᐳᑦ ᑳᓐᑐᕌᒃᑎᑎᖃᑦᑕᕐᓂᖏᑦ 

ᐱᓕᕆᑎᑦᓯᖃᑦᑕᕐᓂᖏᓪᓗ ᖁᓪᓕᒃᑯᑦ 

ᐅᒻᒪᖁᑎᓕᕆᓂᕐᒧᑦ ᑯᐊᐳᕇᓴᒃᑯᑦ. ᖁᓪᓕᒃᑯᑦ 

ᐆᒻᒪᖁᑎᓕᕆᓂᕐᒧᑦ ᑯᐊᐳᕇᓴᒃᑯᑦ 

ᒪᓕᒋᐊᖃᖏᓐᓂᕋᖅᖢᑎᒃ ᐋᑎᑯ 24-ᒥᒃ ᓄᓇᕗᒥ 

ᓄᓇᑖᕈᑕᐅᓯᒪᔪᑦ ᐊᖏᕈᑎᖏᓐᓃᑦᑐᓂᒃ. ᑕᒪᓐᓇ 

ᐅᖃᐅᓯᕆᔭᐅᓚᐅᖅᖢᓂ 2012-ᒥ ᓯᓚᑖᓂᑦ 

ᕿᒥᕐᕈᔭᐅᑎᓪᓗᒋᑦ ᓄᓇᕗᒥ ᓇᖕᒥᓂᖃᖅᑐᓄᑦ 

ᐊᑐᐊᒐᐃᑦ ᐅᖃᐅᓯᕆᔭᐅᖏᓐᓇᖃᑦᑕᖅᓯᒪᓪᓗᓂᓗ 

ᑲᑎᒪᕕᐅᑉ ᐃᓗᐊᓂ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓂᕆᐅᒃᐳᑦ 

ᓴᖅᑭᑎᑎᓂᐊᕐᓂᕐᒧᑦ ᑎᑎᖃᓂᒃ 

ᐋᖅᑭᒋᐊᖅᑕᐅᓯᒪᔪᓂᒃ ᓄᓇᕗᒥ ᓇᖕᒥᓂᖃᖅᑐᑦ  

ᐊᑐᐊᒐᖏᓐᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ ᐊᕐᕌᒍᒥ 

ᑕᒡᕙᓂ. 

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ 

ᐊᑐᐊᒐᓂᒃ ᖃᑦᓯᑲᓪᓚᖕᓂᖅ ᐱᓕᕆᐊᖃᕐᒪᑕ 

ᐱᔾᔪᑎᖃᖅᑐᓂᒃ ᑮᓇᐅᔭᓂᒃ ᐱᓕᕆᐊᕆᔭᐅᔪᓄᑦ, 

ᐃᓚᐅᑎᑕᐅᓪᓗᑎᒃ ᓄᓇᓕᖕᓂ 

ᐃᖏᕐᕋᔪᓕᕆᓂᕐᒧᑦᐱᓕᕆᒍᑎᓂᒃ ᐊᑐᐊᒐᕐᓂᒃ, 

ᐸᕐᓇᒍᑎᓂᒃ ᑮᓇᐅᔭᓂᒃ ᐱᕈᖅᓯᐊᖃᕐᓂᕐᒧᑦ 

ᐊᑐᐊᒐᕐᓂᒃ. ᒥᑭᔪᑦ ᓇᖕᒥᓂᖅ ᐱᓕᕆᕕᖃᖅᑐᑦ 

ᐃᑲᔪᖅᑕᐅᒍᑎᖏᓐᓂᒃ ᐱᓕᕆᐊᓂᒃ ᐊᑐᐊᒐᖏᓐᓂᒃ, 

ᐃᓄᐃᑦ ᓂᕿᖏᓐᓂᒃ ᑐᓂᐅᖃᐃᓂᕐᒧᑦ 

ᐊᑐᐊᒐᐃᑦᐊᒻᒪ ᑕᕐᕆᔭᐅᑎᓕᐅᖅᑎᑦ, ᑕᓚᕕᓴᒃᑯᑦ 

ᑕᑯᒃᓴᐅᑎᑕᐅᓂᐊᖅᑐᓕᕆᔨᒃᑯᓪᓗ 

ᐱᕙᓪᓕᐊᔪᓕᕆᓂᕐᒧᓪᓗ ᐃᑲᔪᕈᑎᒃᓴᖃᖅᑎᑎᓂᕐᒧᑦ 

ᐊᑐᐊᒐᐃᑦ. ᑭᓯᐊᓂ ᐃᓚᖏᑦ ᐊᑐᐊᒐᐃᑦ ᑖᒃᑯᐊ 

ᐊᑐᐃᓐᓇᐅᓪᓗᑎᒃ ᐱᔭᐅᔪᓐᓇᖅᖢᑎᒃ 

ᑭᒃᑯᑐᐃᓐᓇᕐᓄᑦ ᐅᖃᖅᓯᒪᓪᓗᑎᒡᓗ ᑕᒪᕐᒥᑲᓴᒡᓗ 

ᐊᑐᐊᒐᐃᑦ ᐃᓱᓕᓯᒪᓕᖅᖢᑎᒃ 

ᐃᓱᓕᓂᐊᓕᖅᖢᑎᒡᓗ. ᑲᑎᒪᔨᕋᒫᑦ ᐊᑐᓕᖁᔨᕗᑦ 

ᐃᖅᑲᓇᐃᔭᕐᕕᒃ ᑲᒪᒋᐊᖃᕐᒪᑕ ᑕᒪᑯᐊ ᐊᑐᕐᓂᖏᑦ 

ᐊᑐᐊᒐᐃᑦ ᓄᑖᖑᒋᐊᖃᕐᓂᖏᓐᓄᑦ. 
 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑐᕈᒫᕐᓂᐊᖅᑕᖏᑦ 2015-16-ᒥᓗ ᐃᓚᐅᑎᑎᖕᒪᑕ 

ᑮᓇᐅᔭᓂᒃ $600,000−ᓂᒃ ᐊᐅᓚᔾᔪᑎᒃᓴᓂᒃ 

ᓄᓇᕗᒥ ᐱᓕᕆᐊᖃᖅᑐᑦ ᑮᓇᐅᔭᓂᒃ 

ᐊᑐᖅᑐᐊᕐᕕᖓᓂ ᑯᐊᐳᕇᓴᒃᑯᖏᓐᓄᑦ ᐊᒻᒪ 

$3.358 ᒥᓕᐊᓐ ᐊᐅᓚᔾᔪᑎᒃᓴᑦ ᑮᓇᐅᔭᑦ ᓄᓇᕗᒥ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᖏᓐᓄᑦ. 2014-

2015-ᒥᓗ ᒥᓂᔅᑕᐅᑉ ᑎᑎᖃᖏᑦ ᓂᕆᐅᒋᔭᒥᓂᒃ 

ᑯᐊᐳᕇᓴᐃᑦ ᐱᔾᔪᑎᒋᓪᓗᒋᑦ ᓴᖅᑭᑎᑕᐅᓚᐅᕐᒪᑕ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᓄᕕᐱᕆ 4, 2014-ᒥ. 

ᑖᒃᑯᐊ ᑭᐅᔾᔪᑏᑦ ᑎᑎᖅᑲᓄᑦ ᓂᕆᐅᒋᔭᐅᔪᓄᑦ 

ᓴᖅᑭᑎᑕᐅᓚᐅᕐᒥᔪᑦ ᑕᒡᕙᓂ ᐅᓪᓗᒥ.  ᑖᒃᑯᐊ 

ᑲᑎᒪᔨᕋᓛᑦ ᑎᓕᐅᕆᕗᑦ ᑭᖑᕙᓗᐊᖁᓇᒋᑦ 2015-

2016 ᒥᓂᔅᑕᐅᑉ ᑎᑎᖃᖏᑦ ᓂᕆᐅᒋᔭᐅᔪᓄᑦ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᓄᓇᕗᒥ 

ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᖓᑦ 

ᐱᑕᖃᕆᐊᖃᕐᒪᑦ ᐱᖁᔭᕐᔪᐊᑎᒍᑦ 

“ᓴᓇᔾᔪᑕᐅᓂᐊᕐᓗᓂ ᐃᖅᑲᓇᐃᔮᒃᓴᓂᒃ 

ᓴᖅᑭᑦᑎᕙᓪᓕᐊᓗᓂ ᑮᓇᐅᔭᓕᐅᕈᓐᓇᕐᓂᐊᕐᒪᑕ 

ᓄᓇᕗᒥᐅᑦ, ᐱᓗᐊᖅᑐᒥᒃ ᓄᓇᓕᖕᓂ 

ᒥᑭᑦᑑᑕᐅᓂᖅᓴᓂ.”  ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ 

ᑯᐊᐳᕇᓴᖏᑕ ᐆᒃᑐᕋᐅᑎᓕᐊᖏᑦ 2015-2018  

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂ, ᐅᖃᖅᓯᒪᖕᒪᑕ 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ 

ᐃᖅᑲᓇᐃᔭᖃᑎᖃᖁᓪᓗᒋᑦ “ᑯᐊᐳᕇᓴᒃᑯᑦ 

ᑮᓇᐅᔭᓂᒃ ᐱᕈᖅᓴᐃᓂᕐᒧᑦ ᒪᓕᒐᖏᑦ 

ᐊᑐᖅᑕᐅᓗᑎᒃ ᐊᒻᒪᓗ ᓄᓇᕗᒥ 

ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᖏᑕ ᐱᖁᔭᕐᔪᐊᖓᑦ 

ᑎᒍᓯᔪᓐᓇᖁᓪᓗᒋᑦ ᐱᕕᒃᓴᐅᔪᓂᒃ ᓄᑖᒥᒃ 

ᑮᓇᐅᔭᓕᐅᕋᓱᐊᖅᑎᒥᒃ ᑲᒻᐸᓂᒥᒃ ᑮᓇᐅᔭᓂᒃ 

ᐊᑐᕈᑕᐅᓂᐊᖅᑐᓂᒃ ᓄᓇᕗᒥ ᓄᓇᓕᖁᑎᖏᓐᓂ 

ᒥᑭᑦᑑᑕᐅᓂᖅᓴᓂ.” ᑲᑎᒪᔨᕋᓛᑦ ᑎᓕᐅᕆᕗᑦ 

ᒥᓂᔅᑕᒥᒃ ᐅᔾᔨᖅᓱᑦᑎᐊᕐᓗᓂ ᐃᓱᒪᒃᓴᖅᓯᐅᖁᓪᓗᒍ 

ᑕᒪᑐᒧᖓ ᐱᔾᔪᑕᐅᔪᒧᑦ ᑎᑎᕋᓕᖅᑎᓪᓗᒍ 2015-

2016-ᒧᑦ ᓂᕆᐅᒋᔭᖃᕐᓂᕐᒧᑦ ᑎᑎᖅᑲᖏᓐᓂᒃ 

ᑐᕌᖅᑐᓂᒃ ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ 

ᑯᐊᐳᕇᓴᒃᑯᖏᓐᓄᑦ. 
 

ᓄᓇᕗᒥ ᐱᔅᓇᓯᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ 

ᐅᖃᓚᐅᖅᑐᑦ ᓯᕗᓪᓕᐅᔾᔭᐅᓯᒪᔪᖅ 2015-2016 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐃᒪᐃᓕᐅᖁᓪᓗᒋᑦ, 

“ᐃᑲᔪᖅᑐᐃᓗᑎᒃ ᐱᓕᕆᐊᖑᔪᓂᒃ 

ᐅᓄᖅᓯᒋᐊᖅᑕᐅᖁᓪᓗᒍ ᐊᑐᖅᑐᐊᑕᐅᔪᓐᓇᖅᑐᑦ 

ᑭᒡᓕᖓ $2 ᒥᓕᐊᓄᑦ ᐊᑐᓂ ᐱᖦᓇᓯᐅᔪᒧᑦ.” ᑕᒪᓐᓇ 

ᑭᒡᒐᖅᑐᐃᔪᖅ ᐅᓄᖅᓯᒋᐊᕐᓂᐊᕐᓗᓂ $1 ᒥᓕᐊᓂᒃ.  

ᐊᒃᓱᑲᓪᓚᒃ ᐅᓄᖅᓯᒋᐊᕐᒪᑕ ᐊᑐᖅᑐᐊᖅᑕᐅᔪᓐᓇᖅᑐᑦ 

ᐱᔅᓇᓯᐅᔪᓄᑦ, ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 

ᓄᓇᕗᒥ ᐱᔅᓇᓯᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ 

ᓯᕗᒧᐊᒃᑎᑦᑎᖁᓪᓗᒍ ᑕᒪᑐᒧᖓ ᐊᓯᔾᔨᖅᓯᔾᔪᑕᐅᔪᖅ 

ᓇᐅᑦᑎᖅᓱᖅᑕᐅᑦᑎᐊᖁᓪᓗᒍ. 

 

ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐃᖏᕐᕋᔾᔪᑎᓕᕆᔨᒃᑯᑦ ᓄᑖᒥᒃ ᐳᓚᕋᑦᑐᓕᕆᓂᕐᒧᑦ  

ᐅᐸᓗᖓᐃᔭᐅᑎᖓᓐᓂᒃ ᓴᖅᑭᑦᑎᓚᐅᕐᒪᑕ 

ᒪᓕᒐᓕᐅᕐᕕᖕᒥ ᒪᐃ 16, 2013−ᖑᑎᓪᓗᒍ.  

ᐱᓕᕆᕕᒃ ᑐᒃᓯᕋᐅᑎᖃᖅᑐᖅ 2015-2016−ᒧᓐ 

ᐊᑐᕈᒫᖅᑕᖏᑦ ᓄᓇᕗᒥ ᐳᓚᕋᑦᑐᓕᕆᓂᕐᒧᑦ 

ᐅᓄᖅᓯᖏᐊᖅᑐᑦ, ᐅᓄᕐᓂᖃᓚᐅᕋᓗᐊᕐᒪᑕ $1.8 

ᒥᓕᐊᓂᒃ ᐊᕐᕌᒍᐊᓂ 2014-2015  ᐊᑭᖃᓕᕐᖢᓂ 

$3.08 ᒥᓕᐊᓂᒃ ᐊᑐᖅᑕᐅᓂᐊᖅᑐᑦ ᐊᕐᕌᒍᐊᓄᑦ 

2015-2016, ᑖᒃᑯᐊ ᑭᒡᒐᖅᑐᐃᔪᑦ 

ᐅᓄᖅᓯᒋᐊᕈᑎᖏᑦ $1.25 ᒥᓕᐊᓂᒃ. 

 

ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᓪᓗᑎᒃ ᐱᓕᕆᕕᐅᑉ 

2014-2015−ᒧᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᐊᑐᕈᒫᖅᑕᖏᓐᓂᒃ, 

ᑲᑎᒪᔨᕋᓛᑦ ᐊᑐᓕᖁᔭᓕᐅᓚᐅᖅᑐᑦ ᒥᓂᔅᑕ 

ᓴᖅᑭᑦᑎᖁᓪᓗᒍ ᐊᔾᔨᖏᓐᓂᒃ ᐱᓕᕆᕕᐅᑉ 

ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑎᖏᓐᓂᒃ  

ᓄᓇᕗᒥ ᐳᓚᕋᑦᑐᓕᕆᔨᒃᑯᓐᓄᑦ.  ᑭᓯᐊᓂᓕ, 

ᑕᐃᒪᐃᓕᐅᓚᐅᖏᒻᒪᑕ.  ᑲᑎᒪᔨᕋᓛᑦ 

ᐊᑐᓕᖁᔭᓕᐅᒃᑲᓐᓂᖅᐳᑦ ᒥᓂᔅᑕᒧᑦ ᓴᖅᑭᑦᑎᖁᓪᓗᒍ 

ᐱᓕᕆᕕᐅᑉ ᑮᓇᐅᔭᖃᖅᑎᑦᑎᓂᕐᒧᑦ 

ᐊᖏᖃᑎᒌᒍᑎᒋᔭᖓᓐᓂᒃ ᓄᓇᕗᒥ 

ᐳᓚᕋᑦᑐᓕᕆᔨᒃᑯᓐᓄᑦ. 

 

ᐃᒃᓯᕙᐅᑖᖅ, ᑲᑎᒪᔨᑦ ᐃᖅᑲᐅᒪᔪᒃᓴᐅᕗᑦ, 

ᐅᓄᑲᓪᓚᒃᑐᓂᒃ ᐃᓱᒫᓗᒍᑎᓂᒃ 

ᓴᖅᑭᑦᑎᔪᖃᖃᑦᑕᓚᐅᕐᒪᑦ ᒪᓕᒐᓕᐅᕐᕕᖕᒥ ᐱᓪᓗᒋᑦ 

ᑭᐅᔪᓐᓇᑦᑎᐊᕆᐊᖃᕐᓂᖏᑦ ᓄᓇᕗᒥ 

ᐳᓚᕋᑦᑐᓕᕆᔨᑦ.  ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᑐᑦ 

ᐱᕐᔪᐊᖅᑐᒃᑯᑦ ᐃᓱᒫᓗᒍᑎᖃᕐᓂᖏᓐᓂᒃ 

ᑭᐅᔪᓐᓇᑦᑎᐊᕆᐊᖃᕐᓂᖏᓐᓂᒃ ᓄᓇᕗᒥ 

ᐳᓚᕋᑦᑐᓕᕆᓂᐅᔪᑦ ᐊᒻᒪᓗ ᐃᓱᒫᓗᒍᑎᖃᖅᑐᑦ 

ᐊᑐᕈᒫᖅᑕᖏᑦ ᐊᑭᑦᑐᕆᐊᖅᑕᐅᓂᕆᔭᖏᓐᓄᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ 

ᐆᒃᑐᕋᐅᑎᓕᐊᖏᓐᓂ 2015-2016−ᒧᑦ ᐱᓕᕆᐊᓄᑦ 

ᐸᕐᓇᐅᑎᖏᑦ ᐅᖃᖅᓯᒪᕗᑦ ᓯᕗᓪᓕᐅᔾᔭᐅᓯᒪᔪᖅ 

ᐊᕐᕌᒍᐊᓄᑦ 2015-2016 “ᓯᕗᒃᑲᖅᑕᖅᑎᖃᖁᓪᓗᒋᑦ 

ᓴᓇᑎᓪᓗᒋᑦ ᐊᒃᑐᖅᑕᐅᓯᒪᔪᑦ ᐊᖏᕈᑎᖏᓐᓂᒃ 

ᑐᒃᓯᕋᐅᑕᐅᔪᒧᑦ ᐅᐸᓗᖓᐃᔭᐅᑎᒃᓴᓄᑦ ᐊᕙᑎ 

ᖃᐅᔨᓴᖅᑕᐅᓕᖅᑎᓪᓗᒍ ᑭᐅᓯᒪᔪᓐᓇᖁᓪᓗᒋᑦ 

ᐅᖅᓱᐊᓗᒃᓴᖅᓯᐅᑎᐅᔪᓄᑦ ᐊᒻᒪ 

ᐱᕙᓪᓕᐊᑎᑦᓯᔨᐅᔪᓄᑦ.” 

 

ᐃᒃᓯᕙᐅᑖᖅ, ᐊᕐᕌᒍ ᐱᒋᐊᓕᓵᖅᑎᓪᓗᒍ, ᐱᓕᕆᕕᒃ 

ᑲᑎᒪᑎᑦᓯᓚᐅᖅᑐᑦ “ᐅᖅᓱᐊᓗᓕᕆᓂᕐᒧᑦ ᐊᒻᒪᓗ 

ᒑᓴᓖᓕᕆᓂᕐᒧᑦ ᑲᑎᒪᓂᕐᒥᒃ”. ᐃᔨᒋᓂᖅᓴᐅᓚᐅᖅᑐᑦ 

ᑲᑎᒪᑎᓪᓗᒋᑦ “ᐊᖏᖃᑎᒌᒍᑎᒥᒃ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᒧᐊᒃᑎᑦᓯᖁᓪᓗᒋᑦ” ᐱᖃᓯᐅᔾᔭᐅᓯᒪᓗᑎᒃ 

ᐱᔪᒪᔭᖏᓐᓂᒃ ᓄᓇᕗᒥ ᐅᖅᓱᐊᓗᒃᓴᖅᓯᐅᕐᓂᕐᒧᑦ 

ᐅᔭᕋᒃᓴᖅᓯᐅᕐᓂᕐᒧᓪᓗ ᐱᕙᓪᓕᐊᑎᑦᑎᓂᕐᒧᑦ.  

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐅᖅᓱᐊᓗᒃᓴᖅᓯᐅᕐᓂᖅ 

ᐊᒻᒪᓗ ᒑᓴᓖᖅᓴᖅᓯᐅᕐᓂᕐᒧᑦ ᐱᕙᓪᓕᐊᑎᑦᑎᓂᖅ 

ᐱᔭᕐᓂᖏᓐᓂᖓᓂᒃ ᐊᒻᒪ 

ᐊᐃᕙᐅᑕᐅᖃᑦᑕᕐᓂᖓᓂᒃ  ᓄᓇᕗᒥ ᑕᒪᓐᓇ.  

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᑐᓂᔭᐅᓛᕐᓂᖏᓐᓂᒃ 

ᐃᓗᐃᑦᑑᓈᖅᓯᒪᔪᓂᒃ ᐅᓂᒃᑳᓕᐊᓂᒃ ᓴᖅᑭᑦᑐᓂᑦ 

ᐅᖅᓱᐊᓗᓕᕆᓂᕐᒧᑦ ᒑᓴᓖᓕᕆᓂᕐᒧᓪᓗ ᑲᑎᒪᓂᕐᒥᑦ 

ᓴᖅᑭᑕᐅᓗᑎᒡᓗ ᒪᓕᒐᓕᐅᕐᕕᖕᒥ. 
 

ᐱᓕᕆᕕᐅᑉ 2014-2017 ᐱᓕᕆᐊᒃᓴᓄᑦ 

ᐸᕐᓇᐅᑎᖏᑦ ᐅᖃᖅᓯᒪᔪᑦ ᓯᕗᓪᓕᐅᔾᔭᐅᓯᒪᔪᖅ 

2014-2015 −ᒧᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ 

ᐃᒪᐃᓕᐅᕈᒪᓪᓗᑎᒃ “ᓄᑖᕈᕆᐊᖅᑕᐅᓗᓂ ᐊᕐᕌᒍᓄᑦ 

ᐊᕙᑎᓄᑦ 20−ᓄᑦ ᐊᑭᑐᔪᖅᑐᕈᑎᓴᓄᑦ 

ᑭᓐᖒᒪᔭᐅᔪᑦ ᕿᒥᕐᕈᔭᐅᓂᕆᔭᖓ ᓄᓇᕗᒥ 

ᒥᑦᑕᕐᕕᖏᓐᓄᑦ.” ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ 

ᖃᐅᔨᒐᒥᒃ ᒥᓂᔅᑕ ᓵᖓᓄᐊᖅᑎᓪᓗᒍ ᑕᒪᓐᓇ 

ᐱᔭᕇᖅᑕᐅᓯᒪᓕᕐᓂᖓᓂᒃ ᐊᒻᒪᓗ 

ᓴᖅᑭᑕᐅᔪᒫᕐᓂᖓᓂᒃ ᒪᓕᒐᓕᐅᕐᕕᖕᒥ. 
 

ᐱᓕᕆᕕᐅᑉ ᑐᒃᓯᕋᐅᑎᓕᐊᖏᑦ ᐱᓕᕆᐊᒃᓴᓄᑦ 

ᐸᕐᓇᐅᑎᖏᑦ ᐅᖃᖅᓯᒪᒋᕗᑦ 

ᐃᒪᐃᓕᐅᕐᓂᐊᕐᓂᖏᓐᓂᒃ “ᑲᔪᓯᓗᓂ 

ᐃᖅᑲᓇᐃᔭᖃᑎᖃᕐᓂᕆᔭᖓᑦ ᒐᕙᒪᒃᑯᑦ 

ᑐᖅᑲᖅᑕᕐᕕᖏᓐᓂ ᐱᓕᕆᕕᐅᔪᒥᒃ (ᐱᓕᕆᕕᖓᑦ 

ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ) 

ᐱᐅᓯᐊᕆᓂᕐᒧᑦ ᐱᔨᑦᓯᕈᑕᐅᔪᓂᒃ 

ᓄᓇᓯᐅᓯᕆᔨᒃᑯᓐᓄᑦ ᓄᓇᕗᓕᒫᒥ”, ᑕᒪᑐᒧᖓᓗ 

ᐱᔾᔪᑕᐅᔪᖅ ᓴᖅᑭᑕᐅᖃᑦᑕᕐᓗᓂ 

ᐅᓄᖅᑐᐃᖅᓱᕐᖢᑎᒃ. 
 

ᐅᑐᐱᕆ 28, 2014−ᒥ ᑖᓐᓇ ᒥᓂᔅᑕᖓᑦ 

ᑮᓇᐅᔭᓕᕆᔩᑦ ᓴᖅᑭᑎᑦᓯᓚᐅᕐᒪᑦ 2013-2014 

ᐊᕐᕌᒍᑕᒫᑦᓯᐅᑎᓂᒃ ᐅᓂᒃᑳᓂᒃ ᐱᓪᓗᒋᑦ 

ᐊᐃᑦᑑᓯᐊᖑᕙᒃᑐᑦ  ᐊᒻᒪ ᐃᑲᔫᓯᐊᖑᕙᒃᑐᑦ 

ᐱᓕᕆᕕᐅᔪᓕᒫᓄᑦ ᐊᕐᕌᖑ ᐊᑐᖅᑎᓪᓗᒍ.  

ᐊᑯᓐᖓᓐᓂ 2004-2005 ᐊᒻᒪ 2013-2014 

ᐊᕐᕌᒍᐊᓂ, ᑖᒃᑯᐊ ᒐᕙᒪᒃᑯᑦ ᐃᑲᔫᑎᖏᑦ, 

ᐊᐃᑦᑑᑎᒋᕙᒃᑕᖏᓐᓄᓪᓗ ᑮᓇᐅᔭᐃᔭᕈᑏᑦ 

ᐅᓄᕐᓂᖃᖅᑐᑦ $3 ᐱᓕᐊᓐ. 
 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 2015-

2016 ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᓯᒪᔪᑦ 

ᐃᓚᖃᕐᒪᑕ $25.943 ᒥᓕᐊᓐᑖᓚᓂᒃ ᑮᓇᐅᔭᕐᓂᒃ 

ᑐᓂᕐᕈᑎᒃᓴᓂᒃ ᐃᑲᔫᑎᒃᓴᓂᓪᓗ. ᑖᓐᓇ ᑐᑭᖃᖅᑐᖅ 

38 ᐳᓴᒋᒻᒪᒍ ᑖᔅᓱᒪ ᐱᓕᕆᕕᐅᑉ ᐊᐅᓚᒍᑎᒃᓴᖏᑕ 

ᒪᑭᒪᐅᑎᒃᓴᖏᑕᓗ ᑮᓇᐅᔭᖏᑕ. 

ᑕᐃᒪ ᒪᓕᒐᓕᐅᖅᑏᑦ ᐊᐅᓚᔨᒻᒪᑕ, ᑲᒥᓴᓇᐅᑉ 

ᒪᑐᐃᖅᓯᔾᔪᑎᖏᓐᓂ ᐅᖃᐅᓯᕆᔪᔭᖏᓐᓂ 

ᒪᓕᒐᓕᐅᕐᕕᒻᒥ ᐊᕐᕌᓂ ᐅᖃᖅᓯᒪᔪᒻᒪᑕ ᐃᓚᖓᒎᖅ 

ᒐᕙᒪᐅᑉ ᓯᕗᓪᓕᐅᑎᓐᓂᐊᖅᑕᖏᓐᓄ ᑕᒪᓐᓇᐅᒻᒪᓐ 

“ᖃᐅᔨᒪᑦᑎᐊᕋᓱᐊᕐᓂᖅ ᑎᒥᐅᔪᐃᑦ, ᓄᓇᓖᑦ, 

ᐃᓄᑐᐃᓐᓇᐃᓪᓗ, ᑮᓇᐅᔭᖅᑖᐸᑦᑐᐃᑦ 

ᒪᓕᖁᔭᐅᓪᓗᑎᒃ ᐱᐅᓂᖅᓴᓂᒃ ᑮᓇᐅᔭᓕᕆᔾᔪᓯᕐᓂᒃ 

ᓴᖅᑮᓚᕿᔾᔪᑕᐅᕙᑦᑐᓂᒃ ᐆᒪ ᒐᕙᒪᐅᑉ 

ᑮᓇᐅᔭᖃᖅᑎᑦᑎᓪᓗᑎᒃ ᓂᕆᐅᒋᕙᑦᑕᖏᓐᓂᑦ. 

ᑖᓐᓇ ᑐᕌᒐᐅᔪᖅ ᐃᓚᒋᔭᐅᓚᐅᖅᑐᖅ 

ᑮᓇᐅᔭᓕᕆᓂᕐᒧᓐ ᒥᓂᔅᑕ 2014 

ᑮᓇᐅᔭᖅᑐᕈᑎᒃᓴᓂᒃ ᓴᖅᑮᑎᓪᓗᒍ. 

 

ᐆᑦᑑᑎᒋᓗᒍ, ᑖᔅᓱᒪ ᒐᕙᒪᐅᑉ 2013-2014 

ᐊᕐᕌᒍᑕᒫᖅᓯᐅᑎᖏᓐ ᐅᓂᒃᑲᓕᐊᒥᓃᑦ ᐱᔾᔪᑎᓖᑦ 

ᑐᓂᕐᕈᑎᐅᕙᑦᑐᓂᒃ ᐊᒻᒪᓗ ᐃᑲᔫᑎᐅᕙᑦᑐᓂᒃ 

ᑮᓇᐅᔭᓂᒃ ᐅᖃᖅᓯᒪᔪᒻᒪᑕ ᐊᒥᓱᑲᓪᓚᓂᒡᒎᖅ 

ᑮᓇᐅᔭᖅᑎᒍᑦ ᐃᑲᔪᕐᓂᕐᒪᑕ ᓇᒻᒥᓂᖃᐅᑎᓕᓐᓄᑦ 

ᑮᓇᐅᔭᓕᐅᕋᓱᑦᑎᐅᔪᓄᑦ. ᑕᐃᑲᓂᓕ  

ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᕐᓂ 

ᓇᓗᓇᐃᖅᑐᐃᓯᒪᔪᔫᒐᓗᐊᖅ ᓇᓕᐊᒃᑯᑦ 

ᐱᓕᕆᓂᒃᑯᑦ ᑮᓇᐅᔭᓐ ᑐᓂᔭᐅᓐᓂᕐᒪᖔᑕ, 

ᑭᓯᐊᓂᓕ ᓱᒻᒪᓐ ᑮᓇᐅᔭᓐ ᑐᓂᔭᐅᓐᓂᕐᒪᖔᑕ 

ᓇᓗᓇᐃᖅᑕᐅᑎᐊᖅᓯᒪᓐᖏᒻᒪᓐ. 

 

ᒪᓕᒐᓕᐅᖅᑏᑦ ᐃᓕᑕᖅᓯᔫᒐᓗᐊᑦ ᒐᕙᒪᒃᑯᑦ 

ᓴᐳᔾᔨᓯᒪᒋᐊᖃᕐᓂᖏᓐᓂᑦ ᓇᒻᒥᓂᖃᐅᑎᓕᓐᓄᑦ  

ᑲᓐᖑᓇᖅᑐᖁᑎᒋᔭᐅᔪᓂᒃ, ᑭᓯᐊᓂᓕ ᓱᒻᒪᓐ, ᑭᓱᓂᒃ 

ᐱᔾᔪᑎᖃᖅᑐᑎᒃ, ᑕᒪᒃᑯᐊ 

ᑮᓇᐅᔭᖅᑖᖅᑎᑕᐅᕙᒻᒪᖔᑕ 

ᓴᖅᑭᖅᑕᐅᖃᑦᑕᕆᐊᖃᕐᒪᑕ. ᑕᐃᒪᐃᑉᐸᑕ, 

ᐃᑲᔪᕐᓂᖃᕋᔭᖅᑐᖅ ᒐᕙᒪᒃᑯᓐᓂᑦ ᐊᒻᒪ 

ᒪᓕᒐᓕᐅᖅᑎᓕᒫᓂᒃ ᖃᐅᔨᒐᓱᐊᖅᑎᓪᓗᒋᑦ 

ᖃᓄᑎᒋ ᑮᓇᐅᔭᖅᑎᒍᑦ ᐃᑲᔪᖅᑕᐅᕙᑦᑐᑦ 

ᑐᓂᕐᕈᓯᐊᖅᐸᑐᓪᓗ ᐱᔾᔪᑎᐅᕙᒃᑲᓗᐊᕐᒪᖔᑕ 

ᑐᕌᒐᕆᔭᐅᔪᓂᒃ, ᐊᒻᒪᓗ ᑮᓇᐅᔭᓂᒃ 

ᐊᑐᑦᑎᐊᕐᓂᐅᕙᒃᑲᓗᐊᕐᒪᖔᑕ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᖅ ᒪᑐᐃᖅᓯᔾᔪᑎᒃᑲ 

ᐅᖃᐅᓯᔅᓴᒃᑲ ᐱᓪᓗᒋᑦ 2015-2016 

ᑮᓇᐅᔭᖅᑐᕈᑎᒃᓴᐃᑦ ᒥᒃᓴᐅᓯᓯᒪᔪᑦ ᐊᒻᒪᓗ 2015-

2018 ᐱᓕᕆᐊᖑᒋᐊᓕᓐᓄᑦ ᐸᕐᓇᐅᑎᖏᓐᓂᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᕕᖓᓐ. ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᓚᐅᖏᓂᓐᓂᒃ ᐃᖅᑲᐃᑎᑦᑎᔪᒪᔪᖓ 

ᒪᓕᒐᓕᐅᖅᑎᓂᒃ ᐅᑯᓂᖓ ᒪᓕᒐᖅ ᒪᓕᒃᖢᒍ 

77(1), 10 ᒥᓂᑦᒥᒃ ᐅᖃᓪᓚᒡᕕᒃᓴᖃᖅᐳᓯ ᐊᒻᒪᓗ 

ᒪᓕᒐᖅ ᒪᓕᒃᖢᒍ 77(2) ᒪᓕᒃᖢᒋᑦ ᐃᓱᒪᖅᓲᑎᖓ 

ᐃᒃᓯᕙᐅᑕᐅᑉ. ᑲᑎᒪᔨ ᐊᑕᐅᓯᐊᖏᓪᓗᓂ 

ᐅᖃᓪᓚᒍᓐᓇᕐᓂᐊᖅᑐᖅ ᑭᓯᐊᓂ ᐃᓘᓐᓇᖏᑦ 

ᐅᖃᓪᓚᒃᓯᒪᔭᕇᖅᐸᑕ ᒪᓕᒐᓕᐅᖅᑏᓐ. 

 

ᑕᐃᒪᓕ ᐊᔪᕐᓇᖏᑦᑕᕌᖓᑦ ᐊᐱᖅᓱᖃᑦᑕᕐᓗᓯ 

ᒪᒃᐱᒐᖅ ᓇᓪᓕᕌᖓᑦ ᐊᐱᖅᑯᑎᖃᖃᑦᑕᕐᓂᐊᖅᐳᓯ. 

ᐃᖅᑲᐃᑎᒋᐊᕐᓗᓯ ᑖᒃᑯᐊ ᐃᓗᓕᖏᑦ ᒥᓂᔅᑑᑉ 

ᒪᑐᐃᖅᓯᔾᔪᑎᒋᖅᑲᐅᔭᖏᑦ ᐊᓯᖏᓐᓂᒃ 

ᑲᒪᒋᔭᐅᖕᒪᑕ. 

 

ᑖᒃᑯᓄᖓ ᒪᑐᐃᖅᓯᔾᔪᑎᓄᑦ ᐅᖃᐅᓯᒃᓴᖅᑕᖃᖅᐸ? 

ᐱᑕᖃᖏᒻᒪᑦ. K-4-ᒧᐊᕐᓗᑕ, ᐱ-4-ᒨᕐᓗᑕ 

ᐃᓄᒃᑎᑐᑦ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᓇᐃᒡᓕᑎᖅᓯᒪᔭᖏᑦ. ᑖᒃᑯᐊ 

ᑮᓇᐅᔭᓕᕆᔨᖏᑦ ᐱᒋᐊᓕᕌᖓᑦᓯ ᑖᓐᓇ 

ᐊᐱᖅᓱᕐᕕᒋᔪᒪᒍᕕᐅᒃ ᐃᓵᖃᑦᑕᕐᓗᓯ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᓐᖓᓱᒋᑦ. 

ᐃᒃᓯᕙᐅᑖᖅ, ᐱᕕᖃᖅᑎᒃᑯᕕᖓ 

ᑐᑭᓯᒋᐊᕈᑎᒃᓴᑐᐃᓐᓇᕐᒥᒃ ᑖᒃᑯᓄᖓ ᒥᓂᔅᑕ 

ᐅᖃᐅᓯᕆᖅᑲᐅᔭᖓᓄᑦ ᑐᑭᓯᒋᐊᕈᑎᒃᓴᑐᐃᓐᓇᕐᒥᒃ 

ᐊᐱᖅᑯᑎᒃᓴᖃᕈᒪᒐᓗᐊᖅᖢᖓ ᐱᕕᖃᖅᑎᒃᑯᕕᓐᖓ. 

ᐃᓛᒃ ᑕᕝᕗᓐᖓᓚᐅᖏᓐᓂᑦᑎᓐᓂ 

ᐊᐱᖅᑯᑎᒃᓴᖃᕈᓐᓇᖅᐳᖔ? 

ᑐᑭᓯᒋᐊᕈᑎᑐᐃᓐᓇᕐᒥᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐅᓇ ᑐᑭᓯᑦᑎᐊᕈᒪᑐᐃᓐᓇᖅᖢᒍ 

ᒥᓂᔅᑕ ᖃᓪᓗᓈᑎᑑᖓᔪᖁᑎᓐᓂᒃ ᒪᒃᐱᖅᑐᒐᖓᓂ 

2. ᑐᑭᓯᒋᐊᕈᒪᑐᐃᓐᓇᖅᑕᕋ ᐅᓇ ᐅᖃᐅᓯᖃᕐᒪᑦ 

ᑕᒪᒃᑯᐊᒎᖅ ᐃᑲᔪᕆᐊᓪᓚᐅᑎᒋᔪᒪᔭᓯ  

ᐳᓚᕋᓐᓂᕐᒨᖓᔪᑦ $1.550 ᒥᓕᐊᓐ 

ᑐᓂᔭᐅᖃᑦᑕᕐᓂᐊᖅᑐᑦ ᐊᑐᖅᑕᐅᖃᑦᑕᕐᓂᐊᖅᑐᑦ 

ᓄᓇᓕᖕᓃᓐᖔᖅᑐᓂᒃ.  

 

ᑕᕝᕙᐅᓈ ᕼᐋᒻᓚᒃᑯᓪᓗ ᐊᒻᒪᓗ ᓄᓇᓕᖕᓂ ᑎᒥᐅᔪᑦ 

ᐃᓚᐅᖃᑦᑕᕐᓂᐊᖅᑐᑦ ᑕᒪᒃᑯᓄᖓ ᐅᕝᕙᓘᓐᓃᑦ 

ᐊᓯᖏᓐᓄᑦ ᑖᓐᓇ ᐅᖃᐅᓯᖃᖅᐸ 

ᓄᓇᓕᖕᓃᓐᖔᖅᑐᓄᑦ, ᓄᓇᓕᖕᓂ 

ᐱᓕᕆᐊᖑᖃᑦᑕᕐᓂᐊᖅᑐᓄᑦ. 

ᑐᑭᓯᒋᐊᕈᒪᔾᔪᑎᒋᖅᑳᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ $1,550,000 ᐅᓇ ᐃᓚᖓ ᑐᕌᖅᑐᖅ 

$276,000 ᑕᐃᒃᑯᓄᖓ ᑕᕐᕆᔭᓕᐊᖅᑎᓄᑦ 

ᓄᓇᕗᑦᒥ Nunavut Film-ᖑᓂᕋᖅᑕᐅᔪᓄᑦ. 

ᐃᓚᖃᕋᔭᖅᑐᓂ $101,000 ᑮᓇᐅᔭᐃᑦ 

ᑮᓇᐅᔭᔅᓵᕆᔭᐅᕙᑦᑐᓄᑦ ᐊᒻᒪᓗ $175,000 

ᑕᒪᒃᑯᓄᖓ ᑕᕐᕆᔭᓕᐅᖃᑦᑕᖅᑐᓄᑦ 

ᐱᓕᕆᔾᔪᑎᔅᓴᖏᓐᓄᑦ ᑐᕌᕋᔭᖅᑐᖅ. ᐃᓚᖓᓗ 

$100,000 ᑕᐃᒃᑯᐊᓄᖓ Nunavut Arts & 

Crafts Association-ᖑᓂᕋᖅᑕᐅᔪᓄᑦ ᑕᐃᒃᑯᓄᖓ 

ᓄᓇᕗᑦᒥ ᓴᖅᑭᐅᒪᓂᖅᓴᐅᖁᓪᓗᒋᑦ, ᐊᒻᒪᓗ 

ᑲᔪᓯᒋᐊᑦᑎᐊᑲᓐᓂᓂᖅᓴᐅᖁᓪᓗᒋᑦ 

ᐸᕐᓇᐅᑎᖏᓐᓄᑦ ᐃᓄᓐᓂᑦ 

ᐃᖅᑲᓇᐃᔭᖅᑎᖃᒃᑲᓐᓂᖁᓪᓗᒋᑦ. ᑖᒃᑯᓄᖓ 

ᑐᕌᕋᔭᖅᑐᖅ.  

 

ᐊᒻᒪ ᐃᓚᖓ ᑖᓐᓇ $1,285,000 

ᐊᑭᑦᑐᕆᐊᕈᑎᐅᒐᔭᖅᑐᖅ ᓄᓇᕗᑦ 

ᐳᓚᕋᑦᑐᓕᕆᔨᒃᑯᖏᓐᓄᑦ. ᑕᐃᓐᓇ ᑕᐃᔭᐅᖅᑲᐅᔪᖅ 

ᑐᙵᓴᐃᔩᑦ ᐳᓚᕋᑦᑐᓕᕆᔩᑦ ᖃᓄᐃᓕᐅᕈᒪᓂᖓ 

ᓯᕗᓂᔅᓴᑎᓐᓄᑦ ᖃᓄᖅ ᓴᙱᑦᑎᒋᐊᕈᑎᔅᓴᖏᓐᓂᑦ. 

ᑖᒃᑯᐊ ᐳᓚᕋᑦᑐᓕᕆᓂᖅ ᐱᕈᖅᐸᓪᓕᐊᖁᓪᓗᒍ 

ᑕᒫᓂ ᓄᓇᕗᑦᒥ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᕐᓗ 

ᖁᔭᓐᓇᒦᒃ ᐅᔾᔨᕆᓯᑲᓪᓚᒃᑲᓗᐊᖅᖢᒍᓗ K-5. 

ᐊᐱᖅᑯᑎᒋᔪᓐᓇᕐᓂᐊᖅᑕᕕᓂᕋᓗᐊᕋ ᑭᓯᐊᓂ 

ᐱᒋᐊᕈᑎᓄᑦ ᐊᐱᖅᑯᑎᕋᓱᖕᓂᐊᖅᑐᖓ ᑖᓐᓇ 

ᒪᒃᐱᖅᑐᒐᖓ ᐃᓱᒪᒋᙱᑲᐅᖅᑐᕐᓂᕋᒃᑯ. 

ᐃᒃᓯᕙᐅᑖᖅ, ᐱᕕᖃᖅᑎᑦᑐᓐᓇᕈᕕᖓ ᑕᕝᕙᓂ, 

ᑕᕝᕙᓂ ᓱᓕ ᐱᒋᐊᕈᑎᓂᒃ 

ᑐᑭᓯᒋᐊᕈᒪᑐᐃᓐᓇᑦᑎᐊᕆᓪᓗᖓ ᑕᕝᕙᓂ  

ᖃᓪᓗᓈᑎᑑᖓᔪᓂᑦ ᒪᒃᐱᖅᑐᒐᖓ 4, ᒥᓂᔅᑕᐃᑦ 

ᐅᓂᒃᑳᖏᑦ. ᑲᓐᓇ ᐊᓪᓕᖅᐹᒻᒪᕆᖅ ᑕᕝᕙᓂ 

ᖃᓪᓗᓈᑎᑐᑦ-ᖃᐅᓇᐃᑦ 1-ᓗᑭᐊᖅ, I-ᓗᑭᐊᖅ. 

ᑖᒃᑯᐊᒎᖅ ᓄᓇᕗᑦᒥ ᐱᕈᖅᐸᓪᓕᐊᓂᕐᒧᑦ 

ᐸᕐᓇᒃᑕᐅᓯᒪᔪᑦ ᐱᔭᕇᓕᕐᒪᑦ. ᑐᑭᓯᔪᒪᑐᐃᓐᓇᖅᑐᖓ 

ᑕᒪᓐᓇᓗᒎᖅ ᕿᒥᕐᕈᐊᖅᑕᐅᓂᐊᖅᖢᓂ 

ᐃᓚᒋᔭᐅᔪᓂᑦ. ᑭᒃᑯᓐᓂᑦ ᑕᐃᒪ ᐃᓚᒋᔭᐅᕙᑦ 

ᑖᔅᓱᒧᖓ ᓄᓇᕗᑦᒥ ᐱᕈᖅᐸᓪᓕᐊᓂᕐᒧᑦ? 

ᑲᑎᒪᔩᖅᑲᐃ, ᐱᓕᕆᔩᖅᑲᐃ? ᑖᔅᓱᒥᖓ 

ᑐᑭᓯᒋᐊᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ K-5-

ᒦᑦᑐᖅ ᐊᐱᖅᑯᑎᒋᔭᐃᑦ? K-4ᒦᒃᑲᑦᑕ 

ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ ᓇᐃᓪᓕᑎᖅᓯᒪᔪᑦ 

ᑮᓇᐅᔭᓕᕆᔨᒃᑯᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ K-5-ᒦᑉᐸᓪᓚᐃᒻᒥᖕᒪᑦ ᑖᓐᓇ  

ᐊᐱᖅᑯᑎᒋᓂᐊᖅᑕᕋ. ᑖᒃᑯᐊ Nunavut Credit 

ᐊᑭᓕᒃᓴᓂᕝᕕᐅᖃᑦᑕᖅᑐᑦ ᑯᐊᐳᕇᓴᐃᑦ ᐱᓪᓗᒍ. K-

4, K-5ᒥᓪᓗᑭᐊᖅ ᓇᓪᓕᐊᓐᓂᒃᑭᐊᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑖᓃᑦᑐᖅ K-4. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): 

ᑐᑭᓯᒋᐊᖅᑎᑕᐅᒍᒪᑐᐃᓐᓇᖅᑐᖓ ᒥᓂᔅᑕᒥᒃ ᐅᕙᓂ 

ᑕᑯᒍᓐᓇᖏᓐᓇᒃᑯ. ᒥᔅᑕ ᕋᒻᐴᑦ 

ᒪᑐᐃᖅᓯᔾᔪᑎᒋᖅᑲᐅᔭᖓᓂᑦ. ᑖᒃᑯᐊ 

ᐅᓄᖅᓯᒋᐊᕆᒍᒪᒻᒪᑕ ᐱᓕᕆᔨᐅᑉ ᑖᒃᑯᓂᖓ 

ᐊᑐᖅᑐᐊᖅᑕᐅᖃᑦᑕᖅᑐᓂᑦ $1 ᒥᓕᐊᓐ - $2 

ᒥᓕᐊᓄᑦ ᑖᒃᑯᓇᓂ ᐃᓗᐃᒃᑲᕐᓂᒃ 

ᑮᓇᐅᔭᖅᑑᑎᔅᓴᓂᑦ Nunavut Credit 

Cooperation $600,000 ᐱᖃᑦᑕᕐᒪᑕ 

ᐊᑭᓕᒃᓴᓂᒃᑎᑦᑎᔪᓐᓇᖅᑰᖏᒻᒪᑕ ᑖᔅᓱᒧᖓ.  

 

ᑖᒃᑯᐊ ᑮᓇᐅᔭᐃᑦ ᓇᑭᙶᕐᓂᐊᕐᒪᖔᑕ ᑐᓴᕈᒥᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ. 

ᑕᒻᒪᕈᒪᕋᑖᙱᓐᓇᒪ ᖃᐅᔨᒪᒐᓗᐊᖅᑐᒍ. ᑖᓐᓇ 

ᑕᐃᒫᒃ ᐸᕐᓇᑉᐸᓪᓕᐊᒍᑎᑐᐃᓐᓇᖅ ᐃᓱᒪᒋᔭᕗᑦ 

ᐸᕐᓇᐸᓪᓕᐊᔭᕗᑦ. ᑖᓐᓇ ᒪᓕᒐᖓᑦᑕᐅᖅ 

ᐊᓯᔾᔨᕆᐊᖃᕈᒫᕐᒥᒻᒪᑦ ᑲᔪᓯᓚᖓᑉᐸᑦ. ᑕᐃᒪᓐᓇ  

ᐸᕐᓇᐸᓪᓕᐊᒍᑎ ᑮᓇᐅᔭᓂᒃ ᑐᓂᓯᒍᓐᓇᕈᑎᖓ 

ᐊᑭᑦᑐᕆᐊᕈᒪᓪᓗᒍ. ᑐᑭᓯᓇᖅᑐᔅᓴᐅᕗᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐊᐱᖅᑯᑎᒐ ᑐᑭᓯᖅᑰᖏᒻᒪᑦ ᐅᕝᕙᓘᓐᓃᑦ 

ᑐᑭᓯᙱᓇᒃᑯ ᑭᐅᔾᔪᑎᖓ. ᒫᓐᓇᐅᔪᖅ 

ᐊᑐᖅᑐᐊᖅᑐᖃᕈᓐᓇᕐᖓᑦ $1 ᒥᓕᐊᓂᒃ ᑕᕝᕙᖓᑦ 

business corporation-ᑯᓐᓂᒃ ᐊᒻᒪᓗ 

ᑮᓇᐅᔭᖅᑖᕆᖃᑦᑕᖅᑕᖏᑦ ᐃᓗᐃᒃᑲᑦ $600,000-

ᖑᓪᓗᓂ. ᖃᐅᔨᒍᒪᑐᐃᓐᓇᖅᑐᖓ ᓇᑭᓪᓕ ᑖᒃᑯᐊ 

ᑮᓇᐅᔭᐃᑦ ᓇᑭᑦ ᐱᓂᐊᕐᒪᑕ?  

 

178-ᒦᒃᑲᒪ ᑖᒃᑯᓇᓂ ᐸᕐᓇᐅᑎᓂᒃ business 

corporation-ᑯᓐᓂᒃ ᑮᓇᐅᔭᖅᑖᕆᖃᑦᑕᖅᑕᖏᑦ 

$600,000. ᒫᓐᓇ ᐊᑐᖅᑐᐃᒍᓐᓇᖅᑎᑦᑎᓪᓗᑎᑦ 

ᒥᓕᐊᓐᓂᒃ ᒥᓂᔅᑕᐅᓪᓗ ᑖᓐᓇ 

ᐅᓄᖅᓯᒋᐊᕈᒪᓪᓗᓂᐅᒃ $2 ᒥᓕᐊᓄᑦ. ᑭᓇᑭᐊᖅ $1 

ᒥᓕᐊᓂᒃ ᐊᑐᖅᑐᐊᖅᑐᖃᖅᑐᒥᓂᖅ, $600,000 

ᓈᒻᒪᙱᓗᐊᕐᒪᑦ. ᖃᓄᖅ 

ᑐᑭᓯᑎᒋᐊᖅᑎᑕᐅᓚᐅᖅᑕᕗᑦ 

ᑮᓇᐅᔭᖅᑐᖃᖅᑐᒃᓴᐅᒻᒪᑦ ᓇᒥᑭᐊᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᑖᓐᓇ ᒫᓐᓇᐅᔪᒃᑯᑦ 

ᓄᓇᕗᑦ business credit corporation-ᑯᓐᓂᒃ 

ᐅᖃᓕᒪᐅᑎᖃᖅᑰᕐᒪᑦ. ᑖᒃᑯᐊ ᑮᓇᐅᔭᓂᒃ ᓄᓇᕗᒻᒥ 

ᒫᓐᓇᒧᓄᑦ ᑮᓇᐅᔭᓂᒃ ᐊᑐᖅᑎᑦᑎᖃᑦᑕᖅᓯᒪᔪᑦ $20 

ᒥᓕᐊᓂᖅᑲᐃ ᐊᒻᒪᓗ ᒫᓐᓇᐅᔪᖅ ᓱᓕᔪᖅ 

$125,000 ᐱᒋᐊᕐᓗᒍ $1 ᒥᓕᐊᓄᑦ ᑕᐃᒪ 

ᑮᓇᐅᔭᓂᒃ ᐊᑐᖅᑎᑦᑎᖃᑦᑕᕈᓐᓇᕐᒪᑕ.  

 

ᑖᓐᓇ ᒫᓂ ᐃᑦᓯᕚᖃᑕᐅᒍᓐᓇᖅᑲᑦ ᑖᓐᔭ ᐅᐃᓐᒥᐅᓪ 

ᑮᓇᐅᔭᓕᕆᔨᒋᒐᑦᑎᒍᑦ 

ᓇᓗᓇᐃᑦᑎᐊᕈᓐᓇᖅᑑᒐᓗᐊᖅ. ᐃᒃᓯᕙᐅᑖᖅ, 

ᑕᒪᐅᙵᖅᑎᑲᐃᓐᓇᕈᓐᓇᕈᒃᑯ. ᑖᓐᓇ  

ᑐᖏᓕᒃᑲᓂᖅᐳᑦ ᐊᓂᑲᐃᓐᓇᕐᓗᒍ. 

ᖃᓄᐃᑦᓴᖏᒃᑯᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ. ᑖᓐᓇ 

ᐊᐱᕆᒻᒪᑦ ᑖᔅᓱᒥᖓ ᐃᓯᖅᑎᑎᒃᑲᓐᓂᕈᓐᓇᕐᒪᖔᖅ 

ᐊᓯᐊᓂᒃ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ. 

ᒥᔅᑕ ᐅᐃᓐᒥᐅᓪ.  

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

NCC-ᑯᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᐊᑭᑐᔪᖅᑑᖏᑎᒍᑦ $25 ᒥᓕᐊᓂᒃ 

ᐊᑐᖅᑐᐊᑎᑦᑎᒍᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᕋᑖᕋᕕᑦ. ᑐᑭᓯᑦᑎᐊᕈᒪ 

ᑖᒃᑯᐊ ᐊᑭᓕᔅᓴᓂᕝᕕᔅᓴᐅᑉ ᑯᐊᐳᕇᓴᒃᑯᓐᓂ 

ᐱᖃᑦᑕᖅᑕᖏᑦ ᑮᓇᐅᔭᓕᕆᔨᒃᑯᓐᓂ 

ᐊᑭᑐᔪᖅᑑᑎᓄᑦ ᐱᓕᕆᔾᔪᑕᐅᔫᖅ ᐊᑭᑐᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᑮᓇᐅᔭᖃᕐᒪᑕ $20 

ᒥᓕᐊᓐ ᐅᖓᑖᓂ. ᑖᓐᓇ ᖃᓄᖅ 

ᐱᓕᕆᓂᖃᓲᖑᓪᓚᕆᒻᒪᖔᑕ ᒥᔅ ᐅᐃᓐᒥᐅᓪ 

ᑭᐅᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᐃᓐᒥᐅᓪ.  

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᓇᓗᓇᐃᓗᐊᕋᑖᙱᓐᓇᒪ. ᑖᒃᑯᐊ  

ᐊᑭᓕᒃᓴᓂᑦᑕᐅᒍᓐᓇᖅᑐᑦ $25 ᒥᓕᐊᓄᑦ ᑎᑭᓪᓗᒍ. 

ᑖᒃᑯᐊ NCC-ᑯᑦ ᐊᑐᖃᑦᑕᖅᑕᖓ 

ᐊᑭᓕᔅᓴᓂᕝᕕᐅᖃᑦᑕᖅᑑᑉ ᑖᒃᑯᐊ ᐊᑐᖅᑐᒋᑦ 

ᓄᓇᕗᓕᒫᒥ.  

 

ᒫᓐᓇᓕ ᐃᒪᐃᓕᖓᔪᖅ: ᑖᓐᓇ ᑐᑭᓯᑦᑎᐊᕋᑖᕈᒪ 

ᖃᐅᔨᒪᒐᕕᑦ $21 ᒥᓕᐊᓐ ᓇᑭᑦ ᐱᒐᔭᕐᓂᖓᓂᑦ 

ᐊᑭᓕᔅᓴ ᑭᓱᓪᓚᕆᒻᒥ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ 

ᓇᓗᓇᐃᕆᐊᕐᓗᑎᑦ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕐᕕᐅᒍᒪᑐᐃᓐᓇᕋᑖᖅᑐᖓ ᑮᓇᐅᔭᐃᑦ 

ᐊᑭᓕᒃᓴᖅᑖᕆᔭᐅᔪᑦ ᓇᑭᙶᕐᒪᖔᑕ ᑖᒃᑯᐊ Credit 

Corporation-ᑯᑦ $600,000-ᑐᐃᓐᓇᕐᓂᑦ 

ᑮᓇᐅᔭᖅᑖᖃᑦᑕᕐᒪᑕ ᐊᕐᕌᒍ. $2 ᒥᓕᐊᓄᑦ 

ᐅᓄᖅᓯᒋᐊᖅᑕᐅᒍᒪᖅᑲᐅᒻᒪᑦ. ᓇᑭᙶᕐᒪᖔᖅ 

ᑖᒃᑯᐊ ᑮᓇᐅᔭᐃᑦ ᐃᓱᒪᒋᖅᑲᐅᒐᒃᑯ $2 

ᒥᓕᐊᕈᕈᓐᓇᖏᒻᒪᑦ $600,000 ᑕᐃᒪᐃᒻᒪᑦ 

ᑐᑭᓯᒋᐊᕈᒪᑐᐃᓐᓇᕋᑖᖅᑐᖓ.  

 

ᑖᓐᓇ ᑐᑭᓯᓇᖅᓯᑎᕋᑖᖅᑕᐃᑦ. ᑖᓐᓇ 

ᐱᓕᕆᔾᔪᑕᐅᖏᓐᓇᖅᑐᖅ ᑮᓇᐅᔭᓕᕆᔨᒃᑯᓪᓗ 

ᐱᖃᑎᒋᓪᓗᒋᑦ. ᓇᖕᒥᓂᖃᖅᑐᑦ ᐊᑭᓕᒃᓴᓂᒃᑳᖓᑕ 

Business Credit Corporation-ᑯᑦ 

ᑮᓇᐅᔭᓕᕆᔨᒃᑯᓐᓂᑦ ᑮᓇᐅᔭᖁᑎᖏᓐᓂᑦ 

ᐱᖃᑦᑕᖅᑑᑦ? ᑕᒪᓐᓇ ᓱᓕᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ. ᑖᓐᓇ ᒥᔅ 

ᐅᐃᓐᒥᐅᓪ ᑭᐅᔭᐅᑦᑎᐊᑲᓐᓂᕐᓂᐊᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ.  

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2318 

ᐅᐃᓐᒥᐅᓪ (ᑐᓵᔨᑎᒍᑦ): ᑖᓐᓇ ᑮᓇᐅᔭᓕᕆᔨᒃᑯᑦ 

ᑖᒃᑯᐊ ᐱᑕᖃᖅᑎᑦᑎᖃᑦᑕᖅᑐᑦ ᐱᓕᕆᔪᑕᐅᔪᑦ 

ᑭᓯᐊᓂ ᐊᑖᒎᖅᑐᖅ ᐊᑭᓕᒃᓴᓂᕝᕕᒃᓴᐅᑦ 

ᑯᐊᐳᕇᓴᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᖃᐅᔨᒍᒪᖅᑲᐅᔭᕋ ᓇᒥ 

ᑮᓇᐅᔭᖅᑑᑎᒃᓴᓃᒻᒪᑦ? ᑕᐃᒪ  

ᖃᐅᔨᑎᑕᐅᒍᒪᒐᓗᐊᕋᒪ ᑮᓇᐅᔭᖅᑑᑎᒃᓴᖏᑦ 

ᓇᒦᒻᒪᖔᑕ ᓇᓗᓇᕈᓐᓃᖅᑐᖅ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑮᓇᐅᔭᕆᒻᒪᒍ ᓇᒦᒻᒪᖔᖅ 

ᐅᖃᐅᕝᔭᐅᓚᐅᕐᓚᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐃᐅᓐᒥᐅᓪ ᑭᐅᒃᑲᓐᓂᕐᓂᐊᖅᑕᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ.  

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$600,000 ᑕᑯᔭᓯ ᐃᑲᔫᑎᒋᔭᕗᑦ Credit 

Corporation-ᑯᓐᓄ ᐊᐅᓚᕝᔪᑎᒃᓴᖏᑦ. 

ᑮᓇᐅᔭᖅᑑᑎᒃᓴᖃᖅᑎᖃᑦᑕᕋᑦᑎᒍᑦ ᑮᓇᐅᔭᔅᓵᓄᓪᓗ 

ᑭᓯᐊᓂ ᑕᑯᔾᔮᙱᑕᓯ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐊᑭᓕᒃᓴᓂᒃᓯᕝᔪᑎᒋᖃᑦᑕᖅᑕᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓕᑦᑎᐊᓕᖅᑯᖓᓕ ᑕᒡᒐ. 

ᐊᐱᕆᒐᓱᖅᑲᐅᒐᓗᐊᕋᒪ ᑮᓇᐅᔭᓕᕆᔨᒃᑯᑦ 

ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᒃᑯᑦ 

ᐋᒡᒑᖅᑐᖃᖅᑲᐅᖕᒪᑦ ᑮᓇᐅᔭᓕᕆᔨᒃᑰᓚᓯᑦᑕᕆᕗᑦ. 

ᒫᓐᓇ ᑭᓯᐊᓂ ᑮᓇᐅᔭᐃᑦ ᐱᒋᔭᕋᓗᐊᖏᑦ ᑖᒃᑯᐊ  

ᑮᓇᐅᔭᓕᕆᔩᑦ ᑭᓯᐊᓂ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐊᑐᖅᑕᐅᒍᓐᓇᖅᑐᑦ? ᑕᑯᒍᒪᑐᐃᓐᓇᖅᑐᖓ 

ᑎᑎᕋᖅᓯᒪᔪᒥᒃ ᑖᓐᓇ $20 ᒥᓕᐊᓐ 

ᐅᖓᑖᓄᓪᓘᓐᓃᑦ ᓇᒻᒦᒻᒪᖔᖅ. ᑖᓐᓇ 

ᑕᑯᒍᒪᑐᐃᓐᓇᑦᑎᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ,  

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ 

ᑮᓇᐅᔭᓕᕆᔨᒃᑯᓐᓃᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ 

ᖁᔭᓐᓇᒦᒃ ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᒻᒪᑦ 

ᑖᒃᑯᐊ ᑮᓇᐅᔭᑦ ᑮᓇᐅᔭᓕᕆᔨᒃᑯᓐᓃᓐᓂᖏᓐᓂᑦ. 

ᑲᔪᓯᑐᐃᓐᓇᕐᓂᐊᕋᒪ ᐅᐃᒻᒪᑲᓐᓂᕈᓗᑦᑕᕐᓂᐊᓕᕋᒪ. 

 

ᐅᑐᐱᕆᐅᓚᐅᖅᓯᒪᔪᒥ 2014-ᒥᑦ ᑕᐃᓐᓇ 

ᒥᓂᔅᑕᕆᔭᐅᓚᐅᖅᓯᒪᔪᖅ ᐱᓕᕆᕝᕕᓯᓐᓄᑦ 

ᐅᖃᓚᐅᖅᓯᒪᔪᖅ ᑖᒃᑯᐊᒎᖅ ᐋᖅᑭᒃᓱᐃᕙᓪᓕᐊᒻᒪᑕ 

ᓄᑖᓂᒃ ᓄᑖᙳᕆᐊᖅᑎᑕᐅᓯᒪᔪᓂᓪᓘᓐᓃᑦ 

ᓄᓇᕗᑦᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ 

ᐊᑐᐊᒐᖏᓐᓂᑦ. ᑭᓯᐊᓂ 

ᐊᖏᖃᑎᖃᕈᓐᓇᐃᓕᐅᖅᑲᔪᑦ ᓄᓇᕗᑦ 

ᑐᙵᕕᒃᑯᓐᓂᑦ ᐊᒻᒪᓗ ᐱᔭᕇᖅᓯᒪᙱᑦᑐᑎᑦ. 

ᖃᓄᐃᓕᖓᓕᖅᑲᓕ ᑕᒪᓐᓇ ᓄᓇᕗᑦᒥ 

ᓇᒻᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᐃᓐᓇᐃᓛᒃ ᓄᑖᖅ ᐱᖁᔭᖅ 

ᑕᒪᒃᑯᓂᖓ ᐃᓄᓐᓂᓪᓗ, ᓄᓇᕗᑦᒥᓗ 

ᓇᒻᒥᓂᖃᖅᑐᓄᑦ ᐊᒻᒪᓗ 

ᐃᖅᑲᓇᐃᔭᖅᑎᖃᕐᓂᕆᒐᔭᕆᐊᖃᖅᑕᖏᓐᓂᑦ 

ᐃᓄᓐᓂᑦ ᐃᓚᖓ 24-ᒦᙶᖅᓯᒪᒻᒪᑦ ᓄᓇᕗᑦ 

ᓇᒻᒥᓂᖅᑖᕈᑎᓯᒪᓂᖏᓐᓂᑦ. ᑖᓐᓇ ᐱᖁᔭᖅ ᓱᓕ 

ᐅᖃᓕᒪᐅᑕᐅᒻᒪᑦ ᒐᕙᒪᑯᓐᓄᑦ ᓄᓇᕗᑦᒥ 

ᐃᖅᑲᓇᐃᔭᖅᑎᑦᑎᓐᓄᑦ ᐊᒻᒪᓗ ᓄᓇᕗᑦ 

ᑐᙵᕕᒃᑯᓐᓄᑦ ᑕᐃᒃᑯᐊ ᑲᑎᒪᔨᕋᓛᖑᓯᒪᔪᐃᑦ.  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2319 

ᑖᒃᑯᐊ ᐋᔩᕈᑕᐅᔪᐃᑦ ᓱᓕ ᐱᖁᔭᐃᑦ ᓂᕆᐅᑦᑐᒍᑦ 

ᓴᖅᑭᑦᑎᕈᓐᓇᕐᓂᐊᕆᐊᖓ ᐅᐱᕐᖔᖅ ᓱᓕ 

ᑖᒃᑯᓂᖓ ᑐᓴᒐᒃᓴᐅᔪᓂᑦ ᖃᓄᖅ 

ᓴᖅᑮᒍᒪᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊᒎᖅ ᐅᓂᒃᑳᑦ 

ᓴᖅᑭᓂᐊᕐᒪᑕ ᑕᒪᑐᒪᓂ 2015 ᐅᐱᕐᖔᖓᓂ. 

ᖃᓄᕐᖑᓇ ᐅᓂᒃᑳᓕᐅᖅᓯᒪᑐᐃᓐᓇᖅᑑᖅ 

ᐊᑐᓕᖁᔭᓕᐅᖅᓯᒪᑐᐃᓐᓇᖅᐸ ᓄᓇᕗᑦᒥ 

ᓇᖕᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᖏᓐᓂᑦ, 

ᐅᕝᕙᓘᓐᓃᑦ ᑕᐃᒃᑯᐊ ᐊᑐᐊᒐᐃᑦ ᐋᖅᑭᒋᐊᖅᓯᒪᔪᑦ  

ᓄᑖᓪᓘᓐᓃᑦ ᓴᖅᑭᑕᐅᓂᐊᖅᐸᑦ ᐅᐱᕐᖓᒃᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑕᑖᖅᑲᐅ. ᑖᓐᓇ ᓄᑖᖅ ᐱᖁᔭᖅ 

ᐋᖅᑭᒋᐊᖅᓯᒪᓂᕋᖅᑕᐅᔪᖅ ᑕᐃᒪ ᓴᖅᑭᑕᐅᒍᒫᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᕿᒥᕐᕈᓇᒃᑕᐅᑎᖓ ᖃᐅᔨᒪᔭᕋᓗᐊᕋ ᑭᓯᐊᓂ 

ᒥᓂᔅᑕ ᐅᖃᕈᓐᓇᖅᐹ, ᑕᐃᒃᑯᐊ ᐋᖅᑭᒋᐊᖅᑕᐅᓯᒪᔪᑦ 

ᓄᓇᕗᑦᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ, 

ᑕᐃᓐᓇᐅᑎᓪᓗᒍ ᖁᓪᓕᒃᑯᑦ ᑖᒃᑯᓄᖓ 

ᐃᓚᒋᔭᐅᖃᑕᐅᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᑕᐃᒃᑯᐊ 

ᐋᖅᑭᒋᐊᖅᓯᒪᔪᑦ ᐊᑐᐊᒐᑦ 

ᐃᓗᓕᖃᖃᓯᐅᔾᔨᓂᐊᖅᑐᑦ ᖁᓪᓕᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒪᑦᑕᐅᖅ ᐅᐃᒍᖓ ᑖᒃᑯᐊ ᐱᓕᕆᕝᕕᓯ 

ᖃᓄᐃᓕᖓᕙᑦ ᑕᐃᒃᑯᐊ ᓄᓇᕗᑦᒥ 

ᓇᖕᒥᓂᖃᖅᑐᓄᑦ ᐃᑲᔫᑏᑦ ᑳᓐᑐᕌᒃᑎᑦᑎᖃᑦᑕᕐᓂᕐᒧᑦ 

ᐊᔪᐃᓐᓈᕆᔭᐅᔪᓂᑦ ᑲᒪᔨᐅᔪᑦ. ᐊᓯᔾᔨᖅᑕᐅᓂᐊᖅᐹᑦ 

ᐅᕝᕙᓘᓐᓃᑦ ᖃᓄᐃᓕᖓᓂᐊᖅᐸᑦ ᓲᕐᓗ 

ᑮᓇᐅᔭᑐᐃᓐᓇᕐᓂᒃ ᐅᖃᐅᓯᖃᙱᒻᒪᑦ. 

ᐃᓚᖃᖃᓯᐅᔾᔨᖕᒥᔪᖅ ᕿᒥᕐᕈᓇᖕᓂᕐᒥᑦ. 

ᐊᑐᖅᑕᐅᓂᐊᖅᑎᓪᓗᒍ ᑖᓐᓇ ᓄᓇᕘᒥ 

ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕕᒃᐳᑦ ᑳᓐᑐᕌᒃᓯᓯᒪᔪᑦ 

ᒪᓕᒐᕐᓂᐊᖅᑎᒥᑦ ᕿᒥᕐᕈᓇᒃᑕᐅᒍᓐᓇᕐᓂᐊᕐᒪᑦ ᑖᓐᓇ 

ᐃᓗᐃᒃᑲᐅᓗᓂ ᐊᒻᒪᓗ ᐱᔭᕇᖅᑕᐅᓛᕐᓗᓂ ᑖᓐᓇ 

ᕿᒥᕐᕈᓇᖕᓂᖅ. ᒫᓐᓇ ᕿᒥᕐᕈᓇᒃᑐᒍᑦ ᐅᓂᒃᑳᓂᑦ 

ᓄᓇᕗᑦ ᐃᖅᑲᓇᐃᔭᖅᑎᖏᑦ ᐃᒻᒥᒃᑰᖅᑐᑦ ᐊᒻᒪᓗ 

ᓄᓇᕗᑦ ᑐᙵᕕᒃᑯᓃᙶᖅᑐᑦ. ᒫᓐᓇ ᑖᒃᑯᓂᖓ 

ᕿᒥᕐᕈᓇᒃᑐᑦ, ᐃᓚᒋᔭᐅᖃᑕᐅᓪᓗᓂ ᐊᒻᒪᓗ 

ᕿᒥᕐᕈᓇᒃᖢᓂ ᑖᒃᑯᐊ ᖃᓄᖅ ᐊᔪᐃᓐᓈᕐᕕᐅᒍᑎᑦ 

ᑲᑎᒪᔩᑦ ᐊᑐᖅᑕᐅᖃᑦᑕᕐᓂᐊᕐᒪᖔᖏᓐᓂ ᐊᒻᒪᓗ 

ᐋᖅᑭᐅᒪᔾᔪᑎᖏᑦ ᑕᒪᒃᑯᐊ 

ᐃᓕᐅᖅᑲᑦᑎᐊᖅᓯᒪᓂᖅᓴᐅᓂᐊᖅᖢᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᕆᓂᐊᓕᖅᑕᕋ. ᑕᐃᒃᑯᐊ 

ᐊᔪᐃᓐᓈᕐᕕᐅᔪᓐᓇᖅᑐᑦ ᑲᑎᒪᔩᑦ ᖃᓄᖅ 

ᐃᓚᒋᔭᐅᖃᑕᐅᓂᐊᖅᐸᑦ ᑖᒃᑯᐊ ᓄᓇᕗᑦᒥ 

ᓇᖕᒥᓂᖃᖅᑐᓄᑦ ᐃᑲᔫᑏᑦ, ᐅᕝᕙᓘᓐᓃᑦ 

ᐋᖅᑭᒋᐊᖅᑕᐅᓯᒪᔪᒧᑦ ᑖᒃᑯᐊ 

ᐃᓚᒋᔭᐅᖃᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒻᒪᕆᐊᓗᒃ. (ᑐᓵᔨᑎᒍᑦ) 

ᒥᓂᔅᑕ ᐃᐊᓪ.  

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᕐᔪᐊᕌᓘᖕᒪᑦ 

ᐱᓕᕆᐊᕆᔪᒪᓂᐊᖅᑕᕗᑦ ᓲᕐᓗ ᑖᓐᓇ ᑳᓐᑐᕌᒃ 

ᒫᓐᓇ ᐊᔪᐃᓐᓈᕆᔭᐅᔪᑦ. ᒫᓐᓇ ᕿᒥᕐᕈᓇᒃᑕᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᑎᓕᕆᔨᒃᑯᓪᓗ 

ᓇᐃᒡᓕᑎᖅᓯᒪᔪᑦ ᑮᓇᐅᔭᓕᕆᔨ ᐊᑎᖁᑎᒃᑲ 

ᒪᓕᓪᓗᒋᑦ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᓴᕕᑲᑖᖅ ᐊᐱᖅᑯᑎᖏᑦ ᑖᓐᓇ ᐅᐃᒍᐃᔪᒪᒐᒃᑯ. 

ᐊᕐᕌᓂ ᑲᑎᒪᑐᐃᓐᓇᖅᑎᓪᓗᑕ 

ᐅᖃᐅᓯᕆᓚᐅᖅᓯᒪᒐᒃᑯ ᑖᒃᑯᐊ 

ᐊᔪᐃᓐᓇᕐᕕᐅᔪᓐᓇᖅᑐᑦ ᑲᑎᒪᔨᖏᑦ. 

ᓴᙱᓂᖃᓚᐅᙱᑦᑎᐊᕐᒪᑕ ᑕᐃᔅᓱᒪᓂ. 

ᑭᒍᑎᖃᙱᑦᑎᐊᒻᒪᕆᓐᓂᕋᓚᐅᖅᓯᒪᒐᒃᑭᑦ 

ᑕᐃᒪᐃᓕᒃᑲᓐᓂᖅᐳᖓ ᐊᒻᒪᓗ ᑕᐃᒃᑯᐊ 

ᐊᔪᐃᓐᓈᕆᔭᐅᔪᓐᓇᖅᑐᑦ ᐊᑐᓕᖁᔭᓕᐅᕈᓐᓇᖅᑐᑦ 

ᑭᓯᐊᓂ ᐱᔭᒃᓴᖅᑖᕆᓯᒪᔭᖏᑦ ᐅᓄᙱᑦᑐᓪᓛᓘᖕᒪᑕ. 

ᕿᒥᕐᕈᓇᒃᑕᐅᓂᐊᖅᐸᑖ 

ᑭᒍᑎᖃᕐᓂᖅᓴᐅᓕᕐᓂᐊᖅᐸᑦ ᐅᕝᕙᓘᓐᓃᑦ 

ᓴᙱᓂᖅᑖᖅᑎᑕᐅᒃᑲᓐᓂᕐᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐅᑯᐊ ᑲᑎᒪᔩᑦ 

ᓈᓚᖕᓂᖃᖅᑎᓪᓗᒋᑦ ᐱᑐᐃᓐᓇᐅᖃᑦᑕᖏᑦᑐᖅ 

ᐃᖅᑲᓇᐃᔭᖅᑐᓕᕆᔨᓪᓚᕆᐊᓗᖕᒥᒃ 

ᖃᐅᔨᒪᑦᑎᐊᖃᑦᑕᕆᐊᖃᖅᖢᑎᒃ. 

ᓄᑖᓐᖑᖅᑎᑕᐅᒃᐸᑕ ᑲᑎᒪᔩᑦ 

ᐱᓕᒻᒪᒃᓯᒪᓪᓚᕆᒃᑐᓂᒃ ᐃᒃᓯᕚᕐᕕᐅᓂᐊᖅᑐᑦ 

ᑕᒪᒃᑯᓂᖓ ᑳᓐᑐᕌᑎᖃᑦᑕᕐᓂᕐᒥᒃ ᐱᖁᔭᓕᕆᓂᕐᒥᒃ 

ᒪᓕᒐᓕᕆᓂᕐᒥᒃ ᖃᐅᔨᒪᑦᑎᐊᖅᑐᓄᑦ 

ᐃᒃᓯᕚᕐᕕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᐱᖅᑯᑎᒋᒃᑲᓐᓂᕐᓗᒍ ᑖᒃᑯᐊ ᑲᑎᒪᔩᑦ 

ᐃᓂᖅᑎᕆᔾᔪᑎᓂᒃ ᐃᓕᓯᔪᓐᓇᖅᐹᑦ 

ᑳᓐᑐᕌᑖᖅᑎᑕᐅᓯᒪᔪᑦ ᓯᖁᒥᑦᑎᓂᖅᐸᑕ ᒪᓕᒐᓂᒃ 

ᐅᕝᕙᓘᓐᓃᑦ ᐊᓯᖏᓐᓂᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. ᒥᔅᑕ 

ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᖅᖢᒍ ᑖᓐᓇ ᑭᐅᑦᑎᐊᕋᖕᓂᒃ.  

 

>>ᐃᓪᓚᖅᑐᑦ 

 

ᐃᖃᓗᐃᑦ ᒥᕝᕕᖓ ᓂᓪᓕᐅᑎᒋᑲᐃᓐᓇᕈᒪᒐᒃᑯ. 

ᐅᑯᓇᓂ ᐅᖃᐅᓯᕆᖅᑲᐅᔭᕐᓂᒃ ᒪᒃᐱᒐᖅ 3-ᒥ 

ᐅᖃᐅᓯᖃᖅᑲᐅᖕᒪᑦ. ᑖᒃᑯᐊ ᐱᓕᕆᕝᕖᑦ 

ᐃᖅᑲᓇᐃᔭᖅᑎᑖᖅᑐᕐᓂᐊᖅᑐᑦ ᑕᐃᒃᑯᐊ 

ᐃᒻᒥᒃᑰᖅᑐᓄᑦ ᓅᑕᐅᓚᐅᙱᑦᑐᑦ ᐱᓕᕆᔨᒃᓴᖏᓐᓂᒃ 

ᓴᖅᑭᑦᑎᓗᑎᒃ.  

 

ᐃᖅᑲᐅᒪᒍᒪ ᐃᖏᕐᕋᔾᔪᑎᓕᕆᔨᒃᑯᑦ ᒥᕝᕕᓕᕆᓂᕐᒥᒃ 

ᑎᒍᒥᐊᕐᓂᐊᓚᐅᖅᓯᒪᖕᒪᑕ ᓴᓇᕙᓪᓕᐊᓕᖅᑎᓪᓗᒋᑦ 

ᑭᓯᐊᓂ ᖃᐅᔨᒃᑲᖅᑕᐅᓯᒪᓕᖅᑐᖓ ᐱᖓᓱᑦ 

ᐃᖅᑲᓇᐃᔮᑦ ᓄᖑᑎᑕᐅᓚᐅᕐᓂᖏᓐᓂᒃ ᐅᕝᕙᓘᓐᓃᑦ 

ᐊᓯᖏᓐᓄᑦ ᓄᒃᑎᖅᑕᐅᓚᐅᕐᓂᖏᓐᓂᒃ. 

ᖃᓄᐃᓕᖓᓕᕐᒪᖔᖅᑲᐃ ᑕᒪᓐᓇ ᒥᓂᔅᑕᕆᔭᐅᔪᒧᑦ 

ᐅᓂᒃᑲᐅᑎᒋᔭᐅᔪᓐᓇᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᖏᕐᕋᔾᔪᑎᓕᕆᔨᒃᑯᑦ 

ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ ᑕᒪᐅᖓ 

ᐅᑎᖁᔭᕋ ᒥᔅ ᐅᐃᓐᒥᐅᓪᓗ ᐊᓂᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᕋᓛᑦ 

ᖃᓄᐃᒃᓴᙱᓛᑦ ᑖᒃᑯᐊ ᑭᐳᑉᐸᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᐅᔪᖅ ᐊᒻᒪ ᐃᖅᑲᓇᐃᔭᖅᑎ ᐱᖃᑖ 

ᐃᑎᖅᑎᓪᓗᒍ.  

 

(ᑐᓴᔨᑎᒎᕈᓐᓃᖅᑐᖅ) ᓇᓗᓇᐃᔭᖅᑑᓪᓗᐊᕈᖕᓂ 

ᐃᖅᑲᓇᐃᔭᖅᑏᑦ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᒃᑲᓐᓂᕋ 

ᐃᖏᕐᕋᔪᓕᕆᓂᕐᒧᑦ ᒥᔅᑕ ᔨᒻ ᓯᑏᕙᓐᔅ ᑭᐅᖁᓪᓗᒍ 

ᑖᔅᓱᒥᖓ ᒪᓕᒐᓕᐅᖅᑎᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᑏᕙᓐᔅ.  

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᖕᓂ ᒥᕝᕕᒃ ᐱᔭᕐᓂᖏᑦᑐᕈᓘᖕᒪᑦ. ᒫᓐᓇ 

ᐃᖅᑲᓇᐃᔭᖅᑏᖕᓂᒃ ᑲᒪᔨᖃᖅᑐᒍᑦ ᑕᐃᑲᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᓯᑏᕙᓐᔅ ᑭᐅᖕᒪᑦ. 

ᑐᑭᓯᓇᑦᑎᐊᕐᓂᐊᕐᒪᑦ ᑕᐃᒃᑯᐊ ᒪᕐᕉᒃ ᑕᐃᔮᒃᑭᒃ 

ᐃᒃᑯᐊ ᑕᐃᒃᑯᐊᔅᓴᐃᓐᓇᐃᑦ ᐱᖓᓲᖓᓚᐅᖅᓯᒪᖕᒪᑕ 

ᑕᐃᒃᑯᓇᖔᖅᑑᓄᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎ 

ᑐᑭᓕᐊᕆᐊᖃᖅᑰᖅᑐᖅ K-6-ᒥ, ᑭᓯᐅᓂ 

ᑭᐅᔪᒪᒍᕕᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᒥᔅᑕ 

ᓯᑏᕙᓐᔅ ᑭᐅᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᔅᑐ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒃᑯᐊ ᐃᖅᑲᓇᐃᔮᒃ ᑎᒃᑯᐊᖅᑲᐅᔮᒃᑲᒃ ᒫᓐᓇ 

ᕿᒥᕐᕈᔭᐅᕙᓪᓕᐊᔫᒃ ᐋᖅᑭᒋᐊᖅᑕᐅᕙᓪᓕᐊᓪᓗᑎᓪᒡ 

ᓄᑖᑦ ᐱᔭᒃᓴᖏᑦ ᑐᑭᓕᐊᑦᑎᐊᕐᓂᖅᓴᐅᖁᓪᓗᒋᑦ. 

ᐃᓱᒪᒋᔭᐅᓯᒪᖕᒥᔪᖅ ᐊᑕᐅᓯᒃᑲᓐᓂᕐᒥᒃ 

ᐃᓚᔭᐅᖁᓪᓗᒋᑦ ᒪᓕᒃᑎᑦᑎᓂᕐᒥᒃ ᑲᒪᒐᔭᖅᑐᒥᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ  

ᐊᐱᖅᑯᑎᒋᓚᕿᔭᕋ ᐊᑖᓃᓐᓇᓱᒋᓪᓗᒋᑦ 

ᐊᐅᓚᑕᐅᕝᕕᐅᑉ ᐊᐅᓚᑦᑎᓂᕐᒧᑦ ᐸᕐᓇᐅᑎᒥ 

ᐃᖅᑲᓇᐃᔮᓂᒃ ᓴᖅᑭᑎᑦᑎᑎᓪᓗᒋᑦ 

ᐱᓕᕆᐊᕆᔭᐅᔭᕆᐊᓖᑦ ᐱᓕᕆᕕᖕᒥ 

ᑲᔪᓯᒍᓐᓇᖁᓪᓗᒋᑦ. ᒪᒥᐊᒃᑲᓗᐊᖅᑐᖓ, ᑭᓯᐊᓂ 

ᑐᑭᓯᓚᕆᓐᖏᓐᓇᒪ. 

 

ᖃᐅᔨᒪᒐᓗᐊᖅᑐᖓ ᐃᖅᑲᓇᐃᔮᑦ ᐱᖓᓲᓚᐅᕐᒪᑕ 

ᐲᖅᑕᐅᔪᐃᑦ ᓅᑕᐅᔪᐃᓪᓘᓐᓃᑦ. 

ᐃᖅᑲᐅᒪᓗᐊᓐᖏᑕᒃᑲ ᑭᓱᓂᑦ ᑕᐃᔭᐅᓚᐅᕐᒪᖔᑕ, 

ᒪᕐᕉᒃ ᑕᐃᒃᑯᓇᓂ ᐃᖅᑲᓇᐃᔮᓖᒃ ᖃᐅᔨᒪᒐᒃᑭᒃ 

ᐃᖅᑲᓇᐃᔭᕈᓐᓃᖅᑎᑕᐅᓯᒪᓕᖅᑑᑦ 

ᐱᕙᓪᓕᕆᔨᒃᑯᓐᓂ. ᑖᒃᑯᐊᓴᐃᓐᓈᖑᑯᐊ 

ᐅᑎᖅᑎᑕᐅᔪᐃᑦ ᑖᒃᑯᑎᒎᓇᖅ ᐋᖅᑭᒋᐊᕈᔾᔭᐅᓯᒪᔪᓂ 

ᐃᖅᑲᓇᐃᔮᓂ? ᑐᑭᓯᑎᒋᐊᖅᑕᐅᔪᓐᓇᖅᐳᖔ, 

ᐃᒃᓯᕙᐅᑖᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᓯᑏᕙᓐᔅ ᑭᐅᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᔅᑐ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᓇᓂ ᐱᖓᓱᓂ ᐃᖅᑲᓇᐃᔮᓂᒃ, ᐊᑕᐅᓯᖅ 

ᑕᐃᒪᐃᓕᖓᐃᓐᓇᖅᓯᒪᔪᖅ, ᑕᐃᓐᓇ ᐊᐅᓚᑦᑎᔨᐅᑉ 

ᐃᓂᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᐅᔭᐅᖅᑰᖅᑐᖓ ᐊᐱᖅᑯᑎᒋᔭᕐᓄᑦ. ᐊᓯᐊᓂᒃ 

ᐊᐱᖅᑯᑎᖃᓯᑳᓪᓚᒃᑯᒪ ᑕᒪᑐᒨᓇ ᒥᓂᔅᑕ 

ᑕᑯᔭᖅᑐᑦᑎᐊᒻᒪᕆᓛᓕᖅᑲᕋ. 

 

ᑕᐃᒪᓕ ᐱᓕᕆᕕᖕᒥ ᐊᑐᓕᖅᑎᑦᑎᓂᕐᒨᖓᔪᑎᒍᑦ, 

ᐃᒃᓯᕙᐅᑕᒧᑦ ᖃᓄᐃᒋᔭᐅᓐᖏᒃᑯᒪ, 

ᐊᐱᖅᑯᑎᖃᕈᒪᔪᖓ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ 

ᓈᓴᐅᑎᖏᓐᓂᒃ. ᐅᖃᐅᓯᐅᕈᓘᔭᖅᓯᒪᖕᒪᑦ 

ᐅᖃᓕᒫᕐᕕᒃ 24-ᒧᑦ 

ᑲᑎᒪᔨᕋᓛᓕᐅᖅᑐᖃᕋᔭᕐᓂᖓᓂᒃ. ᑕᒪᑐᒨᓇᓗ 

ᐊᐱᖅᑯᑎᒋᓪᓗᒍ ᐊᕐᕌᓂᐅᓚᐅᖅᑐᖅ 

ᑲᑎᑐᐃᓐᓇᖅᑎᓪᓗᑕ, ᐅᖃᓚᐅᖅᓯᒪᖕᒪᑕ 

ᑲᑎᒪᒋᐅᖅᑐᒥᓂᐅᓇᕋᖅᖢᑎᒃ ᑐᒃᓯᕋᐅᑎᓕᐅᖅᑎᓂᒃ 

ᐊᒻᒪᓗ ᕿᒥᕐᕈᓂᐊᕐᓂᕋᖅᖢᑎᒃ ᐃᓄᓐᓂᒃ 

ᐃᖅᑲᓇᐃᔭᖅᑎᒃᓴᓂᒃ. 

 

ᖃᓄᐃᑦᑐᓂᒃ ᒪᓕᒃᑕᐅᔭᕆᐊᓕᖕᓂᒃ 

ᐋᖅᑮᔾᔪᑕᐅᓚᐅᖅᓯᒪᕙ ᑕᐃᒃᑯᑎᒎᓇ 

ᑲᑎᒪᔨᕋᓛᑎᒍᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᐃᑦ 

ᐳᓴᓐᑎᖏᓐᓄᑦ? ᑖᒃᑯᐊᓗ ᓈᓴᐅᑎᖏᑦ 

ᑕᐃᒪᐃᓕᖓᐃᓐᓇᖅᐸᑦ ᓱᓕ? ᖁᔭᓐᓇᒦᒃ 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᖕᒪ.  

ᓯᕗᓪᓕᖅᐹᒥᒃ 

ᑕᒻᒪᖅᓯᒪᔪᖅᓯᐅᖅᑕᐅᓂᕆᓚᐅᖅᑕᖓᓂ ᑕᒪᑐᒪᐅᑉ 

ᐱᓕᕆᐊᖑᔫᑉ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ 

ᐱᒋᐊᖅᑎᑕᐅᓚᐅᖅᓯᒪᔪᖅ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑎᓕᕆᔨᒃᑯᓐᓂ ᐅᑐᐱᕆ 

2014-ᖑᑎᓪᓗᒍ.  

 

ᒥᔅᑕ ᓯᑏᕙᓐᔅ ᑭᐅᖁᓪᓗᒍ ᐊᐱᖅᑯᑎᖓᑕ 

ᐊᐃᑉᐹᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᑎᒍᑦ): ᐊᐃᑦᑖᖑᒐᓗᐊᖅ, 

ᐃᒃᓯᕙᐅᑖᖅ ᑐᑭᓯᐊᕋᑖᓐᖏᓐᓇᒃᑯ ᐊᐱᖅᑯᑎᖓᑕ 

ᑭᖑᓪᓕᖅᐹᖓᓂᒃ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ, 

ᐊᐱᖅᑯᑎᒋᔭᐃᑦ ᐅᖃᒃᑲᓐᓂᑲᐃᓐᓇᕉᒃ? ᒥᔅᑕ ᕼᐃᒃᔅ. 
 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᓐᓇ ᐱᓕᕆᐊᖑᔪᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐃᑲᔫᑎᐅᑉ ᓯᓚᑖᓅᖓᖕᒪᖔᑦ ᑳᓐᑐᕌᖑᕙᒃᑐᑎᒍᑦ?  

ᑐᓴᖅᑎᑕᐅᓚᐅᕋᑦᑕ ᖃᔅᓰᓐᓇᐅᓛᓂᒃ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᖅᑕᖃᕋᔭᕐᒪᑦ ᑕᐃᒪ 

ᐊᐱᕆᓚᕿᖅᑲᐅᕗᖓ ᑖᒃᑯᐊ ᓈᓴᐅᑎᖏᑦ 

ᑭᓲᖕᒪᖔᑕ ᐊᒻᒪᓗ ᑕᐃᒪᐃᓕᖓᐃᓐᓇᕋᓗᐊᕐᒪᖔᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᑏᕙᓐᔅ. 
 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᓕᕆᕕᒻᒥ ᒪᕐᕉᓐᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᔭᕆᐊᓕᒃᑕᖃᖅᑐᖅ. 

ᐊᑕᐅᓯᖅ ᓴᓇᔭᐅᕙᓪᓕᐊᓂᕐᒧᐊᖓᑎᓪᓗᒍ, ᐊᐃᑉᐹ 

ᑭᖑᓂᐊᒍᑦ ᐊᐅᓚᑦᑎᓂᕐᒧᐊᖓᓪᓗᓂ. 

ᐊᐅᓚᑦᑎᓂᕐᒦᑦᑎᓪᓗᒋᑦ 20 

ᐳᓴᖃᕆᐊᖃᖅᑎᑕᐅᔪᐃᑦ ᐊᒻᒪ 

ᐃᓚᒋᐊᕈᑎᖃᕐᕕᖃᖅᑐᑎᒃ 6.7 ᐳᓴᒥᒃ, 

ᐱᒋᐊᕐᓂᖓᓂ 20 ᐳᓴᐅᔭᕆᐊᖃᖅᑐᓂ ᐊᒻᒪ 6.7 

ᐳᓴᒥᒃ ᐊᕐᕌᒍᑦ ᑕᓪᓕᒪᐃᑦ ᓈᒐᐃᑉᐸᑕ 

ᐃᓚᒋᐊᖅᐸᓪᓕᐊᖃᑦᑕᕆᐊᖃᕐᓗᑎᒃ ᑲᑎᓪᓗᒋᑦ 60 

ᐳᓴᓐᖑᕋᓱᓐᓂᖓᓄᑦ. ᓴᓇᔭᐅᓂᖓᓂᓕ 

ᑕᕝᕙᓂᑦᑕᐅᖅ ᐳᓴᓐᖏᑎᒍᑦ ᐋᖅᑮᓯᒪᒻᒥᔪᑦ 15 

ᐳᓴᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᐊᕐᓗᑎᒃ 

ᖃᖓᑐᐃᓐᓇᑦᑎᐊᖅ ᐊᕐᕌᒍᖓᓂ ᓴᓇᔭᐅᓂᖓᓂ 

10 ᐳᓴᓐ ᐊᑖᓅᕆᐊᖃᓐᖏᑦᑐᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᖏᓐᓂᒃ ᑲᔪᖏᖅᓴᐅᑎᑕᖃᒃᑲᓐᓂᕆᕙ 

ᐅᑭᐅᖅᑕᖅᑐᒥᐅᓂᒃ 

ᐃᖅᑲᓇᐃᔭᖅᑎᑦᑎᒍᒪᒍᑎᒃᓴᓃᒃ? ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐱᒻᒪᕆᑐᐊᒍᓐᖏᒻᒪᑦ, 

ᓄᓇᕗᒻᒥᐅᑕᑐᐃᓐᓇᐃᑦᑕᐅᖅ ᑕᐃᒫᒃ ᐊᖏᔪᐊᓗᒻᒥᒃ 

ᓴᓇᔪᖃᖅᑎᓪᓗᒍ 

ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᒪᑕ. ᑕᕝᕙᓂᑦᑕᐅᖅ 

ᐅᑭᐅᖅᑕᖅᑐᒥᐅᑕᑐᐃᓐᓇᕐᓂᒃ 

ᐃᖅᑲᓇᐃᔭᖅᑎᑖᕋᓱᒋᐊᖏᑕ ᐅᖃᐅᔾᔭᐅᓯᒪᒋᕚᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᔾᔨᕆᔭᖃᓐᖏᑦᑐᒍᑦ 

ᐅᑭᐅᖅᑕᖅᑐᒥᐅᑕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ.  

ᑖᓐᓇ ᐅᑎᕐᕕᒋᔭᕆᐊᖃᓛᖅᑕᕗᑦ ᑲᑎᒪᔨᐅᑉ 

ᐊᐱᖅᑯᑎᒋᔭᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓂᕆᐅᒋᓛᓕᖅᐸᕋ ᑕᒪᓐᓇ ᑐᓴᓛᕆᐊᒃᓴᖅ. 

ᐃᓱᒪᓇᓐᖑᐊᕋᓗᐊᕐᒪᑦ ᑕᐃᒪᓐᓇᒃ ᐊᖏᑎᒋᔪᐊᓗᒻᒥᒃ 

ᐱᓕᕆᓂᖃᖅᑎᓪᓗᒍ 10 ᐳᓴᑐᐃᓐᓇᐅᖏᑦᑐᒥᒃ 

ᓄᓇᕗᒥᐅᓂᒃ ᐃᖅᑲᓇᐃᔭᖅᑎᖃᕋᔭᕐᓂᖏᓐᓂᒃ.  

 

ᐊᓯᐊᓄᐊᕐᒥᓗᖓ ᐃᑯᒻᒪᖅᑯᑎᓕᕆᓂᕐᒧᑦ 

ᑎᑎᕋᕐᕕᐊᓄᑦ. ᒥᓂᔅᑕᒧᑦ ᐃᒡᓗᓕᕆᔨᕐᔪᐊᑯᓐᓄᑦ 

ᐊᐱᖅᓱᖃᑦᑕᓚᐅᕋᒪ ᓇᓗᓇᐃᖅᓯᖁᓪᓗᒍ ᖃᓄᖅ 

ᐃᑯᒻᒪᖅᑯᑎᓕᕆᔩᑦ ᑲᑎᒪᔨᖏᓐᓂ 

ᐱᓕᕆᓂᖅᑕᖃᓲᖑᒻᒪᖔᑕ.  

 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᖃᐅᔨᒪᔭᖏᓐᓂᒃ 

ᓇᓗᓇᐃᖅᓯᒍᓐᓇᖅᑲᑕ ᑕᐃᒃᑯᓇᓐᖓᑦ ᓇᒻᒥᓂᖅ 

ᐃᑯᒪᓕᐅᕈᑎᒥᓂᒃ ᐊᑐᖅᑕᒥᓂᒃ 

ᐊᑭᓖᖃᑦᑕᕐᓂᐅᓇᕋᖅᑕᐅᓲᒧᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᓐᓇ ᓇᒻᒥᓂᖅ ᐃᑯᒪᓕᐅᕈᑎᒥᒃ 

ᓇᒻᒥᓂᖅ ᐊᑐᖅᑕᒧᑦ ᐊᑭᓕᖅᓱᐃᓂᖅ 

ᐃᒡᓗᓕᕆᓂᕐᒦᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᓕᕆᕕᐅᑉ 2015-ᒥᒃ 2018-ᒧᑦ ᐊᐅᓚᓂᕐᒧᑦ 

ᐸᕐᓇᐅᑎᖓᑕ ᑎᑎᕋᕆᐊᓐᖓᐅᑎᖓᓂ 

ᓇᓗᓇᐃᖅᓯᒪᒻᒪᑦ 2014 ᐊᕐᕌᒍᖓᓂ 

ᐃᑯᒻᒪᖅᑯᑎᓕᕆᕐᒧᑦ ᑎᑎᕋᕐᕕᒻᒥᐅᑕᐃᑦ 

ᐱᓕᕆᓂᖃᑎᖃᓚᐅᕐᒪᑕ 

ᐃᒡᓗᓕᕆᔨᕐᔪᐊᑯᓐᓂᒥᐅᑕᓂᒃ ᐊᔾᔨᒌᓐᖏᑦᑐᓂᒃ, 

ᐱᖃᓯᐅᑎᓪᓗᒍ ᓇᒻᒥᓂᖅ ᐊᑭᓖᖃᑦᑕᓂᕐᒥᒃ 

ᓇᒻᒥᓂᖅ ᐃᑯᒪᓕᐅᕈᑎᓄᑦ ᐊᑐᖅᑕᒥᓄᑦ ᐊᒻᒪᑦᑕᐅᖅ 

ᖃᐅᒪᒥᒃ ᐊᑐᓗᐊᕐᔭᐃᒃᑯᑎᒃᓴᐃᑦ ᐃᒡᓗᒥ 

ᓴᓇᒋᐊᖅᓯᓂᕐᒧᑦ. ᖃᓄᖅ ᑖᒃᑯᐊ ᒪᓕᒐᖏᑦ  

ᐊᖅᑭᓱᖅᑕᐅᓂᕐᒪᖔᑕ ᓇᓗᓇᐃᕈᓐᓇᖅᑭᒋᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᖅᓯᒋᐊᕋᕕᑦ 

ᑕᒪᑐᒥᖓ. ᑲᑐᔾᔨᖃᑎᖃᑦᑎᐊᖅᑐᒍᑦ ᑕᐃᒃᑯᓂᖓ 

ᐃᒡᓗᓕᕆᔨᕐᔪᐊᑯᓐᓂᒃ. ᒥᔅᑕ ᓱᕕᒐᖅ ᑖᔅᓱᒥᖓ 

ᑭᐅᒋᒃᑲᓐᓂᖁᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒫᒃ ᒥᓂᔅᑕ ᐅᖃᖃᑖᕐᒪᑦ, 

ᐱᓕᕆᓂᖃᑎᖃᑦᑎᐊᖅᑐᒍᑦ ᐃᒡᓗᓕᕆᔨᕐᔪᐊᑯᓐᓂᒃ 

ᓯᕕᓂᑦᑎᓐᓂ ᐱᒋᐊᖅᑕᐅᔪᒫᖅᑐᓂᒃ. ᑕᐃᒪᐃᓚᕿᔪᖅ 

ᐃᓚᒋᔭᐅᔾᔪᑎᖃᖃᑕᐅᓂᑦᑎᓐᓂ ᐅᑭᐅᖅᑕᖅᑐᒥ 

ᐃᑯᒻᒪᖅᑯᑎᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂ. ᑕᐃᒃᑯᐊ  

ᖃᐅᔨᓴᕐᓂᐅᓯᒪᔪᐃᑦ ᐊᑐᕈᓐᓇᖅᑕᕗᑦ ᓯᕗᓂᑦᑎᓐᓂ 

ᐱᓕᕆᓂᐅᓂᐊᖅᑐᓄᑦ ᐊᑐᕈᒪᒐᔭᕋᑦᑎᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᓕᒐᓕᐅᖅᑎᓕᒫᐸᓗᐃᖅᑲᐃ ᖃᐅᔨᒪᒻᒪᑕ 

ᐃᑯᒻᒪᖅᑯᑎᒥᒃ ᐊᑐᓗᐊᖅᑕᐃᓕᒪᓂᕐᒥᒃ 

ᐃᑲᔪᖅᓰᖏᓐᓇᓲᖑᒐᒪ, ᐱᓗᐊᖅᑐᒥ ᐃᒡᓗᓕᕆᓂᕐᒥ. 

ᒥᓂᔅᑕᐅᑉ ᑐᓪᓕᐊ ᐅᖃᖅᑲᐅᒻᒪᑦ ᐊᓯᖏᓐᓂᑦᑕᐅᖅ 

ᑲᑐᔾᔨᖃᑎᒌᓐᓂᖃᒻᒥᒐᔅᓯ ᐃᒡᓗᓕᕆᔨᕐᔪᐊᑯᓐᓂᒃ. 

ᒥᓂᔅᑕᐅᑉ ᑐᓪᓕᐊ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐹ 

ᖃᓄᐃᑦᑐᓂᒃ ᑲᑐᔾᔨᖃᑎᖃᕐᓂᐊᕆᐊᒃᓴᖅ 

ᐃᓱᒪᒋᔭᖃᒻᒪᖔᑕ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓱᕕᒐᖅ 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᑕᐅᓯᐅᓐᖏᑦᑐᒥᒃ ᖃᐅᔨᒐᓱᓲᖑᔪᒍᑦ 

ᐊᑐᐃᓐᓇᐅᒐᐃᒻᒪᑕ ᑮᓇᐅᔭᐃᑦ ᐱᓕᕆᔾᔪᑎᒃᓴᐃᓪᓗ 

ᑕᕝᕙᓂ ᐱᓕᕆᕕᑦᑎᓐᓂ, ᐊᓯᒃᑲᓗ ᐱᓕᕆᕕᖏᓐᓂ 

ᐃᖅᑲᓇᐃᔭᖅᑏᓪᓗ, ᐅᕝᕙᓘᓐᓃᑦ 

ᑐᑭᓯᑦᑎᐊᒃᑲᓐᓂᕈᑎᒃᓴᐃᑦ ᐊᑐᐃᓐᓇᐅᒐᐃᑉᐸᑕ ᒪᑯᐊ 

ᐊᓯᖏᓐᓂᑦ ᐅᖅᓱᐊᓘᙱᑦᑐᓂᑦ 

ᐆᒪᖁᑎᓕᐅᕈᑎᔅᓴᓂᓪᓘᓐᓃᑦ, ᓯᕿᓂᕐᒧᓘᓐᓃᑦ 

ᐆᒻᒪᖁᑏᑦ ᐅᕝᕙᓘᓐᓃᑦ ᐆᒻᒪᖁᑎᓂᑦ 

ᐊᑐᓗᐊᔭᐃᒃᑯᑏᑦ, ᐃᓪᓗᒥ ᐱᔾᔪᑎᓖᑦ, 

ᖃᐅᔨᒪᖏᓐᓂᑦ ᐱᔾᔪᑎᓖᑦ, ᐊᒻᒪᑦᑕᐅᖅ ᑕᐃᒃᑯᓂᖓ 

ᐅᐃᔮᓲᕈᓗᖏᓐᓂᑦ ᐊᑐᖅᐸᓪᓕᐊᔭᖏᓐᓂᑦ 

ᖃᐅᔨᒪᔪᑎᓂᒃ. ᑕᐃᒫᒃ 

ᑲᑐᔾᔨᖃᑎᖃᖃᑦᑕᕈᓘᔭᓲᖑᔪᒍᑦ ᑮᓇᐅᔭᓂᑦ 

ᐊᑐᐃᓐᓇᖅᑕᖃᕋᐃᒻᒪᑦ.  

 

ᐊᑕᐅᓯᖅ ᐆᑦᑐᑎᒋᔪᓐᓇᖅᑕᕋ ᐆᒻᒪᖁᑎᓂᒃ 

ᖃᓄᑎᒋᑦ ᐊᑐᖅᐸᒻᒪᖔᑕ ᖃᐅᔨᓴᕐᓂᖅ 

ᐊᖏᕐᕋᕆᔭᐅᔪᓂᑦ. ᐃᖃᓗᓐᓂᓕ ᐱᓕᕆᔪᑎᔅᓴᓂᑦ 

ᓱᓕ ᐱᒃᑲᓂᕈᒪᔪᒍᑦ ᑖᓐᓇ ᓯᐊᒻᒪᒐᓱᓐᓂᐊᕐᓗᒍᐃᓛᒃ 

ᓄᓇᕗᑦᒥ, ᐊᖏᕐᕋᕆᔭᐅᔪᓂᑦ ᐃᓪᓗᓂ ᐆᒻᒪᖁᑎᓂᑦ  

ᐊᑐᖅᑕᓂᑦ ᖃᐅᔨᓴᕐᓂᕐᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᓯᓐᓃᙶᖅᑐᓂᑦ ᐅᖃᖃᑎᖃᖅᐸᓕᐃᒥᒐᒥ 

ᐃᓪᓗᒥ ᐆᒻᒪᖃᑎᑦ ᐊᑐᖅᑕᐅᔪᐃᑦ 

ᖃᐅᔨᓴᖅᑕᐅᖃᑦᑕᑎᓪᓗᒋᑦ. ᑖᓐᓇ ᐱᐅᒋᔭᖅ. 

 

ᐅᖃᑐᐃᓐᓇᕐᒥᓗᖓ ᑲᔪᖏᖅᓴᐃᒍᒪᔪᖓ 

ᑖᒃᑯᓇᙵᑦ ᐆᒻᒪᖁᑎᓕᕆᓂᕐᒧᑦ ᐊᓪᓚᕝᕕᖓ 

ᑲᔪᓰᓐᓇᖁᓪᓗᖑ ᑲᑐᔾᔨᖃᑎᖃᕋᓱᐊᖃᑦᑕᕐᓗᓂ 

ᓄᓇᕗᑦᒥ ᐃᓪᓗᓕᕆᔨᕐᔪᐊᑯᓐᓂᑐᐊᖑᖏᑦᑐᖅ, 

ᖁᓪᓕᖅ ᐆᒻᒪᖁᑎᓕᕆᔨᑯᓂᓪᓗ ᑕᒪᒃᑯᐊ 

ᐅᖅᓱᐊᓘᖏᑦᑐᒧᑦ ᐆᒻᒪᖁᑏᑦ ᐊᓯᖏᑦ 

ᓴᖅᑭᖅᑕᐅᕙᓪᓕᐊᒍᓐᓇᕋᔭᕐᒪᖔᑕ ᐊᒻᒪᓗ 

ᐆᒻᒪᖁᑎᓂᑦ ᐊᑐᓗᐊᔭᐃᒃᑯᑏᑦ ᖃᓄᐃᑦᑐᑐᐃᓐᓇᐃᑦ 

ᓴᖅᑭᖅᑕᐅᕙᓪᓕᐊᒍᓐᓇᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐅᖃᐅᓯᔅᓴᑐᐃᓐᓇᐅᒻᒪᑦ ᒫᓐᓇ 

ᑕᖃᐃᖅᓯᑲᐃᓐᓇᓚᐅᖅᑕ 10 ᒥᓂᔅᓯᒥᒃ.  

 

>>ᓄᖅᑲᖓᑲᐃᓐᓇᖅᑐᑦ 18:06ᒥ ᑲᔪᓯᓪᓗᑎᓪᓗ 

18:27ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᙵᓱᒃᑲᓐᓂᓕᕐᒥᒋᔅᓯ. K-4 ᒪᑉᐱᒐᖓᓃᑦᑐᒍᑦ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᕕᓯ ᐊᑐᐊᒐᕈᓘᔭᖏᑦ ᓄᓇᓕᓐᓄᓪᓗ 

ᐊᐅᓪᓚᖅᑎᑦᑎᖃᑦᑕᓂᕐᒧᑦ, ᐃᓄᒃᓯᑎᓕᕆᓂᕐᒧᓪᓗ 

ᓂᕿᓂᒃ ᐱᓕᕆᓂᕆᔭᓯ, ᐊᓯᖏᓪᓗ 

ᐱᓕᕆᓂᕈᓘᔭᕆᔭᓯ ᑕᕝᕙᓂ ᑮᓇᐅᔭᖅᑖᑎᑦᑎᓂᕐᒧᑦ  

ᐊᑐᐊᒐᖅᓯ ᐃᓱᓕᓯᒪᓕᖅᑎᓪᓗᒍ ᐊᒻᒪᓗ 2014-15-

ᒥᑦ ᓯᕗᓪᓕᐅᑎᑦᑎᓂᐊᕐᒥᒐᔅᓯ ᑕᒪᒃᑯᓂᖓ 

ᐊᑦᑐᖅᑕᐅᖃᑦᑕᖅᑐᓂᑦ ᑎᒍᒥᐊᖅᑎᓂᓪᓗ 

ᖃᐅᔨᒋᐊᕐᓂᖅ ᐊᒻᒪ ᐊᑐᐊᒐᖅᓯᓐᓂ. 

ᐊᓯᔾᔩᓪᓗᐊᑲᓪᓚᓂᖅᑭᓰ ᐊᑐᐊᒐᖅᓯᓐᓄᑦ?  

 

ᐊᓯᔾᔩᓐᓂᕈᔅᓯᓗ ᑭᓲᓐᓂᖅᑲᑦ ᐊᓯᔾᔨᖅᑕᒥᓂᖅᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔪᖓ ᐱᓕᕆᕖᑦ 

ᑮᓇᐅᔭᖅᑖᑎᑦᑎᓂᕐᒧᑦ ᐊᑐᐊᒐᖏᑦ ᐃᓱᓕᓯᒪᒻᒪᑕ. 

ᒫᓐᓇ ᐊᐅᓚᑦᑎᖃᑦᑕᖅᑐᒍᑦ ᐊᑐᐊᒐᖏᑦ ᐊᑐᖅᑐᒋᑦ 

ᒫᓐᓇ ᐊᑕᔪᑦ. ᓯᕗᒧᑦ ᐊᑉᓗᒃᑕ ᐊᑐᕖᙵᕋᓱᐊᖅᑐᒍᑦ, 

ᓯᕗᓪᓕᐊᑎᒐᓱᑦᑕᕗᑦ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖃᐅᔨᒍᓐᓇᖅᑳ ᐅᕙᓐᓂ 

ᓄᓇᓕᓐᓅᖅᓯᒪᕕᓯ ᐊᑐᐊᒐᖅᓯᓐᓂ 

ᐅᖃᐅᓯᖃᕆᐊᖅᑐᖅᑐᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑑᓴᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓄᓇᓕᓐᓅᓚᐅᖅᓯᒪᙱᑦᑐᒍᑦ 

ᓱᓕ ᑭᓯᐊᓂ ᐸᕐᓇᒃᑲᓗᐊᖅᑐᒍᑦ ᑕᐃᒪᐃᓐᓂᐊᕐᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᒃᑎᐊᑐᐃᓐᓇᕐᓂᐊᓕᖅᑯᒍᑦ ᑭᓱᓂ  

ᑐᓴᓛᕐᒪᖔᑦᑕ ᑕᕝᕙᖓ ᖃᐅᔨᒋᐊᕐᓂᐅᔪᓂᑦ.  

 

ᑕᕝᕙᓂᑦᑕᐅᖅ ᒪᑉᐱᒐᖅ 178-ᒥ ᓄᓇᕗᑦᒥ 

ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᓂᑦ ᐅᖃᐅᓯᖃᕋᔅᓯ. 

ᓯᕗᓪᓕᖅᐹᖓᓂᑦ ᐱᓇᓱᐊᕈᓯᕐᒥ ᑎᓯᐱᕆᒥᑦ 

ᑲᑎᒪᑎᑦᑎᔪᖃᕐᓂᕐᖓᑦ, ᐅᖃᐅᓯᖃᕐᓂᐊᖅᑐᑎᒃ 

ᑭᖑᓪᓕᕐᒥ ᓄᓇᕗᑦᒥ ᒪᑭᒪᐅᑎᓕᕆᓂᕐᒧᑦ 

ᑲᑎᒪᕐᔪᐊᕐᓂᕐᒥᒃ ᐸᕐᓇᐅᑎᓕᐅᕐᓂᕐᒥᑦ ᑲᑎᒪᓗᑎᒃ. 

ᑐᓴᐅᒪᒐᒪ ᓴᖅᑮᓂᐅᓴᒐᑦᓯ ᑖᒃᓱᒥᖓ ᐸᕐᓇᐅᑎᒥᒃ 

ᓄᑖᒥᒃ ᑕᕝᕙᓂ ᐊᕐᕌᒎᑦᑎᓐᓂ. ᐅᓪᓗᒥ 

ᐋᖅᑮᓯᒪᕕᓰ? ᐋᖅᑮᓯᒪᒍᑦᓯ ᖃᖓᐅᒐᔭᖅᑲ. ᐊᒻᒪᓗ 

ᑭᖑᓪᓕᕐᒥ ᓱᒃᑲᓐᓂᕋᔭᖅᑭᓯ? ᖃᓄᖅ ᑖᒃᑯᐊ 

ᖃᐅᔨᔭᓯ ᐊᑐᓕᖅᑎᑕᐅᒐᔭᖅᑲᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑎᓰᕙᒥ ᑕᐃᒪ ᑲᑎᒻᒪᔪᒪᑕ 

ᐅᖃᐅᓯᐅᓚᐅᖅᑐᐃᑦ ᑕᐃᒃᑯᐊ 

ᖃᓄᐃᓕᐅᕈᓯᕆᓚᐅᖅᑕᖏᑦ ᖃᕆᑕᐅᔭᐅᑉ ᑕᐃᑲᓂ 

ᓄᓇᕗᑦ Economic Forum-ᑯᑦ 

ᖃᕆᑕᐅᔭᒃᑯᕕᖓᓂ ᑕᑯᒃᓴᐅᓕᖅᑐᑦ. ᑭᓯᐊᓂ ᑖᓐᓇ 

ᑕᐃᓐᓇ ᓯᕗᒧᑦ ᖃᓄᐃᓕᐅᕈᑕᐅᓂᐊᖅᑐᖅ. ᑖᓐᓇ 

ᐃᒃᓯᕙᐅᑕᐅᖃᑦᑕᕐᒪᑦ ᒐᕙᒪᒃᑯᓐᓂᒃ ᑭᒡᒐᖅᑐᐃᓪᓗᓂ  

ᑐᖏᓕᕋ ᐹᓪ ᓱᕕᒐᖅ. ᑖᒃᓱᒥᖓ ᑕᐃᒪ ᑭᐅᖁᓪᓗᒍ 

ᓇᒦᓕᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕋᑖᕐᖓᑦ ᐃᓚᒋᔭᐅᒐᑦᑕ 

ᒪᑭᒪᐅᑎᓕᕆᓂᕐᒧᑦ ᑲᑎᒪᔨᐅᔪᓄᑦ. ᒫᓐᓇ ᐸᕐᓇᐅᑎ 

ᕿᒥᕐᕈᔭᐅᔪᖅ ᑖᒃᑯᓄᖓ ᑲᑎᒪᔨᐅᖃᑕᐅᔪᓄᑦ. 

ᐱᔭᕇᕋᓱᓐᓂᐊᖅᑕᕗᑦ ᕿᒥᕐᕈᓂᖅ 2015. 

ᓂᕆᐅᑦᑐᒍ ᑐᓂᓯᒪᓕᕐᓂᐊᖅᑕᕗᑦ ᑲᑎᒪᔨᓕᒫᓄᑲᓴᒃ 

ᐄᐳᕈᒥ. ᒫᓐᓇ ᐃᓚᒋᔭᐅᔪᓄᑦ 

ᑕᑯᔭᐅᖅᑳᖅᑎᒐᓱᒃᑕᕗᑦ ᐸᕐᓇᐅᑎ 

ᖃᓄᐃᓕᖓᓂᐊᕐᒪᖔᑦ ᑕᑯᖅᑳᓂᐊᕐᖓᑕ ᐊᒻᒪᓗ  

ᑭᓱᓂᒃ ᓴᖅᑮᒐᓱᓐᓂᐊᕐᒪᖔᑦᑕ ᑕᕝᕘᓇ. 

ᑖᒃᓱᒧᖓᑑᖏᑦᑐᖅ ᑲᑎᒪᔨᓄᑦ, ᐃᓚᒋᔭᐅᔪᓕᒫᓄᑦ 

ᖃᐅᔨᓂᐊᕐᖓᑕ ᖃᓄᐃᓕᕙᓪᓕᐊᒻᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᔾᔭᐅᒍᓐᓇᖅᑭᑖ ᑭᒃᑯᑦ ᐃᓚᒋᔭᐅᒻᒪᖔᑕ 

ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓚᒋᔭᐅᔪᐃᑦ ᓄᓇᕗᑦ 

ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦᒥ ᑐᓐᖓᕕᒃᑯᑦ 

ᑎᒥᖁᑎᖓᑦ ᐊᒻᒪᓗ ᐃᓚᒋᔭᐅᔪᖃᕆᓪᓗᓂ ᑳᓐ 

ᓄᐊᒃᑯᓐᓂᑦ ᒐᕙᒪᑐᖃᒃᑯᓐᓂᑦ. ᐊᒻᒪᑦᑕᐅᖅ 

ᑮᓇᐅᔭᓕᐅᕋᓱᐊᖅᑎᐅᖏᑦᑐᓂᒃ ᑎᒥᐅᔪᓂᒃ ᐊᒻᒪᓗ 

ᐊᓯᖏᓐᓂᑦᑕᐅᖅ ᑎᒥᐅᔪᓂᒃ ᒪᑭᒪᐅᑎᓕᕆᓲᓂᒃ 

ᐱᕙᓪᓕᐊᔪᓕᕆᓲᓂᒃ ᓄᓇᕗᑦᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓂᖔᖅ ᐊᐱᖅᑯᑎᖃᑲᐃᓐᓇᖅ. ᐱᔾᔪᑎᓕᒃ 

ᓄᑖᕐᒥᒃ ᐃᖃᓗᓐᓂ ᒥᕝᕕᓕᐅᖅᑐᓂᒃ ᐊᒻᒪᓗ 

ᓄᓇᕗᑦᒥ ᓇᒻᒥᓂᖃᐅᑎᓄᑦ ᐃᑲᔫᑎᓂᒃ 

ᐊᑐᖅᑎᑦᑎᓂᖏᑦ. ᐅᕙᓂ ᐅᖃᖅᓯᒪᒻᒪᑦ ᑖᓐᓇ 

ᒪᓕᒃᑕᐅᔭᕆᐊᓕᒃ 24 ᑲᑎᒪᔨᕋᓛᖃᓐᖓᒡᒎᖅ. 

ᑖᒃᑯᐊᓕ ᑲᑎᒪᔩᑦ ᑭᓱᓕᕆᔨᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᑉᐱᒐᖅ 179-ᒦᑦᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᓱᕕᒐᕐᒧᑦ ᑭᐅᔭᐅᖁᓐᖑᓱᒃᑲᒃᑯ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᑎᒪᔩᑦ ᐋᖅᑭᑎᖅᓯᒪᓂᖏᑦ ᐃᓗᓕᖃᖅᑐᑦ 

ᒐᕙᒪᒃᑯᑦ ᐱᓕᕆᕕᖏᑕ ᐃᖅᑲᓇᐃᔭᖅᑎᖏᓐᓂᒃ 

ᐊᒻᒪ ᑎᒥᐅᔪᓃᓐᖔᖅᑐᓂᒃ. ᑖᒃᑯᐊᓗ ᑐᒃᓯᕋᖅᑐᐃᑦ 

ᐊᒻᒪᓗ ᒐᕙᒪᒃᑯᑦ ᐱᓕᕆᕕᖏᑦ ᑐᒃᓯᕋᖅᑐᖃᕋᐃᒻᒪᑦ 

ᑳᑦᑐᓛᓂᒃ ᒪᓕᒃᑕᐅᔭᕆᐊᓕᓐᓂᒃ ᒪᓕᒃᑎᑦᑎᒐᓱᓲᑦ 

ᐃᓄᓐᓂᒃ ᐃᖅᑲᓇᐃᔭᖅᑎᑕᐅᔭᕆᐊᓕᓐᓂᒃ 

ᓈᒻᒪᓈᖅᑎᑦᑎᓇᓱᒃᑐᑎᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᔾᔨᒍᓐᓇᖅᑭᓰ ᓇᓕᐊᒃ ᒐᕙᒪᒃᑯᑦ ᐱᓕᕆᕕᖏᑦ 

ᐃᒃᓯᕚᖃᑕᐅᕙᒻᒪᖔᑕ ᑕᕝᕙᓂ ᐊᒻᒪᓗ ᑭᓇᒥᒃ 

ᐃᒃᓯᕙᐅᑕᖃᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑑᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᖏᑦ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᒻᒪ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯ, 

ᑮᓇᐅᔭᓕᕆᔨᒃᑯᓪᓗ ᒥᓂᔅᑕᐅᑉ ᑐᖏᓕᖏᑦ ᑕᕝᕙᓂ 

ᐃᒃᓯᕚᖃᑕᐅᖃᑦᑕᖅᑐᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐃᒃᓯᕙᐅᑕᐅᖃᑦᑕᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖃᑦᑎᐊᑎᖅᑐᑎᒃ ᑖᒃᑯᐊ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᑲᑎᒪᓯᒪᕙᑦ 

ᐊᕐᕌᒎᓯᒪᔪᒥᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑑᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᐊᖅᑐᑎᒃ ᑲᑎᒪᓯᒪᓕᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑑᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᑲᓐᓂᕈᓐᓇᖅᑳ ᑲᑎᒪᔩᑦ ᑖᒃᑯᐊ 

ᑭᓱᓕᕆᔨᐅᓪᓗᑎᒃ ᓴᖅᑭᑕᐅᕐᓂᖅᑲᑦ? ᓱᒻᒪᑦ 

ᑲᑎᒪᕙᑉᐸᑦ? ᑭᓱᒥᒃ ᐱᔾᔪᑎᖃᑦᑐᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ) ᒪᒥᐊᓇᖅ 

ᐃᒃᓯᕙᐅᑖᖅ ᓇᐃᓗᐊᒧᑦ ᑕᑯᔪᓐᓇᖏᓐᓇᒃᑯ 

ᖃᐅᒻᒪᖅᑯᑎᖓ. ᑖᓐᓇ ᐃᒃᓯᕙᐅᑖᖅ ᑐᖏᓕᒻᒪ 

ᑭᐅᓂᐊᕐᒪᒍ. ᓇᑯᒻᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᒃᑲᓂᕐᓗᖓ ᐱᔾᔪᑎᖓ ᑲᑎᒪᔨᕋᓛᑦ ᓴᖅᑭᔮᖅᑐᑦ 

ᐱᔾᔪᑎᒋᓪᓗᒍ ᐅᖃᐅᔾᔨᒋᐊᖃᑦᑕᓂᐊᕐᖓᑕ 

ᑕᒪᒃᑯᓂᖓ ᑐᒃᓯᕋᖅᑐᓂᒃ ᒪᓕᒃᑕᐅᔭᕆᐊᓕᓐᓂᒃ 

ᒪᓕᒋᐊᖃᓐᓂᖏᓐᓂᒃ ᐅᖃᐅᔾᔨᒋᐊᖅᑎᐅᓗᑎᒃ 

ᑳᑦᑐᓛᓂᒃ. ᑕᕝᕙᓂ ᐋᖅᑭᒃᑎᕆᓯᒪᒐᑦᑕ 

ᒪᓕᒃᑕᐅᔭᕆᐊᖃᓲᓂᒃ. ᑖᓐᓇᓗ  

ᐃᓚᒋᔭᐅᑐᐃᓐᓇᖅᑐᓂᒃ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᐊᐸᒃᑲᓗᐊᕐᒪᖔᑕ ᓴᓇᔭᐅᑎᓪᓗᒍ. 

ᐊᒻᒪᓗᒃᑕᐅᖅ ᓴᓇᔭᐅᒌᖅᓯᒪᓕᖅᑎᓪᓗᒍ 

ᐊᐅᓚᑕᐅᓕᖅᑎᓪᓗᒍ ᐃᓄᓐᓂᒃ 

ᐃᖅᑲᓇᐃᔭᖅᑎᑏᓐᓇᓛᕋᓗᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ 

ᐊᑕᐅᓯᐊᑐᐃᓐᓇᕐᓗᑎᒃ ᐊᕐᕌᒍᒥ 

ᑲᑎᒪᖃᑦᑕᓂᐊᖅᑲᑕ ᓈᒻᒪᑦᑐᒋᕕᐅᒃ? ᐃᒫᒃ 

ᐅᐊᑦᑎᐅᓂᐊᕐᓗᑎᒃ ᓇᐅᑦᑎᑐᖅᑎᐅᓂᐊᕐᓗᑎᒃ 

ᓇᐅᑦᑎᖅᑐᕆᐊᓕᒥᓂᒃ ᐅᐊᑦᑎᒋᐊᓕᒻᒥᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓱᕕᒐᕐᒧᑦ ᑖᓐᓇᑦᑕᐅᖅ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᑲᑎᒪᓪᓗᑕ ᐃᓚᒋᔪᔭᖓ 

ᐃᓕᓐᓂᐊᖅᑎᑦᑎᓪᓗᑕ ᑖᒃᑯᓂᖓ ᑐᒃᓯᕋᓲᓂᒃ. 

ᑕᒪᓐᓇ ᖃᓄᐃᑦᑑᒻᒪᖔᑦ 

ᐱᓕᕆᕕᒋᒋᐊᖃᓐᓂᐊᖅᑕᖓ. ᑕᐃᒃᑯᐊᓗ 

ᐃᖅᑲᓇᐃᔮᑦ ᒪᑐᐃᕐᓂᐊᖅᑐᐃᑦ ᓴᓇᔭᐅᑎᓪᓗᒍ 

ᐃᖅᑲᓇᐃᔭᕈᒪᒐᔭᖅᑐᓂᒃ ᓇᓂᓯᓯᒪᔮᕋᓱᓪᓗᑕ ᐊᒻᒪᓗ 

ᐊᐅᓚᓕᖅᑲᑦ, ᐱᔭᕇᖅᓯᒪᓕᖅᑲᑦ 

ᐅᖃᐅᔾᔨᒋᐊᖃᑦᑕᕈᒪᓛᕐᒥᒐᑦᑕ ᖃᐅᔨᔭᐅᔪᖃᕋᐃᑉᐸᑦ 

ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᕋᑖᖏᓇᒃᑯ ᑖᓐᓇ ᑕᒻᒪᖅᓯᒪᔪᖅᓯᐅᕐᓂᕋᖅᑕᐃᑦ.  

ᑭᓲᒻᒪᑦ ᑕᒻᒪᖅᓯᒪᔪᖅᓯᐅᖅᑕᐅᒐᔭᖅᑐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ); ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᖃᕋᑖᖅᑐᖅ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᒐᓗᐊᕐᒪᖔᑕ ᖃᐅᔨᓴᕐᓂᕐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᒥ ᑖᒃᑯᐊ ᐅᖃᐅᔾᔨᒋᐊᖅᑏᑦ ᑲᑎᒪᔩᑦ 

ᑲᑎᒪᓐᓂᖅᑲᑦ ᖃᖓ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᕝᕕᓕᐅᖅᑐᑦ 

ᐱᒋᐊᓚᐅᖅᑎᓐᓇᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᓕᕆᒋᐊᓚᐅᖅᑎᓐᓇᒋᑦ ᑲᑎᒪᓐᓂᕋᑦᓯ ᑕᐃᒪ 

ᑲᑎᒪᒃᑲᓐᓂᓚᐅᖅᓯᒪᓇᓯᓗ. ᖃᓄᕐᓕ ᑕᐃᒪ 

ᖃᐅᔨᒪᕕᓰ ᑖᒃᑯᐊ ᑳᑦᑐᓛᒃᑖᖅᓯᒪᔪᐃᑦ 

ᒪᓕᒋᐊᓕᒥᓂᕐᒥᓂᒃ ᒪᓕᒃᑲᓗᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓱᕕᒐᕐᒧᑦ ᑖᓐᓇᑦᑕᐅᖅ 

ᑭᐅᔭᐅᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕ ᐅᐊᑦᑎᕙᒻᒪᖔᑦᑕ, 

ᖃᐅᔨᓴᖅᐸᒻᒪᖔᑦᑕᐃᓛᒃ ᐃᓄᓐᓂᒃ  

ᐃᖅᑲᓇᐃᔭᖅᑎᑦᑎᑎᐊᕋᓗᐊᕐᒪᖔᑦᑕ. ᑖᒃᑯᓄᖓᓕ 

ᐅᖃᐅᔾᔭᐅᓯᕋᔭᖅᑐᒍᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᒐᓗᐊᕐᒪᖔᑕ ᖃᐅᔨᓴᖅᑎᓄᑦ 

ᐃᖅᑲᓇᐃᔭᖅᑎᑕᐅᓂᐊᖅᑐᒥᓃᑦ 

ᐃᖅᑲᓇᐃᔭᖅᑎᑕᐅᒐᓗᐊᕐᒪᖔᑕ ᐊᒻᒪᓗ ᑭᖑᓂᐊᒍᑦ 

ᖃᐅᔨᒋᐊᓕᕐᓗᑕ ᖃᓄᖅ ᐊᒥᓲᓂᖅᓴᓂᑦ 

ᐃᖅᑲᓇᐃᔭᖅᑎᑦᑎᒍᓐᓇᕋᓗᐊᕐᒪᖔᑦᑕ.  

 

ᑖᓐᓇ ᑳᓐᑐᕌᒃᖑᓂᓕᒪᖔᓂ 

ᓂᐱᖃᙱᑎᐊᒻᒪᕆᔅᓯᒪᙱᑦᑐᒍ 

ᐅᖃᖃᑎᒋᖃᑦᑕᕈᓐᓇᖅᓯᒪᔭᕗᑦ ᐊᓯᖏᓪᓗ ᒐᕙᒪᒃᑯᑦ 

ᐱᓕᕆᕕᖏᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑏᑦ, ᑮᓇᐅᔭᓕᕆᔨᒃᑯᓪᓗ ᐊᒻᒪᓗ ᑕᒃᑯᐊ 

ᓴᓇᔭᖅᑐᖅᓯᒪᔪᑦ. ᐅᖃᐅᑎᒋᐊᖃᑦᑕᖅᓯᒪᔭᕗᑦ 

ᐃᓛᒃᑯᑦ ᐊᒻᒪ ᑲᑐᑎᓪᓗᑎᒍ. ᑖᒃᑯᐊᓗ 

ᐅᖃᐅᓯᔨᒋᐊᖅᑏᑦ ᑲᑎᒪᔨᕋᓛᑦ ᓇᑭᓕᒫᖅᑐᓂᑦ 

ᖃᐅᔨᒪᔨᐅᔭᕆᐊᓖᑦ ᒐᕙᒪᒃᑯᓐᓂᑦ ᐊᒻᒪ 

ᓇᒻᒥᓂᖃᐅᑎᓕᓐᓃᖔᖅᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᖅᑳ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᒻᒪᖔᑕ ᖃᐅᔨᓴᕐᓂᕐᒥᑦ 

ᑕᒻᒪᖅᓯᒪᔪᖅᓯᐅᓂᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᓇᓂᒍᓐᓇᐃᓕᒐᒃᑯ ᑕᕝᕙᓂ ᐅᖃᐅᓯᔅᓴᓃᑦᑐᖅ.  

 

ᑕᐃᒃᑯᐊ ᐃᓄᐃᑦ 

ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᓐᓂᑦ 

ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓂᓪᓗ ᐊᒻᒪᓗ 

ᑳᓐᑐᕌᖃᕋᐊᓂᖃᕐᓂᖏᓐᓂᓪᓗ ᑕᕝᕙᓂ 

ᓴᓇᔭᐅᕙᓪᓕᐊᔪᒥ ᑖᓐᓇ 

ᐊᑐᖅᑕᐅᖔᕈᒪᓚᐅᖅᓯᒪᒻᒪᑦ ᑎᑎᕋᖅᓯᒪᔪᖅ 24 

ᓄᓇᕗᑦ ᓇᒻᒥᓂᖅᑖᕈᑎᖓᑕ ᐃᓗᐊᓃᑦᑐᖅ ᑕᐃᓐᓇ 

ᐊᑐᖅᑕᐅᖏᖔᕐᓗᓂ ᐃᖅᑲᓇᐃᔭᖅᑎᖃᕈᓐᓇᕐᓂᖅ 

ᐃᓄᓐᓂᑦ. ᖃᓄᖅ ᐸᕐᓇᑕᐅᓚᐅᖅᓯᒪᒻᒪᑦ ᑕᒪᓐᓇ 

ᑕᐃᒫᒃ ᐊᖏᖃᑎᒌᑦᑐᑎᑦ ᑖᒃᑯᐊ ᓄᓇᕗᑦ 

ᑐᙵᕕᒃᑯᓪᓗ, ᒐᕙᒪᒃᑯᓪᓗ ᑕᒪᑐᒥᖓ 10 ᐳᓴᓐ 

ᐊᑖᓃᒋᐊᖃᕐᓂᖓᖏᓪᓗᑎᑦ 

ᐃᖅᑲᓇᐃᔭᖅᑎᒋᓂᐊᖅᑕᖏᑦ, ᐊᒻᒪᓗ ᐃᓄᓐᓂᑦ 

ᓇᒻᒥᓂᓕᓐᓂᑦ ᐱᑕᖃᕐᓂᖅᓴᐅᖁᔭᐅᓪᓗᑎᑦ. ᑖᓐᓇ 

ᑕᐃᒫᒃ ᐋᖅᑭᒃᑕᐅᓚᐅᖅᓯᒪᔪᖅ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᒻᒪᑦ ᐊᖏᖃᑎᒌᓯᒪᕕᓰ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ? ᑭᓯᐊᓂ ᐅᓇ 

ᐊᐱᖅᑯᑎᒋᓇᓱᑦᑕᕋ ᑭᓇᒃᑯᑦ ᓈᓴᐃᒻᒪᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖓ ᖃᑦᑎᐅᒻᒪᖔᖅ ᑭᓇ  

ᓈᓴᐃᕙ? ᑭᓇᒃᑯᓪᓗ ᓈᓴᐃᕙᑦ ᓈᓴᐃᐸᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᑦᒥ ᓇᒻᒥᓂᖃᖅᑐᑦ ᐃᑲᔪᕈᑎᓄᑦ 

ᐊᑐᐊᒐᕐᓂᑦ ᑕᐃᒃᑯᐊ ᑕᐃᒪᐃᑦᑐᓕᕆᔩᑦ ᑲᒪᔪᑦ 

ᓈᓴᐃᓂᕐᒥᑦ, ᓈᓴᐅᑎᖓ 24 ᓄᓇᕗᑦᒥ  

ᐃᑲᔪᕈᑎᓄᑦ ᐃᓛᒃᑰᖓᔪᖅ ᓄᓇᕗᑦ ᒐᕙᒪᒃᑯᖏᑕ 

ᑳᓐᑐᕌᒃᒍᑎᒋᖃᑦᑕᖅᑕᖓ ᐊᒻᒪᓗᑦᑕᐅᖅ ᑖᒃᑯᓂᖓ 

ᐊᖑᒻᒪᑎᙱᑦᑐᓄᑦ ᑐᕌᒐᒃᓴᖓᓂᑦ ᐃᓄᐃᑦ 

ᐃᓚᐅᑎᑕᐅᓂᖏᓐᓄᑦ ᐱᖃᓯᐅᔾᔨᓯᒪᒻᒥᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᖅᑯᐃᑦᑎᐊᖅᑕᒃᑲ ᓄᓇᕗᑦᒥ ᓇᒻᒥᓂᖃᖅᑐᓄᑦ 

ᐃᑲᔫᑏᑦ  ᑖᒃᑯᐊ ᐱᓕᕆᕕᖓ ᒪᕐᕉᓐᓂᒃ, 

ᐱᖓᓱᓐᓂᓪᓘᓐᓃᑦ ᐃᖅᑲᓇᐃᔭᖅᑎᖃᕐᒪᑕ 

ᐊᑐᐊᒐᓕᕆᔩᑦ. ᑮᓇᐅᔭᖁᑎᖃᖅᐹ? ᐊᖏᔪᐊᓘᒻᒪᑕ 

ᓈᓴᖅᑕᐅᓕᕈᓂ ᑕᐃᓐᓇ ᐱᓕᕆᕝᕕᒃ ᐱᓕᕆᔭᐅᔪᖅ 

ᒥᑦᑕᕐᕕᓕᐅᕋᓱᑦᑐᑦ ᓈᓴᐃᕙᓪᓕᐊᐸᑕ ᐃᓄᓐᓂᑦ 

ᐃᖅᑲᓇᐃᔭᖅᑐᓂᑦ ᑐᓴᒐᒃᓴᖃᖅᐱᓰ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑐᓐᓇᑕᔅᓯᓐᓂᒃ, ᖃᑦᑎᐅᒻᒪᖔᑕ ᐃᓄᐃᑦ 

ᐃᖅᑲᓇᐃᔭᖅᑐᑦ ᒥᑦᑕᕐᕕᒻᒥᑦ, ᓄᑖᕐᒥ ᑕᐃᑲᓂ 

ᒥᑦᑕᕐᕕᔅᓴᒥᑦ ᓴᓇᓇᓱᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᒫᓐᓇᐅᔪᖅ ᓄᓇᕗᑦᒥ ᓇᒻᒥᓂᖃᖅᑐᓂᑦ 

ᐃᑲᔫᑏᑦ ᐱᓕᕆᕕᖓ ᑕᐃᓐᓇ ᑕᐃᒪᓐᓇ 

ᓈᓴᐃᔪᓐᓇᑦᑎᐊᖅᑐᖅ ᐅᖃᐅᔨᒋᐊᕈᓐᓇᑦᑎᐊᖅᑐᑦ 

ᓇᒻᒥᓂᖃᖅᑐᑦ ᑕᐃᒃᑯᐊ ᑕᐱᕆᔭᐅᔪᑦ  

ᐱᓕᕆᔭᐅᑎᓪᓗᒋᑦ ᐊᖑᒻᒪᑎᑦᑎᐊᖁᓪᓗᒋᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐊᑯᓚᐃᑎᒋᔪᒥᑦ ᑖᒃᑯᐊ ᐊᑐᐊᒐᓕᕆᔨᐅᔪᑦ 

ᓇᒻᒥᓂᖃᖅᑐᓂᑦ ᐃᑲᔪᕈᑎᓄᑦ ᖃᑦᑎᐊᖅᑎ 

ᑲᑎᒪᖃᑦᑕᖅᐸ ᑲᑎᒪᔨᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  
 

ᐊᖓᔪᖅᑳᖅ ᒫᓂ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᐅᖃᐅᓯᐅᖃᑦᑕᖅᑐᖅ ᑳᓐᑐᕌᒃᑎᐅᖃᑦᑕᖅᑐᒥᒃ 

ᐃᓚᒋᓪᓗᓂᐅᒃ ᑕᖅᑭᑕᒫᖅᓯᐅᑎᓄᑦ ᐅᓂᒃᑳᓕᐊᖏᑕ 

ᐃᓗᐊᓃᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓇᐅᑦᑎᖅᓱᖅᑎᖃᑉᐹᑦ? ᖃᐅᔨᒪᔪᖓ 

ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ ᖃᐅᔨᒪᔪᖓ. 

ᐱᓕᕆᕕᒃᓯᓂᓐᖔᖅᑐᑦ ᓇᐅᑦᑎᖅᓱᐃᔨᖃᑦᑕᖅᐸᑦ 

ᐅᐸᒍᑎᓪᓚᑦᑖᖅᖢᑎᒃ ᒥᒃᑕᕐᕕᓕᐅᖅᑐᓂᒃ 

ᑕᑯᔭᖅᑐᖃᑦᑕᖅᐹᑦ ᖃᓄᐃᓕᐅᓕᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓄᓪᓗ 

ᐱᓕᕆᕕᖓᓐᓄᑦ ᕿᒥᕐᕈᓇᒃᑲᑦᑕ. ᒥᔅᑕ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ 

ᐅᕙᓂ ᐊᐱᕆᖅᑳᒃᑲᐃᓐᓈᕐᔪᒍᒪᓪᓗᖓ 

ᐊᐱᕆᔪᓐᓇᑎᒃᑯᕕᓐᖓ. ᒥᓂᔅᑕ 

ᐅᓂᒃᑳᕐᖓᐅᑎᖃᑦᑎᓪᓗᒍ ᒪᑐᐃᕈᑎᒋᖅᑲᐅᔭᖓᓂᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᒥᒃ 

ᐊᐱᖅᑯᑎᖃᓐᓂᐊᕐᒪᖔᖅᐱᑦ ᐊᐱᕆᖅᑳᓪᓚᒋᑦ? ᒥᔅᑕ 

ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᐅᓇ 

ᐊᑕᐅᓯᑲᓪᓚᒃ ᐊᐱᖅᑯᑎᒋᑲᐃᓐᓇᖅᑳᕈᒪᔭᕋ 

ᓯᕗᓪᓕᖅ. ᑕᕝᕙᓂ  

ᐅᖃᖅᓯᒪᔪᖅ ᑕᒪᒃᑯᓄᖓ ᑐᓚᑦᑕᕐᕕᓐᓄᑦ ᒥᑭᔫᑎᓄᑦ 

ᐊᑐᕈᒫᓐᓂᐊᖅᑐᖅ $500,000. ᑖᓐᓇ ᐊᑕᐅᓯᕐᒧᑦ 

ᑐᕌᖓᒻᒪᖔᖅ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒋᕋᑖᖅᑕᐃᑦ ᒪᑉᐱᒐᖅ K-6-ᒥ 

ᐃᖏᕐᕋᔾᔪᑎᓕᕆᓕᕈᑦᑕ ᑕᐃᑲᓂ 

ᐊᐱᖅᑯᑎᒋᔪᓐᓇᓂᐊᖅᑕᐃᑦ ᒥᔅᑕ ᕿᔪᒃᑖᖅ. ᒥᔅᑕ 

ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐅᑎᖅᑕᑐᐃᓐᓇᕈᒪᖏᒃᑲᓗᐊᖅᑐᖓ ᑖᒃᑯᐊ 

ᐱᓕᕆᐊᔅᓴᕗᑦ ᐊᖏᒻᒪᑕ. ᒪᓕᒐᓕᐅᖅᑎᐅᖃᑎᓐᓂ  

ᐅᖃᑦᑐᖃᑦᑎᓪᓗᒍ ᑐᑭᓯᑦᑎᐊᕈᒪᓕᖅᑲᐅᒐᒪ ᑕᕝᕗᖓ 

ᒥᓂᔅᑕᒧᑦ. 

 

ᑖᒃᑯᐊ ᐃᑯᒻᒪᖅᑯᑏᑦ ᑖᒃᑯᐊ ᐱᓕᕆᐊᕐᖑᔪᑦ 

ᑕᐃᒃᑯᐊ ᑲᐃᕙᑦᑐᑦ ᐊᓄᕆᒧᑦ ᑲᐃᕙᓲᑦ ᐊᒻᒪ 

ᓯᕿᓂᕐᒨᖅᑐᖅ ᐊᒻᒪ ᐸᕐᓇᒃᑐᖃᖅᑰᕐᒥᒻᒪᑦ  ᐃᒫᓂ 

ᐃᑯᒪᔾᔪᑎᒥᒃ. ᓇᓕᐊᒃ ᑖᒃᑯᐊ ᐊᑐᖅᑕᐅᓗᑎᒃ 

ᐱᐅᓂᖅᐹᒥᖃᐃ ᑐᑭᓯᓯᒪᓕᖅᐳᓯ ᑕᒪᑐᒥᖓ, 

ᓇᓕᐊᒃ ᐊᑐᖅᑕᐅᓗᓂ ᓄᓇᕘᒥ ᑕᒪᒃᑯᓄᖓ 

ᑮᓇᐅᔭᓄᒃ ᐊᑐᓗᐊᖅᑕᐃᓕᒪᓂᕐᒧᑦ. 

 

ᓇᓕᐊᓪᓕ ᐱᐅᓂᖅᐹᖑᕙ ᐊᑐᕐᓗᒍ ᑖᒃᑯᐊ ᐱᖓᓱᑦ 

ᐅᖃᐅᓯᕆᕋᑖᖅᑕᒃᑲ? ᑕᒪᑐᒥᖓ 

ᑐᑭᓯᑎᑕᐅᓚᐅᕐᓚᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᑦᑎᐊᕙᐅᒻᒪᑕ 

ᑭᐅᔭᐅᖁᓪᓗᒍ ᑖᒃᓱᒧᖓ ᑐᖏᓕᕋᓄᑦ, ᒥᔅᑕ 

ᓱᕕᒐᕐᒧᑦ. ᓇᑯᒻᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᐃᑯᒻᒪᖅᑯᑎᓕᕆᔾᔪᑎᔅᓴᒐᓚᐃᑦ ᓯᕗᓂᑦᑎᓐᓄᑦ 

ᕿᒥᕐᕈᓇᓱᐊᖅᑕᕗᑦ ᐃᖅᑲᓇᐃᔭᖅᑎᖃᐅᑦᓱᑕ 

ᑕᒪᒃᑯᓂᖓ ᕿᒥᕐᕈᖃᑦᑕᖅᑐᓂᒃ ᓱᓇᐃᑦ 

ᐊᑐᓐᓂᖅᐹᖑᒍᓐᓇᕋᔭᓐᖏᓚᑦ.  

 

ᐊᑕᐅᓯᑐᐊᕐᒥᒃ ᑎᒃᑯᐊᖅᓯᒍᓐᓇᕋᔭᓐᖏᑦᑐᖓ ᐅᓪᓗᒥ 

ᐅᓇ ᐱᐅᓂᖅᐹᒃ, ᐅᓇ ᐊᑭᑭᓐᓂᖅᐹᖅ, ᑭᓯᐊᓂᓕ 

ᑕᒪᒃᑯᐊ ᓯᓚᕐᔪᐊᓕᒫᒥ ᖃᐅᔨᓴᐅᑎᐅᖃᑦᑕᖅᓯᒪᔪᐃᑦ 

ᕿᒥᕐᕈᓇᓱᐊᖅᑕᕗᑦ ᐊᒻᒪᓗ ᖃᓄᖅ ᓄᓇᓕᑦᑎᓐᓂ 

ᐊᑑᑎᖃᕈᓐᓇᕋᔭᕐᒪᖔᑕ. ᐊᒻᒪᓗ ᖄᒃᑲᓐᓂᐊᒍᑦ 

ᕿᓂᖃᑦᑕᕐᒥᔪᒍᑦ ᑎᒥᐅᔪᓂᒃ ᒐᕙᒪᐅᔪᓂᒃ  

ᑲᑐᔾᔨᖃᑎᒌᒍᓐᓇᕋᔭᖅᑕᑎᓐᓂᒃ ᓯᕗᓂᑦᑎᓐᓄᑦ 

ᓄᓇᓕᓐᓄᑦ ᐊᑐᖅᑕᐅᕙᓪᓕᐊᒍᓐᓇᕋᔭᖅᑐᓂᒃ.  

 

ᒫᓐᓇ ᐆᑦᑑᑎᒋᓗᒍ ᐃᓪᓗᓕᕆᔨᕐᔪᐊᑯᓐᓂᑦ 

ᓯᕗᓂᒃᑎᓐᓄᑦ ᕿᒥᕐᕈᓇᓱᐊᖅᑐᒍᑦ ᖃᓄᖅ 

ᐃᓪᓗᖁᑎᒋᔭᐅᔪᓄᑦ ᐊᑐᖅᑕᐅᒍᓐᓇᕋᔭᕐᒪᖔᑕ 

ᑕᒪᒃᑯᐊ. ᐆᑦᑑᖃᓚᐅᖅᑐᒍᑦ ᐊᑕᐅᓯᕐᒥᑦ 

ᒫᓐᓇᒫᖑᔪᖅ ᖃᐅᔨᓴᕐᓂᕐᒥᑦ ᐃᓪᓗᐃᑦ 

ᐊᐅᓚᑦᑎᐊᕈᓐᓇᕐᓂᖏᓐᓂᑦ, ᓲᕐᓗ ᐅᖅᑰᓇᓗᐊᖅᐸᑦ 

ᐅᕝᕙᓘᓐᓃᑦ ᐹᖅᑎᖅᐸᑦ 

ᓇᓗᓇᐃᖅᑕᐅᒍᓐᓇᕐᕋᔭᕐᒪᖔᑕ ᓇᐅᒃᑯᑦ 

ᐹᖅᑐᕐᒪᖔᑕ ᐊᔾᔨᓕᐅᕈᑎᒃᑯᑦ. ᑖᒃᑯᐊ 

ᐆᑦᑐᑎᔅᓴᑐᐃᓐᓇᐃᑦ ᑕᒪᓐᓇ ᐅᓄᖅᑐᐸᕈᓘᒻᒪᑦ 

ᐊᑕᐅᓯᑐᐊᕐᒧᑦ ᑎᒃᑯᐊᖅᓯᒍᓐᓇᕋᔭᙱᑦᑐᖓ ᐅᓇ 

ᐱᐅᓂᖅᐹᖅ. ᑭᓯᐊᓂ ᕿᒥᕐᕈᓇᓱᐊᖅᑐᒍᑦ ᓱᓂ 

ᐊᑑᑎᖃᕈᓐᓇᕋᔭᕐᒪᖔᑕ ᓄᓇᓕᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᑭᐅᑦᑎᐊᕋᕕᑦ ᒪᑐᒥᖓ ᐃᓱᒫᓗᒍᑎᖃᖅᐳᖓ, ᓲᕐᓗ 

ᑭᓱᑐᐃᓐᓇᐃᑦ ᐱᒋᐊᕋᖓᑕ. ᐅᖃᖅᑐᖃᕈᓐᓇᖏᒻᒪᑦ 

ᓯᕗᓂᑦᑎᓐᓂᐅᓇ ᐊᑭᑦᑐᓛᖅᑐᐊᓗᖅ 

ᐃᒪᐃᓕᔪᖃᕈᓐᓇᖏᒻᒪᑦ. 

 

ᐃᓪᓗᐃᓪᓘᓐᓃᑦ ᑕᐃᔅᓱᒪᓂ ᐱᒋᐊᖅᑎᓪᓗᒋᑦ  

ᐆᑦᑐᑎᖄᔪᑐᐃᓐᓇᙳᓱᑦᑐᖓ ᐸᑦ ᐅᐊᕆᓐᔾ 

ᓂᕈᐊᕋᔅᓴᐅᑎᓪᓗᒍ ᐅᖃᓚᐅᖅᓯᒪᒻᒪᑦ ᑕᑭᔪᒥᒡᒎᖅ 

ᐃᓄᐃᑦ ᐃᓪᓗᖃᕐᓂᐊᕐᒪᑕ ᐊᒻᒪᓗ 

ᐊᑭᑭᑦᑐᑯᓘᓂᐊᖅᑐᖅ $5.00, $60.00 

ᐅᖃᓚᐅᖅᓯᒪᙱᒻᒪᑦ ᓯᕗᒧᑦ ᐊᑭᑦᑐᓛᖅᑐᐊᓗᒃ 

ᓯᕗᓂᑦᑎᓐᓂ. ᑖᓐᓇ ᑐᓴᕈᒥᓇᖅᑐᓛᓘᓚᐅᕐᒪᑦ ᑖᓐᓇ 

ᑐᑭᓯᐊᑦᑎᐊᕈᕕᙵ ᐊᐱᖅᑯᑎᒋᕙᕋ. ᑕᒪᓐᓇ ᓲᓪᓗ 

ᐅᓪᓗᒥ ᐃᑯᒻᒪᖅᑯᑎᕗᑦ ᐃᒐᓲᕐᒨᖅᑐᖅ  

ᐊᑭᑦᑐᖅᐸᓪᓕᐊᔭᖃᑦᑕᕐᒪᑦ ᑖᔅᓱᒪ ᐅᖅᓲᑉ 

ᐊᑭᑦᑐᖅᐸᓪᓕᐊᓂᖓ ᒪᓕᑦᑐᒍ ᑕᐅᕗᖓ 

ᐊᑭᑦᑐᖅᐸᓪᓕᐊᑐᐃᓐᓇᖅᑐᓂ.  

 

ᑖᓐᓇᖃᐃ ᑐᑭᓯᓇᓱᑦᑎᐊᓚᐅᕐᓗᓯ ᓇᓕᐊ 

ᐱᐅᓛᖑᒻᒪᖔᖅ ᑕᐃᒃᑯᓄᖓ 

ᐅᖃᐅᓯᕆᖃᐅᔭᑦᑎᓐᓄᑦ, 

ᐱᒋᐊᓪᓚᑦᑖᓚᐅᙱᓐᓂᖓᓂᑦ. ᑕᒪᑐᒥᖓ 

ᑐᑭᓯᓇᓱᑦᑎᐊᕐᓂᐊᖅᐱᓯ ᓇᓪᓕᐊ 

ᐱᐅᓂᖅᐹᖑᓇᔭᕐᒪᖔᖅ ᑕᒪᑐᒥᖓ 

ᑭᖑᓪᓕᖅᐹᕆᓕᖅᑐᒍᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᑯᒻᒪᔅᑎ ᐃᒫᒃ ᑕᐃᔭᐅᓯᒪᔪᑦ 

ᑐᕌᒐᒋᒻᒪᔾᔪᒃ ᑖᒃᑯᐊ ᐱᓕᕆᕝᕕᒋᔭᖓᑕ 

ᐊᑐᓗᐊᖅᑕᐃᓕᒪᓂᕐᒥᑦ ᖃᓄᖅ ᐃᓪᓘᓪᓗ ᐃᓗᐊᓂ, 

ᒪᑯᓂᖓᓗ ᐊᓯᖏᓐᓂ. 

 

ᓯᑕᒪᓂᒃ ᑐᕌᕈᑎᖃᕐᒪᑦ ᑕᐃᓐᓇ ᐊᑎᓕᒃ ᐸᐃᑉᐹᖅ 

ᐋᖅᑭᑦᑕᐅᓯᒪᔪᖅ ᐃᑯᒻᒪᑏᑦ. ᐅᑯᐊᖑᒻᒪᑕ 

ᐋᖅᑭᒋᐊᕈᑎᔅᓴᓂᒃ ᒪᑯᓂᖓ 

ᐊᑐᓗᐊᕐᓂᕆᖃᑦᑕᖅᑕᑦᑎᓐᓂ ᐅᖅᓱᐊᓗᓐᓂᓪᓗ, 

ᖃᓄᖅ ᐊᑐᙱᓂᖅᓴᐅᕚᓪᓕᕈᓐᓇᖏᒻᒪᖔᑦᑕ ᒪᓐᓇ 

ᐱᐅᓂᖅᓴᒥᑦ ᓇᐅᒃᑯᑦ 

ᐊᑐᕐᓂᖅᓴᐅᖔᕈᓐᓇᖏᒻᒪᖔᑦᑕ ᐊᒻᒪᓗ ᖃᓄᖅ 

ᑮᓇᐅᔭᖅᑐᓗᐊᙱᓐᓂᖅᓴᓂᑦ ᐃᖏᕐᕋᔪᑎᔅᓴᐅᔪᓂᑦ 

ᐅᖅᑰᓴᐅᑎᓂᓪᓗ ᐃᒪᖃᐅᑎᑦᑎᑦᑎᓐᓂᓪᓗ  

ᖃᐅᒪᖅᑯᑎᑦᑎᓐᓂᓪᓗ ᓂᕿᓕᐅᕈᑎᑦᑎᓐᓂᓗ 

ᑕᒪᒃᑯᓂᖓ ᑭᓱᓂᑦ ᖃᐅᒻᒪᖅᑯᑎᓄᑦ 

ᐊᑐᓗᐊᙱᓐᓂᕈᑎᐅᒐᔭᖅᑐᑦ ᒪᑐᓄᖓ ᐃᑲᒪᓄᑦ 

ᓱᓇᓂᑦ ᐊᑲᐅᓛᒥᒃ ᐊᑭᑦᑐᓗᐊᕈᑎᐅᒐᔭᖏᒻᒪᖔ 

ᑖᓐᓇ ᐱᓕᕆᕝᕕᐅᑕᖅᑯ. 

 

ᐊᒻᒪᓗ ᐱᖓᔪᐊᑦ ᖃᓄᖅ ᓯᓚᑎᑦᑎᓐᓄᑦ ᑕᖅᑲᐅᖓ 

ᒪᑯᐊ ᖃᐅᒻᒪᖅᑯᑎᓄᑦ ᐃᓛᒃ ᐆᒻᒪᖁᑎᓄᑦ 

ᐊᑐᖅᑕᐅᖃᑦᑕᖅᑐᐃᑦ ᑭᓱ ᐱᐅᓂᖅᓴᐅᕙᑦ 

ᓯᓚᑎᑦᑎᓐᓄᑦ, ᑭᓱᓗ ᓯᓚᒧ 

ᐊᓯᔾᔨᕈᑕᐅᕙᓪᓕᐊᓗᐊᖅᑲ ᕿᒥᕐᓇᐸᓪᓕᐊᔭᕗᑦ 

ᑭᓱᖔᖅ ᐊᑐᖅᑕᐅᒍᓐᓇᖏᒻᒪᖔᑕ.  

 

ᑖᓐᓇ ᑭᖑᓪᓕᖅᐹᖓ ᑐᕌᒐᕆᔭᐅᔪᖅ ᑖᒃᑯᓄᖓ  

ᐱᓕᕆᔪᓄᑦ. ᒪᑯᓄᖓ ᓇᒻᒥᓂᓕᓐᓄᑦ ᐊᒻᒪᓗ 

ᐃᖅᑲᓇᐃᔭᖅᑎᑦᑎᖃᑦᑕᖅᑐᓄᑦ ᑕᒫᓂ ᓄᓇᕗᑦᒥ 

ᑭᓱᓂᒃ ᖃᐅᒻᒪᖅᑯᑎᓂᒃ ᐊᑐᓗᐊᙱᓂᖅᓴᓂᑦ 

ᕿᓂᕈᓐᓇᖏᒻᒪᖔᑕ.  

 

ᑖᓐᓇ ᑖᑯᓄᖓ ᐊᓪᓚᕕᑦᑎᓐᓄᑦ ᐱᓕᕆᐊᖑᔪᐃᑦ 

ᑖᒃᑯᐊ ᑕᐃᓐᓇ ᐃᑯᒻᒪᑎ ᓴᖅᑭᑕᐅᓯᒪᔪᖅ 

ᐊᑐᐊᒐᕆᔭᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᑎᓕᕆᔨᒃᑯᑦ 

ᓇᐃᓈᖅᓯᒪᓪᓗᒍ ᑮᓇᐅᔭᓕᕆᕕᖓ ᐊᐅᓚᔪᑏᑦ 

ᐋᖅᑭᐅᒪᐃᓐᓇᕈᑏᑦ $11,926,000, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): K-5ᒧᐊᕐᓗᓯ ᒪᑉᐱᒐᕐᒧᑦ. 

ᓇᐃᓈᖅᓯᒪᔪᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᑎᓕᕆᔨᒃᑯᓪᓗ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐃᑖᖅ. ᑕᐃᓐᓇ 

ᐊᐱᖅᑯᑎᒋᖅᑲᐅᔭᕋ ᑭᐅᔭᓪᓚᖅᑰᖅᑲᐅᔫᒐᓗᐊᖅ 

ᑕᕝᕙᓂ K-5-ᒧᓪᓗᑭᐊᖏᓐᓇ ᐅᑕᖅᑭᖁᔭᐅᖅᑲᐅᒐᒪ 

ᐃᓚᖓ ᑭᐅᔭᐅᖅᑰᖅᑲᐅᔫᒐᓗᐊᖅ. ᑕᐃᒃᑯᐊ 

ᑎᑎᕋᖁᑎᓯ ᒪᓕᒃᖢᒋᑦ ᑮᓇᐅᔭᓂᒃ ᐊᑐᕈᒪᓯᒪᒐᔅᓯ 

$1.55 ᒥᓕᐊᓐ, ᓄᓇᓕᖕᓂᒎᖅ ᐳᓚᕋᖅᑐᓕᕆᓂᒻᒧᑦ 

ᐊᒻᒪᓗ ᐃᓕᖅᑯᓯᓕᕆᓂᒻᒧᑦ 

ᐱᓕᕆᔾᔪᑕᐅᓂᐊᖅᑐᓂᒃ. 

 

ᑖᓐᓇ, 2013-14 ᐱᑕᖃᓚᐅᖅᓯᒪᓪᓗᓂ $395,000-

ᓚᐅᓪᓗᓂ. 2014-15-ᒥ ᐱᑕᖃᓐᖏᐊᓪᓚᓚᐅᖅᖢᓂ, 

2015-16-ᒥ ᐱᑕᖃᓕᕆᓪᓗᓂ $1.55 ᒥᓕᐊᓐ 

ᐃᖅᑲᐃᓯᒃᑲᓐᓂᕈᓐᓇᖅᐱᖓ. ᑖᓐᓇ ᑭᓱᒧᑦ 

ᐊᑐᖅᑕᐅᓂᐊᖅᑲᐅᒻᒪᖔᑦ? ᖁᔭᓐᓇᒦᒃ ᐃᒃᓯᕙᐅᑖᖅ, 

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᖓ ᐃᐊᓪ: ᖁᔭᓐᓇᒦᒃ 

ᐃᑦᓯᕙᐅᑖᖅ, ᑖᑦᓱᒪ ᑐᖏᓕᕐᒪ, ᒥᔅᑕ ᓱᕕᒐᐅᑉ 

ᑭᐅᓂᐊᕐᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ 

ᐊᑐᖅᑕᐅᒍᒫᓐᓂᐊᖅᑐᐃᓐ ᓯᕗᓂᑦᑎᓐᓂ 

ᖃᓪᓗᓈᑎᑐᑦ ᑕᐃᔭᐅᔪᖅ Community Tourism 

and Cultural Industries program. 

ᐳᓚᕋᑦᑐᓕᕆᓂᖅ, ᐳᓚᕋᑦᑐᓕᕆᓂᒻᒧ 

ᐃᓕᖅᑯᓯᓕᕆᓂᒻᒧᓪᓗ ᑖᓐᓇ ᐱᓕᕆᐊᑦᓴᐅᒐᔭᖅᑐᖅ. 

ᐊᑐᖅᑕᐅᒍᓐᓇᕋᔭᖅᓱᓂ ᕼᐋᒻᓚᑦᓄᑦ, ᑎᒥᐅᔪᓄᓪᓗ 

ᑎᒥᓕᐊᕆᔭᐅᓯᒪᔪᓄᑦ ᑮᓇᐅᔭᓕᐅᕋᓱᐊᓐᖏᑦᑐᓄᑦ 

ᑕᒪᑦᓱᒧᖓ ᐳᓚᕋᑦᑐᓕᕆᓂᐅᑉ ᒥᒃᓵᓄᑦ 

ᐃᓕᖅᑯᓯᓕᕆᓂᐅᓪᓗ ᒥᒃᓵᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᓲᓪᓗ 

ᖃᓄᐃᓕᐅᓪᓗᑎᒃ? ᑐᑭᓕᐅᔾᔨᒃᑲᓐᓂᐊᔾᔪᒍᓐᓇᖅᐱᓰ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

ᐅᒃᑑᑎᖃᓚᐅᕆᑦ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑖᖅ. 

ᑖᒃᑯᐊ ᑮᓇᐅᔭᐃᑦ ᐊᑭᑦᑐᕆᐊᕈᑕᐅᑉᐸᑕ ᒪᑯᓂᖓ 

ᓲᓪᓗ ᒥᑭᓐᓂᖅᓴᓂᒃ ᐊᐅᓚᑦᓯᖃᑦᑕᖅᑐᓂ 

ᓄᓇᓕᓐᓂ ᐳᓚᕋᑦᑐᓕᕆᓂᒻᒧᑦ. ᑕᐃᒃᑯᐊ ᓲᓪᓗ 

ᖃᐅᔨᔭᐅᔾᔪᑎᔅᓴᖏᓐᓂᒃ tourism packages ᐃᒫᒃ 

ᑕᐃᔭᐅᔪᖅ ᐃᑲᔪᕈᑎᑦᓴᐅᒐᔭᖅᑐᐃᑦ ᑕᐃᒃᑯᓄᖓ 

ᓄᓇᓕᓐᓂ ᐳᓚᕋᑦᑐᓕᕆᓂᒻᒧᑦ ᑐᕌᖅᑐᓄᑦ 

ᓴᖅᑭᐅᒪᒃᑲᓐᓂᕈᑎᐅᒐᔭᖅᑐᐃᑦ ᑕᐃᒃᑯᓄᖓ. ᐊᒻᒪᓗ 

ᐃᑲᔪᕋᔭᒻᒥᔪᐃᑦ ᑖᒃᑯᐊ ᐸᐃᑉᐹᑦ ᓴᖅᑭᓯᒪᓕᖅᐸᑕ 

ᖃᓄᖅ ᓄᓇᕗᒻᒥᐅᓕᒫᓄᑦ ᑕᒪᓐᓇ ᐳᓚᕋᖅᑐᓕᕆᖅ 

ᐃᑲᔪᕈᑎᖃᕈᓐᓇᕋᔭᕐᒪᑕ ᑕᐃᒃᑯᐊ. ᑖᓐᓇ 

ᐅᒃᑑᑎᑐᐃᓐᓇᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᑕᕝᕙᓂᓱᓕ ᑖᓐᓇ ᒪᓕᒐᕆᔭᓯ ᓄᓇᓕᖕᓂᑦ 

ᐳᓚᕋᑦᑐᓕᕆᓂᒻᒧᑦ ᐊᒻᒪᓗ ᐃᓕᖅᑯᓯᓕᕆᓂᒻᒧᑦ 

ᑮᓇᐅᔭᓂᒃ ᑐᓂᓯᖃᑦᑕᕐᓂᖅ ᒪᓕᒐᓯ, ᐃᓱᓕᓚᐅᒻᒪᑦ 

ᒪᑦᓯ 31, ᐊᕐᕌᓂ, 2014. ᑖᓐᓇ 

ᓄᑖᓐᖑᖅᑎᓐᓂᐊᖅᐱᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑖᖅ. 

ᑕᒪᒃᑯᐊᖏᓛ ᐅᓄᖅᑑᒻᒪᑕ 

ᐊᑐᕈᓐᓃᓪᓚᕆᖏᑦᑑᒐᓗᐊᑦ ᐱᖁᔭᐃᑦ 

ᐃᓱᓕᓐᓂᖃᓚᐅᖅᑐᑦ ᑲᔪᓯᑦᓴᐃᓐᓇᖅᑐᐃᑦ ᐃᓚᖏᑦ 

ᐊᒻᒪ ᕿᒥᕐᕈᓇᑉᐸᓪᓕᐊᔭᕗᑦ 

ᑲᔪᓯᑎᑉᐸᓪᓕᐊᒍᒪᓪᓗᑎᒍᑦ ᓄᑖᖑᓂᖅᓴᒥᒃ ᐱᖁᔭᒥᒃ 

ᐊᖅᑭᑦᓯᕕᐅᓯᒪᓕᖅᑎᓪᓗᒍ ᐅᖃᐅᓯᖏᑎᒍᑦ. 

ᖁᔭᓐᓇᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᕐᕉᓐᓂᒃ 

ᐊᐱᕆᑎᑦᑐᓐᓇᕈᕕᖓ, ᑖᓐᓇ ᑭᐅᕋᑖᖅᑕᖓ 

ᐊᐱᕆᒃᑲᓐᓂᐊᕐᔪᒍᓐᓇᕈᒃᑯ. ᖃᖓᑭᐊᖓᐃ ᑖᓐᓇ  

ᓄᑖᖑᓕᖅᑐᖅ ᓴᖅᑭᓐᓂᐊᖅᐱᓯᐅᒃ? 

 

ᐊᒻᒪᓗ ᐊᐃᑉᐸᖓᓂ ᐊᐱᕆᔪᓐᓇᕈᒪ, ᐊᒻᒪᑦᑕᐅᖅ 

ᑖᒃᑯᐊ ᑎᑎᕋᖅᓯᒪᔭᓯ 2014-17. 

ᓇᓗᓇᐃᖅᓯᓯᒪᒻᒥᒐᔅᓯ ᑕᕝᕙᓂᒎᖅ 2014-15 

ᑮᓇᐅᔭᖅᑑᑎᖓᑕ ᐃᓗᐊᓂ, ᑕᑯᓇᖕᓂᐊᕋᔅᓯᐅᒃ 

ᐃᖏᕐᕋᓂᖅ ᐊᒻᒪᓗ ᐳᓚᕋᖅᑐᓕᕆᓂᖅ ᒪᓕᒐᖅ 

ᐊᒻᒪᓗ ᐊᑐᐊᒐᕋᓛᖏᑦ. ᑕᒪᓐᓇ 2014-15-ᒥ 

ᐱᓕᕆᐊᕆᓂᐊᓐᓂᕋᓚᐅᕋᔅᓯᐅᒃ, 

ᖃᓄᐃᓕᐅᓚᐅᖅᐱᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓯᕗᓪᓕᖅ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᕋᑖᖅᑕᖓ. ᑕᐃᒪ ᑕᕝᕙᓂ 

ᐊᕐᕌᒍᒋᔭᑦᑎᓐᓂ 2015-16 

ᐱᓕᕆᕝᕕᒋᒋᐊᖃᕐᓂᐊᖅᑕᕗᑦ ᑖᒃᑯᐊ ᐱᖁᔭᐃᑦ 

ᐊᓯᙳᖅᑕᐅᕙᓪᓕᐊᒋᐊᖃᕐᓂᖏᑦ. ᓄᓇᓕᓐᓂ 

ᐃᓚᖏᓐᓂ ᐱᓕᕆᖃᑎᖃᕆᐊᖃᕐᓂᐊᕋᑦᑕ 

ᐊᒻᒪᓗᑦᑕᐅᖅ ᑖᒃᑯᐊ ᐊᑐᐊᒐᕆᔭᐅᒋᐊᓖᑦ ᓄᑖᑦ 

ᐱᖁᔭᐃᑦ ᒪᓕᑦᓯᐊᕋᓗᐊᕐᒪᖔᑕ ᑕᐃᒃᑯᓂᖓ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ  

ᕿᒥᕐᕈᓇᑦᑕᐅᒋᐊᖃᑦᑎᐊᓛᕐᒥᒻᒪᑕ. ᑕᕝᕙᓂ 

ᓂᕆᐅᑦᑐᒍᑦ ᐊᕐᕌᒍ ᓄᑖᖅ ᑮᓇᐅᔭᓕᕆᓂᕐᒧᑦ 

ᐊᕐᕌᒍᖓ ᐃᓱᓕᓚᐅᖅᑳᑎᓐᓇᒍ 2016 

ᐱᔭᕇᖅᑕᐅᕙᓪᓕᐊᓕᕋᔭᕐᓂᖏᓐᓂ. 

 

ᐊᒻᒪ ᐊᐃᑉᐸᖓ ᐊᐱᖅᑯᑎᒋᕋᑖᖅᑕᖓ ᑖᔅᓱᒧᖓ 

ᑐᖏᓕᓐᓄᑦ ᑭᐅᔭᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᒥᐊᕐᔪᐊᓕᕆᕙᓪᓚᐃᕋᑖᕐᒪᑦ ᐅᕝᕙᓘᓐᓃᑦ  

ᐳᓚᕋᑦᑐᓕᕆᓂᐅᑉ ᓄᓇᓖᑦ ᐃᓗᐊᓂ? 

ᖃᐅᔨᒋᐊᒃᑲᓐᓂᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᑕᐃᒃᑯᐊ 

ᑕᑯᓇᓐᓂᐊᕐᓂᕋᖅᓯᒪᒐᔅᓯ ᖃᓪᓗᓈᑎᑐᑦ 

ᐃᓄᑦᑎᑑᖓᔪᖃᙱᓐᓇᒪ. ᕿᒥᕐᕈᓂᖅ 

ᐊᐅᓚᐅᔾᔨᓂᕐᒧᑦ ᐊᒻᒪᓗ ᐳᓚᕋᒃᑐᓕᕆᓂᕐᒧᑦ ᒪᓕᒐᖅ 

ᐊᒻᒪᓗ ᐊᑐᐊᒐᐃᑦ ᑖᔅᓱᒥᖓ ᐅᖃᐅᓯᖃᖅᑐᖓ. 

ᖃᓄᐃᓕᐅᓚᐅᕐᒪᖔᔅᓯᐅᒃ ᑖᓐᓇ 

ᑕᑯᓇᓐᓂᐊᕐᓂᕋᖅᓯᒪᒐᔅᓯᐅᒃ. 

ᖃᓄᐃᓕᐅᖅᓯᒪᓕᖅᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᔅᓴᖅ 

ᐊᑐᐊᒐᔅᓴᓂᓪᓗ ᓯᕗᓂᑦᑎᓐᓄᑦ 

ᐋᖅᑭᑦᑕᐅᒋᐊᖃᓛᕐᒪᑕ 

ᖃᐅᔨᒋᐊᕋᓱᐊᕆᐊᖃᓛᓕᖅᑐᒍᑦ ᑖᒃᑯᐊ 

ᑲᑐᔾᔨᖃᑎᒋᓗᒋᑦ ᑲᑐᔾᔨᖃᑎᒋᕙᑦᑕᕗᑦ 

ᐳᓚᕋᑦᑐᓕᕆᓂᐅᑉ ᒥᔅᓵᓄᑦ ᒐᕙᒪᐅᑉ ᐃᓗᐊᓂ 

ᐊᒻᒪᓗ ᓯᓚᑖᓂ. ᓄᓇᓕᓐᓄᑦ 

ᖃᐅᔨᒋᐊᕆᐊᖃᓛᖅᑐᒍᑦ ᖃᓄᐃᓕᖓᒍᒪᒻᒪᖔᑕ 

ᖃᓄᖅ ᐊᑑᑎᖃᖃᑦᑕᖅᓯᒪᒻᒪᖔᑕ ᑐᖔᓂ ᐊᒻᒪᓗ 

ᖃᓄᖅ ᐊᓯᔾᔨᕆᐊᖃᓛᖅᑲᑦ ᓯᕗᓂᑦᑎᓐᓄᑦ. ᑖᓐᓇ 

ᓇᓗᓇᐃᕋᓱᐊᖅᓯᒪᔭᕗᑦ ᐊᕐᕌᒍᒋᔭᑦᑎᓐᓂ 

ᑭᓯᐊᓂᑦᑕᐅᖅ ᑕᒪᒃᑯᐊ 

ᑐᓴᕐᕕᒋᖅᑳᕆᐊᖃᕐᓂᐊᕐᒥᔭᕗᑦ ᖃᓄᖅ 

ᑭᐅᓛᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᖃᐃ 

ᑕᑯᓇᓐᓂᐊᖅᑎᓪᓗᓯ ᑭᓱᓪᓚᕆᒻᒥᒃ 

ᓇᓗᓇᐃᖅᓯᓯᒪᕕᓯ ᓇᓕᐊᓪᓚᕆᓪᓘᓐᓃᑦ  

ᑕᑯᓇᓗᐊᕐᓂᐊᕐᒪᖔᔅᓯᐅᒃ ᐊᒻᒪᓗ ᑕᒪᓐᓇ 

ᑕᑯᓇᒌᕈᔅᓯᐅᒃ ᖃᖓᑭᐊᖓᐃ ᐆᒪ ᐃᒡᓘᑉ 

ᓴᖅᑭᑦᑐᓐᓇᖅᓯᒐᔭᖅᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᓱᒍ ᑖᓐᓇ 

ᐊᐱᖅᑯᑎᑦᑎᐊᕙᖅ. ᑕᒪᓐᓇᐃᓛᒃ ᐱᖁᔭᕐᔪᐊᖅ 

ᐳᓚᕋᑦᑐᓕᕆᓂᕐᒧᑦ ᑐᕌᖓᔪᖅ ᑕᐃᒪ ᒪᓕᒐᐅᔪᖅ 

ᐱᓕᕆᐊᕆᔭᐅᕙᓪᓕᐊᓯᒪᔅᓴᓕᖅᑑᒐᓗᐊᖅ 

ᐊᓯᔾᔨᕐᓂᕆᒐᔭᖅᑕᖏᑦ. 

 

ᑖᔅᓱᒪ ᐃᓗᐊᓂ ᓲᕐᓗ ᐃᓚᖓ ᐅᓂᒃᑳᕆᓗᒍ, 

ᐊᑭᑦᑐᕆᐊᕆᓂᒃ ᐃᒃᑯᓂᖓ ᐊᑭᓕᕆᐊᓖᑦ 

ᓇᓪᓕᐊᑯᒫᖑᔪᓂᑦ ᑕᐃᓐᓇ ᓇᓪᓕᐅᒃᑯᒫᖑᕆᐊᓕᒃ 

ᐳᓚᕋᑦᑐᓕᕆᓂᕐᒧᑦ ᑕᐃᒃᑯᐊ 

ᓇᓪᓕᐅᒃᑯᒫᑕᕆᐊᖃᓲᖑᒻᒪᑕ ᒫᓐᓇ $1 ᒥᓕᐊᓂᒃ 

$2 ᒥᓕᐊᓐ ᑎᑭᒍᓐᓇᖁᓪᓗᒍ. ᑕᕝᕙᓂ 

ᐊᓯᔾᔨᕐᓂᖃᓕᖅᐸᑦ ᐊᓯᔾᔨᕋᔭᖅᑐᖅ ᐊᒻᒪ ᐅᖃᐅᓰᑦ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᔅᓱᒪ ᐃᓗᐊᓃᑐᖅ ᐊᔾᔨᒌᓕᑦᑎᕐᔫᒥᓗᒋᑦ ᖃᓄᖅ 

ᑕᐅᔭᐅᓂᖓ ᐊᐅᓪᓚᕈᔾᔨᖃᑦᑕᖅᑐᖅ. 

 

ᐊᒻᒪᓗ ᒪᑯᐊ ᐋᖅᑭᒋᐊᒃᑲᓂᕐᒥᓗᒋᑦ 

ᐃᓱᓕᓐᓂᖃᖃᑦᑕᖅᑐᐃᑦ ᑖᔅᓱᒪ ᐃᓗᐊᓂ ᐅᓪᓗᖓ 

ᑕᐃᓐᓇ ᐊᑲᐅᔪᒃᑯᑦ ᐊᑕᐅᓯᐅᔾᔫᒥᓕᕐᓗᓂ. ᑕᒪᓐᓇ 

ᑕᐃᒫᒃ ᐳᓚᕋᑦᑐᓕᕆᓂᕐᒧᑦ ᑕᐃᓐᓇ ᐱᖁᔭᖅ 

ᓂᕆᐅᒋᒍᒪᔭᕋᓗᐊᕗᑦ ᕿᓚᐅᒥᐅᔾᔫᒥᔪᒃᑯᑦ ᑕᕝᕙᓂ 

ᐊᕐᕌᒎᔪᒥᓪᓘᓐᓃᑦ ᐃᑲᓂᓘᓐᓃᑦ ᐊᕐᕌᒎᓂᐊᖅᑐᒥ 

ᐱᒋᐊᕐᓂᖓᓂ ᓂᕆᐅᒋᒍᒪᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᑕᕝᕙᓂ ᐳᓚᕋᓐᓂᕐᒥ ᓱᓕ ᑎᑎᕋᖅᓯᒪᔭᔅᓯᓐᓂ  

2015-18-ᒧᑦ ᐅᖃᖅᓯᒪᒻᒥᒐᔅᓯ ᖃᐅᔨᓴᕐᓂᐊᕋᔅᓯᒎᖅ 

ᓇᓗᓇᐃᖅᓯᓗᓯᓗ ᐃᒫᓂ ᐳᓚᕋᖅᑐᓕᕆᓂᕐᒥᒃ, 

ᖃᐅᔨᓴᓚᐅᕋᔅᓯᖃᐃ. ᑐᑭᓯᒍᓐᓇᖏᓐᓇᒃᑰᓇ ᖃᓄᖅ 

ᑐᑭᖃᒻᒪᖔᖅ ᖃᓪᓗᓈᑎᑐᑦ, ᐃᓛᒃ 

ᐃᓄᒃᑎᑐᓪᓘᓐᓃᑦ ᑕᐃᑦᑎᐊᖅᑰᖏᑕᕋ. 

ᑐᑭᖃᑦᑎᐊᖅᑰᔨᖏᓇᒃᑯᑦ ᐃᒫᓂ ᐳᓚᕋᖅᑐᓕᕆᓂᖅ. 

ᖃᐅᔨᓴᖅᓯᒪᖅᑰᕋᑦᓯ, ᑭᓱᓕᕆᔪᖑᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᒪᒃᑯᐊᖏᓛᒃ ᑕᐃᒫᒃ ᑕᐃᔭᐅᖃᑦᑕᖅᑐᐃᑦ ᓲᕐᓗ 

ᐃᒫᓃᑦᑐᓄᑦ ᐳᓚᕋᖅᑐᓕᕆᓂᖅ. ᐆᑦᑑᑎᒋᔪᓐᓇᖅᑕᕋ 

ᑕᐃᒃᑯᐊ ᐅᒥᐊᕐᔪᐊᖑᕙᑦᑐᐃᑦ ᐳᓚᕋᖅᑎᓂᒃ  

ᓇᑦᓯᐅᔾᔨᖃᑦᑕᖅᑐᐃᑦ ᐅᒥᐊᕐᔪᐊᒃᑯᑦ ᓄᓇᓕᓐᓄᑦ. 

ᑖᓐᓇ ᑕᕝᕙᓂ ᑕᐃᑉᓱᒪ ᐃᓗᐊᓃᒃᑲᔭᖅᑐᖅ ᑕᐃᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑖᓐᓇ ᐱᓕᕆᐊᕐᕆᓯᒪᔭᓯ 

ᐅᕙᓂᖃᐃ ᐃᓪᓘᑉ ᐃᓗᐊᓂ ᓴᖅᑭᑐᓐᓇᕋᔭᖅᐱᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ. ᑖᓐᓇ 

ᐱᔭᕇᖅᐸᑦ ᑖᒃᑯᓄᖓ ᖃᓄᖅᑑᕈᑎᖃᕈᓐᓇᕋᔭᖅᑐᖓ 

ᓴᖅᑭᒍᓐᓇᕐᓗᒍ ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᓂᕆᐅᒋᑦᑎᐊᕐᓂᐊᖅᐸᕗᑦ.  

 

ᐊᒻᒪᑦᑕᐅᖅ ᑕᕝᕙᓂ ᑎᑎᕋᖅᓯᒪᔭᔅᓯᓐᓂ 2015-16 

ᐅᖃᖅᓯᒪᒐᔅᓯ ᑖᒃᑯᐊ $3.85 ᒥᓕᐊᓐ 

ᑮᓇᐅᔭᖅᑑᑕᐅᓂᐊᕐᒪᑕ ᐳᓚᕋᖅᑐᓕᕆᓂᖅ 

ᐱᕙᓪᓕᐊᔪᓐᓇᖁᓪᓗᒍ ᐊᐅᓚᓂᖓ. ᑖᒃᑯᓄᖓ 

ᓄᓇᕗᑦᒥ ᐳᓚᕋᖅᑐᓕᕆᔨᒃᑯᓄᖅᑲᐃ. ᒥᓂᔅᑕ 

ᖃᐅᔨᒪᓪᓗᑎᑦ ᑕᒪᓐᓇ 

ᐃᓱᒫᓘᑕᐅᖃᑦᑕᖅᓯᒪᓪᓚᕆᒻᒪᑦ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᑕᓘᓐᓃᑦ 

ᐊᑐᖅᑕᐅᑦᑎᐊᕈᓐᓇᐅᑎᓕᒫᖏᓐᓄᑦ. ᑐᓴᐅᒪᓪᓗᑎᑦ 

ᑕᒪᒃᑯᓂᖓ ᖃᓄᐃᓕᐅᕆᐊᖅᓯᒪᕕᓯ ᐱᓕᕆᕝᕖᑦ 

ᑕᒪᒃᑯᐊ ᐃᓱᒫᓘᑕᐅᔪᑦ 

ᐃᓱᒫᓘᑕᐅᔪᓐᓃᕈᓐᓇᖁᓪᓗᒋᑦ. 

ᐃᓱᒫᓗᓇᕈᓐᓃᕈᓐᓇᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᑐᓴᖃᑦᑕᖅᓯᒪᔭᕗᑦ  

ᐃᓱᒫᓗᒋᔭᓯ ᐊᒻᒪᓗ ᐅᖃᓕᒫᖅᐸᓪᓕᐊᒋᓪᓗᒋᓪᓗ 

ᑕᐃᒪᓐᖓᓂᒃ ᒥᓂᔅᑐᕈᓚᐅᕋᒪ. 

ᐊᐱᖅᑯᑎᒋᖃᑦᑕᖅᑕᒥᓂᓯ ᒥᓂᔅᑕᐅᓚᐅᖅᑳᑎᓐᓇᖓ. 

 

ᑕᒪᓐᓇ ᐃᒃᑯᐊ ᑮᓇᐅᔭᓂᒃ 

ᑐᓂᖃᑦᑕᕆᐊᖃᓲᕆᒐᑦᑎᒍ ᐊᖏᖃᑎᒋᓐᓂᒃᑯᑦ 

ᑕᐃᒃᑰᓇ ᕿᒥᕐᕈᓇᑉᐸᓪᓕᐊᔭᕗᑦ ᖃᓄᖅ 

ᐱᓕᕆᐊᕆᔭᕆᐊᓕᒻᒥᓂᒃ ᐊᑐᕐᓂᕆᔭᖏᓐᓂᒃ ᓲᕐᓗ 

ᑕᕝᕘᓇ ᐅᐊᑦᑎᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᑖᒃᑯᐊ 

ᓄᓇᕗᑦᒥ ᐳᓚᕋᖅᑐᓕᕆᔨᒃᑯᑦ 

ᑮᓇᐅᔭᖅᑑᑎᔅᓴᖏᓐᓂ ᕿᒥᕐᕈᓪᓗᑕ $1,285,000 

ᐃᓚᒋᐊᕈᒪᓯᒪᒻᒪᑕ. ᑭᓱᒧᑦ ᑖᓐᓇᑭᐊᕐᖓᐃ 

ᐊᑐᖅᑕᐅᓂᐊᖅᐸᖅ ᐃᓚᒋᐊᕈᑦ, ᐅᓄᖅᓯᒋᐊᕈᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᖏᓛᒃ 

ᑮᓇᐅᔭᖅᑐᑲᓐᓂᕈᑎᒋᔪᒪᔭᖏᑦ ᐳᓚᕋᖅᑐᓕᕆᔨᒃᑯᑦ 

ᑕᕝᕙᓂ ᑮᓇᐅᔭᖅ ᐊᑭᑦᑐᕆᐊᖅᑕᐅᔪᒪᔪᖅ 

ᑕᒪᒃᑮᓐᓄᑦ ᐳᓚᕋᖅᑐᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᑖᓐᓇ ᐱᕙᓪᓕᐅᑎᐅᒐᔭᕐᒪᑦ 

ᓄᓇᕗᑦᒥᐅᓄᑦ.  

 

ᓲᕐᓗ ᐆᑦᑑᑎᒋᓗᒍ ᐃᓚᖓ ᐃᖅᑲᓇᐃᔭᖅᑎᑖᕈᒪᒻᒪᑕ 

ᒪᐅᖓ ᓄᓇᕗᒻᒨᖓᐅᕙᓪᓕᐊᖃᑦᑕᖅᑐᓂᒃ 

ᕿᒥᕐᕈᓇᖅᐸᓪᓕᐊᒍᒪᓪᓗᑎᒃ ᐊᒻᒪᓗ ᐃᓄᓐᓂᒃ 

ᐃᖅᑲᓇᐃᔭᖅᑎᖃᒃᑲᓐᓂᕈᒪᓪᓗᑎᒃ. ᑕᐃᒃᑯᐊ ᓲᕐᓗ 

ᑲᑎᒪᔭᖅᑐᑐᐃᓐᓇᖅᑐᑦ ᖃᓄᖅ 

ᐳᓚᕋᖅᑎᐅᖃᑕᐅᒍᓐᓇᖏᒃᑲᓗᐊᕐᒪᖔᑕ 

ᑕᒫᓃᒃᑲᓂᕐᓗᑎᒃ ᓄᓇᓕᐅᓪᓘᓐᓃᑦ ᐊᓯᐊᓄᑦ 

ᐳᓛᕆᐊᕈᓐᓇᕋᔭᖏᒻᒪᖔᑕ 

ᓇᓗᓇᐃᕐᕕᐅᖃᑦᑕᕐᓗᑎᒃ ᑕᒪᐅᖓᓐᓂᐊᓕᕐᓂᕌᖓᑕ. 

ᑖᓐᓇ ᐆᑦᑑᑎᑐᐃᓐᓇᖅ ᐃᓚᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂᓪᓕ 

ᑭᖑᓪᓕᖅᐹᒥᖃᐃ ᑕᐃᒪ ᑎᑎᕋᖅᓯᒪᔪᖅᑕᖃᕐᒪᑦ 

ᐊᑎᖃᖅᑐᓂ ᑐᙵᓴᐃᔩᑦ. ᑕᐃᓐᓇ ᓄᓇᕗᑦᒥ 

ᐳᓚᕋᖅᑐᓕᕆᓂᕐᒧᑦ ᐸᕐᓇᐅᑕᐅᓯᒪᔪᖅ 

ᓄᓇᕗᑦᒥᐅᓄᑦ. ᑖᓐᓇ ᓴᖅᑭᓚᐅᖅᓯᒪᔭᓯ ᒪᐃ 16, 

2013. ᑖᒃᑯᐊ ᐊᑐᓕᖁᓯᒪᔭᖏᓪᓗ 

ᐋᖅᑭᒋᐊᖁᓯᒪᔭᖏᑦ ᐃᓗᓕᖃᐅᓚᐅᖅᓯᒪᒻᒪᑦ 

ᖃᓄᐃᓕᐅᖅᓯᒪᕕᓯ ᑖᒃᑯᐊ ᐃᓗᐊᓃᑦᑐᑦ 

ᐊᑐᓕᖅᐸᓪᓕᐊᒍᓐᓇᖁᓪᓗᒋᑦ ᑕᐃᑲᓂ 

ᓇᓗᓇᐃᖅᑕᐅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖ.ᖅ ᑖᓐᓇ ᑐᙵᓴᐃᔨ ᑕᕝᕗᖓ ᐃᓪᓘᑉ  

ᐃᓗᐊᓄᑦ ᑐᓂᔭᐅᓚᐅᖅᓯᒪᔪᖅ ᐅᐱᕐᖔᖅ 2013 

ᐊᒻᒪ ᑕᕝᕙᓂ ᓯᑕᒪᐅᓕᖓᒻᒪᑦ ᐱᓕᕆᐊᖑᔭᕆᐊᓖᑦ 

ᓲᕐᓗ ᒪᓕᒐᕐᓂ ᐊᒻᒪ ᐃᓛᒃ ᒪᓕᒐᕐᓂᑦ ᐊᒻᒪᓗ 

ᐊᑐᐊᒐᕐᓂᑦ ᕿᒥᕐᕈᓇᑉᐸᓪᓕᐊᔪᑦ. ᑕᒪᓐᓇ 

ᐱᓕᕆᐊᕆᕙᓪᓕᐊᓕᖅᑐᑎᒍ. 

 

ᐊᒻᒪ ᐱᕈᖅᐸᓪᓕᐊᑎᑦᑎᓂᖅ ᐱᓕᕆᖃᑎᒌᓐᓂᒃᑯᑦ 

ᓲᕐᓗ ᑭᒃᑯᑐᐃᓐᓇᕐᓂᒃ ᐋᔩᖃᑎᖃᖅᐸᓪᓕᐊᓂᖅ, 

ᑖᓐᓇ ᑕᐃᒪᐃᓕᐅᖏᓐᓇᓲᖑᒻᒪᑕ ᑖᒃᑯᐊ 

ᐳᓚᕋᒃᑐᓕᕆᔩᑦ. 

 

ᐊᒻᒪ ᑭᓱᓂᒃ ᒪᑯᓂᖓ ᐳᓚᕋᒃᑐᓕᕆᔩᑦ ᓱᓇᓂᒃ 

ᑕᑯᔅᓴᐅᑎᑦᑎᒍᓐᓇᙱᒻᒪᖔᑕ ᐃᓇᑦᑎᓂᖅᓴᐅᓗᑎ 

ᐳᓚᕋᕋᔭᖅᑐᓂᑦ ᑕᒪᐅᖓ ᓄᓇᕗᑦᒥ, ᑕᒪᓐᓇ 

ᑲᔪᓰᓐᓇᕆᓪᓗᓂ ᐊᒻᒪ ᐃᓕᓐᓂᐊᑎᑦᑎᑲᓐᓂᕐᓂᖅ 

ᑕᒪᒃᑯᓂᖓ ᐃᖅᑲᓇᐃᔮᖃᖅᑐᓂᓪᓘᓐᓃᑦ 

ᐳᓚᕋᖅᑐᓕᕆᓂᐅᑉ ᒥᔅᓵᓄᑦ.  

ᑕᐃᒪ ᒫᓐᓇ ᑲᑎᒪᒻᒥᒪᑕ ᐃᓚᒋᔭᐅᓪᓗᓂ ᑖᔅᓱᒪ 

ᑐᙵᓴᐃᔫᑉ ᐃᓗᐊᓂ 100-ᖃᐃ ᐅᖓᑖᓃᑦᑐᐃᑦ 

ᑕᕝᕙᓂ ᐱᓇᓱᐊᕈᓯᑦᑎᓐᓂ ᐃᖃᓗᓐᓂ 

ᑲᑎᒪᕕᔾᔪᐊᖅᓯᒪᒻᒪᑕ, ᑖᒃᑯᐊ ᐅᓄᖅᑐᒻᒪᕇᑦ. ᑕᐃᒪ 

ᑕᒪᒃᑯᓂᖓ ᐊᐱᖅᑯᑎᒋᕋᑖᖅᑕᖓᓂᓪᓗ ᐃᕝᕕᑦ 

ᐃᒪᕐᒥ ᐳᓚᕋᖅᑐᓕᕆᓂᖅ ᖃᓄᖅ ᑐᑭᖃᕐᒪᖔᖅ 

ᐃᓕᑉᐸᓪᓕᐊᔪᑦ ᐊᓯᖏᓐᓂᓪᓗ 

ᐅᖃᐅᓯᖃᖅᐸᓪᓕᐊᔪᐃᑦ ᐳᓚᕋᒃᑐᓕᕆᓂᐅᑉ 

ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕ (ᑐᓵᑎᒍᑦ): ᖁᔭᓐᓇᒥᒃ. ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 

ᓯᕗᓪᓕᕐᒥ ᐊᐱᕆᔪᒪᔪᖓ, ᒪᑯᐊ 

ᐅᖅᓱᐊᓗᓂᐊᕐᓃᓪᓗ ᐅᔭᕋᕐᓂᐊᓃᓪᓗ ᐊᖏᔪᑦ 

ᓴᖅᑭᕐᓂᐊᓕᕋᐃᒻᒪᑕ ᑖᒃᑯᐊᖃᐃ ᐱᕙᓪᓕᐊᔪᕆᔨᒃᑯᑦ 

ᑕᒪᒃᑯᓂᖓ ᐃᖅᑲᓇᐃᔭᖅᑐᔅᓴᐅᓂᐊᖅᑐᓂᑦ 

ᐱᓕᕆᖃᑕᐅᖃᑦᑕᖅᑯᑦ? ᓯᕗᓪᓕᕐᒥ 

ᐊᐱᖅᑯᓯᕆᓚᐅᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᒪᒥᐊᓇᖅ ᐃᒃᓯᕙᐅᑖᖅ 

ᐊᐱᕆᒋᐊᑲᓐᓂᕈᓐᓇᖅᑲ ᐃᓚᖓᓂᑦ 

ᑐᓴᑦᑎᐊᕋᑖᙱᓐᓇᒪ ᐅᔭᕋᓐᓂᐊᖅᑐᓕᕆᓂᕐᒥᑦ 

ᐅᖃᖅᐸᓪᓚᐃᑲᐃᓐᓇᖅᑑᒐᓗᐊᖅ. ᐊᐱᖅᑯᑎᖓᖃᐃ 

ᐅᖃᒃᑲᓐᓂᑲᐃᓐᓇᕐᓕᐅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ 

ᐅᔭᕋᓐᓂᐊᕐᕖᑦ ᐅᕝᕙᓘᓐᓃᑦ ᐅᖅᓱᐊᓗᓐᓂᐊᕐᓃᑦ 

ᐱᒋᐊᖅᐸᓪᓕᐊᓕᕋᐃᒻᒪᑕ ᓄᓇᕗᑦᒥ 

ᐃᖅᑲᓇᐃᔭᖅᑎᓴᓂᒃ ᐱᓕᕆᕙᓪᓕᐊᓕᕋᐃᒻᒪᑕ 

ᑖᒃᑯᐊᖃᐃ ᐱᕙᓪᓕᐊᔪᓕᕆᔨᒃᑯᑦ 

ᐃᖅᑲᓇᐃᔭᖅᑎᔅᓴᓂᒃ ᑕᐃᒃᑯᐊ 

ᐅᖅᓱᐊᓗᓐᓂᐊᕈᒪᔪᓪᓘᓐᓃᑦ ᐅᔭᕋᓐᓂᐊᕈᒪᔪᓪᓘᓐᓃᑦ 

ᐱᒋᐊᓕᕋᐃᒻᒪᑕ. ᐱᕙᓪᓕᐊᔪᓕᕆᔨᒃᑯᑦ 

ᐱᖃᑕᐅᖃᑦᑕᖅᑲᑦ 

ᐃᖅᑲᓇᐃᔭᖅᑎᑖᕋᓱᐊᓕᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᖃᑕᐅᖃᑦᑕᖅᑐᐃᑦ 

ᐱᓕᕆᕝᕕᒋᔭᕗᑦ ᑕᒪᑐᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐱᓕᕆᖃᑕᐅᖃᑦᑕᕐᖓ ᑖᒃᑯᐊ ᑕᒪᒃᑯᓂᖓ 

ᐅᔭᕋᓐᓂᐊᕈᒪᔪᓂᒃ. ᑕᐃᒪ ᑭᒡᒐᑐᖅᑕᕋ ᓄᓇᒋᔭᕋ 

ᑕᒪᒃᑯᓂᖓ ᐃᓚᐅᑎᑕᐅᙱᑦᑎᐊᕐᖓᑦ ᐊᒻᒪᓗ 

ᑕᒪᒃᑯᐊ ᓄᓇᓕᕋᓛᖑᓂᖅᓴᐃᑦ 

ᐃᓱᒪᒋᔭᐅᓗᐊᖅᑑᔮᖃᑦᑕᖏᒻᒪᑕ ᒐᕙᒪᒃᑯᓐᓂ 

ᖃᓄᑐᐃᓐᓇᖅ. ᓲᕐᓗᖃᐃ ᐅᓇ 

ᑐᑭᓕᐅᑎᑐᐃᓐᓇᕐᓗᒍ. ᒐᕙᒪᒃᑯᑦ ᓯᐊᒻᒪᑎᑦᑎᓯᒪᒻᒪᑕ 

ᓄᓇᓕᓐᓄᑦ ᐱᓕᕆᕕᐅᔪᓂᒃ ᑕᒪᒃᑯᐊ 

ᓄᓇᓕᕋᓛᖑᓂᖅᓴᐃᑦ ᐱᓕᕆᕕᐅᔪᓂᒃ 

ᓯᐊᒻᒪᑎᑦᑎᕕᐅᓯᒪᙱᒻᒪᑕ. 

 

ᐃᖅᑲᓇᐃᔮᔅᓴᓂᒃ ᐊᖏᔫᑎᓂᒃ 

ᓴᖅᑭᖅᑐᖃᓕᕋᐃᑉᐸᖅᑲᐃ  

ᐃᓱᒪᒋᔭᐅᒋᐊᕐᔫᒥᖃᑦᑕᖅᑲᑕ. ᓲᕐᓗ 

ᐅᖅᓱᐋᓗᓐᓂᐊᕈᒪᔪᓂᒃ ᐅᔭᕋᓐᓂᐊᕈᒪᔪᓂᓪᓘᓐᓃᑦ 

ᐊᖏᔫᑎᓄᑦ ᑕᒪᒃᑯᐊ ᒐᕙᒪᒃᑯᑦ 

ᓴᖅᑭᑦᑎᕕᐅᓯᒪᙱᑦᑐᑦ ᓯᐊᒻᒪᐃᕕᐅᓯᒪᙱᑦᑐᑦ. 

ᖃᓄᑐᐃᓐᓇᑦᑎᐊᖅ ᓇᐅᒃᑯᑐᐃᓐᓇᑦᑎᐊᖅ 

ᕿᒥᑦᑕᐅᕚᓪᓕᑎᐊᒻᒪᕆᖃᑦᑕᕐᖓᑕ ᑕᒪᒃᑯᐊ 

ᐃᖅᑲᓇᐃᔭᕈᓐᓇᖅᑐᑕᖃᕋᓗᐊᕐᒥᒻᒪᑕᑦᑕᐅᖅ 

ᐊᒥᓱᓂᒃ ᓄᓇᓕᕋᓛᖑᓂᖅᓴᐃᑦ. ᑕᒪᓐᓇ 

ᐃᓱᒪᒋᔭᐅᒋᐊᕐᔫᒥᖃᑦᑕᕈᓐᓇᖅᑯᖃᐃ 

ᐅᔭᕋᓐᓂᐊᕐᕕᒻᒥᓪᓗ ᐅᖅᓱᐋᓗᓐᓂᐊᕕᒻᒥᓪᓗ 

ᓴᖅᑭᖅᑐᖃᕐᓂᐊᓕᕋᐃᑉᐸᑦ ᑕᒪᒃᑯᐊ ᒐᕙᒃᒪᑯᓐᓄᑦ 

ᓯᐊᒻᒪᑎᑦᑎᕕᐅᓯᒪᙱᑦᑐᑦ ᓄᓇᓕᕋᓛᖑᓂᖅᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  
 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᖅᓱᒍ ᑖᓐᓇ ᐊᐱᖅᑯᑎᖓ. ᑖᒃᑯᐊ 

ᐱᓕᕆᕕᒋᔭᕗᑦ ᑕᐃᒪ ᐱᓕᕆᖃᑎᖃᖅᐸᓪᓕᐊᒻᒪᑕ 

ᐅᓄᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᐃᓚᒋᔭᐅᓪᓗᑎᑦ ᓯᓚᑦᑐᓴᕐᕕᒥᐅᓪᓗ ᐊᒻᒪᓗ 

ᒐᕙᒪᑐᖃᒃᑯᑦ ᑕᒪᒃᑯᐊᓗ ᐅᔭᕋᓐᓂᐊᓂᕐᒥᒃ 

ᐃᓱᒪᔪᐃᑦ ᑕᒪᐅᖓ ᐅᑭᐅᖅᑕᖅᑐᒧᑦ.  

 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᐃᓛᒃ ᐅᔭᕋᓐᓂᐊᓪᓚᕆᑦᑐᑦ ᐊᒥᓲᓗᐊᙱᒻᒪᑕ 

ᐃᖅᑲᓇᐃᔮᔅᓴᐃᑦ ᓴᖅᑭᐸᓪᓕᐊᓂᐊᓕᖅᑎᓪᓗᒋᑦ 

ᖃᓄᖅᑑᕈᑎᖃᖅᐸᓪᓕᐊᖃᑦᑕᖅᑐᒍᑦ ᑭᓱᓂᑦ 

ᐃᓕᓐᓂᐊᕈᑎᔅᓴᐅᒋᐊᓕᓐᓂᒃ ᓄᓇᓕᓐᓂ 

ᐊᑐᖅᑕᐅᓂᖅᓴᐅᓂᐊᕐᒪᑕ. ᒫᓐᓇ 

ᐱᓕᕆᖃᑎᖃᖅᐸᓪᓕᐊᔪᒍᑦ ᓱᓕ ᓱᒃᑲᐃᑦᑐᒎᒐᓗᐊᖅ 

ᑭᓯᐊᓂ ᑕᒪᓐᓇ ᖃᓄᖅ ᓄᓇᓕᓐᓂ 

ᐱᓕᕆᖃᑎᖃᕐᓂᖅᓴᐅᒍᓐᓇᕋᔭᙱᒻᒪᖔᑕ 

ᐅᔭᕋᓐᓂᐊᖅᑏᑦ. ᑭᓱᓂᒃ ᓴᖅᑭᑎᒃᑲᓐᓂᕈᓐᓇᖅᐱᑕ 

ᐃᓕᓐᓂᐊᕈᑕᐅᒍᓐᓇᖅᑐᓂᒃ ᓄᓇᓕᓐᓂ ᑕᒪᓐᓇ 

ᐅᖃᐅᓯᕇᓐᓇᐅᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᐅᖃᖅᑲᐅᒐᒪ ᑖᓐᓇ ᓄᓇᒋᔭᕋ ᑭᒡᒐᑐᖅᑕᕋ 

ᐃᓚᐅᑎᑕᐅᙱᑎᐊᕐᖓᑦ ᓄᓘᔮᑦ 

ᐱᓕᕆᐊᖑᑎᓪᓗᒍ. ᑕᐃᒪ ᑐᓴᖅᓯᒪᒐᑦᑕ 

ᖃᐅᔨᒪᓕᕋᑦᑕ ᐊᕐᕌᒍᓕᒫᖅ ᐃᖏᕐᕋᖃᑦᑕᓂᐊᖅᑐᖅ 

ᐅᒥᐊᕐᔪᐊᖅ ᐅᑭᐅᖑᒐᓗᐊᒃᑯᑦ ᐊᐅᔭᐅᒐᓗᐊᒃᑯᑦ. 

ᑖᓐᓇ ᑭᒡᒐᑐᖅᑕᕋ ᓄᓇᒋᔭᕋ 

ᓵᖅᑯᑕᐅᖏᓐᓇᓕᒫᖑᓱᑦᑐᓂ ᐅᒥᐊᕐᔪᐊᒧᑦ 

ᐅᑭᐅᖑᒐᓗᐊᒃᑯᑦ ᓴᖓᒍᑦ 

ᐃᖏᕐᕋᔪᖃᐃᓐᓇᖃᑦᑕᓂᐊᖅᑐᓂ  

ᐃᓚᐅᑎᑕᐅᓯᒪᙱᒻᒪᑦ. ᖃᓄᐃᒻᒪᒃᑭᐊᖅ ᑕᒪᓐᓇ 

ᐃᓚᐅᑎᑕᐅᓯᒪᙱᔾᔪᑎᖃᖅᑲ ᑭᓱᒧᑦ ᐅᕝᕙᓗ 

ᐅᖓᓯᓗᐊᕐᓂᖓᓄᑦ ᐃᓱᒪᒋᔭᐅᓯᒪᕙ 

ᓵᖅᑯᑕᐅᖏᓐᓇᑎᐊᖑᓱᑦᑎᓪᓗᒍ ᐅᒥᐊᕐᔪᐊᖅ 

ᐃᖏᕐᕋᓂᓕᒫᖓᓄᑦ ᓇᓕᐊᓐᓄᕋᖅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᖃᐃ ᐅᓂᒃᑳᕆᑲᐃᓐᓇᕐᓗᒍ 

ᐊᖏᖃᑎᒌᒍᑎᐅᓯᒪᔪᖅ ᖃᓄᖅ ᐃᓄᐃᑦ 

ᐃᓚᒋᔭᐅᒃᑲᓐᓂᕈᓐᓇᖏᒻᒪᖔᑕ ᑖᒃᑯᓄᖓ 

ᐅᖃᐅᓯᕆᕋᑖᖅᑕᖓᓄᑦ. ᕿᑭᖅᑖᓗᒃ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᖏᖃᑎᒌᒍᑕᐅᓚᐅᖅᓯᒪᒻᒪᑦ 

ᑎᓯᕝᕙ 6, 2013 ᓄᓘᔮᑦ ᑕᐃᒃᑯᐊ 

ᐊᖏᖃᑎᒋᔭᐅᓪᓗᑎᑦ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᔪᒪᑲᐃᓐᓇᕋᒃᑰᓇ ᓄᓇᕗᒻᒥ 

ᐳᓚᕋᑦᑐᓕᕆᓂᖅ.  

ᐃᓱᒫᓗᑦᑎᒋᔭᐅᖃᑦᑕᖅᓯᒪᒻᒪᑕᐃᒃᑯᐊ ᓄᓇᕗᒻᒥᐅᑦ 

ᐳᓚᕋᑦᑐᓕᕆᔨᐅᓂᕋᖅᑐᑦ ᐊᒻᒪᓗ ᓄᓇᕗᑦ 

ᐳᓚᕋᑦᑐᓕᕆᔨᒃᑯᑦ ᐊᐱᕆᓯᒪᔭᒃᑲ ᒐᕙᒪᒃᑯᓐᓄᑦ 

ᕿᒥᕐᕈᓇᑦᑕᐅᖃᓯᐅᔾᔭᐅᖁᓪᓗᒋᑦ 

ᕿᒥᕐᕈᓇᑦᑕᐅᓚᐅᖃᑦᑕᕐᒪᑕ ᐱᓕᕆᕝᕖᑦ ᑕᐃᒃᑯᐊ 

ᕿᒥᕐᕈᓇᑦᑕᐅᖃᑕᐅᖁᓪᓗᒋᑦ. ᓄᓇᕗᑦ 

ᐳᓚᕋᑦᑐᓕᕆᔨᒃᑯᖏᒃᑯᐊ ᑮᓇᐅᔭᓂᒃ 

ᑐᒃᓯᕌᖃᒃᑲᓂᖅᑐᑦ ᕿᒥᕐᕈᔭᐅᓚᐅᙱᒃᖢᑎᑦ. ᓱᒻᒪᑦ 

ᑕᐃᒪᐃᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖏᓕᕋ ᒥᔅᑕ ᓱᕕᒐᖅ 

ᑭᐅᑎᓐᓂᐊᕋᒃᑯ ᑖᒃᓱᒥᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᕐᓂᖅ ᑕᒪᓐᓇ ᐊᑐᖅᑎᓪᓗᒍ ᐊᒻᒪᓗ 

ᑮᓇᐅᔭᓕᐅᕋᓱᐊᕈᑏᑦ ᐳᓚᕋᖅᑐᓕᕆᓂᕐᓗ ᑕᒪᓐᓇ  

ᑮᓇᐅᔭᓕᐅᕈᑕᐅᓯᓐᓈᕐᒪᑦ. ᒫᓐᓇ 

ᐊᖏᓪᓕᕙᓪᓕᐊᖏᓗᐊᕐᓂᖅ ᑕᒪᓐᓇ 

ᐊᑲᐅᖏᓕᐅᕈᑎᒋᒐᑦᑎᒃᑯ ᓲᕐᓗ ᐃᖏᕐᕋᔾᔪᑏ, 

ᒪᓕᒐᐃᑦ, ᒪᑯᐊᓗ ᐅᒥᐊᕐᔪᐊᑦ ᐃᓄᒃᑕᐅᑏᑦ. 

ᑲᑐᔾᔨᖃᑎᒌᓐᓂᖅ ᑕᒪᔾᔭᐅᒻᒥᔪᖅ 

ᐃᑲᔫᑎᒋᒃᑲᓐᓂᕈᓐᓇᖅᑕᕗᑦ.  

 

ᐊᓯᔾᔨᖅᓯᔪᓐᓇᑎᐊᖅᑐᒍᑦ ᓯᕗᓂᒃᓴᑎᓐᓂ ᑕᐃᒃᑯᐊ 

ᐋᖅᑭᒋᐊᕈᑏᑦ ᐱᑕᖃᕐᓂᐊᕐᒪᑕ. ᓲᕐᓗᖃᐃ 

ᐋᖅᑭᒋᐊᖅᑕᐅᔪᖅᑕᖃᕆᐊᖃᑉᐸᑦ ᕿᒥᕐᕈᓇᕐᓂᖅ 

ᑕᒪᓐᓇ ᐱᔭᕇᖅᑕᐅᓚᐅᖅᑎᓪᓗᒍ, 

ᑕᐃᒪᓐᓇᐅᓇᔭᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᓐᓂᐊᓚᐅᖅᑐᓂᒃᑯᐊ ᑐᑭᓯᓂᐊᕐᕋᒥᒃ ᓲᕐᓗ 

ᓄᓇᕗᑦᒥ ᐳᓚᕋᖅᑐᓕᕆᔨᒃᑯᑦ 

ᑮᓇᐅᔭᖃᑦᑎᑕᐅᖃᑦᑕᕐᒪᑕ ᒐᕙᒪᒃᑯᓐᓄᑦ. ᒐᕙᒪᒃᑯᑦ 

ᕿᒥᕐᕈᓇᒃᑕᐅᓂᐊᖅᐸᑕ ᑮᓇᐅᔮᓗᓐᓂᒃ 

ᑐᓂᖃᑦᑕᕋᑦᑎᒃᑯ ᑕᐃᒃᑯᐊ 

ᐊᑐᑦᑎᐊᓕᕋᓗᐊᕐᒪᖔᑦᑎᒃᑯᓐ. ᑕᒪᓐᓇ  

ᐊᐱᖅᑯᑎᒋᖅᑲᐅᕙᕋ ᓱᒻᒪᑦ ᑮᓇᐅᔮᓗᓐᓂᒃ 

ᑐᓂᒃᑲᓐᓂᕋᓱᒻᒪᖔᑦᑎᒃᑯᓐ 

ᕿᒥᕐᕈᓇᒃᑕᐅᕌᓂᓚᐅᖏᑎᓪᓗᒋᑦ ᐅᕝᕙᓘᓐᓃᑦ 

ᑕᐃᒃᑯᐊ ᐊᖅᑯᑎᒋᓇᔭᕋᓗᐊᕐᒪᖔᑎᒃᑯᑦ 

ᐳᓚᕋᖅᑐᓕᕆᔨᒋᓗᑎᒃᑯᓐ.  

 

ᖃᓄᖅ ᒫᓐᓇ ᐊᕐᕌᒎᖅᑲᐃ ᐊᑕᐅᓯᐅᖏᑦᑐᖅ 

ᐊᑐᖅᑎᓪᓗᒋᑦ, ᖃᓄᖅ ᐳᓚᕋᖅᑐᓕᕆᓂᖅ ᑕᒪᓐᓇ 

ᑮᓇᐅᔭᓕᐅᕈᑕᐅᕚᓪᓕᖅᐹ ᐅᕝᕙᓘᓐᓃᑦ 

ᐊᖏᓪᓕᑲᓐᓂᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᐳᓚᕋᖅᑐᓕᕆᔩ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖣᒍ ᑕᒪᓐᓇ 

ᐊᐱᖅᑯᑎᒋᒻᒪᒍ. ᓄᓇᕗᑦ ᐳᓚᕋᖅᑐᓕᕆᔨᒃᑯᑦ  

ᓇᐃᓴᐃᖃᑦᑕᕐᒪᑕᐃᒃᑯᐊ ᑕᒪᐅᖓᖅᐸᑦᑐᑦ 

ᓂᐅᕐᕈᕙᑦᑐᓂᒃ ᑕᒪᓐᓇ 

ᐱᔭᕐᓂᖏᑦᑑᑎᒋᖃᑦᑕᖅᑕᖓᓐ.  

 

$1,285,000 ᐊᑐᖅᑕᐅᓂᐊᖅᐳᑦ ᑕᐃᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ ᐊᑐᓕᖅᑎᑕᐅᓗᑎᒃ ᐊᒻᒪᓗ 

ᐳᓚᕋᖅᑐᓕᕆᓂᖅ ᓴᓐᖏᑦᑎᒋᐊᒃᑲᓐᓂᖁᓪᓗᒍ.  

 

ᑕᐃᒃᑯᐊ ᑮᓇᐅᔭᑦ ᐃᓚᖏᑦ ᐊᑐᖅᑕᐅᓂᐊᖅᑐᑦ 

ᐃᓕᓴᐃᔨᒃᓴᓂᒃ ᐅᕝᕙᓘᓐᓃᑦ ᐱᓕᒻᒪᔅᓴᐃᔨᓂᒃ, 

ᐱᓕᒻᒪᔅᓴᐃᔨᒥᒃ ᐃᖅᑲᓇᐃᔭᖅᑎᑖᕐᓗᑎᒃ 

ᓇᓗᓇᐃᔭᐃᓗᓂᓗ ᓇᐅᒃᑯᑦ ᑕᒪᒃᑯᐊ ᖃᓄᐃᑦᑐᑦ 

ᐱᓕᒻᒪᔅᓴᐅᑏᑦ ᓴᖅᑭᑕᐅᔪᓐᓇᕐᓂᐊᕐᒪᖔᖏᓐ ᐊᒻᒪᓗ 

ᑕᖅᑲᒃᑯᓂᖓ ᐅᔾᔨᕈᓱᓕᖅᐹᓪᓕᐅᑎᔅᓴᓂᒃ  

ᓄᓇᕗᓕᕆᔪᓂᒃ ᓴᖅᑭᑦᑎᓗᓂ ᐊᐅᓚᐅᔾᔨᔩᑦ 

ᑕᒪᒃᑯᓂᖓ ᓂᐅᕐᕈᑕᐅᔪᓐᓇᖅᑐᓂᒃ ᒪᑯᓄᖓ 

ᓂᐅᕐᕈᕙᑦᑐᓄᑦ ᑕᐃᒪᐃᑦᑐᓂᒃ ᐱᓕᕆᐊᖃᓪᓗᑎᒃ. 

ᐅᐸᒍᒥᓇᖅᑐᓂᓪᓗ ᑲᔾᔮᕐᓇᕈᒥᓇᖅᑐᓂᓪᓗ 

ᑕᐃᒪᐃᑦᑐᓂᒃ ᓴᖅᑭᔮᖅᑎᑦᑎᒃᑲᓐᓂᕋᓱᓪᓗᑎᒃ. 

ᐃᖅᑲᓇᐃᔭᖅᑏᓪᓗ ᐃᓕᓐᓂᐊᖅᓯᒪᑦᑎᐊᕐᓗᑎᒃ 

ᐱᓕᒻᒪᔅᓴᖅᑕᐅᓯᒪᑦᑎᐊᕐᓗᑎᒃ. 

 

ᐊᐅᓪᓚᐅᔾᔨᔩᑦ ᒪᑯᓂᖓ ᑕᑯᔭᐅᔪᒥᓇᖅᑐᓂᒃ 

ᑕᐃᒪᐃᑦᑐᓂᒃ ᐃᓕᓐᓂᐊᖅᑎᑕᐅᒃᑲᓂᕐᓗᑎᒃ 

ᓄᓇᕗᑦᓗ ᐳᓚᕋᖅᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᓪᓗᑎᒃ ᓄᓇᕗᑦᒥᐅᑕᓂᒃ ᑕᒪᓐᓇ 

ᐳᓚᕋᖅᑐᓕᕆᓂᖅ ᓯᕗᒧᐊᑉᐸᓪᓕᐊᒍᓐᓇᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐳᓚᕋᖅᑐᓕᕆᓂᖅ ᑖᓐᓇ 

ᐃᓱᒪᒋᔮᓗᑐᐃᓐᓇᕆᓕᕋᒃᑯ.  

 

ᓄᓇᕗᑦᒥ ᐳᓚᕋᖅᑐᓕᕆᔩᑦ ᓄᓇᓕᓐᓂ 

ᖃᓄᐃᓕᐅᖃᑦᑕᕐᒪᑕ. ᐃᓛᒃ ᓂᐅᕐᕈᑎᖃᕋᓱᐊᕐᓂᕐᒥᒃ 

ᐅᖃᐅᓯᖃᖏᑦᑐᖓ ᑐᓐᖓᕕᒃᓴᓂᓪᓕ  

ᐅᖃᐅᓯᖃᑦᑐᖓ. ᓂᐅᕐᕈᑎᖃᕋᓱᐊᕐᓂᖅ ᑕᒪᓐᓇ 

ᐱᓕᕆᐊᕐᕆᓂᐊᕈᑦᑎᒃᑯ 

ᓄᓇᕗᑦᒥᐅᑕᐅᖏᑦᑐᓂᓪᓕᓗ ᒪᐅᖓ 

ᓂᐅᕐᕈᖁᔨᓂᐊᕈᑦᑕ ᑭᓱᒥᒃ ᑐᓐᖓᕕᖃᕆᐊᖃᑦᑐᒍᑦ. 

ᓲᕐᓗ ᓄᓇᓖᑦ 

ᐃᑲᔪᖅᓱᖅᑕᐅᔭᕆᐊᖃᖅᑐᓪᓚᕆᐊᓘᖕᒪᑕ 

ᐃᑲᔪᖅᑕᐅᕆᐊᖃᖅᖢᑎᒡᓗ. ᑕᐃᒃᑯᐊ ᓄᓇᕗᑦᒥ 

ᐳᓚᕋᑦᑐᓕᕆᔨᒃᑯᑦ ᓄᓇᓕᖕᓄᐊᖅᑕᖃᑦᑕᖅᐹᑦ, 

ᐊᒻᒪᓗ ᐱᓕᒻᒪᒃᓴᐃᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᑦᒥ ᐳᓚᕋᖅᑐᓕᕆᔨᒃᑯᑦ 

ᐃᓚᒋᔭᐅᔪᑎᖃᖅᑐᓂᑦ ᐊᔾᔨᒌᙱᑦᑐᕈᓘᔮᓗᓐᓂᑦ 

ᐱᖃᕐᒪᑕ 2015-ᒥᑦ. ᓲᕐᓗ 

ᑲᑎᒪᕐᔪᐊᕐᓂᖃᓚᐅᖅᓯᒪᒻᒪᑕ ᐅᓄᙱᑦᑐᑯᓗᐃᑦ 

ᐃᖃᓗᓐᓄᐊᕈᓐᓇᓚᐅᖅᑐᑦ. 110-ᖑᔪᒡᒎᖅ ᑕᒪᑐᒪᓂ 

ᐱᓇᓱᐊᕈᓯᕐᒥ ᐳᓚᕋᖅᑐᓕᕆᓂᖅ 

ᑲᑎᒪᕐᔪᐊᕈᑎᒋᔭᐅᑎᓪᓗᒍ, 

ᐅᓄᖅᑐᐊᓘᒐᓗᐊᖅᑎᓪᓗᒋᑦ ᑕᐃᒃᑯᐊ  

ᐳᓚᕋᖅᑐᓕᕆᖃᑦᑕᖅᑐᑦ ᐃᓚᐃᓐᓇᑯᓗᒋᔭᔅᓴᕆᔭᖏᑦ 

ᑕᕝᕗᖓ ᑎᑭᓛᖅᑐᑦ ᑲᑎᒪᕐᔪᐊᕆᐊᖅᑐᕐᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᕕᐊᓇᖅ ᑲᑎᑦᑐᓐᓇᕐᓂᐊᕐᒪᑕ 

ᐳᓚᕋᑦᑐᓕᕆᓂᕐᒥᒡᓗ ᐅᖃᐅᓯᖃᕐᓗᓂ. ᑭᓯᐊᓂᓕ 

ᐅᖃᐅᓯᖃᕋᓱᒃᑐᖓ ᐊᐅᓪᓚᐅᔾᔨᔩᑦ ᑕᐃᒃᑯᐊ 

ᓄᓇᓕᖕᓂ ᐅᕝᕙᓘᓐᓃᑦ ᑕᐃᒃᑯᐊ 

ᑐᔪᕐᒥᐊᖃᖃᑦᑕᖅᑐᑦ ᓯᓂᒃᑕᕐᕕᐅᕙᒃᖢᑎᒃ, 

ᐅᓪᓛᕈᕐᒥᑕᖅᑎᑦᑎᖃᑦᑕᖅᖢᑎᒡᓗ ᑕᐃᒪᐃᑦᑐᕈᔪᖕᓂᑦ 

ᐅᖃᐅᓯᖃᖅᑐᖓ. ᓂᐅᕐᕈᔪᖃᖅᐸᑦ ᓄᓇᓕᖕᓄᑦ 

ᓯᓂᒃᑕᕐᕕᖕᒦᑎᑕᐅᔪᓐᓇᖅᑐᑦ ᓂᕿᑦᑎᐊᕙᖕᓂᑦ 

ᓂᕆᑎᑦᑎᓗᑎᒃ ᐅᕝᕙᓘᓐᓃᑦ ᐊᐅᓪᓚᐅᔾᔭᐅᓐᓂᕈᕕᑦ, 

ᑕᒪᒃᑯᐊᕈᓘᔭᐃᑦ. ᓄᓇᓕᖕᓂ ᐊᑐᖅᑕᐅᒐᔭᖅᑐᑦ 

ᐱᓕᒻᒪᒃᓴᐃᓗᑎᒡᓗ ᐃᖅᑲᓇᐃᔭᖅᑎᒃᓴᑦᑎᐊᕙᖕᓂᒃ. 

ᑕᐃᑲᓂ ᐱᑕᖃᓕᕐᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᑦᒥ ᐳᓚᕋᑦᑐᓕᕆᔨᒃᑯᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐱᓕᒻᒪᒃᓴᐃᖃᑦᑕᖅᑐᑦ 

ᒪᑯᓂᖓ ᐊᐅᓪᓚᐅᔾᔨᔨᓂᒃ, ᓯᓂᒃᑕᕐᕕᓕᖕᓂᑦ, 

ᓂᐅᕈᔪᓄᑦ ᐅᐸᒃᑕᐅᖅᑳᓲᓂᑦ. ᐊᒻᒪ ᐊᐅᓪᓚᐅᔾᔨᔩᑦ 

ᐊᓯᖏᓪᓗ ᐃᑲᔪᖅᓱᖅᑕᐅᖃᑦᑕᖅᑐᑦ ᑖᒃᑯᓄᖓ 

ᒪᑯᓂᖓ ᓇᖕᒥᓂᓖᑦ ᑭᓱᓂᑦ ᓂᐅᕐᕈᑎᖃᕐᒪᖔᑕ. 

ᑕᐃᒪᐃᑦᑐᕈᔪᖕᓂᑦ ᑲᑎᑎᑦᑎᔪᖃᓕᕌᖓ, ᐊᒻᒪ 

ᐃᓚᒋᔭᐅᖃᑕᐅᔪᖅ ᐱᓕᒻᒪᒃᓴᐃᓂᖅ. ᑕᐃᒃᑯᐊ 

ᑕᐃᖅᑲᐅᔭᒃᑲ ᓲᕐᓗ ᓯᓂᒃᑕᕐᕖᑦ, ᐊᐅᓪᓚᐅᔾᔨᔩᑦ, 

ᓴᓇᙳᐊᖅᑏᑦ ᑕᒪᒃᑯᐊᕈᔪᐃᑦ ᑕᑯᔭᐅᔪᒥᓇᓲᖑᔪᑦ 

ᓂᐅᕐᕈᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᒐᓛᓐᖑᓱᒃᑲᒪ ᐳᓚᕋᑦᑐᓕᕆᓂᕐᒥᑦ 

ᓄᓇᓕᓐᓂ ᐊᔾᔨᒋᙱᐊᔪᑦᑕᖓᒍᑦ. ᐊᕐᕌᒍᓂᑦ  

ᐊᓂᒍᖅᓯᒪᔪᓂᑦ ᑕᑯᓯᒪᒐᑦᑕ 

ᐊᒥᓱᕈᖅᐸᓪᓕᐊᑐᐃᓐᓇᖅᑐᐃᑦ ᖃᓪᓗᓈᖅᑕᐅᑏᑦ 

ᐅᒥᐊᕐᔪᐊᑦ ᐳᓚᕋᒃᑕᐅᑎᐅᓂᕋᖅᑕᐅᓲᑦ. 

 

ᐊᓪᓛᑦ ᓈᓚᐅᑎᒃᑯ ᐅᖃᐅᓯᐅᖃᑦᑕᖅᓯᒪᒻᒪᑦ. 

ᑕᒪᒃᑯᐊ ᐳᓚᕋᒃᑕᐅᑏᑦ ᐅᒥᐊᕐᔪᐊᑦ ᓄᓇᓕᓕᒫᓄᑦ 

ᐱᐅᒋᔭᐅᓲᖑᖏᒻᒪᑕ ᐊᒻᒪᓗ ᑐᔪᕐᒥᕕᓕᓐᓄᑦᑕᐅᖅ 

ᐱᐅᒋᔭᐅᑦᑎᐊᕐᒥᒐᑎᒃ. ᓇᒻᒥᓂᕐᓕ ᑐᔪᕐᒥᕕᖃᐅᕐᖓᑕ 

ᐅᒥᐊᕐᔪᐊᕐᒥ, ᐊᒻᒪᓗᑦᑕᐅᖅ ᒪᑯᐊ 

ᑳᐱᕆᐊᖅᑐᕕᕋᓛᑦ ᓂᐊᖃᐅᔭᕐᓂᑦ ᐃᑭᐊᕐᒥᓕᓐᓂᑦ 

ᐊᑐᐃᓐᓇᖃᖃᑦᑕᕈᓐᓇᕐᒥᔫᒐᓗᐊᑦᑕᐅᖅ. ᑭᓯᐊᓂ 

ᐱᕕᐅᑦᑎᐊᐸᓪᓚᐃᕙᙱᑦᑐᑦ, ᒪᑯᐊᓕ 

ᓴᓇᙳᐊᒐᒥᓂᕈᓘᔭᐃᓪᓗ 

ᐱᔭᐅᖃᑦᑕᕋᓗᐊᖅᑎᓪᓗᒋᑦ.  

 

ᐃᓱᒫᓘᑎᖃᖃᑦᑕᖅᓯᒪᒻᒥᒪᑕ 

ᐊᑦᑕᓇᖅᑐᒨᕈᓐᓇᕐᓂᖏᓐᓂᑦ ᐅᒥᐊᕐᔪᐊᒃᑯᑦ 

ᓂᐅᔪᐃᑦ, ᐊᒻᒪᑦᑕᐅᖅ ᐅᒥᐊᕐᔪᐊᖅ 

ᐱᕐᕈᓗᐊᕿᓐᓂᖅᑲᑦ ᖃᓄᖅ ᐱᐅᓕᔭᐅᒐᓱᑲᔭᕐᒪᖔᑕ 

ᐅᒥᐊᕐᔪᐊᒦᑦᑐᒐᓛᓗᐃᑦ. ᐅᕙᓂᑦᑕᐅᖅ 

ᒪᓕᒐᓕᐅᕐᕕᒻᒥ ᐊᐱᕆᓗᓃᓛᒃ 

ᑐᐊᕕᕐᓇᖅᑐᖅᑕᓕᐊᓘᓐᓕᕐᓂᖅᑲᑦ ᑕᐃᒫᒃ 

ᐃᑲᔪᖅᑕᐅᒍᓐᓇᕋᔭᕋᓗᐊᕐᒪᖔᑕ. ᓱᒻᒪᑦ  

ᑕᐃᒪᐃᑦᑐᓂᑦ ᑲᔪᖏᖅᓴᐃᕕᑕ ᐳᓚᕋᒃᑐᓕᕆᓂᕐᒥᑦ 

ᑲᔪᓯᖁᔨᓪᓗᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒐᕕᑦ. ᑕᒪᒃᑯᐊ ᐳᓚᕋᒃᑕᐅᑏᑦ ᐅᒥᐊᕐᔪᐊᑦ 

ᓄᑖᕈᔫᒻᒪᑕ ᒪᐅᖓ. ᓱᓖᓛᒃ 

ᐱᓕᕆᖃᑎᒋᖃᑦᑕᕆᐊᖃᓐᓂᐊᕋᑦᑎᒍᑦ. ᓄᓇᓕᓐᓄᑦ 

ᐳᓛᕆᐊᕈᒪᖃᑦᑕᕐᖓᑕ ᐊᒻᒪ ᑕᒪᐅᓇ 

ᓴᓐᖏᓕᖅᐹᓕᖅᑎᑦᑎᖃᑕᐅᒍᓐᓇᕆᓪᓗᑎᒃ 

ᐳᓚᕋᖅᑐᓕᕆᓂᕐᒥᒃ ᓄᓇᕗᑦᒥ. 

 

ᑖᒃᑯᐊᓗ ᐳᓚᕋᖅᑐᓕᕆᓂᕐᒧᑦ ᐸᕐᓇᐅᑎᓕᐅᖅᑐᑎᒃ 

ᐃᒫᒎᑦ ᐳᓛᕆᐊᖅᑕᐅᖃᑦᑕᓂᕐᒥᒃ 

ᐳᓛᕆᐊᖅᑐᓕᕆᖃᑦᑕᓂᕐᒥᒃ ᑲᒪᔫᒥᒐᓱᓐᓂᐅᓴᒻᒪᑕ 

ᑕᒪᒃᑯᐊᓗ ᐅᒥᐊᕐᔪᐊᑦ, ᐅᒥᐊᕐᔪᐊᕋᓛᓪᓗ  

ᓇᒻᒥᓂᕆᔭᐅᔪᐃᑦ ᑎᑭᒐᐃᑉᐸᑕ ᓄᓇᓕᓐᓂ 

ᐃᑲᔪᕐᔫᒥᖃᑦᑕᕈᓐᓇᕐᒪᖔᑕ. 

 

ᓄᓇᓕᓐᓂᒃ ᐱᓕᕆᖃᑎᖃᕋᓱᒃᑐᒍᑦ ᓄᓇᓖᑦ 

ᐊᑐᐃᓐᓇᕈᔅᓴᐃᓯᒪᖃᑦᑕᓂᖅᓴᐅᒍᓐᓇᓂᐊᕐᖓᑕ 

ᐅᒥᐊᕐᔪᐊᑦ ᑎᑭᓚᐅᖏᓐᓂᖏᓐᓂ. 

ᑎᒍᓯᖃᑕᐅᒍᓐᓇᖃᑦᑕᓂᐊᕐᖓᑕ 

ᐳᓛᕆᐊᖅᑕᐅᒐᐃᒍᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᑭᐊᕐᖓᐃ ᑕᒪᒃᑯᐊ ᐳᓚᕋᖅᑕᐅᑏᑦ ᐅᒥᐊᕐᔪᐊᑦ 

ᐃᑲᔪᓐᓂᖅᐹᖑᑎᒐᓱᒍᓐᓇᖅᑲᕗᑦ ᓄᓇᓕᓐᓂ 

ᑮᓇᐅᔭᐃᔭᑦᑎᐊᐸᖏᓪᓚᕆᑦᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐅᒥᐊᕐᔪᐊᖁᑎᓖᑦ 

ᐳᓚᕋᖅᑕᐅᑎᓂᒃ ᓄᓇᕗᑦᒨᕈᒪᖃᑦᑕᕐᖓᑕ 

ᐱᒍᒪᓂᓖᑦ. ᐅᖃᐅᑎᒍᓐᓇᐸᓪᓚᐃᖏᓐᓇᑦᑎᒍᑦ 

ᖃᐃᖁᔭᐅᖏᑦᑐᓯ ᖃᐃᒍᒪᑎᓪᓗᒋᑦ. 

ᒥᑭᔪᑯᓗᔮᖅᐸᑦᑑᒐᓗᐊᑦ ᑕᒪᐅᖓ ᕿᒪᑦᑕᐅᕙᑦᑐᑦ 

ᑮᓇᐅᔭᑦ ᑭᓯᐊᓂᓕ ᐃᓕᓐᓂᐊᖅᑎᑦᑎᑦᑎᐊᕈᑦᑕ 

ᐊᒻᒪᓗ ᖃᐅᔾᔨᐊᓚᑦᑎᑕᐅᑉᐸᑕ ᖃᓄᑎᒋ  

ᐃᑲᔫᑎᖃᕈᓐᓇᕐᒪᖔᑕ ᑖᒃᑯᐊ ᒐᕙᒪᒃᑯᑦ 

ᒪᑐᐃᖓᓂᖅᓴᐅᒋᐊᖃᑦᑐᒋᔭᒃᑲᓕ ᐊᔾᔨᒌᖏᑦᑐᓄᑦ 

ᐳᓚᕋᖅᑐᓕᕆᓂᕐᓄᑦ ᓄᓇᕗᑦᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᒥᓂᔅᑕ 

ᐊᖏᖃᑎᒋᔭᕋᓗᐊᕋ. ᐄ, ᑕᒪᓐᓇ ᐳᓚᕋᖅᑐᓕᕆᓂᖅ 

ᓴᖅᑭᔮᖅᑎᒐᓱᒋᐊᓕᕗᑦ ᓄᓇᕘᑦ ᐃᓗᐊᓂ 

ᑕᒪᒃᑯᓄᖔᐅᖏᑐᕐᓕ ᐅᒥᐊᕐᔪᐊᓄᑦ. 

ᐃᑲᔪᖅᓯᓂᖅᓴᐅᖔᕈᑦᑕᖃᐃ ᐊᓯᐊᒍᖔᖅ 

ᐳᓛᕆᐊᓂᐅᒍᓐᓇᖃᑦᑕᖅᑐᓂᒃ ᓄᓇᓕᓐᓅᕐᓗᑎᒃ 

ᐳᓚᕋᖅᑏᑦ ᑐᔪᕐᒥᕕᒻᒦᑕᖅᑯᑦ ᐊᒻᒪᓗ 

ᓂᕿᑖᖃᑦᑕᕐᓗᑎᒃ ᑕᕝᕙᓐᖓᑦ ᓄᓇᓕᒻᒥᒃ ᐊᒻᒪ 

ᓴᓇᓐᖑᐊᖅᑕᒥᓂᕈᓘᔭᕐᓂᒃ ᓂᐅᕕᖃᑦᑕᕈᓐᓇᕐᓗᑎᒃ. 

 

ᐅᒥᐊᕐᔪᐊᑯᓪᓕ ᐳᓚᕋᖅᑕᐅᑎᒃᑯᑦ ᐊᑭᑐᔪᐊᓗᓐᓂᒃ 

ᐅᓯᔭᐅᔾᔪᑎᖃᑉᐸᒻᒪᑕ, ᐅᒥᐊᕐᔪᐊᒃᑰᕈᑎᖃᑉᐸᒻᒪ ᐊᒻᒪ 

ᑮᓇᐅᔭᖃᓗᐊᕌᓗᒍᓐᓃᐸᒻᒪᑕ 

ᐅᒥᐊᕐᔪᐊᕐᒥᓕᕋᐃᒻᒪᑕ. ᓄᓇᓕᒃ ᐊᑕᐅᓯᐅᓗᐊᖅᑐᖅ 

ᓄᓇᓕᒻᒥ ᑐᓴᖅᑎᑕᐅᓯᒪᔪᖓ ᑕᑯᕋᓐᓈᑎᑦᑎᓂᕐᖓᑕ 

ᐊᒻᒪ ᓴᓇᔭᒥᓂᕐᒥᓂᓪᓗ ᑕᑯᒃᓴᐅᑎᑦᑎᓪᓗᑎᒃ 

ᓂᐅᕕᕐᕕᐅᖏᑦᑎᐊᖅᑐᑎᒃ. ᕼᐋᒻᓚᒃᑯᑦ 

ᐊᑭᓖᔪᒥᓂᐅᑦᑕᖅᑯᑦ ᑕᑯᕋᓐᓈᖅᑕᐅᓂᐊᖅᑐᓂᒃ 

ᖁᕕᐊᓱᒃᑎᑦᑎᓂᐊᖅᑐᓂᒃ ᐅᒥᐊᕐᔪᐊᕐᒥᒃ 

ᓂᐅᕋᖅᑐᓄᑦ. ᑖᒃᑯᐊ ᑮᓇᐅᔭᒥᒃ 

ᕿᒪᐃᒐᓛᖏᑎᐊᖅᑐᑎᒃ 

ᐊᐅᓚᑲᓐᓂᑐᐃᓐᓇᖅᑐᒥᓂᐅᑦᑕᖅᑯᑦ ᐊᒻᒪ 

ᕼᐋᒻᓚᒃᑯᑦ ᐊᑭᓖᔪᒥᓂᐅᑦᑕᖅᑯᑦ 

ᑮᓇᐅᔭᓕᐅᖏᑎᐊᖅᑐᑎᓪᓗ. ᑕᕝᕙ 

ᑕᐃᒪᐃᓕᐅᕋᓱᑉᐳᖓ.  

 

ᐊᓯᖔᖏᓐᓂᒃ ᐳᓚᕋᖅᑐᓕᕆᓂᕐᒧᑦ 

ᓵᖓᑦᑎᓂᖅᓴᐅᒋᐊᖃᖔᖅᐸᓪᓚᐃᔪᒍᑦ ᑕᒪᒃᑯᐊ 

ᐳᓚᕋᖅᑕᐅᑏᑦ ᐱᓐᖏᖔᕐᓗᒋᑦ ᓄᓇᕗᑦᒧᑦ 

ᐃᑲᔫᑎᖃᓗᐊᔾᔮᕙᓪᓚᐃᖏᒻᒪᑕ ᑮᓇᐅᔭᖅᑎᒍᑦ 

ᐊᒻᒪᑦᑕᐅᖅ ᐅᐊᑦᑎᔭᔅᓴᐅᒐᑎᒃ ᐅᒥᐊᕐᔪᐊᑦ. ᐊᓪᓛᑦ 

ᑕᑉᐸᐅᓇ ᐅᑭᐅᖅᑕᖅᑑᑉ 

ᐃᑭᕋᓴᕐᔪᐊᖓᒎᖃᑦᑕᓲᒻᒪᕆᐊᓘᓪᓗᑎᒃ.  

ᓯᕗᒧᐊᑦᑎᑐᐃᓐᓇᕆᐊᖃᖏᑕᕗᑦ 

ᐅᐊᑦᑎᖏᑦᑎᐊᕐᓗᒋᑦ ᑕᐃᒪᐃᑦᑐᓂᒃ 

ᐳᓚᕋᖅᑐᓕᕆᔨᐅᖃᑦᑕᖅᑐᐃᑦ. 

ᐅᐊᑦᑎᓪᓚᕆᖔᕐᓗᒋᑦ ᖃᐅᔨᒋᐊᑦᑎᐊᒻᒪᕆᖔᕐᓗᒋᑦ 

ᖃᑦᑎᓂᒃ, ᑭᓱᓂᒃ ᕿᒪᐃᕙᒃᑲᓗᐊᕐᒪᖔᑕ ᑕᒪᐅᖓ.  

 

ᐄ, ᑕᕝᕗᖓ ᓄᖅᑲᑲᐃᓐᓇᕐᓚᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐸᓘᒃ. ᒥᓂᔅᑕ ᑖᓐᓇ 

ᓂᓪᓕᕐᕕᒋᔪᒪᔭᐃᑦ?  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᐄ, 

ᐅᖃᑐᐃᓐᓇᕐᓗᖓ. ᐃᓚᒋᔭᐅᒻᒪᑦ ᑐᓐᖓᓴᐃᔩᑦ 

ᐳᓚᕋᖅᑐᓕᕆᓂᕐᒧᑦ ᐸᕐᓇᐅᑎᐅᔪᒧᑦ ᐊᒥᓱᐊᓗᓐᓂᒃ 

ᐃᓗᓕᖃᖏᒻᒪᑦ ᑖᓐᓇ. ᑕᐃᒫᓪᓗ 

ᐃᓕᓐᓂᐊᖅᑎᑦᑎᑲᓐᓂᖃᑦᑕᕆᐊᖃᖅᑐᒍᑦ 

ᑕᖅᑲᒃᑯᓂᖓ ᐊᐅᓚᑦᑎᖃᑕᐅᖃᑦᑕᖅᑐᓂᒃ ᐊᒻᒪ 

ᓄᓇᓕᓐᓂᒃ. ᐃᑲᔪᕈᓐᓇᕐᓂᐊᕋᑦᑎᒍᑦ 

ᐸᕐᓇᐅᑎᓕᐅᖅᑎᓪᓗᒋᑦ. ᑕᐃᒫᒃ ᐊᖏᓂᖅᐹᒥᒃ 

ᐱᒍᓐᓇᖅᑕᖏᓐᓂᒃ ᐱᖃᑦᑕᓂᐊᕐᖓᑕ 

ᑎᑭᑕᐅᒐᐃᒍᑎᒃ ᓯᕗᓂᕆᓯᒪᔭᑦᑎᓐᓂᒃ. ᑕᒪᓐᓇ  

ᐅᐊᑦᑎᒋᐊᖓ, ᖃᐅᔨᒪᒐᓱᒋᐊᖓ ᐅᒥᐊᕐᔪᐊᓪᓗ 

ᓇᒧᓐᖓᐸᒻᒪᖔᑕ, ᓇᑭᓐᖔᐸᒻᒪᖔᑕᓗ 

ᖃᐅᔨᒪᓇᓱᒋᐊᖏᑕ ᖃᐅᔨᒪᒐᓱᒋᐊᖏᑕ 

ᐱᒡᒐᖅᓯᒪᒻᒪᑦ. ᒫᓐᓇᓕ 

ᐅᖃᖃᑎᒋᑦᑎᐊᓂᖅᓴᕆᒍᓐᓇᖃᑦᑕᓕᕋᑦᑎᒍᑦ 

ᐅᒥᐊᕐᔪᐊᖁᑎᓖᑦ ᓄᓇᕗᒻᒨᖃᑦᑕᖅᑐᐃᑦ. 

ᐊᕐᕌᓂᑦᑕᐅᖅ ᐊᐅᔭᐅᓚᐅᖅᑐᑦ 8-ᓄᑦ ᐅᒥᐊᕐᔪᐊᓄᑦ 

ᐊᔾᔨᒌᙱᑦᑐᓄᑦ 7-ᓄᑦ ᓇᒻᒥᓂᖃᐅᑎᓄᑦ 

ᑎᑭᑕᐅᔪᒐᑦᑕ. ᐃᓛᓐᓂᑯᓪᓗ ᑭᓱᑐᐃᓐᓇᕐᒥ 

ᐱᔾᔪᑎᖃᖅᑐᑎᒃ ᐅᐸᓐᓂᐊᖅᑕᒥᓂᕋᓗᐊᒥᓄᑦ 

ᓄᓇᓕᓐᓄᑦ ᐅᐸᒍᓐᓇᓲᖑᙱᒥᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ ᐊᐱᖅᓱᕆᐊᕈᓐᓇᖅᓯᔪᑎᑦ.  

 

>>ᐃᓪᓚᖅᑐᑦ 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᑉᑯᓂᖓ 

ᐅᖃᐅᓯᖃᖅᑎᓪᓗᓯ ᐳᓚᕋᑦᑐᓕᕆᔨᒃᑯᓐᓂᒃ. 

ᓯᕗᓪᓕᖅᐹᖅ ᐊᐱᖅᑯᑎᒋᓂᐊᕋᒐ. ᓇᓗᓇᐃᙱᒻᒪᑦ 

ᖃᒪᓂᑦᑐᐊᖅ ᒪᓪᕉᖕᓂᒃ ᐃᓕᑕᕆᔭᐅᓯᒪᔪᓂᒃ 

ᑰᖃᖅᑐᑐᖃᑦᑑᓕᕐᒪᑦ Thelon River ᐊᒻᒪᓗ  

Kazan River; ᑲᖏᕐᔪᐊᑉ ᑰᖓ ᐊᒻᒪᓗ ᓴᕝᕙᖅᑑᑉ 

ᑰᖓ, ᐃᓕᑕᕆᔭᐅᓯᒪᑉᓗᑎᒃ. ᑖᒃᑯᐊ 

ᑕᑯᕋᓐᓈᑎᑦᑎᓂᐅᑉ ᒥᒃᓵᓄᑦ ᖃᓄᕐᓕ 

ᐸᕐᓇᐅᑎᒋᓯᒪᕙ? ᖃᓄᕐᓕ ᐸᕐᓇᐅᑎᒋᓯᒪᕕᓯᐅᒃ 

ᑕᒪᓐᓇ ᖃᒪᓂᑦᑐᐊᕐᒥᐅᑕᐃᑦ ᑕᒪᔅᓱᒥᖓ ᒥᒃᓵᓄᑦ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓕᓐᓂ ᖃᓄᐃᓕᐅᓪᓚᕆᒻᒪᖔᑕ 

ᐱᓕᕆᐊᕋᓃᖏᒻᒪᑕ. ᑖᔅᓱᒧᖓ ᑐᖏᓕᓐᓄᑦ 

ᐊᐱᖅᑯᑎᒋᔭᖓ ᑐᓂᒍᒪᓪᓗᒍ, ᒥᔅᑕ ᓱᕕᒐᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ.  

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᐃᓚᖏᑦ ᓄᓇᓖᑦ ᓇᓗᓇᐃᖅᓯᓲᖑᒻᒪᑕ ᑕᒪᒃᑯᓂᖓ 

ᐊᑐᖅᑕᐅᒍᒫᕐᓂᐊᖅᑐᓂᒃ ᐅᕝᕙᓘᓐᓃᑦ 

ᐊᑐᖅᑕᐅᒍᒪᔪᓂᒃ ᓲᕐᓗ ᑰᓐᓂᒃ ᐃᑦᑕᕐᓂᓴᕐᕕᖃᕐᕖᑦ 

ᐅᕝᕙᓘᓐᓃᑦ ᓄᓇᓕᓐᓄᑦ 

ᐅᐸᕝᕕᐅᖃᑦᑕᕈᓐᓇᕋᔭᖅᑐᐃᑦ. ᐃᓚᖏᑦ 

ᓇᓗᓇᐃᖅᓯᓲᖑᒻᒪᑕ ᐅᑯᐊ ᑭᒃᑯᓕᒫᓄᑦ 

ᐊᑐᖅᑕᐅᖁᔭᕗᑦ ᐳᓚᕋᑦᑐᓕᕆᓂᐅᑉ ᒥᔅᓵᓄᑦ 

ᐊᑐᖅᑕᐅᒍᒫᕐᓂᐊᖅᑎᓪᓗᒍ ᐅᕝᕙᓘᓐᓃᑦ ᐅᓇ ᓄᓇ, 

ᑰᓪᓘᓐᓂᒃ, ᐅᕝᕙᓘᓐᓃᑦ ᐃᑦᑕᕐᓂᓴᖃᕐᕕᒃ 

ᐊᑦᑐᖅᑕᐅᖁᙱᑕᕗᑦ ᐱᒻᒪᕆᐅᔪᕆᑦᓯᒐᑦᑕ 

ᑖᔅᓱᒥᖓ. ᐊᒻᒪᓗ ᑕᒪᒃᑯᐊ ᐅᔾᔨᖅᑐᕆᐊᖃᓲᖑᔪᒍᑦ 

ᐸᕐᓇᐃᒐᓱᐊᖅᑎᓪᓗᑕ ᒐᕙᒪᐅᓪᓗᑕ ᐊᒻᒪᓗ 

ᐊᓯᖏᑦᑕᐅᖅ ᐸᕐᓇᖃᑎᒋᒋᐊᖃᓲᕆᒻᒥᔭᕗᑦ ᓲᕐᓗ 

ᐃᓄᐃᑦ ᑎᒥᖁᑎᖏᑦ ᐃᓄᐃᑦ ᓄᓇᖓᓐᓃᓂᖅᐹᑦ 

ᐅᕝᕙᓘᓐᓃᑦ ᓄᓇᓕᐅᑉ ᐃᓗᐊᓂ ᑕᒪᓐᓇ 

ᐱᖃᑕᐅᓂᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᑐᑭᓯᓇᑦᑎᐊᖅᑐᒥᒃ 

ᑭᐅᖕᒪᑦ. ᐊᓯᐊᓄᓪᓕ ᒪᓕᒐᓕᐅᖅᑎᐅᖃᑎᒋᔭᕋ ᒥᔅᑕ 

ᕿᔪᒃᑖᖅ ᐅᐊᑦᓯᐊᖅ ᐊᐱᖅᓱᓚᐅᕐᒪᑦ ᐅᔭᕋᒃᑕᕆᐊᑉ 

ᒥᒃᓵᓄᑦ. ᑕᐃᒪ ᒫᓐᓇ ᖃᒪᓂᑦᑐᐊᕐᒥ  

ᐅᔭᕋᒃᑕᕆᐊᖅᑕᖃᕐᒪᑦ ᐊᐳᖅᑎᓐᓈᖅᑐᕐᒥᒃ. ᑖᓐᓇ 

ᐊᐳᖅᑎᓐᓈᖅᑐᖅ ᑲᖑᖅᖤᕐᒥᒃ ᐅᔭᕋᒃᑕᕆᐊᕐᒪᑕ 

ᓇᓗᓇᙱᒻᒪᑦ ᓯᕗᓂᒃᓴᒥ ᐅᒃᑯᐊᕈᒫᕐᒪᑦ. ᑕᒪᓐᓇᓕ 

ᐱᓕᕆᕕᐅᑉᓗᓯ ᐱᕙᓪᓕᐊᔪᓕᕆᔨᐅᑉᓗᓯ 

ᑕᒪᒃᑯᓂᖓ ᓇᖕᒥᓂᖃᖅᑎᐅᔪᓄᑦ ᐅᕝᕙᓘᓐᓃᑦ 

ᓄᓇᓕᖕᒧᑦ ᐅᒃᑯᐊᖅᐸᓪᓕᐊᒋᐊᓕᖅᐸᑦ ᖃᓄᖅ 

ᐸᕐᓇᐅᑎᒋᓇᔭᖅᐱᓯᐅᒃ ᐅᕝᕙᓘᓐᓃᑦ ᖃᓄᖅ ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᔭᐅᓇᔭᖅᐸ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᑖᓐᓇ ᑕᒪᑐᒥᖓ ᐊᐱᖅᑯᑎᓕᒃ. 

ᑕᐃᓐᓇ ᐅᖃᐅᓯᕆᔭᖓ Meadowbank 

ᒎᓗᖅᓯᐅᕐᕕᒃ ᐅᖃᐅᓯᕆᖅᑰᕐᒪᒍ. ᑖᓐᓇ 

ᐃᓱᒪᓕᕝᕕᖃᕐᕕᖓᓄᑦ ᓂᕆᐅᒋᔭᐅᒻᒪᑦ ᑕᐃᑲᓂ 

2018-ᒥ ᐊᒻᒪ ᐅᖃᖃᑎᒋᖃᑦᑕᓚᐅᖅᑕᕗᑦ  

ᒫᓐᓇᓵᑦᑎᐊᖅ ᓲᕐᓗ ᑲᑎᖃᑎᒋᓚᐅᖅᑐᒋᓪᓗ 

ᖃᓄᖅᑑᑲᓐᓂᓂᐊᕐᒪᖔᑕ. ᑕᐃᒪ ᕿᓂᖃᑦᑕᕐᒪᑕ 

ᑕᐅᕙᓂ ᖃᓂᒋᔭᖓᓐᓂ ᑕᒫᓂᖃᐃ 50 ᑭᓛᒥᑐᓂᒃ 

ᐅᖓᓯᓐᓂᓕᒃ ᐅᐊᓐᓇᐅᑉ ᑲᓇᓐᓇᐅᑉ ᑖᔅᓱᒧ 

Meadowbank ᖃᓂᒋᔭᖓᓂ ᐊᑎᓕᒻᒥᒃ ᐊᒪᕈᖅ. 

ᑕᐃᒪ ᓇᓂᓯᓯᒪᓂᕋᓕᓚᐅᕐᒥᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᐃᒪ 

ᑖᓐᓇ 2018-ᒥᑦ ᐅᒃᑯᐊᕐᓂᐊᓚᐅᖅᖢᑎᒃ ᑭᓯᐊᓂ 

ᓇᒡᕚᖅᓯᓯᒪᖕᒪᑕ. ᑕᐃᓐᓇ ᐊᒪᕈᖅ ᐅᖃᐅᓯᕆᔭᐃᑦ 

ᑐᓴᐅᒪᑉᓯᐊᕋᑉᑯ ᑕᒡᕚᖅᓯᓯᒪᓂᕋᕐᒪᑕ. ᑕᒪᓐᓇ 

ᓄᓇᓕᖕᒥᐅᑕᐅᔪᐃᑦ ᖃᒪᓂᑦᑐᐊᕐᒥᐅᑕᐃᑦ 

ᑕᒪᑦᓱᒥᖓ ᖃᓄᖅ ᐸᕐᓇᐅᑎᒋᔭᐅᓯᒪᕙᑦ, ᐊᒻᒪᓗ 

ᐱᕙᓪᓕᐊᔪᓕᕆᓂᐅᑉ ᒥᒃᓵᓄᑦ 

ᑐᑭᓯᒃᑲᓐᓂᕈᐊᖅᓯᓐᓇᖅᑐᖓ. ᒪ`ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᐅᖃᐅᓯᕆᔭᖓ 

ᒪᑐᕕᔅᓴᖃᖅᑎᓪᓗᒍ 2018 ᑕᖅᑭᓂᑦ ᖃᑦᑎᓂᒃ 

ᐅᖓᕝᕙᕆᐊᕈᒪᓂᕐᒥᑦ ᑖᒃᑯᓄᖓ ᓄᓇᕗᑦᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᐃᒃᑯᐊ 

ᕿᒥᕐᕈᓇᑦᑎᐅᖃᑦᑕᖅᑐᐃᑦ. ᑕᐃᒪ 

ᐊᐱᕆᔭᐅᒐᔭᖅᐸᓪᓚᐃᔪᐃᑦ 

ᐅᖓᕝᕙᕆᐊᑲᓐᓂᕈᓇᒐᓚᒐᔭᙱᒻᒪᖔᑕ 

ᒍᓐᓇᖅᐸᓪᓚᐃᒻᒪᑕᒎᖅ ᑕᐃᑰᓇ 

ᐱᓕᕆᐊᖑᒋᐊᖃᕋᔭᖅᑐᖅ. ᑖᓐᓇᓗ ᕿᓂᕐᓂᕆᔭᖓ 

ᓱᓕ ᓇᕝᕚᖅᐸᓪᓕᐊᓂᕆᔭᖓ ᐊᒪᕈᕐᒥᑦ ᑕᐃᕋᑖᖅᑕᕋ 

ᑕᐃᑰᓇᑦᑕᐅᖅ ᕿᒥᕐᕈᓇᒃᑕᐅᖄᕆᐊᖃᕋᔭᕐᒥᔪᖅ 

ᑲᔪᓯᕙᓪᓕᐊᒍᒪᓐᓂᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. 

ᑕᕝᕙᓃᑦᑐᒍᑦ ᓇᐃᓈᖅᓯᒪᔪᑦ ᐅᓂᒃᑳᓕᐊᒥᓃᑦ 

ᐱᓕᕆᕕᖕᓄᑦ ᐱᕙᓪᓕᐊᔪᓕᕆᔨᒃᑯᑦ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓚᐅᑲᒡᓚᖔ 

ᐅᑯᐊ ᐅᓐᓅᔪᒥ ᐱᔭᕇᕋᓱᖕᓂᐊᖅᑕᕘ?  

 

ᐅᓇ ᑕᑭᔪᐊᓘᖕᒪᑦ. ᐊᐱᖅᑯᑎᒃᓴᑦᑎᐊᕙᓕᐊᓘᒐᒪ 

ᑕᕝᕙᓂ ᐊᑯᓂᐊᓗᒃ ᐊᐱᖅᓱᕐᓂᐊᖅᑐᖓ.  
 

>>ᐃᓪᓚᖅᑐᑦ 
 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᓲᔪᖅ.  
 

ᓲᔪᖅ: ᖁᔭᓐᓇᒦᒃ. ᐃᓛᒃ ᐱᑕᖃᕐᒪᑦ ᑕᕝᕙᓂ 

ᑕᑯᔪᒥᓇᓪᓚᑦᑖᖅᑐᒥᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  
 

ᐊᐱᕆᔪᒪᒐᒪ ᑕᕝᕙᓂ ᐸᕐᓇᐅᑕᐅᔪᓂᒃ 2014-15 

ᑮᓇᐅᔭᖅᑐᕈᑕᐅᓂᐊᖅᑐᓂᒃ ᐊᕐᕌᒍᐊᓂ ᐃᓄᐃᑦ 

ᓂᕿᖏᓐᓄᑦ ᑐᓂᐅᖅᑲᐃᖃᑦᑕᕐᓂᕐᒧᑦ 

ᐱᓕᕆᔾᔪᑕᐅᔪᓂᑦ ᐊᑭᖃᖅᑐᓂᒃ $1,868,000-ᓂᒃ. 

ᑖᓐᓇ ᑳᖃᑦᑕᖅᑐᓂᒃ ᐱᓕᕆᑎᓪᓗᑕ ᐊᒃᓱᐊᓗᒃ 

ᑕᑯᔪᒥᓇᕐᒪ.ᑦ. 
 

ᑕᕝᕗᖓ 2014-15 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᐅᖃᖅᓯᒪᓚᐅᖅᑐᑦ ᐱᓕᕆᕝᕕᖓ ᐃᓄᓕᕆᔨᒃᑯᑦ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ.  

ᐱᔭᕇᖅᓯᒪᓕᖅᑐᑦ ᐊᑐᖅᑕᐅᔪᓐᓇᖅᑐᓂᑦ 

ᓇᓖᕌᕈᑎᓂᑦ ᐱᓕᕆᐊᒃᓴᓄᑦ ᑕᕝᕙᙵᑦ ᓴᖅᑭᑦᑐᑦ 

ᐃᓱᒪᒃᓴᖅᓯᐅᓂᕐᒧᑦ, ᑭᓯᐊᓂᓕ ᐃᓄᐃᑦ 

ᓂᕿᖏᓐᓄᑦ ᑐᓂᐅᖅᑲᐃᓂᕐᒧᑦ ᐱᓕᕆᔾᔪᑕᐅᔪᑦ 

ᐅᖃᖅᑕᐅᓯᒪᔪᑦ  

ᐃᓗᐊᓂ 2015-18 ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᑦ. ᑖᓐᓇ ᐊᑐᑐᐃᓐᓇᖅᑕᕋ 

ᐃᓄᓕᕆᔨᒃᑯᑦ ᑕᒪᑐᒥᖓ ᐱᓕᕆᓯᒪᖕᒪᑕ  

ᐃᓚᐅᖃᑦᑕᖅᓯᒪᓕᖅᐸᑕ ᕿᒥᕐᕈᓇᐅᑎᖏᑦ 

ᐃᓄᓕᕆᔨᒃᑯᑦ. 
 

ᖃᓄᐃᑦᑐᓂᑦ ᓇᓖᕌᕈᑎᓂᑦ ᐱᓕᕆᓯᒪᓕᖅᐱᓰ 

ᐊᑐᖅᑕᐅᔪᓐᓇᕐᓂᐊᖅᑐᓂᑦ ᐃᓄᐃᑦ ᓂᕿᖏᓐᓄᑦ 

ᑐᓂᐅᖅᑲᐃᖃᑦᑕᕐᓂᕐᒧᑦ ᐱᓕᕆᔾᔪᑕᐅᓪᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  
 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅ ᑕᕝᕙᓂ 2015-16 

ᑕᐃᒫᒃ $1,868,000 ᑖᓐᓇ ᑮᓇᐅᔭᓂᒃ ᐃᓛᒃ, 

ᓂᕿᓂᒃ ᑐᓂᐅᖃᐃᒍᑎᐅᙱᑦᑐᖅ ᐃᑲᔫᑎ ᓂᕿᓂᑦ 

ᐃᖏᕐᕋᒍᑎᖏᓐᓂᑦ ᑕᒫᓂ ᓄᓇᕗᑦᒥ. ᖃᓄᖅ 

ᐃᓄᒃᓯᐅᑏᓪᓘᓐᓃᑦ ᓂᖀᑦ ᐃᖏᕐᕋᒍᑎᔅᓴᖏᑦ 

ᓄᓇᕗᑦᒥ ᖃᓄᖅ ᐋᖅᑭᒋᐊᖅᑕᐅᒍᓐᓇᖏᒻᒪᖔᑦ. 

ᐃᓛᒃ ᐊᑲᐅᓂᖅᓴᒃᑯᑦ 

ᐱᓕᕆᐊᖑᒃᑲᓐᓂᕈᓐᓇᕐᒪᖔᑕ, Promote and 

Support. ᑖᓐᓇ ᑕᐃᒫᒃ ᑐᑭᓕᒃ. ᑖᓐᓇ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Business Plan-ᖑᕙᒌᓚᐅᖅᑐᒥ ᓯᕗᓂᒃᓴᑎᓐᓄᒃ 

ᑖᓐᓇ ᐊᕐᕌᒎᓂ ᐊᑐᖅᑕᐅᑲᓐᓂᖁᓪᓗᒍ.  

 

ᓲᕐᓗ ᓄᓇᓖᑦ ᖁᐊᖃᐅᒻᒥᒃ ᑐᒃᓯᕋᕈᓐᓇᖃᑦᑕᕐᒪᑕ 

ᓂᖀᑦ ᐃᓗᓪᓕᖅᓱᕐᕕᐅᓂᐊᖅᑐᒥᒃ ᖁᐊᖃᐅᒻᒥᒃ. 

ᑖᓐᓇ ᐆᑦᑑᑎᒋᓪᓗᒍ ᑭᓯᐊᓂ ᓴᓇᔭᐅᔾᔪᑎᖓᓄᑦ 

ᐊᑐᖅᐸᖏᒻᒪᑦ ᑕᒪᓐᓇ ᖁᐊᖃᐅᑎᖃᓐᓂᖅ 

ᓄᓇᓕᓐᓂ. ᐆᑦᑑᑎᑐᐃᓐᓇᕋ ᖃᓄᖅ 

ᐊᑐᖅᑕᐅᓲᖑᒻᒪᖔᑦ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᖅ. 

 

ᓲᔪᖅ: ᐅᑯᐊ ᐃᓄᒃᑎᑑᖓᔪᖅ ᒪᓕᑐᐃᓐᓇᕋᑖᕋᒃᑭᑦ. 

ᑖᓐᓇ ᑕᑉᐱᑲᓂ ᐱᒋᐊᕐᖓᐅᑎᖓᓂᒃ ᐃᓄᐃᑦ 

ᓂᕿᖏᓐᓄᑦ ᐃᒪᓐᓇ ᐅᖃᖅᓯᒪᕋᑖᕐᒪᑦ. 

ᑐᑭᓯᖅᑰᓕᖅᐳᖓ ᖃᖓᑦᑕᐅᑎᓄᑦ ᑕᐃᒃᑯᓄᖓ 

ᓂᕿᓄᑦ ᑎᑭᓴᐃᔾᔪᑕᐅᖃᑦᑕᖅᑐᓄᑦ. ᑖᓐᓇ ᑕᐃᒪᓐᓇ 

ᑐᕌᖓᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᑐᖏᓕᕋ ᑭᐅᑎᑦᑎᐊᓚᐅᕐᓂᐊᕋᒃᑯ  

ᑕᒪᑐᒥᖓ ᐊᑐᖅᑕᐅᓂᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 
 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᓕᕆᐊᔅᓴᐅᔪᖅ ᐊᑑᑎᖃᑦᑐᖅ ᑕᒪᒃᑯᓄᖓ 

ᑎᒥᓕᐊᕆᔭᐅᓯᒪᔪᓄᑦ ᐆᒪᔪᓐᓂᐊᑎᒃᑯᓐᓄᑦ 

ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ 

ᐊᑐᖅᑕᐅᒍᓐᓇᕋᔭᖅᖢᓂ. ᓲᕐᓗ ᓂᕿᑐᐃᓐᓇᕐᓂᒃ 

ᐱᓇᓱᐊᕐᓂᕐᒥᒃ ᑖᒃᑯᐊ ᑲᑐᔾᔨᓗᑎᒃ 

ᐊᖑᓇᓱᒃᑐᒥᓂᐅᓪᓗᑎᒃ ᐊᓯᖏᓐᓄᑦ ᓄᓇᓕᓐᓄᑦ 

ᐊᐅᓚᑎᑦᓯᒍᒪᓐᓂᕈᑎᒃ. ᑕᒪᓐᓇ 

ᐊᑑᑕᐅᒍᓐᓇᕋᔭᖅᑐᖅ ᑮᓇᐅᔭᖃᑦᑎᑦᑎᒐᓱᐊᕐᓗᑎᒃ 

ᑖᒃᓱᒧᖓ ᐊᑐᖅᑕᐅᒐᔭᖅᖢᓂ ᐊᖑᓇᓱᐊᕐᓂᕐᒧᑦ 

ᐅᕝᕙᓘᓐᓃᑦ ᓄᓇᓕᒃ ᖁᐊᖃᐅᑎᑖᕈᒪᓐᓂᖅᐸᑦ 

ᓯᕗᓂᒃᑎᓐᓄᑦ. ᓄᓇᓕᒃ ᐃᓗᐊᓂ 

ᐊᑐᖅᑕᐅᒍᓐᓇᕋᔭᖅᑐᒥᒃ ᓂᕿᖃᐅᑎᐅᓗᓂ 

ᑭᒃᑯᓕᒫᓄᑦ. ᑕᒪᒃᑯᓂᖓ ᐊᑑᑎᖃᕈᓐᓇᕋᔭᕐᒥᔪᑦ 

ᑭᓯᐊᓂᑦᑕᐅᖅ ᑕᒪᒃᑯᐊ ᕿᒥᕐᕈᔭᐅᒋᐊᖃᕋᔭᕐᒥᔪᐃᑦ 

ᓯᕗᓂᒃᑎᓐᓄᑦ ᑭᓇᒃᑯᑦ ᐊᑭᓖᒐᔭᕐᒪᖔᑕ  

ᐊᐅᓚᔪᓐᓇᐅᑎᖏᓐᓂᒃ ᖁᐊᖃᐅᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᖅ. 
 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᐃᓐᓇ 

ᑭᐅᑦᑎᐊᖅᑐᑯᓘᖕᒪᑦ ᐊᒃᓱᐊᓗ ᑕᒪᓐᓇ ᖁᕕᐊᒋᔭᕋ. 

ᐊᑑᑎᖃᕐᓂᐊᓪᓚᑦᑖᖅᑐᑦ ᖃᐅᔨᒐᒃᑯ. ᑖᒃᑯᐊ 

ᐊᑖᓃᑦᑐᑦ ᐊᐱᖅᑯᑎᒋᓂᐊᓕᖅᑕᒃᑲ ᐃᒪᓐᓇ 

ᐅᖃᐅᓯᖃᕐᒪᑕ. ᐊᑐᕈᓐᓇᖅᐱᓰ ᐊᒡᒍᖅᑐᖅᓯᒪᔪᓂᒃ 

ᑐᓂᓯᔪᓐᓇᕐᒪᖔᑦᓯ ᓄᓇᓕᐅᔪᓄᑦ ᐱᑎᑕᐅᔪᒪᓂᕐᒧᑦ 

ᐱᓕᕆᐊᒃᓴᓄᑦ ᑮᓇᐅᔭᖃᑦᑎᑕᐅᓗᑎᒃ ᐃᓄᐃᑦ 

ᓂᕿᖏᓐᓂᒃ ᑐᓂᐅᖅᑲᐃᓂᕐᒧᑦ ᐱᓕᕆᔨᖏᓐᓄᑦ. 

ᐊᑐᐊᒐᖏᓐᓂᒃ ᓱᓕ ᐃᓱᓕᓛᕐᒪᑕ ᔫᓂ 30, 

ᐃᓱᓕᓚᐅᕐᒪᑕ. ᔫᓂ 30-ᒥ, 2013-ᖑᑎᓪᓗᒍ. 

ᐱᓕᕆᕕᓰ ᓄᑖᓐᖑᕆᐊᕐᓂᐊᖅᐸᑦ ᑖᒃᑯᐊ 

ᐊᑐᐊᒐᖏᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐆᑦᑑᑎᒋᓗᒋᖃᐃ ᖃᐅᔨᒪᒐᒃᑭᑦ 

ᐃᖃᓗᓐᓂ ᐊᖑᓇᓱᐊᖅᑏᑦ ᐅᑭᐊᒃᓵᖅ 

ᑐᒃᓯᕋᓚᐅᓪᓚᓱᖑᒻᒪᑕ ᐊᐅᓚᕈᑎᔅᓴᐅᔪᓂᒃ 

ᐊᕐᕕᓐᓂᐊᕈᒪᓂᐊᕐᓂᕈᑎᒃ ᓄᓇᓕᓕᒫᓄᑦ 

ᐱᔭᐅᓂᐊᖅᑐᓂᒃ ᐊᒡᒍᑐᖅᑕᐅᓗᑎᒃ. ᑮᓇᐅᔭᐃᑦ 

ᐊᑐᖅᑕᐅᒍᓐᓇᖅᑐᑦ ᑕᕝᕘᓇ ᑐᒃᓯᕋᐅᑏᓐ 

ᐅᓄᖅᑑᒐᓗᐊᑦ ᓄᓇᓖᑦ ᐊᑕᐅᓯᖅ  

ᖁᑦᑎᓂᖅᐹᖓᓂᖅᑲᐃ $5,000-ᓄᑦ 

ᑎᑭᓐᓂᖃᕈᓐᓇᖅᑐᖅ ᐊᑐᕈᒪᓗᓂ 

ᐊᓯᕙᐅᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᖅ. 

 

ᓲᔪᖅ: ᐊᐱᖅᑯᑎᒋᔭᒃᑲ ᑭᐅᔭᐅᑦᑎᐊᑲᑕᖕᒪᑕ. ᑖᓐᓇ 

ᑕᕝᕙ ᐊᑖᓃᑦᑐᖅ ᐃᓱᓕᒻᒪᒡᒎᖅ ᐃᓱᓕᓛᕐᒪᑕ 

ᐃᓱᓕᓯᒪᖕᒪᖅᑲᐅᓇᐃᑦ? 2013 ᓱᓕ 

ᐱᓕᕆᒃᑲᓐᓂᖅᐱᓰ ᓄᑖᓐᖑᕆᐊᕐᓂᐊᖅᐹ ᑖᒃᑯᓄᖓ 

ᐊᑐᐊᒐᕐᓂᒃ? ᑖᓐᓇ ᐃᓱᓕᓯᒪᓕᖅᐹ ᐅᕝᕙᓘᓐᓃᑦ 

ᓄᖑᓯᒪᙱᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᑖᓐᓇ ᐱᖁᔭᕐᒥ 

ᑕᐃᓯᔪᖅ ᑕᐃᒃᑯᐊ ᐱᖁᔭᐃᑦ ᐅᓄᖅᑑᒻᒪᑕ 

ᐃᓱᓕᓐᓂᖃᖅᑑᔭᖅᑐᑦ ᑭᓯᐊᓂ  



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᓕᓪᓚᑖᖅᓯᒪᙱᑦᑐᑦ ᓄᑖᙳᖅᑎᑉᐸᓪᓕᐊᔭᕗᑦ 

ᐃᓱᓕᓐᓂᖏᑦ ᐅᖓᕝᕙᕆᐊᓛᓂᐊᖅᓯᒪᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᓄᖅᑲᖅᐸᓪᓕᐊᔪᒪᓕᖅᖢᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᖅᑐᖅ ᓄᖅᑲᖅᐸᓪᓕᐊᔪᒪᓕᖅᖢᓂ. 

ᐱᖁᔨᕗᖔᖅᑐᕐᓗ ᑖᓐᓇ ᑲᑎᒪᔾᔪᑕᐅᔪᓐᓇᖏᖦᖢᓂ. 

ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒥᒃ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᓐᓂᐊᓕᖅᐳᖓ 

ᓄᖅᑲᖅᐸᓪᓕᐊᔪᒪᓕᖅᖢᖓ. 

 

ᒪᒥᐊᓇᖅ. ᒪᑐᔾᔪᑎᒃᓴᑦ ᒥᔅ ᐃᐊᓪ. 

 

ᐋᒡᒐ. ᐊᑏᖑᑯᐊ, ᐃᖅᓱᒃᑏ ᐊᓂᑎᑲᐃᓐᓇᒃᑭᑦ. 

ᐅᓐᓄᒃᑐᕈᓘᒃᒪᑦ.  

 

ᐅᖃᖅᑎ: ᖁᔭᓐᓇᒦᒃ. 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᑲᑎᒪᔾᔪᑎᖃᖅᑲᐅᖕᒪᑕ 

ᐱᖁᔭᒃᓴᖅ 16 ᐊᑐᕈᒫᖅᑐᓂᒃ ᐊᒻᒪᓗ 

ᐱᕚᓪᓕᓂᕐᒥᓂᒃ ᐅᖃᕈᒪᓪᓗᑎᑦ 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑎᑐᐃᓐᓇᕈᑕᐅᖅᑲᐅᔪᖅ 

ᐊᖏᓱᐊᖅᑕᐅᖁᓪᓗᒋᑦ. ᖁᐊᓇᖅᑯᑎᑦ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᒻᒥᑦ ᓇᑎᕐᒦᑦᑐᖃᕐᒪᑦ. 

ᐊᐃᑉᐱᖅᑕᐅᕙ. ᒥᔅᑕ ᓴᒻᒧᖅᑑᖅ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᓴᖅᑐᑦ 

ᐱᖁᔨᕗᖔᕈᒻᒥᒃ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᕗᖓ ᑲᑎᒪᔨᓕᒫᑦ ᖃᐅᑉᐸᑦ 9-ᒨᖅᐸᑦ 

ᐅᓪᓛᒃᑯᑦ ᓇᓄᒃ ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 10-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᐊᐃᑉᐱᖅ, ᒫᑦᓯ 10, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2345 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

 ᒪᓕᒐᒃᓴᖅ 16 

 ᒪᓕᒐᒃᓴᖅ 18 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᕐᕕᒃ 

ᕿᑲᑲᐃᓐᓇᕐᓂᐊᖅᐳᖅ ᐱᖓᔪᐊᖑᕋᓱᓐᓂᖓᓂᑦ ᒫᓯ 

11, 2015 1:30 ᐅᓐᓄᓴᒃᑯᑦ ᑲᑎᒪᓛᕐᒥᔪᑦ. 

 

(ᑐᓵᔨᑎᒍᑦ): ᐃᖅᓱᒃᑎ.  

 

>>ᓄᖅᑲᖅᑐᖅ 19:56ᒥ



 

 

 

 


